
Hyrje 

 

Kontrolli i Lartë i Shtetit, në zbatim të nenit 31 të Ligjit nr. 154/2014 “Për organizimin dhe 

funksionimin e Kontrollit të Lartë të Shtetit”, i paraqet Kuvendit Raportin “Mbi Zbatimin e Buxhetit 

të Shtetit për vitin 2024”, së bashku me mendimin përkatës mbi raportin e Këshillit të Ministrave, 

përgatitur nga Ministria e Financave, për shpenzimet e vitit financiar të mbyllur si dhe vlerësimin 

e funksionimit të sistemit të kontrollit të brendshëm financiar publik dhe auditimit të brendshëm.  

Në hartimin e këtij raporti, KLSH është udhëhequr nga Standardet Ndërkombëtare të INTOSAI-t, 

përfshirë ISSAI 100, i cili përcakton parimet themelore të auditimit të sektorit publik: ISSAI 

4000/4200 për auditimet e përputhshmërisë dhe ato mbi deklaratat financiare, si dhe udhëzuesit 

mbi etikën, transparencën dhe qasjen ndaj riskut, referuar ISSAI 20, ISSAI 30 dhe INTOSAI-P 12.  

Evidencat e auditimit janë mbledhur në Ministrinë e Financave dhe gjatë auditimit në institucione 

të qeverisjes qendrore dhe vendore, në institucionet që administrojnë fondet speciale, në disa 

shoqëri me kapital shtetëror dhe projekte me financim të huaj. Auditimet e kryera përfshijnë 

auditime financiare, të përputhshmërisë, të performancës, si edhe auditime të teknologjisë së 

informacionit, të cilat kanë shërbyer si bazë për formulimin e gjetjeve të auditimit mbi zbatimin e 

buxhetit 2024 dhe nxjerrjen e një konkluzioni të përgjithshëm të auditimit, shoqëruar me 

rekomandimet për përmirësimin e menaxhimit të sistemit buxhetor. 

Raporti adreson aspektet thelbësore të sistemit buxhetor, përfshirë analizën e planifikimit dhe 

realizimit të buxhetit të konsoliduar sipas klasifikimeve ekonomike dhe funksionale, performancën 

e të ardhurave dhe shpenzimeve, nivelin e defiçitit, borxhit publik dhe detyrimet e prapambetura, 

si edhe vlerësimin e funksionimit të sistemit të menaxhimit financiar dhe kontrollit të brendshëm. 

Në vlerësimin përfundimtar përfshihet edhe analiza e rreziqeve fiskale që burojnë nga ngjarje ose 

trende të treguesve fiskalë, me ndikim në detyrimet kontigjente dhe rrjedhimisht në  stabilitetin 

financiar.  

Në këtë mënyrë, ky raport vjen jo vetëm si një përmbushje e detyrimit ligjor të KLSH-së, në 

përputhje me rolin e saj si institucion i pavarur i auditimit të jashtëm, por dhe si një instrument 

kyç i llogaridhënies fiskale dhe forcimit të kontrollit mbi përdorimin e fondeve publike, me synim 

garantimin e transparencës, integritetin dhe besueshmërinë e sistemit të qeverisjes së financave 

publike, në përputhje me pritshmëritë e qytetarëve taksapagues. 

TREGUESIT E KONSOLIDUAR FISKALË, KRYESORË 

Me ligjin nr.97/2023 “Për Buxhetin vjetor 2024” u miratuan treguesit kryesorë fiskal, të cilët më 

pas janë ndryshuar nëpërmjet tre akteve normative. Sipas raportimit zyrtar të Ministrisë së 

Financave, plani fillestar, plani përfundimtar dhe realizimi i treguesve kryesorë të konsoliduar, për 

vitin ushtrimor 2024, paraqiten në tabelën e mëposhtme: 

Në milionë lekë 

 

Burimi: Ministria e Financave, përpunuar nga KLSH     

Të ardhurat e përgjithshme të buxhetit të shtetit për vitin 2024, janë realizuar në vlerën 710,587 

milionë lekë. Këto të ardhura janë realizuar në masën 105.1% ndaj planit fillestar dhe 99.5% ndaj 

planit përfundimtar. Krahasuar me një vit më parë të ardhurat janë rritur me 66,909 milionë lekë 

ose 10.4% më shumë. Në raport me Produktin e Brendshëm Bruto(PBB), të ardhurat publike 

arritën nivelin 28.08%1. Gjatë vitit 2024, zëri i të ardhurave pësoi ndryshime në dy akte normative 

duke parashikuar një rritje totale nga ligji i buxhetit me 37,970 milionë lekë ose 5.62% më shumë. 

Kjo  ka ardhur si rezultat i rritjes në të ardhurat tatimore dhe jo tatimore por edhe nga përfshirja 

e  dy transferimeve: nga fondi i shpronësimeve dhe nga rezultati financiar i ISSH-së, në total 15,916 

milionë lekë, ku këto të fundit nuk përbëjnë aktivitete arkëtuese për buxhetin e shtetit. 

                                                             
1 PBB në vlerën 2,530,043 milionë lekë sipas PBB të përdorur në llogaritjen e treguesit të borxhit publik dhe World 
Economic Outlook, April 2025 

Shpenzimet e përgjithshme për vitin 2024, u realizuan në vlerë 728,571 milionë lekë ose në masën 

98.8% ndaj planit fillestar dhe 94.45% ndaj planit përfundimtar. Në raport me PBB këto shpenzime 

të përgjithshme janë në nivelin 28.79%. Krahasuar me një vit më parë, shpenzimet buxhetore janë 

realizuar me 53,714 milionë lekë ose 7.37% më shumë. Mosrealizimi i vitit 2024 ka ardhur si 

rezultat i mosrealizimit të shpenzimeve korrente dhe shpenzimeve kapitale, kryesisht nga 

financimi i huaj, për shkak të ecurisë së ngadaltë të projekteve dhe disbursimeve të lidhura me 

këtë burim. 

Sipas raportimit të Ministrisë së Financave, defiçiti buxhetor për vitin 2024, ishte parashikuar në 

planin përfundimtar në vlerën -57,280 milionë lekë dhe është realizuar në masën -17,984 milionë 

lekë, ose 31.39%. Defiçiti për vitin 2024 rezulton të jetë në nivelin 0.71% e PBB-së, brenda kufirit 

ligjor prej 2% të PBB-së.  

Defiçiti është realizuar vetëm në muajin Dhjetor 2024, për -17,984 milionë lekë pas 11 muajve me 

rezultat pozitiv fiskal, pasi në muajin dhjetor janë shpenzuar 152,144 milionë lekë ose rreth 21% 

e totalit të shpenzimeve të vitit. Volumi i faturave të shlyera në muajin dhjetor, ka ardhur jo vetëm 

si rezultat i realizimit të pjesës më të madhe të shpenzimeve në këtë muaj por, edhe si rezultat i 

regjistrimit të shpenzimeve të ndodhura më parë.  

Financimi faktik i defiçitit u mbulua me kontribut neto nga burimet e brendshme 33,360 milionë 

lekë nga 69,827 milionë lekë sipas AN 5/2024 dhe kontribut neto pakësues nga burimet e huaja -

15,376 milionë lekë nga -12,547 milionë lekë sipas AN 5/2024, në nivele më të ulëta indikativë se 

ato të përcaktuara në ligjin fillestar të buxhetit. 

Pavarësisht limitit të respektuar, nga auditimi është konstatuar se në nivelin e defiçitit të raportuar 

kanë ndikuar elementë të mbivlerësimit dhe/ose nënvlerësimit të të ardhurave dhe shpenzimeve 

nga transferime, të cilat janë transaksione monetare që nuk klasifikohen si e ardhur apo shpenzim 

në kuptimin e kriterit të ndryshimit neto të pasurisë, apo nga njohja e shpenzimeve të cilat nuk i 

takojnë periudhës raportuese. 

Në raportin e Ministrisë së Financave, mbi vlerësimin e funksionimit të sistemeve të kontrollit të 

brendshëm financiar publik për vitin 2024, në njësitë e qeverisjes së përgjithshme ky sistem 

konsiderohet “pjesërisht efektiv”, ndonëse vlerësohet progresi në efektivitetin e kontrollit të 

brendshëm. Ndërkohë, nga auditimet e kryera nga KLSH, për hartimin e këtij raporti rezultojnë 

problematika të përsëritura referuar jo vetëm mangësive në sistemin e kontrollit financiar, por 

edhe në drejtim të organizimit të njësive të auditimit në nivel sistemi, përmbajtjen dhe impaktin 

e punës së këtyre njësive në referencë të mandatit që ato kanë si mbështetës të drejtimit.  

KONKLUZIONI DHE REKOMANDIMET 
 

Bazuar në kërkesat e nenit 164 të Kushtetutës së Republikës së Shqipërisë, nenit 31 të Ligjit 

154/2014 “Për organizimin dhe funksionimin e Kontrollit të Lartë të Shtetit”, neneve 62 dhe 63 të 

Ligjit nr. 9936, datë 26.06.2008, “Për menaxhimin e sistemit buxhetor në Republikën e 

Shqipërisë”, i ndryshuar, me qëllim dhënien e mendimit për raportin vjetor të zbatimit të buxhetit 

vjetor, KLSH ka audituar përputhshmërinë e hartimit, zbatimit, monitorimit dhe raportimit të 

Buxhetit të Shtetit për vitin 2024, bazuar në shqyrtimin e raporteve të Këshillit të Ministrave, të 

përgatitura nga Ministria e Financës: Raporti “Mbi zbatimin e buxhetit vjetor, situatën 

makroekonomike dhe fiskale gjatë vitit 2024”, Raporti për borxhin publik dhe përbërjen e tij për 

vitin 2024 dhe Raporti mbi funksionimin e sistemit të kontrollit të brendshëm financiar publik në 

njësitë e qeverisjes së përgjithshme për vitin 2024.  

KLSH ka audituar përputhshmërinë e treguesve fiskal sipas buxhetit të konsoliduar, nëpërmjet 

auditimit të aktivitetit të strukturave përgjegjëse në Ministrinë e Financave si: Drejtoria e 

Përgjithshme të Buxhetit, Thesarit, Borxhit Publik, Drejtoria e Harmonizimit të Kontrollit të 

Brendshëm Financiar Publik, institucioneve përgjegjëse për administrimin e të ardhurave: 

Drejtoria e Përgjithshme e Tatimeve dhe atë të Doganave; institucionet përgjegjëse për 

administrimin e fondeve speciale: ISSH dhe FSDKSH, si dhe të disa institucioneve të qeverisjes së 

përgjithshme, institucioneve të pavarura, shoqërive publike me kapital shtetëror dhe projekte me 

financim të huaj, në total 106 auditime të ushtruara në 126 subjekte.  

Objektivat e auditimeve kanë patur në fokus proceset dhe transaksionet brenda sistemit buxhetor, 

nëse ato ishin në përputhje me kriteret e përcaktuara të auditimit që burojnë nga legjislacioni i 

detyrueshëm për zbatim nga institucionet e audituara për programimin buxhetor, ekzekutimin e 

buxhetit, menaxhimit të likuiditetit dhe borxhit publik, detyrimeve kontigjente, si dhe menaxhimin 

e rreziqeve fiskale. Në përfundim të punës audituese janë formuluar gjetjet dhe rekomandimet 

që përbëjnë bazën për konkluzionin e përgjithshëm të auditimit. 

Konkluzioni i Auditimit  

Ne e kemi kryer auditimin mbi zbatimin e Buxhetit të Shtetit për vitin 2024 dhe aktet ndryshuese 

përkatëse, në përputhje me Standardet Ndërkombëtare të Auditimit të Institucioneve Supreme 

të Auditimit (ISSAI).  

Përgjegjësitë tona sipas këtyre standardeve janë përshkruar në mënyrë më të detajuar në 

paragrafin “Përgjegjësitë e audituesit për Auditimin e Përputhshmërisë”. Në punën dhe 

konkluzionet e saj, KLSH është e pavarur nga institucionet subjekt auditimi, e theksuar kjo në ISSAI 

P10- Deklarata e Meksikës mbi Pavarësinë e SAI-t, si dhe ISSAI 30- Kodi Etik, duke përmbushur 

përgjegjësitë e saj në përputhje me këto parime dhe kërkesat etike respektive, të auditimit të 

jashtëm publik. 

Në zbatim të këtyre standardeve kemi planifikuar dhe zhvilluar punën audituese me bazë risku, 

për të siguruar evidencë të mjaftueshme dhe të përshtatshme me qëllim formulimin e një 

konkluzioni të përgjithshëm auditimi, ku sipas vlerësimit tonë, transaksionet ekonomiko-

financiare të qeverisjes publike janë kryer në përgjithësi në përputhje me kuadrin ligjor dhe 

rregullator për menaxhimin e financave publike, me përjashtim të devijimeve materiale, por jo të 

përhapura, të përshkruara në seksionin “Baza për konkluzionin”, të cilat kanë ndikuar në 

efektivitetin e përdorimit të fondeve publike dhe në transparencën e raportimit financiar. 

Dobësitë dhe mangësitë e konstatuara në zbatimin e disiplinës fiskale, në proceset dhe procedurat 

për ekzekutimin dhe raportimin e buxhetit për vitin 2024, funksionimi jo efektiv i sistemit të 

kontrollit të brendshëm financiar publik dhe shërbimit të auditimit të brendshëm, si mekanizma 

të rëndësishëm parandalues dhe korrigjues për mirëadministrimin e fondeve publike, justifikojnë 

dhënien e një konkluzioni të kualifikuar të përputhshmërisë
2
. 

Baza për konkluzionin  

Nga kryerja e procedurave audituese rezulton se, në veprimtarinë e strukturave përgjegjëse për 

programimin, monitorimin dhe raportimin e buxhetit vjetor, si dhe nga auditimi i njësive 

shpenzuese dhe atyre përgjegjëse për administrimin e të ardhurave dhe Fondeve Speciale, janë 

konstatuar parregullsi dhe veprime jo në përputhje të plotë me dispozitat ligjore në fuqi, lidhur 

me disa komponentë thelbësorë të sistemit fiskal, si: 

Në fushën e shpenzimeve publike, u konstatuan parregullsi në planifikim dhe ekzekutim. Procesi i 

buxhetimit është shoqëruar me tejkalime afatesh ligjore, përdorim jo të plotë të sistemit AFMIS, 

me ndryshime të shpeshta të buxhetit fillestar përmes akteve normative, ekzekutim jo të 

njëtrajtshëm të shpenzimeve për investime, me pagesa të përqëndruara në fund të vitit dhe jo në 

përputhje me kalendarin kontraktual të pagesave dhe/apo tavaneve buxhetore të miratuara në 

ligjin vjetor të buxhetit. Veprime këto që zhvleftësojnë procesin e planifikimit, akumulojnë 

mjeteve monetare të tepërta në llogarinë e unifikuar të qeverisë, si dhe rrisin risqet e 

qëndrueshmërisë financiare të sistemit buxhetor në veçanti. 

Monitorimi dhe ekzekutimi i buxhetit për vitin 2024 rezulton me mangësi në drejtim të zbatimit 

të rregullave të disiplinës fiskale nga entet publike, duke lejuar administrimin dhe përdorimin e 

fondeve buxhetore jo në përputhje të plotë me kuadrin rregullator në fuqi. Kështu, nga 

institucionet buxhetore janë marrë angazhime pa pasur në dispozicion fondet përkatëse të 

miratuara, janë përfshirë projekte kapitale në buxhet pa kaluar procesin e miratimit të investimeve 

publike me PBA dhe projekt buxhet, mosrespektim të radhës prioritare për buxhetimin e 

projekteve në vazhdim, lejimin e buxhetimit të fondeve vetëm me qëllim kryerjen e pagesave për 

detyrimeve të prapambetura, tejkalim të tavaneve buxhetore për projektet shumëvjecare dhe 

problematika me administrimin e Fondit të Rindërtimit. 

Janë evidentuar mospërputhje në klasifikimin ndërmjet zërave korrente dhe kapitale, si dhe 

regjistrime retrospektive në sistemin SIFQ, duke cenuar disiplinën fiskale dhe transparencën 

kontabël. Disa zëra buxhetorë të të ardhurave dhe shpenzimeve nuk paraqesin drejtë natyrën 

                                                             
2 ISSAI 4000 “24) Auditimi i përputhshmërisë përfshin si aspektet e rregullshmërisë (respektimin e kritereve, si ligjet, 

rregulloret dhe marrëveshjet përkatëse), ashtu edhe/ose të përputhshmërisë (respektimin e parimeve të përgjithshme 

që rregullojnë menaxhimin financiar). Pavarësisht nga burimi i kritereve, audituesi kryen auditimin dhe formulon një 

konkluzion, në përputhje me kërkesat e përcaktuara në ISSAI 4000”. 

Sipas Manualit të Auditimit të Përputhshmërisë të KLSH “Audituesi duhet të arrijë një konkluzion të përgjithshëm për 
subjektin,nëse veprimtaria e audituar është ose jo, në përputhje me kriteret. Në rast se konkluzioni është mospërputhje, 
audituesi duhet të përshkruajë bazën për konkluzionin dhe kjo duhet të përfshihet në raportin e auditimit”. 

ekonomike të operacioneve të buxhetit, nëpërmjet planifikimit dhe raportimit si të tilla në tabelën 

e treguesve fiskalë, me efekt në saktësinë e raportimit të tyre dhe defiçitit buxhetor. 

Në fushën e të ardhurave u konstatua mosrealizim ndaj planit, kryesisht në të ardhurat doganore 

dhe grantet, mungesë konsistence ndërmjet të dhënave fiskale dhe arkëtimeve faktike, si dhe 

përfshirje të parapagimeve dhe zërave jo tatimorë në raportim, çka ka ndikuar në saktësinë e 

raportimit të treguesve të të ardhurave. Pavarësisht një performance më të mirë se një vit më 

parë të të ardhurave në tërësi, borxhi tatimor dhe doganor vijojnë të mbetet në nivele shumë të 

larta në raport me të ardhurat vjetore dhe me një rritje nga viti i kaluar, duke reflektuar mungesë 

metodologjie të unifikuar për evidentim dhe raportim, si dhe moszbatim efektiv të masave 

administrative për arkëtim, duke rritur moshën e borxhit ekzistues. Sistemet elektronike të 

administrimit tatimor dhe doganor vijojnë të kenë kufizime teknike e strukturore që cenojnë 

gjurmueshmërinë, saktësinë dhe raportimin e këtyre detyrimeve. 

Defiçiti buxhetor për vitin 2024 rezultoi më i ulët se plani fillestar për shkak të nënrealizimit të 

shpenzimeve kapitale, por përqendrimi i ekzekutimeve në muajin dhjetor dhe trajtimet e 

paunifikuara kontabël për disa zëra kanë ndikuar në raportimin përkatës të pozicionit fiskal. Borxhi 

publik u mbajt brenda kufijve ligjorë, por struktura e tij mbetet e ndikuar nga rritja e detyrimeve 

të nënhuasë, garancive shtetërore dhe pagesave për kredi të pakthyera, të cilat kanë rritur 

ekspozimin fiskal dhe riskun e detyrimeve kontigjente. 

Në fund të vitit, detyrimet e prapambetura përfshirë detyrimet e rimbursimit të TVSH-së dhe ato 

kontigjente raportohen në nivele të larta, sa i takon vendimeve të Gjykatës Evropiane për të 

Drejtat e Njeriut dhe të Arbitrazhit Ndërkombëtar, të cilat përfaqësojnë një presion të 

vazhdueshëm mbi qëndrueshmërinë fiskale të vendit. 

Gjithashtu, mungesa e pasqyrave të konsoliduara financiare, në kundërshtim me nenin 63 të ligjit 

nr. 9936/2008, kufizon transparencën e plotë dhe nuk lejon dhënien e një opinioni financiar mbi 

llogaritë e shtetit. Sistemi i kontrollit të brendshëm financiar dhe auditimi i brendshëm vijojnë të 

kenë mbulim të pjesshëm, kapacitete të kufizuara dhe nivel të ulët zbatimi të rekomandimeve të 

auditimit. 

Në nivelin e qeverisjes vendore zbatimi i buxhetit vijon të shfaqi problematika në administrimin e 

të ardhurave dhe menaxhimin e pronës shtetërore, të kaluara tek këto njësi me Vendime të 

Këshillit të Ministrave. Disa njësi të rëndësishme për nga pesha specifike e të ardhurave dhe 

shpenzimeve që administrojnë, rezultojnë me vlera të konsiderueshme të debitorëve për kategori 

të ndryshme taksapaguesish dhe me efekt në performancën e tyre të dobët financiare. 

Menaxhimi i shoqërive aksionere me kapital shtetëror shfaq një risk të shtuar për buxhetin e 

shtetit për shkak të mungesës së aftësisë paguese ndaj detyrimeve të kredisë apo garancisë 

shtetërore, por dhe të rritjes së detyrimeve të ndërsjellta midis këtyre shoqërive. 

Në përfundim, duke marrë në konsideratë natyrën, materialitetin dhe përhapjen e devijimeve të 

evidentuara në komponentët fiskalë të buxhetit, KLSH konkludon se, megjithëse Buxheti i Shtetit 

për vitin 2024 është zbatuar në përgjithësi në përputhje me kërkesat ligjore dhe rregullat fiskalë 

të menaxhimit financiar publik, mangësitë strukturore dhe devijimet materiale të evidentuara 

kërkojnë përmirësim të menjëhershëm në planifikim, ekzekutim, raportim dhe monitorim të 

vazhdueshëm të fondeve publike. 



10 
 

KLSH  

 

Përgjegjësitë e Ministrisë së Financave dhe strukturave drejtuese të Njësive të Qeverisjes së 

Përgjithshme: 

Ministria e Financave është autoriteti përgjegjës për hartimin dhe miratimin e sistemit të 

rregullave, standardeve dhe procedurave, që garantojnë në mënyrë të arsyeshme administrimin 

ekonomik, eficient dhe efektiv të burimeve financiare publike. Kjo strukturë është ngarkuar për 

drejtimin e proceseve të vlerësimeve e parashikimeve makroekonomike dhe buxhetore, si dhe 

drejtimin e procedurave për hartimin, ekzekutimin, monitorimin dhe raportimin buxhetor; 

nxjerrjen dhe garantimin e zbatimit të akteve nënligjore të në zbatim të tyre; kontrollin e procesit 

të raportimit të treguesve fiskal; administrimin e sistemit të thesarit, vlerësimin e risqeve fiskale 

dhe detyrimeve kontigjente, ndjekjen e stokut të detyrimeve të prapambetura; bashkërendimin e 

përgjithshëm, harmonizimin dhe monitorimin e shërbimit të auditimit të brendshëm publik, në 

përputhje me kërkesat e kuadrit ligjor e nënligjor në fuqi për periudhat e audituara. Titullarët e 

Njësive të qeverisjes së përgjithshme janë përgjegjës për procesin e hartimit, ekzekutimit, 

monitorimit dhe raportimit buxhetor për institucionet që drejtojnë, në përputhje me kërkesat e 

ligjit nr. 9936/2008 “Për menaxhimin e sistemit buxhetor në Republikën e Shqipërisë”, i ndryshuar; 

ligjit nr. 97/2023, “Për buxhetin e vitit 2024” të ndryshuar; ligjin nr. 10296/2010 “Për menaxhimin 

financiar dhe kontrollin”, i ndryshuar etj., si dhe aktet e tjera nënligjore në zbatim të tyre. 

Përgjegjësitë e KLSH-së mbi Auditimin: 

Objektivat e veprimtarisë audituese synojnë dhënien e sigurisë së arsyeshme për publikun, 

Kuvendin dhe instancat shtetërore, nëse treguesit e konsoliduar fiskalë të raportuar paraqesin 

anomali materiale, si dhe për të arritur me një konkluzion mbi hartimin, ekzekutimin, monitorimin 

dhe raportimin e Buxhetit të Shtetit për vitin 2024, sipas parashikimeve në kuadrin ligjor dhe 

rregullator në fuqi. 

Në zbatim të Standardeve Ndërkombëtare Profesionale të fushës së auditimit të jashtëm publik 

(ISSAI-t), siguria e arsyeshme është një nivel i lartë sigurie, por që nuk garanton se auditimi i kryer 

në përputhje me standardet, të identifikojë çdo gabim apo anomali që mund të ekzistojë. 

Anomalitë mund të lindin nga gabimet apo mashtrimet dhe konsiderohen si materiale, nëse 

individualisht ose në tërësi ato influencojnë vendimet ekonomike të përdoruesve të raportit të 

treguesve fiskalë të konsoliduar të buxhetit. 

Përmbledhje ekzekutive 

 

Kontrolli i Lartë i Shtetit ka përgatitur raportin “Për zbatimin e Buxhetit të Shtetit të vitit 2024” në 

zbatim të Kushtetutës së Republikës së Shqipërisë, neni 164, pika 1, germat “a” dhe “b”; të Ligjit 

nr. 154/2014, datë 27.11.2014 “Për organizmin dhe funksionimin e Kontrollit të Lartë të Shtetit”, 

neni 10, pika 2 dhe neni 15 e 31; Ligjit nr. 9936/2008 “Për Menaxhimin e Sistemit Buxhetor në 

Republikën e Shqipërisë”, i ndryshuar, nenet 62 e 63; ligjit nr.10296/2010 “Për menaxhimin 

financiar dhe kontrollin”, i ndryshuar, si dhe të ligjit nr. 97/2023 “Për Buxhetin e vitit 2024”, i 

ndryshuar.  

Ky raport është mbështetur në Standardet Ndërkombëtare të Institucioneve Supreme të Auditimit 

(ISSAI), si: në Deklaratën e Limës, e cila është udhërrëfyesi i auditimit qeveritar, ISSAI 100 “Parimet 

themelore të auditimit në sektorin publik”, ISSAI 4000 “Standardet e auditimit të 

përputhshmërisë”, si dhe në parimet e standardet të tjera të auditimit të jashtëm të sektorit 

publik. 

Kontrolli i Lartë i Shtetit, me paraqitjen në Kuvend të “Raportit për zbatimin e buxhetit 2024”, së 

bashku me konkluzionin përkatës përmbush detyrimin kushtetues e ligjor, në përputhje me 

kërkesat ligjore dhe Standardet Ndërkombëtare të Auditimit dhe afatin përkatës.  

Raporti i KLSH-së për zbatimin e buxhetit të vitit 2024 ka si objektiv shqyrtimin dhe vlerësimin e 

Raportit të përgatitur nga Ministria e Financave “Mbi zbatimin e buxhetit vjetor, situatën 

makroekonomike dhe fiskale gjatë vitit 2024” dhe të raporteve mbi funksionimin e sistemit të 

kontrollit të brendshëm financiar publik dhe mbi borxhin publik. 

Për realizimin e këtij raporti, Kontrolli i Lartë i Shtetit është bazuar në auditimet e kryera në 

Ministrinë përgjegjëse për financat, njësitë e saj të varësisë, përgjegjëse për administrimin e të 

ardhurave, njësitë përgjegjëse për administrimin e Fondeve Speciale si dhe në rezultatet e 

auditimeve individuale që i përkasin aktivitetit ekonomiko-financiar të disa njësive shpenzuese për 

vitin 2024, gjithsej 106 auditime.  

Për hartimin e raportit kanë shërbyer rezultatet e auditimeve për çështje të të ardhurave, 

shpenzimeve, defiçit buxhetor dhe financimit të tij, detyrimeve të prapambetura dhe atyre 

kontigjente, si dhe çështje të lidhura me kontabilitetin, menaxhimin e financave publike, etj. Në 

këtë mënyrë, raporti përmbledh gjetjet kryesore në lidhje me çështjet e planifikimit, zbatimit, 

monitorimit dhe raportimit të buxhetit, miradministrimit të fondeve publike, duke përfshirë dhe 

fondin rezervë dhe kontigjencën, borxhin publik, kontrollin e brendshëm financiar publik si dhe 

auditimin e brendshëm. 

Bazuar në rezultatet e këtyre auditimeve, shkallën e materialitetit dhe përhapjes së tyre, KLSH ka 

konkluduar me konkluzionin e kualifikuar të përputhshmërisë mbi zbatimin e Buxhetit për vitin 

2024, dhe konkretisht veçon problematikat e konstatuara si më poshtë:  

‣ Në fazën e planifikimit të dokumenteve të PBA 2024–2026 dhe projektbuxhetit 2024, u 

konstatuan tejkalime afatesh ligjore në disa hallka të procesit, përdorim jo i plotë i sistemit 

AFMIS-it, dokumentacion jo i përditësuar dhe kërkesa buxhetore mbi tavanet e përcaktuara, 

pa një analizë të unifikuar të prioriteteve dhe veçanërisht të shpenzimeve kapitale. 



12 
 

KLSH  

 

‣ Vijojnë të evidentohen ndryshime të shpeshta të buxhetit fillestar përmes akteve normative, 

duke filluar shumë pak kohë pasi ka përfunduar procesi i çeljeve buxhetore dhe më pas, në 

vijimësi përgjatë gjithë vitit buxhetor, me një përqendrim të lartë në muajin Dhjetor, veprime 

që kanë cenuar cilësinë e planifikimit, menaxhimin e likuiditetit dhe disiplinën buxhetore në 

marrjen dhe regjistrimin e angazhimeve për projekte investimesh. 

‣ Konstatohen ndryshime në prioritet e përzgjedhjes së projekteve të reja, të parashikuara në 

PBA për vitet e ardhshme apo projekte të propozuara rishtaz, pa kaluar në procesin e 

planifikimit dhe miratimit të investimeve në këtë dokument, çelje projektesh jashtë rregullit 

20/30/30, të shtrira në një periudhë shumëvjecare. Këto veprime kanë rritur rrezikun e mos 

avancimit të projekteve në vazhdim, ku për disa prej tyre është konstatuar se vlera e 

angazhimit të investimit, në rreth 987 milionë lekë është shtyrë përtej buxhetit 3 vjeçar të 

miratuar me ligjin vjetor të buxhetit, me efekt krijimin e detyrimeve të prapambetura të reja. 

‣ Sa i takon monitorimit të buxhetit, konstatohet mungesë në drejtim të rishpërndarjes së 

fondeve të angazhuara në projekte me realizim të ngadaltë dhe jo sipas planit të pagesave 

apo me zero realizim, drejt projekteve apo sektorëve të tjerë prioritare të ekonomisë, në 

nevojë për këto fonde buxhetore apo, për pagesa në favor të uljes së stokut të detyrimeve të 

prapambetura ekzistuese. Kështu, vetëm në muajin Dhjetor, janë mbyllur 323 projekte 

investimi të cilët janë çelur nga muaji janar-tetor, projekte të cilat kanë qëndruar të hapura 

vetëm për 2-3 muaj në 78 raste në shumën 6,673 milionë lekë, si dhe në muajin dhjetor 

evidentohen dhe 150 projekte me financim të brendshëm të cilat kanë vlerë realizimi 0 lekë. 

‣ Në 23 raste nga projektet e audituara, autoritetet kontraktore kanë iniciuar procedurat e 

prokurimit për një vlerë 42,465 milionë lekë më të lartë se fondet në dispozicion sipas 

shpërndarjes 3-vjeçare të buxhetit të miratuar, në kundërshtim me përcaktimet e nenit 50 të 

ligjit për menaxhimin e sistemit buxhetor. Në 20 raste nga projektet e audituara, procedura e 

prokurimit/angazhimi në vlerë 31,390 milionë lekë është kryer përtej afatit ligjor 15 tetor, si 

afati i fundit për ndërmarrjen e angazhimeve të reja në zbatim të nenit 51 të ligjit për 

menaxhimin e sistemit buxhetor. Në 19 raste, me vlerë totale prej 5,723 milionë lekë nga 

projektet e audituara është konstatuar lidhja e kontratave përtej fondeve në dispozicion, në 

kundërshtim me përcaktimet e nenit 50 të për menaxhimin e sistemit buxhetor. 

‣ Sipas Udhëzimit Standard për Zbatimin e Buxhetit, detajimet/rishikimet e fondeve buxhetore 

në apo ndërmjet projekteve, bëhen të vlefshme dhe prodhojnë efekte për periudhat në vijim 

vetëm pas regjistrimit në SIFQ. Nga auditimi u konstatuan regjistrime të këtyre rishikimeve me 

data kontabël retrospektive nga datat e akteve normative me të cilët janë formalizuar këto 

rishikime. Për më tepër, konstatohen regjistrime për ndryshime të planit buxhetor gjatë 

muajve dhjetor 2024 deri në shkurt 2025, në të njëjtën kohë apo dhe në tejkalim të afatit të 

fundit të përcaktuar për kryerjen e shpenzimeve, kjo jo në përputhje me ligjin për menaxhimin 

e sistemit buxhetor.  

‣ Në fushën e të ardhurave, realizimi total paraqitet nën plan, kryesisht për shkak të 

mosrealizimit të të ardhurave doganore me 0.5% dhe granteve me 43.3%, ndërkohë që në 

raportimin e tyre vijojnë të përfshihen arkëtime për parapagime të palidhura me një detyrim 

tatimor apo dhe zëra të tjerë jo tatimorë, me impakt pasaktësi në krahasueshmërinë dhe 

analizimin e realizimit të treguesve fiskalë. Gjithashtu, në planin e të ardhurave nuk rezulton 

që të jenë marrë në konsideratë efektet nga arkëtime të borxhit tatimor e doganor, të cilët 

pavarësisht pagesave të kryera gjatë vitit, respektivisht shfaqin një rritje vjetore prej 7,370 

milionë lekë dhe rreth 995 milionë lekë.  

‣ Sa i takon kontributit të njësive të vetëqeverisjes vendore në të ardhura u konstatuan mangësi 

në administrimin e pronës dhe dhënien e saj në përdorim nëpërmjet kontratave të qerasë, 

pasaktësi në taksën e ndikimit në infrastrukturë, mos arkëtim i debitorëve për të gjitha 

kategoritë, familjarëve apo subjekteve dhe mbledhjen e detyrimeve të tjera jo tatimore nën 

administrimin e njësive vendore.  

‣ Fondet speciale shfaqin problematika në lidhje me mosdeklarimin dhe mospagesa të plota apo 

në kohë të listëpagesave të dorëzuara nga institucionet e qeverisjes së përgjithshme dhe entet 

publike, me efekt rritje të stokut të detyrimeve kontributive të subjekteve, njëkohësisht 

administrimi i borxhit të kontributeve në shumën 20,226 milionë lekë në fund të vitit 2024, 

nuk është shoqëruar me masa të standardizuara për ndjekjeje dhe ekzekutim.  

‣ Të ardhurat nga kontributet për ISSH-n, pavarësisht realizimeve prej 139,404 milionë lekë nuk 

kanë qenë të mjaftueshme për mbulimin e shpenzimeve të skemës së pensioneve qytet dhe 

fshat, duke rezultuar me defiçit të vazhdueshëm. Gjatë vitit 2024, defiçiti financiar i sistemit ka 

zbritur në -17,724 milionë lekë ose -0.71% i PBB, krahasuar me -18,358 milionë lekë në vitin 

2023, me një përmirësim prej 634.1 milionë lekë ose 0.03% të PBB. Përmirësimi i defiçitit për 

vitin 2024, ka qenë kryesisht si rezultat i rritjes së të ardhurave për shkak të rritjes së pagës 

mesatare dhe i rritjes së numrit të kontribuesve.  

‣ Nga auditimi mbi debitorët për kontributet e sigurimeve shoqërore është konstatuar një rritje 

e ndjeshme e tyre, veçanërisht nga sektori privat, duke reflektuar vështirësi në mbledhjen e 

detyrimeve dhe rrezik për qëndrueshmërinë e skemës. Janë evidentuar mangësi në 

bashkëpunimin ndërinstitucional midis ISSH-së dhe DPT-së, probleme në transmetimin e të 

dhënave dhe mbledhjen e listëpagesave, si dhe mungesë inspektimesh në disa drejtori 

rajonale. Auditimi ka konstatuar raste të përfitimeve të padrejta, përfitues aktivë 

ekonomikisht që vazhdojnë të marrin pensione, shkelje të afateve dhe mospërputhje të të 

dhënave në sistemet informatike.  

‣ Nga auditimi në skemën e pensioneve u konstatuan problematika në lidhje me planifikimin 

dhe financimin e bonusit të pensioneve, devijimin nga planifikimi për shkak të rishpërndarjes 

së fondeve dhe zhvendosjen e peshës së shpenzimit nga indeksimi i pensioneve (planifikuar 

fillimisht për 4,137 milionë lekë dhe plan përfundimtar 1,693 milionë lekë) tek bonusi për 

pensionistët (planifikuar fillimisht për 3,650 milionë lekë dhe rishikuar në planin përfundimtar 

9,874 milionë lekë), si dhe problematika në lidhje me metodologjinë e përllogaritjes së 

indeksimit, me efekt aplikimin e një niveli më të ulët se viti paraardhës. 

‣ Buxheti i akorduar për sektorin e shëndetësisë rezultoi i nënfinancuar, me mangësi në 

planifikim bazuar në nevoja reale nga shërbimet, vonesa proceduriale, kombinuar me 

parregullsi përgjatë procesit të administrimit të barnave, mbikëqyrjes së furnizimeve, si dhe 

mungesës së monitorimit nga organet përgjegjëse.  

‣ Nga auditimi i zhvilluar mbi procesin e administrimit dhe kontrollit të Listës së Barnave të 

Rimbursueshme (LBR) për vitin 2024, rezultoi se FSDKSH dhe strukturat e saj zbatuese nuk 

kanë garantuar një mekanizëm efektiv të mbikëqyrjes dhe monitorimit të zinxhirit të furnizimit 

dhe qarkullimit të barnave. U evidentuan mangësi thelbësore në zbatimin e dispozitave ligjore 

dhe kontraktuale, përfshirë mosverifikimin e çmimeve të referencës dhe mungesën e 

kontrollit fizik të faturave, çka ka bërë të pamundur vlerësimin objektiv të përputhshmërisë 

dhe zbatimin e dispozitave për ndërprerjen e kontratave në rast shkeljesh të përsëritura. 

Procesi i inventarizimit në depot farmaceutike rezultoi i pasaktë dhe jo i dokumentuar, me 

mospërputhje ndërmjet të dhënave fizike dhe atyre elektronike në sistemin “e-Depo”, si dhe 

me përdorim të gabuar të kodeve të barnave dhe deklarime të pasakta të gjendjeve, duke 

rritur rrezikun e manipulimeve dhe mungesës së transparencës. Gjithashtu, mungesa e 

kontrolleve të rregullta në depot farmaceutike, e penaliteteve për shkeljet kontraktuale dhe 

e verifikimeve për barnat spitalore të shpërndara në rrjetin e hapur, dëshmon për dobësi 

serioze të sistemit të kontrollit të brendshëm dhe mungesë të reagimit administrativ ndaj 

devijimeve të përsëritura.  

‣ Fondi i Kontigjencës dhe Fondi Rezervë nuk janë përdorur plotësisht sipas qëllimeve për të cilat 

ato krijohen por për mbulim të shpenzimeve të cilat kanë qenë të parashikueshme. 

Pavarësisht ky fond është rritur me aktin normativ nr.5 në 3,770 milionë lekë nga 2,500 

milionë të planifikuar në ligjin e buxhetit konstatohet se, ai është përdorur për shpenzime 

kapitale në shumën 1,537 milionë lekë, për shpenzime operative në shumën 878 milionë lekë 

dhe për shpenzime personeli në shumën 11.6 milionë lekë. 

‣ Në fazën e zbatimit të buxhetit u konstatuan problematika në regjistrimin e shpenzimeve në 

sistemin e Thesarit SIFQ, jo në përputhje me rregullat e disiplinës fiskale. Konkretisht u 

konstatuan pasaktësi në regjistrimet e urdhër-blerjeve, regjistrime të kontratave përtej afatit 

ligjor 5 ditor në 7868 raste me vlerë 117,214 milionë lekë, vonesa përtej afatit ligjor 30-ditor 

në dorëzimin e faturave në Thesar në 31315 raste në vlerë totale faturash prej 65,525 milionë 

lekë, si dhe janë kryer pagesa pjesore të faturave për t’u përshtatur me fondet në dispozicion. 

Gjithashtu, janë konstatuar klasifikime të gabuara ndërmjet zërave të shpenzimeve korrente 

dhe atyre për investime si në rastin e projekteve të financuara nga Fondi i Rindërtimit, apo të 

projekteve me financim të huaj. Këto devijime të cilat sistemi vijon ti lejojë në mungesë të 

kontrollove parandaluese janë në kundërshtim me përcaktimet e ligjit për menaxhimin e 

sistemit buxhetor. 

‣ Defiçiti buxhetor ka qenë i projektuar në një nivel më të lartë dhe është rishikuar në ulje me 

akte normative për shkak të pritshmërisë në rritjen e të ardhurave dhe pritshmëritë në ulje 

për disbursimet nga huamarrja e huaj. Ndërkohë realizimi i defiçitit është realizuar vetëm në 

muajin dhjetor kushtëzuar nga ekzekutimi i përqendruar në muajin dhjetor, muaj në të cilin 

janë ekzekutuar 21% e shpenzimeve vjetore. Gjithashtu, në këtë rezultat kanë ndikuar dhe 

disa trajtime të paunifikuara kontabël si: të ardhura të transfertës nga shpronësimet dhe 

transferimit të rezultatit financiar të ISSH-së. 

‣ Gjatë vitit 2024, në lidhje me nënhuanë, garancitë shtetërore dhe kreditë e tjera, auditimi 

konstatoi se të drejtat e shtetit për t’u arkëtuar ndaj përfituesve, kryesisht në sektorin e 

energjisë, ujësjellës-kanalizimeve dhe njësive të vetëqeverisjes vendore, vijuan të rriten pasi 

një pjesë e konsiderueshme e subjekteve nuk kanë respektuar kushtet kontraktuale të 

shlyerjes dhe nuk kanë ndërmarrë masa efektive për rikthimin e detyrimeve. Si pasojë, janë 

kryer pagesa nga buxheti i shtetit për të mbuluar paaftësinë paguese të përfituesve nëpërmjet 

garancive buxhetore, duke rritur ekspozimin fiskal. Pavarësisht krijimit të Agjencisë së 

Menaxhimit të Garancive dhe Kredive të Pakthyera, mangësitë në ndjekjen administrative dhe 

ligjore, mungesa e një metodologjie të unifikuar për monitorimin e marrëveshjeve të 

nënhuasë, vonesat në rakordime, si dhe mungesa e mekanizmave efektivë të 

sigurimit/kolateralit dhe të sanksioneve të zbatueshme në kohë, nuk kanë mundësuar 

rikuperimin e këtyre detyrimeve. Gjatë vitit 2024 janë paguar nga buxheti i shtetit 40,516 

milionë lekë principal dhe interes për llogari të kredisë dhe garancisë shtetërore. 

‣ Sa i përket likuiditetit, megjithëse gjendja e TSA në datë 31.12.2024 rezultoi brenda kufirit të 

miratuar, me përfshirjen edhe të llogarive speciale, ky limit tejkalohet me rreth 25,163 milionë 

lekë. Përgjatë vitit u shënuan mbajtje të tepricave të larta të likuiditetit, humbje nga kursi i 

këmbimit edhe nga investimet në depozitë, kufizime të instrumenteve operacionale të 

disponueshme, mungesë njoftimesh nga NJQP-të për transfertat në valutë mbi pragun prej 1 

milionë EUR/USD shoqëruar me mungesa të analizave mbi mënyrën optimale të përdorimit 

dhe konvertimit të monedhave. 

‣ Në aspektin e kontabilitetit dhe raportimit financiar, pavarësisht detyrimit të parashikuar në 

nenin 63 të ligjit nr. 9936/2008, pasqyrat e konsoliduara vjetore të transaksioneve financiare 

të shtetit për vitin 2024 nuk janë hartuar dhe nuk janë dorëzuar, çka e ka bërë të pamundur 

shprehjen e një opinioni auditues financiar mbi to. Pavarësisht këtij kufizimi, në auditimet 

financiare individuale të kryera nga KLSH, përveç mangësive në formë dhe afate të përgatitjes 

së pasqyrave financiare nga institucionet e audituara janë konstatuar dhe klasifikime të 

gabuara në pozicionet e pasqyrave financiare, jo vetëm për shkak të mungesës së 

dokumentacionit kontabël por edhe të mungesës së kuadrit rregullator për raportimin 

financiar, fushë e cila vijon të mbulohet vetëm me një Udhëzim të vitit 2018 të ndryshuar në 

vitin 2022.  

‣ Risqet fiskale mbeten të larta, duke qenë se ekspozimi ndaj ndërmarrjeve publike veçanërisht 

energjia është rritur për shkak të detyrimeve të ndërsjella të pashlyera dhe të parakorduara. 

Ndërkohë stoku i detyrimeve të prapambetura dhe çështjet gjyqësore kontingjente po ashtu 

mbeten në nivele të larta. Stoku i detyrimeve të prapambetura  deri në fund të muajit Dhjetor 

2024 rezulton 7.32 miliardë  lekë nga të cilat detyrimet e qeverisë qendrore janë rreth 2.66 

miliardë  lekë, detyrimet e qeverisë vendore janë rreth 3.26 miliardë  lekë dhe detyrimet për 

rimbursimin e TVSH-së  janë rreth 1.4 miliardë  lekë. Detyrimet faktike dhe kontingjente për 

vendimet e GJEDNJ-së raportohen në vlerën 17,996,950 Euro, e cila i takon 10 vendimeve të 

cilat janë në tejkalim të afatit 3 mujor të pagesës dhe rrezikojnë pagesa interesi për likuidim 

të vonuar. Ndërsa raportimet e Vendimeve të Gjykatës Ndërkombëtare të Arbitrazhit deri në 

fund të vitit 2024, për detyrimet faktike dhe kontingjente paraqiten në vlerën 179,948,214 

Euro. Sa i takon kontratave koncesionare/PPP me mbështetje buxhetore u konstatuan 

mospërputhje në plan dhe pagesa, si dhe diferenca në SIFQ dhe raportime, financim i 

fragmentuar jashtë programeve përkatëse, monitorim i pamjaftueshëm për pagesa për 

volume të parealizuara dhe mungesë e raportimit vjetor të performancës.  

‣ Në lidhje me borxhin tatimor dhe borxhin doganor, masat për mbledhjen e borxhit të 

akumuluar rezultojnë jo efikase, ku mosha e borxhit mbi pesë vjet zë një peshë të 

konsiderueshme në totalin e raportuar, por dhe me koordinim të pamjaftueshëm ndër-

institucional për uljen e ritmit të rritjes vjetore, pra parandalimin e krijimit të detyrimeve të 

reja. Kështu, gjendja e detyrimeve tatimore të papaguara në fund të vitit 2024 paraqitet në 

vlerën 162,535 milionë lekë, duke shënuar një rritje prej 7,370 milionë lekë krahasuar me 

fundin e vitit 2023, ndërsa borxhi doganor rezulton në shumën 48,588 milionë lekë, e 

përfaqësuar nga 4684 subjekte, me një rritje prej rreth 995 milionë lekë ose 2.1% në krahasim 

me një vit më parë. 

‣ Referuar sa me sipër, auditimi evidentoi dobësi në të gjitha hallkat e menaxhimit të borxhit 

tatimor, përfshirë mungesën e një metodologjie të standardizuar, pasaktësi në pasqyrimin dhe 

raportimin e detyrimeve, si dhe përdorimin joefektiv të masave shtrënguese. Sistemi 

elektronik C@TS rezulton i kufizuar dhe jo i integruar, duke ndikuar negativisht në saktësinë, 

transparencën dhe gjurmueshmërinë e të dhënave. Përpunimi manual dhe mungesa e 

evidencës së saktë kanë çuar në nënvlerësim të borxhit dhe ulje të efektivitetit të mbledhjes 

me forcë të tij. 

‣ Për sa i përket menaxhimit dhe ndjekjes së borxhit doganor, auditimi konstatoi vonesa në 

aplikimin e masave administrative dhe mungesë veprimesh për rikuperimin me forcë të 

detyrimeve. Në shumë raste nuk janë ndërmarrë procedurat e kërkuara për ekzekutimin 

gjyqësor, përfshirë dërgimin në përmbarim apo zbatimin e masave shtrënguese si, bllokimi i 

llogarive dhe sekuestrimi i aseteve. Monitorimi nga strukturat qendrore ka qenë i 

pamjaftueshëm, ndërsa evidenca e borxhit rezulton jo e plotë dhe e pa standardizuar, duke 

ulur efektivitetin e procesit të arkëtimit. 

‣ Në fushën fiskale dhe të administrimit tatimor, nga auditimi u konstatuan trajtime të gabuara 

të përjashtimit nga TVSH-ja, pa autorizim të punimeve ndërtimore, mospërputhje ndërmjet 

inventarit fizik dhe kontabël, mungesë të analizës financiare për detyrimet ndaj ortakëve, 

deklarim të ulët të pagave, shitje nën kosto dhe çmime tregu pa justifikim, si dhe kreditim i 

gabuar i TVSH-së për karburantin. Gjithashtu, evidentohen mangësi në monitorimin e 

subjekteve me diferenca në deklarime tatimore, humbje të përsëritura, vonesa në dorëzimin 

e pasqyrave financiare, penalitete të pa aplikuara, risk për shmangie tatimore dhe përfitime 

të padrejta nga TVSH-ja. 

‣ Nga auditimi në administratën doganore u konstatua aplikim i pasaktë i elementëve të vlerës 

së mallit, përdorim i gabuar i vlerës së transaksionit pa dokumentacion të plotë, rivlerësime 

jo koherente për të njëjtin subjekt dhe artikull, deklarim të çmimeve nën kosto të lëndës së 

parë, mos përfshirje të skontove në vlerën doganore dhe mungesë të kontrollit dokumentar 

dhe fizik gjatë importit. Gjithashtu, janë evidentuar trajtime jo të unifikuara të shkeljeve 

doganore, keqklasifikime tarifore që ndikojnë në detyrimet për taksën e ambalazhit plastik, 

mosrespektim i afateve në regjimet e transitit dhe magazinimit, si dhe mospërfshirje e 

artikujve në listat e referencave për vlerësimin doganor.  

‣ Në lidhje me funksionimin e sistemeve të kontrollit të brendshëm, u konstatua se shërbimi i 

auditimit të brendshëm nuk ka qenë i shtrirë në të gjitha njësitë e fushës së ligjit dhe në disa 

raste ka munguar dokumentimi i plotë i marrëveshjeve ndër institucionesh, për mbulimin e 

shërbimit. Kapacitetet njerëzore dhe profesionale kanë rezultuar të pamjaftueshme, me 

mungesa në mbulim dhe në certifikim, me plane auditimi të dorëzuara dhe miratuara jashtë 

afateve ose pa analizë të dokumentuar të riskut.  U konstatua realizim i ulët i planit të 

auditimeve të performancës dhe të IT, si dhe zbatim i ulët i rekomandimeve të dhëna. Në 

lidhje me menaxhimin financiar dhe kontrollin, vlerësimet e cilësisë janë kryer pa afate të 

qarta dhe me një mbulim të ulët vjetor, në raport me numrin e vlerësimeve që kryhen çdo vit 

dhe kërkesës ligjore për periodicitetin e kryerjes së këtyre vlerësimeve.  

Për sa më sipër, Kontrolli i Lartë i Shtetit vlerëson se, rritja e cilësisë së planifikimit dhe raportimit 

buxhetor, në funksion të përgjegjshmërisë, llogaridhënies dhe transparencës së shpenzimeve 

publike, si dhe përmirësimi i monitorimit të buxhetit në tërësi, menaxhimit dhe mirëadministrimit 

të risqeve fiskale në rritje, duke përfshirë dhe çështjet e menaxhimit financiar dhe kontrollit të 

brendshëm, janë të rëndësishme për sigurimin e financave të shëndetshme publike dhe 

besueshmërisë së kuadrit fiskal. 

KLSH në mandatin e saj, si institucioni më i lartë i kontrollit ekonomiko-financiar jep rekomandimet 

përkatëse për përmirësimin e situatës, forcimin e kontrolleve të brendshme, me qëllim 

parandalimin e problematikave dhe mangësive të konstatuara, duke kërkuar: 

‣ Përmirësimin e procesit të planifikimit buxhetor dhe forcimin e disiplinës fiskale nëpërmjet 

respektimit të afateve ligjore në hartimin dhe ekzekutimin e buxhetit vjetor, argumentimin e 

kërkesave të reja apo të shtuara buxhetore, bazuar në një monitorim të vazhdueshëm dhe jo 

formal të ecurisë së shpenzimeve për investime.  

‣ Shmangien e ndryshimeve të shpeshta të planit buxhetor me akte normative, respektimin e 

tavaneve buxhetore, për të mos zhvleftësuar të gjithë procesin planifikues, si element i 

rëndësishëm për menaxhimin e burimeve publike në dispozicion, sipas destinacionit dhe 

prioriteve të vendosura në planet afatmesme dhe ato strategjike. 

‣ Adresimin e problematikave në regjistrimin e transaksioneve në sistemin informatik financiar 

të qeverisë, nëpërmjet përmirësimeve në sistemet e kontrollit të integruar, me qëllim 

parandalimin e marrjes së angazhimeve buxhetore pa fonde disponibël, shmangien e 

vonesave në regjistrim dhe të mos respektimit të rradhës së disiplinës buxhetore. Në veçanti, 

për njësitë e qeverisjes vendore rekomandohet një monitorim më i kujdesshëm mbi të drejtën 

për të kryer shpenzime, në kuadër të të ardhurave të trashëguara, nga të ardhurat e veta apo 

transfertat buxhetore. 

‣ Reflektimin në treguesit fiskalë të konsoliduar të çdo plani të shpërndarë me VKM përgjatë 

vitit për njësitë e qeverisjes së përgjithshme, për të siguruar koherencë ndërmjet tabelave të 

ligjit, krahasueshmëri dhe financim në kohë të nevojave dhe harmonizim me sistemin 

informatik financiar të qeverisë. 

‣ Vëmendje e shtuar për menaxhimin e borxhit tatimor dhe doganor, hartimin e planeve 

konkrete për uljen e tij, për të shmangur humbjet nga parashkrimi i këtyre detyrimeve.  

‣ Detajimin e fondeve sipas angazhimeve ekzistuese dhe kalendarëve kontraktualë, duke i 

dhënë përparësi shlyerjes së detyrimeve të trashëguara, përpara financimit të nevojave të 

reja.  

‣ Vëmendje e shtuar nga ana e institucioneve për inventarizimin, administrimin e pronës 

publike dhe kryerjen e regjistrimeve me qëllim paraqitjen e drejtë në pasqyrat financiare të 

institucioneve. 

‣ Përshpejtimin e procesit të miratimit dhe implementimit të Standardeve Kombëtare të 

Kontabilitetit Publik (SKKP) me qëllim hartimin e pasqyrave financiare të konsoliduara të 

shtetit. 

‣ Përmirësimin e menaxhimit të borxhit publik dhe ekspozimit fiskal 

ndaj kredisë shtetërore dhe garancive shtetërore nga Ministria e Financave dhe struktura 

përgjegjëse e ngritur për këtë qëllim, duke siguruar ndjekje efektive të këtyre detyrimeve të 

përfituesve të nënhuasë, me mekanizma efektiv për rikuperimin e tyre.  

‣ Analizimi dhe evidentimi i nevojave për forcimin e sistemit të kontrollit farmaceutik, spitalor 

dhe kontratave koncensionare, për garantimin e integritetit të të dhënave elektronike dhe 

zbatimin e mekanizmave të sanksionimit për subjektet që shkelin kushtet kontraktuale. 

‣ Forcimin e strukturave të njësive të auditimit të brendshëm në të gjitha nivelet e qeverisjes, 

nëpërmjet një monitorimi më efektiv nga struktura përgjegjëse mbikqyrëse, për forcimin e 

kapaciteteve audituese dhe nëpërmjet kryerjes së proceseve të vlerësimit, si mekanizëm për 

identifikimin e dobësive.  

PLANIFIKIMI DHE REALIZIMI I BUXHETIT  

1.Mbi procesin e përgatitjes së PBA 2024-2026 dhe projekt buxhetit 2024 

Kuadri Makroekonomik e Fiskal (KMF) përcakton përparësitë strategjike të Qeverisë, projektimin 

afatmesëm të pritshmërisë makroekonomike dhe nivelin e të ardhurave dhe shpenzimeve të 

buxhetit, duke vendosur objektivat fiskal kryesor si, balanca fiskale, huamarrja dhe borxhi publik. 

KMF shërben si bazë për përcaktimin e tavaneve dhe fillimin e përgatitjes së Programit Buxhetor 

Afatmesëm (PBA) 2024-2026 në nivel ministrie. Në këtë kuadër, Ministri i Financave ka paraqitur 

për miratim në Këshillin e Ministrave kalendarin e menaxhimit të shpenzimeve publike (MSHP) me 

shkresën nr. 738, datë 16.01.2023. Udhëzimi plotësues nr. 5, datë 28.02.2023, “Për përgatitjen e 

Programit Buxhetor Afatmesëm 2024–2026”, është shpërndarë për zbatim njësive të qeverisjes 

së përgjithshme me shkresën nr. 4072/1 prot., datë 28.02.2023. 

Në vijim, me shkresën nr. 3891 prot., datë 27.02.2023, Ministri i Financave ka paraqitur në 

Këshillin e Ministrave, projektvendimin për tavanet përgatitore të fazës strategjike të Programit 

Buxhetor Afatmesëm 2024–2026, të cilat janë miratuar me VKM nr. 195, datë 05.04.2023. Tavanet 

e rishikuara janë përfshirë në dokumentin e PBA-së dhe relacionin shpjegues, brenda afatit të 

përcaktuar në kalendarin e MSHP-së (21 Qershor 2023). Miratimi i projekt dokumentit të PBA-së 

dhe tavaneve përfundimtare nga Këshilli i Ministrave (VKM nr. 435 dhe 436, të datës 19.07.2023) 

shënoi përfundimin e fazës së parë strategjike dhe fillimin e fazës së dytë teknike. Programi 

Buxhetor Afatmesëm përfundimtar u miratua më pas me VKM nr. 607, datë 25.10.2023. 

Tejkalim i afateve ligjore në përgatitjen e dokumentave të planifikimit buxhetor 

Nga auditimi mbi përgatitjen e PBA 2024-2026 u konstatua se, Udhëzimi për përgatitjen e buxhetit 

nr. 5, datë 28.02.2023 është miratuar brenda afatit të përcaktuar, por ai nuk ka bashkëlidhur 

tavanet përgatitore për shpenzimet, në kundërshtim me nenin 24, pika 1/a të ligjit nr. 9936/2008, 

“Për menaxhimin e sistemit buxhetor në Republikën e Shqipërisë”, i ndryshuar, dhe pikës 3.1.7 të 

Udhëzimit nr. 7, datë 28.02.2018, “Për procedurat standarde të përgatitjes së Programit Buxhetor 

Afatmesëm”, i ndryshuar. 

Kalendari i Menaxhimit të Shpenzimeve Publike (KMSHP) është miratuar me VKM nr. 172, datë 

24.03.2023, jashtë afatit të përcaktuar në nenin 22 të ligjit nr. 9936/2008 “Për menaxhimin e 

sistemit buxhetor në Republikën e Shqipërisë”, i ndryshuar. Tavanet përgatitore të PBA 2024–

2026 janë miratuar me VKM nr. 195, datë 05.04.2023, jashtë afatit ligjor të përcaktuar në 

kalendarin e MSHP-së (28 shkurt).  

Projekt-dokumenti i PBA 2024–2026 është miratuar me VKM nr. 435, datë 19.07.2023, me 21 ditë 

vonesë nga afati ligjor i përcaktuar në kalendarin e MSHP-së (28 qershor 2023), në kundërshtim 

me nenin 25 të ligjit nr. 9936/2008 “Për menaxhimin e sistemit buxhetor në Republikën e 

Shqipërisë”, i ndryshuar.  

Tavanet përfundimtare të PBA 2024–2026, të miratuara me VKM nr. 436, datë 19.07.2023, i janë 

referuar një projektvendimi të ridërguar pas datës së miratimit, duke sjellë mospërputhje në 

aspektin kohor dhe të saktësisë të dokumentacionit shoqërues.  

Udhëzimi plotësues nr. 22, datë 07.07.2023, është shpërndarë i pashoqëruar me tavanet 

përfundimtare buxhetore, të cilat janë dërguar më vonë, me një shkresë të veçantë më datë 

02.08.2023, në kundërshtim me nenin 25 dhe neni 27, pika 1/a të ligjit nr. 9936/2008 “Për 

menaxhimin e sistemit buxhetor në Republikën e Shqipërisë”, i ndryshuar. 

Pas miratimit me VKM nr. 607, datë 25.10.2023, dokumenti i rishikuar i PBA-së 2024–2026 është 

përditësuar me materiale shtesë, duke krijuar mospërputhje me versionin e miratuar në 

kundërshtim me dispozitat e nenit 29 të ligjit nr. 9936/2008, “Për menaxhimin e sistemit buxhetor 

në Republikën e Shqipërisë”, i ndryshuar. 

Nga auditimi mbi dorëzimin e dokumentit të PBA-së, konstatohet se pjesa më e madhe e 

institucioneve i ka dorëzuar jashtë afatit të përcaktuar në pikën 10/a të Udhëzimit plotësues nr. 

5, datë 28.02.2023, “Për përgatitjen e Programit Buxhetor Afatmesëm 2024–2026”, pika 10/a. 
 

Nga auditimi i procesit të përgatitjes së kërkesave buxhetore për fazën e dytë të PBA-në 2024 -

2026 konstatohet se Ministria e Drejtësisë, Ministria për Evropën dhe Punët e Jashtme dhe 

Ministria e Brendshme kanë dorëzuar brenda afatit të përcaktuar kërkesat buxhetore, ndërsa të 

gjitha ministritë e tjera të linjës i kanë dorëzuar kërkesat buxhetore jashtë afatit të përcaktuar në 

pikën 10/a të Udhëzimit Plotësues nr. 22, datë 07.07.2023 “Për përgatitjen e Programit Buxhetit 

Afatmesëm 2024-2026” (deri me datë 1 shtator 2023). 

Nga auditimi konstatohet se Ministria e Financave nuk ka dokumentuar të plotë procesin e 

zhvillimit të seancave dëgjimore, veprim në kundërshtim me pikën 71 të Udhëzimit nr.7, datë 

28.02.2018 “Për procedurat standarte të përgatitjes së programit buxhetor afatmesëm”, si dhe 

nuk ka gjurmë auditimi për rezultatet e takimeve dhe rekomandimet për ecurinë e mëtejshme të 

proçesit të përgatitjes së kërkesave buxhetore. 

  

Procesi jo i plotë i përgatitjes së kërkesave buxhetore nëpërmjet sistemit AFMIS 

Nga auditimi i procesit të përgatitjes së PBA-së 2024–2026 u konstatua se kërkesat buxhetore të 

institucioneve të grupeve 63 “Institucione të sistemit të drejtësisë” dhe 87 “Institucione të tjera 

qeveritare” janë hartuar manualisht jashtë sistemit, dhe janë dorëzuar në Ministrinë e Financave 

vetëm në fazën e tretë, që përkon me përditësimin e PBA-së me ligjin e miratuar të buxhetit. Të 

dhënat janë hedhur në sistemin AFMIS nga Drejtoria e Analizës dhe Programimit Buxhetor.  Kjo 

situatë ka ardhur për shkak se institucionet e grupeve 63 dhe 87 janë të grupuara në një kod 

buxhetor unik, dhe si rrjedhojë, në sistemin AFMIS ekziston vetëm një profil përdorues me rol 

aprovues (autorizues dhe zbatues) për të gjithë grupin. Për këtë arsye, sistemi nuk mundëson 

hyrjen e veçantë të secilit institucion për të përgatitur, plotësuar dhe miratuar vetë kërkesën 

buxhetore të institucionit. 

Nga auditimi u konstatua se Ministria e Financave nuk ka marrë masa në sistemin AFMIS për të 

mundësuar ndarjen e institucioneve të grupeve 63 dhe 87 në nënnjësi buxhetore ose për të shtuar 

nivele të reja të aprovimit brenda sistemit, që do t’u jepnin këtyre institucioneve pavarësi në 

përgatitjen dhe miratimin e kërkesave të tyre buxhetore. Veprimet e mësipërme janë kryer në 

kundërshtim me udhëzimin nr. 36, datë 17.12.2019 “Për përgjegjësitë e përdoruesve në sistemin 

informatik të menaxhimit financiar për modulin e përgatitjes së buxhetit, modulin e menaxhimit 

të investimeve publike dhe modulin e monitorimit të buxhetit dhe portofolit të projekteve”. 

Mungesë e analizës në planifikimin e shpenzimeve kapitale 

Nga auditimi i procesit të shqyrtimit të kërkesave buxhetore për përgatitjen e dokumentit të PBA 

2024–2026 dhe dhënies së rekomandimeve nga strukturat përgjegjëse në Ministrinë e Financave, 

për njësitë e qeverisjes së përgjithshme, u konstatua se nuk ka analizë të dedikuar për shpenzimet 

kapitale, si dhe nuk ka një dokument të hartuar dhe dërguar te këto njësi të qeverisjes së 

përgjithshme, me rekomandimet përkatëse për përmirësimin e cilësisë së kërkesave buxhetore 

dhe respektimin e procedurave të menaxhimit të investimeve publike.  

Analiza e plotë e kërkesave për shpenzime kapitale përbën një element të rëndësishëm për 

cilësinë e procesit të përgatitjes së Programit Buxhetor Afatmesëm. Mungesa e saj shton riskun 

për përsëritje të parregullsive në përzgjedhjen dhe planifikimin e projekteve, sjell pengesa në 

zbatimin e projekteve ekzistuese, rishikime të vazhdueshme të listës së investimeve, rrjedhimisht 

përdorim joefektiv të fondeve publike, në kundërshtim me pikën 4 të Udhëzimit nr. 7, datë 

28.02.2018 “Për procedurat standarde të përgatitjes së programit buxhetor afatmesëm” i 

ndryshuar. Gjithashtu, Drejtoria e Përgjithshme e Buxhetit nuk ka dokumentuar të plotë procesin 

e zhvillimit të seancave dëgjimore, si dhe nuk ka gjurmë auditimi për rezultatet e takimeve dhe 

rekomandimet për ecurinë e mëtejshme të procesit të përgatitjes së kërkesave buxhetore. 

 

Problematika në dokumentacionin shoqërues dhe kërkesa mbi tavanet buxhetore 

Në disa institucione si: Ministria e Infrastrukturës dhe Energjisë, Ministria e Shëndetësisë dhe 

Mbrojtjes Sociale, Ministria e Mbrojtjes, Ministria e Arsimit dhe Sporteve, AKSHI dhe FSHZH, 

dokumentacioni i dorëzuar në kuadër të përgatitjes së PBA-së rezulton i paplotë dhe jo në 

përputhje me formatet standarde të përcaktuara, duke përfshirë mungesën e nënshkrimeve 

zyrtare në formatet F2 dhe F3, mungesën e pasqyrave të detyrueshme shoqëruese sipas 

udhëzimeve përkatëse, si dhe planifikimin e të ardhurave nga burime të paparashikueshme, si 

gjobat, të cilat nuk përbëjnë bazë të qëndrueshme për parashikim buxhetor.  

Institucionet si: Ministria e Infrastrukturës dhe Energjisë, FSHZH, Ministria e Arsimit dhe Sporteve, 

Ministria e Mbrojtjes, AKSHI, kanë dorëzuar kërkesa buxhetore që tejkalojnë ndjeshëm tavanet e 

miratuara nga Ministria e Financave, duke mos respektuar ndarjen ndërmjet politikave ekzistuese 

dhe të reja, si dhe pa bërë dallimin e nevojshëm ndërmjet kërkesave shtesë dhe atyre brenda 

kufijve të përcaktuar buxhetorë.   

Procesi i planifikimit buxhetor për vitin 2024 ka kaluar nëpër fazat e planifikimit nga faza 

strategjike e PBA-së 2024-2026, bazuar në tavanet përgatitore, më pas me kërkesat shtesë të 

institucioneve (Aneksi 4), dhe në vijim me fazën teknike të PBA-së, çelja fillestare dhe ndryshime 

me tre Aktet Normative nga Këshilli i Ministrave (AN nr.1, nr.3 dhe nr.5). Nga auditimi janë 

evidentuar devijanca ndërmjet kërkesave fillestare të ministrive dhe alokimeve përfundimtare, të 

cilat paraqiten në tabelën si vijon: 

                                                                                                                                           në milionë lekë 

       
Burimi: Ministria e Financave, përpunuar nga KLSH 

Gjatë fazës teknike të PBA-së dhe deri në miratimin e buxhetit vjetor dhe ndryshimeve përkatëse 

me akte normative, është konstatuar mungesë konsistence ndërmjet institucioneve dhe 

proporcionaliteti në trajtimin e kërkesave buxhetore shtesë. Në rastin e Ministrisë së 

Infrastrukturës dhe Energjisë janë miratuar dhe realizuar shtesa graduale gjatë vitit, ndërsa për 

institucione si Ministria e Bujqësisë, Ministria e Shëndetësisë dhe Ministria e Mbrojtjes, buxheti 

përfundimtar ka mbetur i pandryshuar ose më i ulët. Kërkesat e paraqitura nga institucionet 

rezultojnë pa lidhje të qartë me objektivat apo produktet përkatëse, dhe pa analizë të 

dokumentuar të prioriteteve. Po ashtu, mungojnë kritere të qarta dhe të dokumentuara nga 

Ministria e Financave për vlerësimin dhe miratimin e këtyre kërkesave. Veprimet e mësipërme 

janë në kundërshtim me neni 4 dhe neni 26 të ligjit nr. 9936/2008 “Për menaxhimin e sistemit 

buxhetor në Republikën e Shqipërisë”, i ndryshuar; pika 9/a, 2.2.4 e Udhëzimit nr. 7, datë 

28.02.2018, “Për procedurat standarde të përgatitjes së Programit Buxhetor Afatmesëm”, i 

ndryshuar; Udhëzimet vjetore përgatitore të PBA-së dhe VKM-t e lidhura me to.  

Në lidhje me planifikimin e investimeve dhe plotësimin e formularëve të projekteve të investimit, 

në 11 raste u konstatua se dokumentacioni ishte plotësuar në mënyrë formale, pa një analizë të 

thelluar nga autoritetet kontraktore, dhe me të dhëna të paplota mbi objektivat, rëndësinë 

strategjike dhe përshkrimin e projekteve. Kjo situatë krijon risk që projektet të miratohen pa 

vlerësimin real të ndikimit financiar dhe strategjik duke cënuar procesin e prioritizimit dhe duke 

rritur mundësinë e alokimeve joefikase të fondeve publike. Gjithashtu, nuk janë analizuar 

alternativa të tjera të mundshme për investimin, në kundërshtim me kërkesat e formularit 

standard.  

Referuar formularit të kërkesës për fondet e investimit, konstatohen fusha të paplotësuara të 

formularit dhe mangësi në pikën 8 "Dokumentacioni në dispozicion në lidhje me projektin". 

Gjithashtu, në FSHZH, praktika aktuale në miratimin e fondeve të investimeve në disa raste 

konsiston fillimisht në miratimin e fondit si vlerë totale dhe më pas përzgjedhjen e projekteve, në 

kundërshtim me procedurat e menaxhimit të investimeve publike dhe kuadrin ligjor në fuqi për 

buxhetin. Kështu, konstatohet se është kryer një shtesë në shumën 400 milionë lekë për FSHZH, 

për projektin me kod M56009 “Projekte investimi” në datën 03.04.2024, me balancë të mbartur 

në shumën 1,200.6 milionë lekë. Ky projekt investimi, nuk lidhet me një investim të 

identifikueshëm por është përdorur për regjistrimin e fondeve në total, pa projekte specifike. 

Detajimi dhe shtesa e vlerës është kryer, jo në përputhje me pikën 11,13,22 dhe 23 të Udhëzimit 

nr.1 datë 24.01.2024, pasi nuk lidhet me një projekt investimi konkret të paraqitur sipas kërkesave 

të përgatitjes së buxhetit dhe në të njëjtën kohë shërben si një mjet për sigurimin e fondeve 

përpara përcaktimit të destinacionit të investimeve përkatëse. Institucionet më problematike 

përsa trajtuar më sipër, paraqiten Ministria e Infrastrukturës dhe Energjisë, Autoriteti Rrugor 

Shqiptar, Fondi Shqiptar i Zhvillimit, Agjencia Kombëtare e Shoqërisë së Informacionit, etj. 

Problematika të konstatuara për hartimin e PBA, në institucionet e audituara  

Nga auditimet e KLSH-së në njësitë e tjera të qeverisjes së përgjithshme u konstatua, mosngritje 

apo mosfunksionim i Ekipit të Menaxhimit të Programeve në tre njësi të vetëqeverisjes vendore 

dhe në një njësi të qeverisjes qendrore; mos hartim kërkesash për programe me pasqyrat e 

konsoliduara nga EMP në dy njësi të vetëqeverisjes vendore dhe në dy njësi të qeverisjes 

qendrore, si dhe problematika në hartimin e pasqyrave sipas formatit të përcaktuar në anekset e 

udhëzimit në tre njësi të vetëqeverisjes vendore dhe në dy njësi të qeverisjes qendrore. 

Konstatohet planifikim i shpenzimeve me burim financimi nga të ardhurat jo të përfshira në planin 

vjetor si: gjobat, kamatëvonesa etj., në katër njësi të vetëqeverisjes vendore; mungesë 

dokumentimi i kontributit të institucionit buxhetor, në hartimin e PBA-së, duke bërë që 

shpërndarja e fondeve të investimeve të mos kryhet në mënyrë proporcionale në tre njësi të 

vetëqeverisjes vendore dhe në tre njësi te qeverisjes qendrore, si dhe mungesë e planifikimit të 

veçuar të fondeve të investimeve në kuadër të bashkëfinancimeve në tre njësi të vetëqeverisjes 

vendore. Në një njësi të vetëqeverisjes vendore nuk janë parashikuar fonde për regjistrimin e 

pronave në ASHK. Gjithashtu, referuar auditimeve të performancës u konstatuan problematika në 

lidhje planifikimin e programeve të dedikuara për kulturën, mjedisin dhe arsimin: 

‣ Nuk janë planifikuar fonde buxhetore për mbrojtjen e pasurive dhe vlerave të trashëgimisë 

kulturore, ndërsa mungon një pasqyrë e detajuar mbi të ardhurat e gjeneruara nga arti dhe 

kultura, përfshirë përdorimin e tyre për qëllime të trashëgimisë kulturore, në një njësi të 

qeverisjes qendrore dhe tre njësi të vetëqeverisjes vendore, 

‣ Të ardhurat e krijuara nga vjelja e tarifës për zënien e hapësirës publike në plazhe nuk 

planifikohen për përdorim në funksion të qëllimit për të cilin mblidhen, në gjashtë njësi të 

vetëqeverisjes vendore,  

‣ Nga ministria përgjegjëse  nuk janë parashikuar fonde buxhetore, të nevojshme për realizimin 

e procesit të orientimit të karrierës, në të gjitha nivelet e sistemit arsimor parauniversitar, në 

një njësi të qeverisjes qendrore,  

‣ Asnjë prej institucioneve përgjegjëse të audituara nuk ka parashikuar fonde buxhetore të 

dedikuara për përmirësimin e aksesueshmërisë për personat me aftësi të kufizuara, në dy njësi 

të qeverisjes qendrore dhe tre njësi të vetëqeverisjes vendore, 

‣ Taksat e mbledhura për mjedisin nuk përdoren për projekte konkrete mjedisore, në dy njësi 

të vetëqeverisjes vendore. 

2.Mbi detajimin e ligjit të buxhetit sipas zërave  

Brenda 10 ditëve, nga publikimi në Fletoren Zyrtare të ligjit të buxhetit vjetor, nëpunësi i parë 

autorizues informon me shkrim nëpunësit autorizues të çdo njësie të qeverisjes së përgjithshme 

për fondet e miratuara. Ministri i Financave nxjerr udhëzim vjetor për zbatimin e buxhetit, i cili 

duhet të miratohet dhe të hyjë në fuqi para datës së fillimit të vitit buxhetor dhe në rast të 

miratimit me vonesë të ligjit të buxhetit vjetor, udhëzimi miratohet brenda 10 ditëve nga hyrja në 

fuqi e ligjit.    

Vonesa të udhëzimit për zbatimin e buxhetit dhe procesin e çeljeve të planit buxhetor 

Pas miratimit të ligjit nr. 97/2023 “Për buxhetin e vitit 2024”, dhe bazuar në përcaktimet e nenit 

38 të ligjit nr. 9936/2008 “Për menaxhimin e sistemit buxhetor në Republikën e Shqipërisë”, i 

ndryshuar, është përgatitur Udhëzimi Plotësues nr. 1, datë 24.01.2024 “Për zbatimin e buxhetit 

të vitit 2024”. Ky udhëzim është publikuar 23 ditë pas afatit të parashikuar duke sjellë vonesa në 

procesin e çeljeve për njësitë e qeverisjes së përgjithshme. Në zbatim të pikës 11 të këtij Udhëzimi, 

nëpunësi i parë autorizues njofton nëpunësit autorizues të çdo njësie të qeverisjes qendrore për 

shpërndarjen e fondeve buxhetore sipas klasifikimit buxhetor për periudhën 2024–2026. Pas këtij 

njoftimi, njësia përgjegjëse për buxhetin në Ministrinë e Financave regjistron fondet përkatëse në 

Sistemin Informatik Financiar Qendror (SIFQ), në nivel agregat dhe në nivel produkti. Nga verifikimi 

i dokumentacionit të vënë në dispozicion për detajimin e planit buxhetor 2024–2026, për 10 

ministri të linjës, rezulton se 3 prej tyre kanë dërguar pranë MF detajimin në janar të vitit 2024 

dhe një nga programet e Ministrisë së Turizmit dhe Mjedisit, e ka dërguar detajimin e programit 

“Menaxhimi i Mbetjeve Urbane”, me datë 30.08.2024, dhe i është miratuar nga NPA me datë 

04.09.2024, duke paraqitur vonesa shtesë përveç atyre në fazën e çeljeve buxhetore. 
  

Pasaktësi ndërmjet zërave në regjistrimin e  planit fillestar buxhetor në SIFQ  

Nga auditimi i regjistrimit të treguesve fiskalë të konsoliduar sipas tabelës nr. 4 të Ligjit të Buxhetit 

në sistemin SIFQ, u konstatuan diferenca në të dhënat e planit fillestar të vitit 2024, konkretisht 

në: zërat e shpenzimeve për buxhetin vendor, shpenzimeve kapitale dhe financimit të defiçitit me 

nën zërat përkatës. Gjithashtu, referuar këtyre të dhënave plani përfundimtar me ndryshime, 

pavarësisht se përputhet me totalin e planit të shpenzimeve të miratuar me Aktin Normativ nr. 5, 

datë 19.12.2024, ka diferenca midis zërave. Këto kanë ardhur kryesisht nga mbartja e planit të të 

ardhurave të trashëguara në formën e transfertës së pakushtëzuar, nga të ardhurat e veta, etj. 

Këto burime financimi nuk janë pasqyruar me plan në treguesit fiskalë të konsoliduar të tabelës 

së miratuar nga ligji, për të siguruar të drejtën e shpenzimit nga këto të ardhura të trashëguara.  

Nga auditimi rezultoi se, Akti normativ nr. 5, datë 19.12.2024 dhe pse daton pas VKM-ve të 

rishpërndarjeve apo rialokimeve të tjera, nuk ka reflektuar në SIFQ të gjitha ndryshimet e 

ndodhura gjatë vitit, duke rezultuar me diferenca ndaj planit përfundimtar, në disa prej zërave të 

shpenzimeve, kryesisht në zërin e pagave dhe shpenzimeve për fondet speciale. 

3 Mbi rishikimet e ligjit të buxhetit 2024 nëpërmjet akteve normative 

Gjatë vitit 2024, buxheti i shtetit ka pësuar ndryshime të ndjeshme nga plani fillestar, të cilat janë 

formalizuar nëpërmjet tre akteve normative (AN). Këto lëvizje u diktuan nga rishikime si në të 

ardhura ashtu edhe në shpenzime, të cilat në krahasim me planin fillestar paraqiten:  

                                                                                                                                             në milionë lekë 

 

  Burimi: Ministria e Financave, përpunuar nga KLSH 

Akti Normativ nr. 1 datë 21.02.2024 (AN1) ka patur si qëllim rishpërndarjen dhe rialokimin e 

burimeve buxhetore në përputhje me riorganizimin e institucioneve qendrore të ndodhura në 

janar 2024, përditësoi nivelin e të ardhurave mbi bazën e realizimeve faktike të vitit 2023 dhe 

janarit 2024 me 2,790 milionë lekë të ardhura tatimore si dhe transferoi në buxhet tepricën e 

rezultatit të vitit 2023 të Institutit të Sigurimeve Shoqërore (ISSH), prej 7,900 milionë lekë. 

Gjithashtu, me anë të këtij akti u rrit stoku i garancive shtetërore për industrinë përpunuese me 

4,000 milionë lekë, u riklasifikuan projekte madhore investimi dhe u sigurua mbulim financiar për 

struktura të reja institucionale dhe masa emergjente në mjedis e infrastrukturë. Si rezultat, defiçiti 

buxhetor u reduktua me 4,000 milionë lekë, duke kontribuar në uljen e borxhit publik dhe 

konsolidimin fiskal. 

Akti Normativ nr. 3 datë 28.08.2024 (AN3) është bazuar te tejkalimi i të ardhurave, nevoja për të 

financuar politika të reja si skema e investimeve bujqësore dhe detyrimet e protokollit Shqipëri–

Itali për emigracionin. Ky Akt normativ pati si qëllim reflektimin e ndryshimeve fiskale dhe 

makroekonomike të 7-mujorit të vitit 2024, duke rritur të ardhurat dhe shpenzimet buxhetore me 

27,270 milionë lekë, pa ndryshuar nivelin e defiçitit buxhetor. Të ardhurat shtesë u gjeneruan 

kryesisht nga performanca pozitive e tatim-dogana me 9,420 milionë lekë dhe kontributeve të 

sigurimeve shoqërore dhe shëndetësore me 1,739 milionë lekë, ndërsa të ardhurat e njësive të 

vetëqeverisjes vendore u rriten me 8,000 milionë lekë, bazuar në performancën pozitive të vitit 

2023 dhe muajve janar–maj 2024; të ardhurat jo tatimore rriten me 8,111 milionë lekë, përmes 

rikthimit në buxhet të një pjese të fondeve të llogarisë së shpronësimeve në Bankën e Shqipërisë. 

Shpenzimet buxhetore u rritën me 27,270 milionë lekë, në të njëjtën masë me të ardhurat dhe 

mbajtjen të pandryshuar të defiçitit buxhetor, në nivelin 57,280 milionë lekë. Ndërkohë fondet u 

orientuan drejt sektorëve prioritarë si, infrastruktura, siguria kombëtare, bujqësia, shëndetësia 

dhe përgatitjet për zgjedhjet e vitit 2025. Ky akt siguroi mbulim financiar për nevoja emergjente 

dhe struktura të reja institucionale, duke ruajtur konsolidimin fiskal dhe trendin e uljes së borxhit 

publik. 

Akti Normativ nr. 5 datë 19.12.2024 (AN5) ka synuar rishpërndarjen e fundvitit për mbështetje 

sociale dhe përmirësim të realizimit buxhetor, duke ruajtur defiçitin në të njëjtin nivel. Qëllimi i 

këtij akti normativ ishte rishikimi i buxhetit të vitit 2024, pas konstatimit të performancës pozitive 

të të ardhurave, me një rritje prej 2,200 milionë lekë të të ardhurave të pushtetit vendor dhe 1,000 

milionë lekë të të ardhura jotatimore, si dhe nevoja për të mbështetur shtresat sociale më 

vulnerabël. Akti synoi gjithashtu rialokimin e 50 miliardë lekëve mes zërave të shpenzimeve 

buxhetore, financimin e projekteve me ecuri të mirë, transferimin e 6,300 milionë lekëve në 

Llogarinë e Fondit të Pensioneve, mbështetjen e fermerëve me 1,400 milionë lekë, si dhe shtesat 

për sektorët e sigurisë, mbrojtjes dhe investimeve infrastrukturore. Akti ruajti defiçitin buxhetor 

në nivelin e parashikuar prej 57,280 milionë lekë dhe arriti një kursim rreth 4,000 milionë lekë nga 

shpenzimet për interesat e borxhit publik.  

Krahasimi midis Ligjit Buxhetor 2024 dhe Aktit Normativ nr. 5 tregon për një rritje të të ardhurave 

totale me rreth 37,970 milionë lekë dhe të shpenzimeve me rreth 33,970 milionë lekë, ndërsa 

defiçiti u përmirësua nga -61,280 milionë në -57,280 milionë lekë. Sa i takon burimit të të 

ardhurave, të ardhurat tatimore shënuan një rritje prej rreth 24,159 milionë lekësh, e mbështetur 

kryesisht nga tatimi mbi fitimin +6,040 milionë, tatimi mbi vlerën e shtuar +2,603 milionë dhe 

taksat kombëtare e të tjera +3,263 milionë lekë. Një kontribut i rëndësishëm erdhi edhe nga 

pushteti vendor, me një shtesë rreth 10,200 milionë lekë, kryesisht nga taksat lokale, pas 

performancës së mirë fiskale dhe masave të AN3 për rritjen e bazës së të ardhurave vendore. Të 

ardhurat jotatimore u rritën me rreth 17,011 milionë lekë, nëpërmjet përfshirjes së tepricës 

financiare të ISSH-së +7,900 milionë lekë që u parashikua në AN1 dhe rikthimit të fondeve të 

llogarisë së shpronësimeve në Bankën e Shqipërisë +8,000 milionë lekë që u parashikua në AN3. 

Të ardhurat nga ndihmat rezultuan në ulje me rreth 3,200 milionë lekë, lidhur kjo me ecurinë e 

projekteve me financim të huaj për të cilat këto fonde shërbejnë si burim financimi.  

Në anën e shpenzimeve, shpenzimet korrente u rritën me rreth 23,562 milionë lekë, duke 

reflektuar disa ndryshime thelbësore të lidhura me aktet normative. Shpenzimet operative të 

qeverisjes qendrore u rritën me rreth 15,586 milionë lekë, një zgjerim që përfshiu rritjen e kostove 

për AKSHI, Ministrinë e Mbrojtjes dhe Ministrinë e Brendshme, të miratuara në AN5. Bonusi i 

pensionistëve u rrit me rreth 6,300 milionë lekë, pas vendimeve të AN5 për paketën sociale të 

fundvitit, ndërsa fondi rezervë u zgjerua me rreth 1,270 milionë lekë për të përballuar 

kontingjencat, përfshirë një fond të ri për diferencën e pagave të magjistratëve. Ulje të ndjeshme 

pësuan interesat e borxhit me -5.849 milionë lekë dhe shpenzimet për ndihmën ekonomike dhe 

paaftësinë me -1,301 milionë lekë. 

Shpenzimet kapitale, megjithëse në total u rritën me rreth 2,838 milionë lekë, shfaqën ndryshime 

të ndjeshme brenda burimeve të financimit. Financimi i brendshëm u rrit me rreth 16,038 milionë 

lekë, ndërsa financimi i huaj u tkurr me rreth 15,200 milionë lekë, çka pasqyronte si ritmin e dobët 

të disbursimeve nga huatë e jashtme, si dhe veprimet e Aktit Normativ për destinim të fondeve 

drejt investimeve të brendshme. Brenda këtij grupi dallohen Fondi i Rindërtimit, i cili u shtua me 

2,000 milionë lekë, dhe transferimi në Fondin e Pensioneve pranë Bankës së Shqipërisë, një zë i ri 

prej 6,300 milionë lekësh. Në aspektin fiskal, defiçiti buxhetor u përmirësua, duke zbritur nga -

61,280 në -57,280 milionë lekë, ndërsa financimi i brendshëm i defiçitit u ul me rreth 6,998 milionë 

lekë dhe mbështetja buxhetore nga jashtë u rrit me gati 8,661 milionë lekë. Këto ndryshime kanë 

përcaktuar përdorimin e financimit të brendshëm me hua dhe të ardhurave shtesë të siguruara 

gjatë vitit, përkundrejt financimit të huaj.  

Për sa më sipër, ndryshimet e shpeshta me aktet normative, në fillim, mes dhe fund vitit buxhetor, 

si në kahun e të ardhurave dhe shpenzimeve, tregojnë për mangësitë në planifikim nga ana e 

njësive të qeverisjes së përgjithshme që në fazën e projekt buxhetit. Në nivel treguesish fiskalë 

për vitin 2024, ndryshimet e ndodhura prej fazës së projektbuxhetit deri në Aktin Normativ të 

fundit, paraqiten si në tabelën më poshtë: 

                                                                                                                                             Në milionë lekë  

E  M  E  R  T  I  M  I 
Projekt 
buxhet 

Ligji 
Buxhetit 

2024 

AN.1 dt. 
21.02.202

4 

AN nr. 3 
dt. 

28.08.202
4 

AN nr. 5 
dt.19.12.

2024 

Dif.AN5-
vs. LB 

TOTALI TE ARDHURAVE 674,696 676,098 686,798 714,068 714,068 37,970 

Të ardhura nga ndihmat 16,957 16,957 16,957 16,957 13,757 -3,200 

Nga të cilat: mbështetje 
buxhetore 

1,957 1,957 1,957 1,957 1,957 0 

Nga të cilat: projekte te 
destinuara për investime 15,000 15,000 15,000 15,000 

11,800 -3,200 

Të ardhura tatimore 633,740 633,740 636,540 655,699 657,899 24,159 

Nga Tatimet dhe Doganat 447,002 447,002 449,802 459,221 459,221 12,220 

Tatimi mbi Vlerën e Shtuar 211,203 211,203 211,703 213,806 213,806 2,603 

Tatimi mbi Fitimin 53,679 53,679 55,979 59,719 59,719 6,040 

Akcizat 63,602 63,602 63,602 64,375 64,375 773 

Tatimi mbi të Ardhurat 
Personale 65,206 65,206 65,206 64,438 

64,438 -768 

Taksa Nacionale dhe të 
tjera 44,292 44,292 44,292 47,555 

47,555 3,263 

Taksa Doganore 9,021 9,021 9,021 9,328 9,328 307 

Të ardhura nga Pushteti 
Vendor 29,114 29,114 29,114 37,114 

39,314 10,200 

Taksa Lokale 23,403 23,403 23,403 30,303 32,003 8,600 

Tatimi mbi Pasurinë 
(ndërtesat) 5,711 5,711 5,711 6,811 

7,311 1,600 

Të ardhurat nga Fondet 
Speciale 157,625 157,625 157,625 159,364 

159,364 1,739 

Sigurimi Shoqëror 136,239 136,239 136,239 137,367 137,367 1,129 

Sigurimi Shëndetësor 20,481 20,481 20,481 21,091 21,091 610 

Të ardhurat për kompen. 
në vlerë të pronarëve 905 905 905 905 

905 0 

Te ardhura Jotatimore 24,000 25,401 33,301 41,412 42,412 17,011 

Transferta e fitimit nga 
Banka e Shqipërisë 0 0 0 0 

0 0 

Te ardhura nga 
Institucionet Buxhetore 13,300 13,300 13,300 13,300 

14,300 1,000 

Dividenti 300 300 300 300 300 0 

Tarifat e Shërbimeve 3,700 3,700 3,700 3,700 3,700 0 

Të tjera 6,700 8,101 8,101 8,212 8,212 111 

Rezultati financiar i ISSH     7,900 7,900 7,900 7,900 

Të ardhura nga 
Shpronësimet 

   8,000 8,000 8,000 

TOTALI I SHPENZIMEVE 735,976 737,378 744,079 771,348 771,348 33,970 

Shpenzime Korrente 605,018 605,497 605,998 617,342 629,059 23,562 

Personeli 119,712 119,836 119,999 120,197 118,455 -1,381 

Paga 92,165 92,273 92,432 92,586 91,123 -1,150 

Kontributi për Sigurime 
Shoqërore 

15,147 15,163 15,167 15,211 14,812 -351 

Fondi i veçantë i pagave 400 400 400 400 520 120 

Politika të reja pagash 11,000 11,000 11,000 11,000 120 -10,880 

Indeksimi i Pagave         11,000 11,000 

Arsimi i Lartë nga të 
ardhurat e veta 

1,000 1,000 1,000 1,000 1,000 0 

Interesat 66,177 66,177 66,158 64,328 60,328 -5,850 

Të Brendshme 34,494 34,494 34,475 34,494 33,344 -1,150 

Të Huaja 26,384 26,384 26,384 24,414 21,564 -4,820 

Kontingjencë për risqet e 
borxhit 

5,300 5,300 5,300 5,420 5,420 120 

Shpenzime Operative 
Mirëmbajtje nga të cilat: 

66,777 67,058 67,286 72,329 82,644 15,586 

Të qeverisjes qendrore 63,177 63,458 63,686 68,729 79,044 15,586 

Arsimi i Lartë nga të 
ardhurat e veta 

1,000 1,000 1,000 1,000 1,000 0 

Të tjera jashtë limitit 2,600 2,600 2,600 2,600 2,600 0 

Subvencionet 1,850 1,850 1,850 1,905 1,724 -126 

Shpenzime për Fondet 
Speciale 

248,877 248,877 248,877 248,877 251,877 3,000 

Sigurime Shoqërore 178,038 178,038 178,038 178,038 177,258 -780 

Politika të reja pensionesh 4,137 4,137 4,137 4,137 1,693 -2,445 

Bonusi i Pensionistëve 3,650 3,650 3,650 3,650 9,874 6,224 

Sigurime Shëndetësore 58,052 58,052 58,052 58,052 58,052 0 

Shpenzime për 
Kompensimin në Vlerë të 
Pronarëve 

5,000 5,000 5,000 5,000 5,000 0 

Shpenzime për Buxhetin 
Vendor 

71,175 71,249 71,377 79,377 82,750 11,501 

Transfertat nga Buxheti i 
Shtetit për pushtetin 
vendor 

36,583 36,657 36,785 36,785 38,388 1,731 

Transfertë e pakushtëzuar 
e përgjithshme 

24,343 24,343 24,343 24,343 25,773 1,430 

Transfertë e pakushtëzuar 
sektoriale (Grant Specifik) 

10,740 10,814 10,942 10,942 11,115 301 

Transfertë sektoriale për 
pagat 

1,500 1,500 1,500 1,500 1,500 0 

Buxheti vendor (të 
ardhurat e veta tatimore) 

29,114 29,114 29,114 37,114 39,314 10,200 

Taksa të ndara 1,478 1,478 1,478 1,478 1,478 0 

Buxheti vendor (të 
ardhurat e veta jo-
tatimore) 

3,000 3,000 3,000 3,000 3,000 0 

Financimi i huaj vendor 
dhe të tjera të mbartura 

1,000 1,000 1,000 1,000 570 -430 

Shpenzime te tjera 30,450 30,450 30,450 30,329 31,281 831 

Pagesa e Papunësisë 800 800 800 800 764 -36 

Ndihma Ekonomike dhe 
Paaftësia 

26,250 26,250 26,250 26,129 24,949 -1,301 

Mbështetje financiare për 
shtresat në nevojë 

    2,167 2,167 

Kompensim për ish të 
përndjekurit politike 

1,200 1,200 1,200 1,200 1,200 0 

Bonusi i lindjeve 2,200 2,200 2,200 2,200 2,200 0 

Fondi Rezervë 2,500 2,500 2,500 3,500 3,770 1,270 

Fondi Rezervë 2,500 2,500 2,500 3,500 3,250 750 

Kontigjencë për dif. e 
pagës së Magjistratëve         

520 520 

Rezervë për zgjedhjet           0 

Shpenzime Kapitale 128,458 129,381 135,581 150,506 132,219 2,838 

Financimi Brendshëm 76,428 77,351 87,551 100,476 93,389 16,038 

Investime nga të ardhurat 
e Arsimit të Lartë 

1,000 1,000 1,000 1,000 1,000 0 

Financimi Huaj 44,030 44,030 40,030 40,030 28,830 -15,200 

nga të cilat: Energjia 2,000 2,000 2,000 2,000 2,000 0 

Fondi i Rindërtimit 7,000 7,000 7,000 9,000 9,000 2,000 

Transfertë kapitale për 
llogarinë speciale të 
shpronësimeve       0 

  0 

Transfertë për Llog. e 
Fondit të Pensioneve në 
BSH 0 0     

6,300 6,300 

DEFIÇITI -61,280 -61,280 -57,280 -57,280 -57,280 4,000 

FINANCIMI DEFIÇITIT 61,280 61,280 57,280 57,280 57,280 -4,000 

Brendshëm 76,825 76,825 71,346 61,397 69,827 -6,998 

Të ardhura nga privatizimi           0 

Hua-marrje e brendshme 50,000 50,000 50,000 50,000 50,000 0 

Të tjera 26,825 26,825 21,346 11,397 19,827 -6,998 

I Huaj -15,545 -15,545 -14,066 -4,117 -12,547 2,998 

Hua afatgjatë (e marrë) 30,030 30,030 26,030 26,030 17,600 -12,430 

Ndryshimi i gjendjes se 
arkës           0 

Ripagesat -52,146 -52,146 -52,146 -45,379 -45,379 6,767 

Mbështetje buxhetore 6,571 6,571 12,050 15,232 15,232 8,661 

Burimi: Ministria e Financave, përpunuar KLSH 

  Aktet normative si mekanizëm për rishikimet e buxhetit fillestar 

Nga auditimi u konstatua se miratimi i Aktit Normativ nr.5 datë 19.12.2024, për ndryshimet në 

nivelin e fondeve buxhetore pothuajse për të gjithë zërat buxhetore, sipas tabelës të treguesve 

fiskalë të buxhetit të konsoliduar dhe tabelave të tjera shoqëruese, nuk është në përputhje me 

afatin e përcaktuar në nenin 46 të ligjit nr. 9936/2008 “Për menaxhimin e sistemit buxhetor në 

Republikën e Shqipërisë”, i ndryshuar, sipas së cilit në muajin qershor të çdo viti, por jo më vonë 

se dita e paraqitjes së programit buxhetor afatmesëm, Ministri i Financave paraqet përpara 

Këshillit të Ministrave programin buxhetor afatmesëm dhe një raport për zbatimin e buxhetit të 

vitit në vazhdim dhe ndër të tjera përmban propozimin e Ministrit të Financave për rishikimin apo 

jo të buxhetit.  

Mospërputhshmëria e ndryshimeve të buxhetit me akt normativ në muajin dhjetor vjen si pasojë 

edhe të faktit që, për buxhetin e vitit të ardhshëm, referuar nenit 29 të ligjit nr. 9936/2008 “Për 

menaxhimin e sistemit buxhetor në Republikën e Shqipërisë”, i ndryshuar, Kryeministri, brenda 

datës 20 tetor në emër të Këshillit të Ministrave i paraqet Kuvendit projekt buxhetin vjetor dhe 

referuar nenit 30 ky projektligj miratohet nga Kuvendi brenda datës 15 Dhjetor. Nga auditimi 

evidentohet se pas dorëzimit të projekt buxhetit të vitit 2025-2027, në tabelën 4 të treguesve 

fiskalë të konsoliduar kanë ndodhur ndryshime në të gjithë zërat analitikë të të ardhurave dhe 

shpenzimeve, krahasuar me të njëjtën tabelë të Aktit Normativ nr. 5 datë 19.12.2024. 

Për sa më sipër, konstatohet se akti normativ nr. 5, datë 19.12.2024, është miratuar kryesisht për 

të përputhur planin e fondeve me realizimet faktike të akumuluara gjatë vitit. Këto ndryshime 

kanë formalizuar me efekt prapaveprues, problematikat e ndodhura gjatë zbatimit të buxhetit. 

 

Numër i lartë i rishikimeve buxhetore duke zhvleftësuar funksionin e planifikimit  

Nga auditimi në Sistemin Informatik Financiar të Qeverisë (SIFQ) u konstatuan në total 21889 

rishikime/ndryshime (me 2516 ID unike), që përfshijnë 6546 kode/zëra në rritje në vlerë 371.6 

milionë lekë dhe 15343 kode/zëra në ulje në vlerë 306.6 milionë lekë. Ecuria mujore e 

ndryshimeve tregon përqendrim të lartë rishikimesh në prill, gusht, tetor–dhjetor me 9308 raste 

(rreth 42.5% e totalit). Në muajin dhjetor janë realizuar rreth 20% e të gjithave rishikimeve. 

U konstatua se aktet normative të vitit ushtrimor kanë formalizuar ndryshime tashmë të ndodhura 

në SIFQ, ndërkohë që u regjistruan edhe rialokime me data kontabël retrospektive, edhe pse, sipas 

Udhëzimit Standard për Zbatimin e Buxhetit nr. 9, datë 20.03.2018, i ndryshuar, 

detajimet/ndryshimet bëhen të vlefshme vetëm pas regjistrimit dhe prodhojnë efekte për 

periudhat në vijim. Për më tepër, u kryen ndryshime të planit buxhetor të vitit 2024, përgjatë 

periudhës dhjetor 2024 - shkurt 2025, në të njëjtën kohë me afatin përfundimtar për kryerjen e 

shpenzimeve (Janar 2025), kjo në tejkalim të afateve të nenit 52 të ligjit nr. 9936/2008 “Për 

menaxhimin e sistemit buxhetor në Republikën e Shqipërisë”, i ndryshuar, të cilat përbëjnë 

gjithashtu shkelje të afatit të rishikimeve pas datës 15 nëntor 2024, sipas përcaktimeve të nenit 

48 të po këtij ligji.  

Ndryshimi i shpeshtë i projekteve të investimit me rialokime të formalizuara me akte normative, 

si dhe ndërmarrja e angazhimeve në projekte të reja investimesh brenda tavaneve të përcaktuara 

për programet e shpenzimeve të miratuara, ka sjellë shtyrjen e planit të pagesave për disa projekte 

në vazhdim, me efekt krijimin e detyrimeve të prapambetura. Ndërkohë, janë konstatuar edhe 

projekte  për të cilat është shtyrë vlera e angazhimit të investimit në rreth 987 milionë lekë, përtej 

buxhetit 3 vjeçar të miratuar me ligjin nr. 97/2023 “Për Buxhetin e vitit 2024”. 

4. Mbi ekzekutimin e buxhetit nëpërmjet sistemit të thesarit SIFQ 

Ekzekutimi i buxhetit të shtetit kryhet nëpërmjet Sistemit Informatik Financiar të Qeverisë (SIFQ). 

Ministria e Financave nëpërmjet Drejtorisë së Përgjithshme të Thesarit administron dhe mbikëqyr 

zbatimin e buxhetit të shtetit në nivel kombëtar nëpërmjet këtij sistemi. Fondet buxhetore bëhen 

të vlefshme në SIFQ dhe në vijim, njësitë e qeverisjes së përgjithshme marrin përsipër angazhime 

dhe kryejnë pagesa nëpërmjet regjistrimeve në këtë sistem brenda limiteve të fondeve në 

dispozicion dhe afateve të përcaktuara.  

Problematika në lidhje me rregullshmërinë e ndërmarrjes dhe regjistrimit të angazhimeve 

buxhetore 

Nga auditimi i të dhënave të modulit të 

kontratave në SIFQ rezultoi se, janë lidhur 

2,501 kontrata me vlerë totale angazhimi 

72,386 milionë lekë, nga të cilat angazhimi 

për vitin 2024 është në vlerën 18,170 

milionë lekë, përtej afatit ligjor të datës 15 

Tetor, në kundërshtim me nenin 51 të ligjit 

nr. 9936/2008 “Për Menaxhimin e Sistemit 

Buxhetor në Republikën e Shqipërisë”, i 

ndryshuar. Rastet më përfaqësuese i 

përkasin institucioneve: Fondi i Zhvillimit 

Shqiptar, Ministria e Infrastrukturës dhe Energjisë, Njësitë e Vetëqeverisjes Vendore, Ministria e 

Shëndetësisë dhe Mbrojtjes Sociale, Ministria e Mbrojtjes, Ministria e Bujqësisë dhe Zhvillimit 

Rural, Ministria e Arsimit, Sportit dhe Rinisë, Ministria e Ekonomisë, Kulturës dhe Inovacionit, 

Ministria e Drejtësisë, Komisioni Qendror i Zgjedhjeve. 

Në 156 raste me vlerë rreth 31,002 milionë lekë, kontrata është regjistruar përpara kërkesë-

blerjes, nga institucionet: Autoritetit Rrugor Shqiptar, Fondit të Zhvillimit Shqiptar, AKSHI dhe 

Bashkia Tiranë.  

Janë regjistruar me vonesë 7868 kontrata 

në vlerë 117,214 milionë lekë, nga të cilat 

angazhimi për vitin 2024 është në vlerën 

46,620 milionë lekë, në tejkalim të afatit 

prej 5 ditë nga momenti i lidhjes së 

kontratës, në kundërshtim me përcaktimet 

e nenit 40 të ligjit nr. 9936/2008, i 

ndryshuar. Ky fenomen  konstatohet më i 

përhapur në njësitë e qeverisje vendore 

ashtu dhe në ato qendrore. Rastet më 

përfaqësuese të mosrespektimit të afatit 5 ditor për regjistrimin e kontratave,përfshijnë njësitë e 

vetëqeverisjes vendore paraqesin rreth 35% të rasteve totale. 

Në vitin 2024 janë regjistruar 1246 raste të kontratave me datë në vite më të hershme se viti 2024, 

në vlerë totale 16,570 milionë lekë. Ndarë sipas periudhave, kontratat e vitit 2023 dhe të vitit 2019 

përbëjnë peshën më të madhe të kontratave të mbartura të viteve të mëparshme, por të 

regjistruara në vitin 2024, përkatësisht 60% dhe 32%.  

Rezultojnë projekte të cilat kanë të regjistruar plan pagesash vetëm për vitin 3-të apo 4-t, duke 

mos detajuar të plotë në SIFQ planin e pagesave të kontratës, veprim jo në përputhje me  

parashikimet e udhëzimit standard të zbatimit të buxhetit.  

Nga auditimi i kërkesë-blerjeve dhe urdhër-blerjeve (kontratave) të vitit 2024, konstatohen 51 

raste në vlerë totale 3,230 milionë lekë, ku data midis dy dokumenteve ka 0-10 ditë diferencë nga 

data e kontratës, afat ky i pamundur për realizimin e një procedure prokurimi. Kjo tregon 

regjistrime të kryera formalisht dhe jo në përputhje me datën e dokumentit fizik, duke ndikuar në 

bllokimin e fondeve disponibël në kohën përpara fillimit të procedurës së prokurimit.  

Nga auditimi i të dhënave mbi pagesat dhe kontratat, u konstatuan raste kur pagesat për shlyerjen 

e faturave kryhen në të njëjtën ditë ose deri në 10 ditë diferencë nga data e regjistrimit të 

kontratës në 227 raste në shumën 4,803 milionë lekë, duke konstatuar formalitet në regjistrimin 

e transaksioneve në SIFQ dhe jo duke ndjekur procedurat e parashikuara në udhëzimin standard 

për zbatimin e buxhetit, si pasojë e anashkalimit të kontrolleve të brendshme. Evidentohet se nga 

këto kode projektesh, 206 janë kode të projekteve të investimeve në vlerë totale 3,297 milionë 

lekë. 

U konstatuan raste kur data e kontratës sipas modulit të kontratave është e njëjtë ose me 

diferencë deri në 10 ditë nga regjistrimi i urdhër-shpenzimit të parë, për 55 projekte në shumën 

350.11 milionë lekë, nga të cilët 40 kode të projekteve të investimeve, në vlerë totale 348.47 

milionë lekë. 

Nga auditimi i llogarive të shpenzimeve operative 602 dhe llogarive të shpenzimeve për investime 

230 dhe 231, për transaksionet që i përkasin buxhetit të vitit 2024, u konstatuan në total 31,315 

fatura në vlerë totale 65,525 milionë lekë, të dorëzuara në Thesar jashtë afatit 30 ditor nga data 

e furnitorit, të përcaktuar në ligjin nr. 9936/2008 “Për menaxhimin e sistemit buxhetor në 

Republikën e Shqipërisë”, i ndryshuar. 

U konstatuan pagesa pjesore të 

faturave në vlerë totale 20,700 milionë 

lekë. Nga 30 raste me vlera më të 

mëdha, 5 fatura i përkasin llogarisë së 

shpenzimeve operative dhe 25 fatura i 

përkasin llogarisë së shpenzimeve për 

investime. Pagesat pjesore e detyrimit 

të faturuar është kryer për shkak të 

mungesës së fondeve të plota 

disponibël në Thesar. 

Rezultojnë raste të shlyerjes së faturave të periudhave 2007-2023, në 6651 raste me vlerë rreth 

10585 milionë lekë, duke përdorur buxhetin e vitit 2024, pra rrjedhimisht janë shlyer detyrime të 

prapambetura, për fatura investimesh 1765 raste me vlerë 8385 milionë lekë, për shpenzime 

operative në 4886 raste më vlerë rreth 2,200 milionë lekë, apo për ekzekutimin e vendimeve 

gjyqësore të hershme etj. 

Në 164 raste me vlerë totale 206 milionë lekë, data e Urdhrit të Shpenzimit rezulton më e hershme 

se data e faturës së furnitorit. Duke qenë se, sipas procedurës së likuidimit, fillimisht regjistrohet 

fatura dhe më pas gjenerohet Urdhri i Shpenzimit, këto regjistrime nuk respektojnë rendin e duhur 

kronologjik të transaksionit dhe mund të sjellin pasaktësi në evidentimin e shpenzimeve.  

Nga auditimi evidentohet e një numër i vogël i regjistrimit në SIFQ të urdhër-prokurimit që 

shpjegohet me faktin se elektronikisht ai është i mundur vetëm për institucionet që kanë akses të 

plotë në SIFQ, aktualisht vetëm 15 institucione.  

Nga kryqëzimi i të dhënave të urdhër prokurimeve dhe kontratave, janë konstatuar pasaktësitë: 

në 115 raste nuk gjendet data e kontratës për këto urdhër-prokurime; në 231 raste urdhër 

prokurimi është regjistruar në vitin 2024, por kontrata dhe urdhër prokurimi fizik i përkasin viteve 

paraardhëse.  

Në 29 raste me vlerë totale 28.29 milionë lekë detajimi i fondeve buxhetore përputhet plotësisht 

me vlerën e paguar. Në këto raste fondet disponibël të këtyre projekteve të investimeve janë 

buxhetuar vetëm për të paguar detyrimet e prapambetura të këtyre projekteve/kontratave. 

5. Mbi monitorimin e buxhetit 

Në zbatim të nenit 65 të ligjit nr. 9936/2008 “Për menaxhimin e sistemit buxhetor në Republikën 

e Shqipërisë”, i ndryshuar, Nëpunësi autorizues i njësive të qeverisjes qendrore i paraqesin, sa 

herë që kërkohet, por jo më pak se 3 (tre) herë në vit, nëpunësit të parë autorizues raportet e 

monitorimit të zbatimit të buxhetit për performancën financiare, produktet dhe objektivat e 

politikës, të realizuar për çdo program të përcaktuar në vitin e parë të dokumentit përfundimtar 

të programit buxhetor afatmesëm. Raportet e monitorimit plotësohen nga secila njësi e qeverisjes 

qendrore sipas përmbajtjes dhe anekseve të miratuara në Udhëzim. Raportet e monitorimit 

dërgohen në njësinë përgjegjëse për monitorimin në Ministrisë së Financave, e cila mbështetur 

në këto raporte harton komentet dhe rekomandimet për secilën njësi. Sipas pikës 33 të Udhëzimit 

nr. 14, dt.30.05.2023, procesi formal i raportimit mbi performancën kërkon përgatitjen e dy 

raporteve periodike të monitorimit, si dhe raportin vjetor mbi performancën e objektivave dhe 

produkteve për secilin program mbështetur në të dhënat e gjeneruara në modulin BPPM në 

sistemin AFMIS dhe dorëzohen në afatet deri në 30 maj raporti 4 mujor, deri në 30 shtator raporti 

8 mujor dhe deri në fund të muajit shkurt të vitit të ardhshëm raporti vjetor. 
 

Problematika mbi monitorimin e buxhetit për vitin 2024 

Nga auditimet konstatohet mospublikimi në faqet zyrtare të institucioneve qendrore të raporteve 

të monitorimit dhe anekseve përkatëse, ose publikim jo i plotë, me impakt në transparencë dhe 

aksesin në informacion. Gjithashtu, raportet e monitorimit të dërguara nga institucionet qendrore 

shpesh nuk janë të hartuara në përputhje me formatin dhe përmbajtjen e përcaktuar, ku në pjesën 

më të madhe të rasteve mungon analiza e strukturuar e devijimeve nga plani, informacioni për 

treguesit e performancës, numri i punonjësve, detyrimet e prapambetura dhe arsyet që kanë 

ndikuar në performancën buxhetore në katër Ministri. Nga auditimet e KLSH kjo problematikë 

është konstatuar edhe në shtatë njësi të qeverisjes qendrore. 

Për institucionet e Grupit 87 “Institucione të tjera qeveritare”, analizat dhe komentet e 

monitorimit janë përgatitur në mënyrë të përmbledhur në nivel grupi, dhe jo të ndara për çdo 

njësi individuale, edhe pse çdo institucion ka objektiva, funksione dhe programe të ndryshme, 

duke kufizuar mundësinë për një vlerësim të saktë të performancës së secilit institucion, në 

kundërshtim me Udhëzimin nr. 14, datë 30.05.2023“Për procedurat standarde të monitorimit të 

buxhetit në njësitë e Qeverisjes Qendrore”, pika 7, 11, 30, 31, 32 dhe 33. Konkretisht, nga 

verifikimi konstatohet se për raportin 4-mujor, dymbëdhjetë institucione kanë dorëzuar raportin 

e plotë të monitorimit, gjashtë vetëm anekset, ndërsa gjashtë të tjera nuk kanë dorëzuar asnjë 

dokument. Për raportin 8-mujor, njëmbëdhjetë institucione kanë dorëzuar pjesërisht 

dokumentacionin, ndërsa shtatë nuk kanë raportuar fare. Në raportin 12-mujor, mungon analiza 

e devijimeve nga plani, informacioni mbi treguesit e performancës, burimet njerëzore dhe 

detyrimet, si dhe trajtimi i buxhetimit me bazë gjinore.  

Nga auditimi i të dhënave të anekseve shoqëruese të Raporteve të Monitorimit, të gjeneruara 

nëpërmjet Sistemit Informatik Financiar të Qeverisë (SIFQ) dhe Sistemit Informatik të Menaxhimit 

Financiar Shqiptar (AFMIS), konstatohet se për programin buxhetor 01130 “Ekzekutimi i Pagesave 

të Ndryshme” mungojnë të dhënat për artikullin ekonomik 232 “Transferta kapitale”, në vlerën 

600 milionë lekë, sipas planit të rishikuar dhe në vlerën 364.8 milionë lekë sipas realizimit për 12-

mujorin e vitit 2024. Kjo mospërputhje ka ardhur si pasojë e mosrealizimit të projektit të investimit 

të parashikuar në PBA 2024-2026 për mirëmbajtjen e Sistemit SIFQ, duke ndikuar drejtpërdrejt në 

pamundësinë e raportimit të saktë dhe të plotë të të dhënave financiare nga sistemi, si në nivel 

analitik të programit ashtu edhe në ndarjen sipas artikujve ekonomikë. Veprimet e mësipërme 

janë në kundërshtim me nenin 5 të ligjit nr. 10296/2010 “Për menaxhimin financiar dhe kontrollin” 

dhe pika 78 e Udhëzimit nr. 9, datë 20.03.2018 “Për procedurat standarde të zbatimit të buxhetit”. 

Nga auditimet në njësitë e qeverisjes së përgjithshme u konstatuan mangësi në dokumentacion si 

dhe vonesa, apo mos dorëzim të raporteve të monitorimit të buxhetit. 

6. Mbi menaxhimin e likuiditetit 

Nga auditimi mbi menaxhimin e likuiditetit, përgjatë vitit 2024, rezultoi se gjendja e Llogarisë së 

Unifikuar të Thesarit (TSA) në datë 31.12.2024 ka qenë 115,039.76 milionë lekë (përfshirë 

monedhën ALL dhe valutat e huaja) dhe qëndron brenda limitit. Në kuadër të menaxhimit të 

likuiditetit, me përfshirjen edhe të gjendjeve të llogarive speciale të mbajtura jashtë TSA, ky limit 

tejkalohet me rreth 25,163.19 milionë lekë, bazuar në përcaktimet e pikës 3, neni 20 të ligjit nr. 

97/2023 “Për buxhetin e vitit 2024”. Llogaritë speciale, sipas nenit 8 të ligjit të buxhetit, krijohen 

për fondet speciale, financimet e projekteve, ose për qëllimet e menaxhimit eficient të mjeteve 

monetare. Duke marrë në konsideratë se llogaritë speciale përbëjnë burime financiare që janë në 

dispozicion për financimin e shpenzimeve buxhetore, rrjedhimisht përjashtimi i tyre nga vlerësimi 

i likuiditetit mund të çojë në nënraportim të stokut real të mjeteve monetare të qeverisë dhe të 

shkaktojë mbajtjen e panevojshme të cash-it ose huamarrje jo optimale. 

Pjesa më e madhe e tepricave të likuiditetit në TSA përgjatë vitit është akumuluar në monedhën 

ALL me një interval ndërmjet 2,379 milionë - 110,816 milionë lekë. Ndërsa, likuiditeti në 

monedhën EUR paraqitet me luhatshmëri, ku teprica minimale dhe ajo maksimale kanë variuar 

nga 2,184 - 77,251 milionë lekë (konvertuar në lekë). Bazuar në flukset ditore, javore dhe mujore 

të likuiditetit të TSA-së, rezulton se kalimi i vlerës prej 7,916 milionë lekë si e ardhur në TSA nga 

rezultati financiar i ISSH-së ka rritur tepricën e likuiditetit të kësaj llogarie më datë 25.04.2024 me 

rreth 23%.  

Gjatë vitit 2024, sipas raportimit të llogarisë së TSA në 31.12.2024 janë krijuar humbje nga kursi i 

këmbimit dhe diferenca nga rivlerësimi i monedhave të huaja me kursin e datës së fundit të vitit, 

së bashku me fitim/humbje nga konvertimi, paraqitur në zërin “të tjera” në vlerën totale -2,834 

milionë lekë, nën financimin e defiçitit, në tabelën e treguesve fiskalë të konsoliduar analitikë.  

Procesi i menaxhimit  efektiv të tepricave të likuiditetit mbart problematika edhe për shkak të 

kufizimeve në instrumentet operacionale të disponueshme, të cilat ofrohen në mënyrë të 

njëanshme nga Banka e Shqipërisë dhe me kushte ekskluzive. Një tjetër faktor ndikues është 

përqendrimi i daljeve të mëdha të mjeteve monetare gjatë fund-vitit buxhetor, duke krijuar 

presion të lartë në menaxhimin e flukseve dalëse. Gjithashtu, mungesa e analizës për mënyrën 

më të favorshme të konvertimit si dhe mungesa e njoftimit nga Njësitë e Qeverisjes së 

Përgjithshme për transfertat në valutë më të mëdha se 100 milionë lekë, ndikon në flukset hyrëse 

dhe dalëse të valutave, duke krijuar shpenzime të panevojshme konvertimi. Këto vështirësi 

thellohen më tej nga mosdetajimi në kohë i planit buxhetor për realizimin e shpenzimeve, që 

rezulton në kufizim të tyre dhe rrjedhimisht, në mungesë koherence në qarkullimin e mjeteve 

monetare.  

A. MBI PLANIFIKIMIN DHE REALIZIMIN E TË ARDHURAVE 

 

Të ardhurat e buxhetit të shtetit përbëhen nga të ardhurat që shteti mbledh përmes tatimeve, 

taksave, kontributeve dhe burimeve të tjera si ndihma, grante, të ardhura nga pasuritë shtetërore, 

etj. Për vitin 2024, të ardhurat e parashikuara me ligjin fillestar ishin në shumën 676,098 milionë 

lekë ose 5% më shumë se fakti i vitit 2023. Gjatë vitit, të ardhurat e parashikuara kanë pësuar  

ndryshime nëpërmjet akteve normative, duke reflektuar rritje me rreth 5.62%.   

Sa i takon strukturës së të ardhurave, peshën kryesore në plan e kanë të ardhurat tatimore me 

rreth 94% të totalit, nga të cilat 66% të ardhurat nga tatimet dhe doganat dhe 23% të ardhurat 

nga fondet speciale. Të ardhurat nga grantet përbënin rreth 3%, ndërkohë që të ardhurat e tjera 

jo tatimore rreth 4% të totalit. Ndryshimet në planin e të ardhurave, përgjatë vitit paraqiten në 

tabelën e mëposhtme: 

Në milionë lekë 

 
Burimi: Ministria e Financave, përpunuar nga KLSH 

Akti normativ nr. 1 reflektoi një rritje të të ardhurave me 10,700 milionë lekë ose me 1.58% më 

shumë se plani fillestar vetëm 2 muaj nga nisja e vitit buxhetor. Në Aktin Normativ nr.3 u reflektua 

një shtesë tjetër prej 27,270 milionë lekë, duke e çuar vlerën totale të të ardhurave të planifikuara 

në 714,068 milionë lekë ose 37,970 milionë lekë (5.62%) më shumë së plani fillestar.  

Ndërkohë, Akti Normativ nr. 5, datë 19.12.2024, nuk solli ndryshim në shumën totale të të 

ardhurave, por përcaktoi një rishpërndarje të strukturës së tyre. Në raport me buxhetin fillestar, 

ndihmat rezultuan me ulje prej rreth 3,200 milionë lekësh, ndërsa të ardhurat nga tatimet dhe 

doganat u shtuan me 12,219 milionë lekë. Për pushtetin vendor u evidentua një shtesë prej 10,200 

milionë lekësh, dhe për fondet speciale një rritje prej rreth 1,739 milionë lekësh. Të ardhurat jo 

tatimore regjistruan një shtesë prej 17,011 milionë lekësh. Grafiku në vijim paraqet ndryshimet 

sipas zërave të të ardhurave nga plani fillestar. 

Në milionë lekë 

 

Realizimi i të ardhurave të buxhetit të shtetit për vitin 2024, sipas zërave kryesorë të krahasuar 

me një vit më parë, përkundrejt ligjit fillestar dhe planit përfundimtar, paraqiten në tabelën e 

mëposhtme: 

                                                                                                                                                    Në milionë lekë 

 
Burimi: Ministria e Financave, përpunuar nga KLSH 

Të ardhurat totale të realizuar për periudhën 12 mujore 2024, janë raportuar në shumën 710,587 

milionë lekë, me një mosrealizim prej 3,481 milionë lekë ose 99.5% të planit vjetor të rishikuar. Ky 

realizim rezulton 5.3% më i lartë se plani fillestar 2024 dhe 10.4% ose 66,909 milionë lekë më 

shumë se realizimi faktik i të ardhurave për vitin 2023.  

                                                                                                       

                            Në milionë lekë 

 

 Burimi: Ministria e Financave 

A.1 Të ardhura nga grantet janë realizuar në shumën 7,797 milionë lekë, me një mos realizim në 

shumën 5,960 milionë lekë përkundrejt planit përfundimtar, 9,160 milionë lekë ndaj planit fillestar 

dhe 14,634 milionë lekë më pak se realizimi i vitit 2023. Nga auditimi në Ministrinë e Financave, u 

konstatua se 4,757 milionë lekë i përkasin disbursimeve për projekte të përfshira në zërin e  

shpenzimeve kapitale me financim të huaj. 

A.2 Të ardhurat tatimore janë raportuar në shumën 659,096 milionë lekë, duke tejkaluar planin 

përfundimtar 1,197 milionë lekë, planin fillestar në shumën 25,356 milionë lekë dhe realizimin e 

vitit të kaluar me 60,434 milionë lekë.  

Efektet pozitive në mbledhjen e të ardhurave janë reflektuar gjatë vitit në të tre aktet normative, 

ndikuar kryesisht nga rritja e të ardhurave nga tatimet dhe doganat, fondet speciale dhe të 

ardhurat nga pushteti vendor. Përbërja e të ardhurave tatimore sipas zërave dhe nën zërave që 

lidhen me llojet e tatimeve/taksave dhe kontributeve, sipas raportimit në tabelën e treguesve 

fiskalë të konsoliduar, paraqitet në tabelën e mëposhtme: 

Në milionë lekë 

Burimi: Ministria e Financave, përpunuar nga KLSH 

A.2.1 Të ardhurat nga tatimet dhe doganat që përfshijnë taksat dhe tatimet në kompetencë të 

administratave doganore dhe tatimore, si edhe ato me kompetencë të përbashkët mbledhjeje 

sipas planeve respektive,  janë raportuar në shumën 456,984 milionë lekë. Këto të ardhura 

rezultojnë 2,237 milionë lekë më pak se plani përfundimtar, por 34,494 milionë lekë më shumë se 

realizimi i vitit të kaluar.  

Nga auditimi në Drejtorinë e Përgjithshme të Doganave(DPD) dhe Drejtorinë e Përgjithshme të 

Tatimeve(DPT) ka rezultuar se, planet respektive të të ardhurave janë hartuar nga Ministria e 

Financave dhe më pas i janë përcjellë këtyre dy institucioneve për njohje dhe zbatim. Gjatë këtij 

procesi, nuk është dokumentuar ndonjë kontribut i DPT-së dhe DPD-së në përgatitjen e planit të 

të ardhurave, përmes analizave të parashikimeve të arkëtimeve, projekteve të planifikimit apo 

raporteve të ngjashme mbështetëse. Si rezultat, roli i tyre është kufizuar vetëm në zbatimin e 

planit të përcaktuar, pa pasur pjesëmarrje aktive në fazën e planifikimit. E njëjta situatë vërehet 

edhe për ndryshimet e planit nëpërmjet Akteve Normative. 



40 
 

KLSH  

 

Problematika në raportimin e të ardhurave tatimore dhe doganore 
 

Nga auditimi u konstatua se në shumën e raportuar të të ardhurave tatimore janë përfshirë edhe 

arkëtime të palidhura me një deklaratë tatimore, të regjistruara në llogari të depozitimeve të 

përkohshme (466-analitike sipas llojit të tatimit). Kjo jo në përputhje me përcaktimet e 

legjislacionit të procedurave tatimore i cili e parashikon këtë praktikë vetëm për parapagimet e 

tatimit mbi fitimin. Për rrjedhojë, raportimi i parapagimeve të TVSH, TAP, Taksa Kombëtare etj., 

në zërin e të ardhurave tatimore, megjithëse jo në vlera materiale në raport me totalin e të 

ardhurave të raportuara, ndikon në mbivlerësimin e vlerës së raportuar. 

Nga analiza e raportit analitik të të ardhurave dhe arkëtimeve të tjera u identifikuan kontabilizime 

ku, për arkëtime të taksave/tatimeve kombëtare në kompetencë të administratës doganore dhe 

tatimore, si njësi arkëtuese rezultojnë njësi të vetëqeverisjes vendore ose njësi të tjera buxhetore. 

Gjithashtu, nga auditimi u evidentuan rimbursime të Tatimfitimit/TAP/TVSH të ekzekutuara nga 

drejtoritë rajonale tatimore, duke ndikuar në përputhshmërinë e të dhënave midis raportimeve 

të administratës tatimore qendrore dhe treguesve fiskalë të konsoliduar. 

Në raportimin e të Ardhurave nga Punësimi dhe Tatimit mbi Fitimin nuk janë pasqyruar efektet e 

rimbursimit të kryer për zbatimin e vendimit të Gjykatës Kushtetuese që ka detyruar kthimin e 

parapagimeve të kryera në kuadër të taksimit të profesioneve të lira, por raportimi i të dhënave 

është kryer mbi baza neto (tatim i arkëtuar-tatim i kthyer), duke qenë në kundërshtim me 

përcaktimet e bëra në ligjin për menaxhimin e sistemit buxhetor. 

Të ardhurat nga doganat 

Planifikimi dhe realizimi i të ardhurave në kompetencë mbledhjeje të autoritetit doganor paraqitet 

në tabelën e mëposhtme: 

Në milionë lekë 

 
Burimi: Ministria e Financave, përpunuar nga KLSH 

Të ardhurat nga doganat raportohen të jenë realizuar në shumën 229,520 milionë lekë, me një 

realizim më pak në shumën 5,451 milionë lekë ose 97.68% e planit përfundimtar. Plani i të 

ardhurave për DPD është rishikuar sipas AN nr. 3, datë 28.08.2024, duke e rritur atë në 234,971 

milionë lekë, nga 233,623 milionë lekë që ishte në ligjin e buxhetit. Kjo përfaqëson një rritje prej 

1,348 milionë lekë, ose 0.57% më shumë. Megjithatë, realizimi neto i të ardhurave doganore prej 

229,520 milionë lekë rezulton më i ulët, edhe në krahasim me planin fillestar.  

Në krahasim me një vit më parë, të ardhurat doganore paraqiten të realizuara për 12,435 milionë 

lekë më shumë, me një kontribut më të madh nga zëri i tatimit mbi vlerën e shtuar në shumën 

7,990 milionë lekë dhe akciza në shumën 5,043 milionë lekë. Të ardhurat doganore sipas llojit në 

të gjitha zërat e tjerë me përjashtim të rentës minerare, rezultojnë me mosrealizim edhe në taksën 

doganore ku efekt negativ në realizimin e të ardhurave ka dhënë energjia elektrike me -1.2 

miliardë, efekti i kursit të këmbimit i cili sipas raportit vjetor të Ministrisë së Financave paraqitet 

me rreth -16 miliardë  lekë, etj. 
 

Të ardhurat nga tatimet 

Planifikimi dhe realizimi për tatimet, taksat në kompetencë mbledhjeje të autoritetit tatimor 

paraqitet në tabelën e mëposhtme: 

                                                                                                                                                         Në milionë lekë 

 
Burimi: Ministria e Financave, përpunuar nga KLSH 

Të ardhurat nga tatimet, pa përfshirë pjesën e kontributeve që mblidhen për llogari të fondeve 

speciale raportohen të jenë realizuar në shumën 227,465 milionë lekë, me një realizim më tepër 

në shumën 3,216 milionë lekë ose 101.43% të planit përfundimtar. Zërat më performues 

paraqiten TVSH-ja me mbi realizim në shumën 4,384 milionë lekë dhe tatimi mbi të ardhurat 

personale në shumën 1,725 milionë lekë, të cilat janë ndikuar kryesisht nga rritja e pagave. Ndër 

zërat me performancë më të ulët nga plani paraqitet tatimi mbi fitimin, me një mos realizim në 

shumën 2,724 milionë lekë.  

Në raport me një vit më parë, të ardhurat paraqiten me një realizim më tepër në shumën 21,778 

milionë lekë, me zëra performues Tatimin mbi Vlerën e Shtuar, TAP dhe Taksat Nacionale e të 

tjera, ndërkohë tatimi mbi fitimin paraqitet në ulje me rreth 7,582 milionë lekë, e ndikuar kryesisht 

nga taksa e kontributit të solidaritetit gjatë kohëzgjatjes së krizës energjetike në vitin 2023, ku të 

ardhurat shtesë nga ky kontribut ishin të njëhershme në vlerën 9.7 miliardë lekë. 

Në raportin vjetor të DPT-së, mbi realizimin e të ardhurave për vitin 2024 pasqyrohen vetëm të 

dhëna statistikore dhe jo analiza të plota për arsyet që kanë ndikuar në realizimin sipas zërave, 

veçanërisht për ata zëra të cilët rezultojnë me mos realizim, duke mos dokumentuar shkaqet të 

cilat kanë ndikuar për treguesit negativ. 

 

Sa i takon saktësisë së raportimit, nga auditimi u konstatua se, në realizimin e të ardhurave 

tatimore, DPT ka përfshirë edhe të ardhurat nga gjobat/penalitetet e sistemit tatimor (viti 

2024: 4,991 milionë lekë; viti 2023: 2,371 milionë lekë), duke i alokuar në zërat tatimorë respektivë 

(p.sh., TVSH, Tatim Fitimi), në kundërshtim me Udhëzimin e MFE nr. 8, datë 09.03.2018, sipas të 

cilit Llogaria 70 “Tatime dhe taksat” përfshin vetëm tatimet/taksat dhe kamatëvonesat e lidhura 

me to, ndërsa gjobat klasifikohen si të ardhura jotatimore. Ndërkohë, Ministria e Financave nuk 

planifikon dhe nuk i raporton si të realizuara  gjobat/penalitetet në tabelën e treguesve fiskal sipas 

buxhetit të konsoliduar, por si të ardhura jo tatimore. Për rrjedhojë, ky klasifikim nga DPT krijon 

mospërputhje ndërmjet raportimit në nivel institucioni dhe atij në nivel konsolidimi. 

Të ardhurat nga Tatimi mbi Vlerën e Shtuar paraqiten të realizuara në shumën 213,999 milionë 

lekë, me një realizim në nivelet e planit përfundimtar prej 213,806 milionë lekë. Në krahasim me 

një vit më parë, të ardhurat nga TVSH janë realizuar për 21,667 milionë lekë më shumë. 

Megjithëse nga administrata tatimore është realizuar plani përfundimtar 4,384 milionë lekë mbi 

planifikimin, nga administrata doganore konstatohet se plani i të ardhurave nuk është realizuar në 

shumën 4,190 milionë lekë. 

Në milionë lekë 

 
Burimi: Ministria e Financave përpunuar nga KLSH 

Rritja e të ardhurave nga TVSH, e mbledhur nga autoriteti tatimor tregon për zgjerimin e aktivitetit 

ekonomik vendas, pasi reflekton vlerën e shtuar të transaksioneve mbi mallrat dhe shërbimet 

brenda vendit. Ky trend mbështetet nga të dhënat e Ministrisë së Financave mbi qarkullimin 

referuar të dhënave të fiskalizimit dhe nga niveli i TVSH-së së realizuar mbi baza bruto. Ndërsa, 

mos realizimi i planit të të ardhurave nga TVSH në autoritetin doganor lidhet kryesisht me efektin 

e kursit të këmbimit, i cili ka pasqyruar mbiçmimin e monedhës kombëtare ndaj monedhave 

kryesore të huaja, me të cilave kryhet aktiviteti importues.  

Përsa i përket TVSH-së rimbursueshme, në treguesit fiskalë të konsoliduar, është raportuar 

rimbursim në vlerën 22,374 milionë lekë e kryer nga Drejtoria e Përgjithshme e Tatimeve. 

Nga auditimi konstatohet se vlera e raportuar për rimbursimin e TVSH nuk pasqyron detyrimet e 

prapambetura të maturuara, të cilat sipas raportimit të Drejtorisë së Përgjithshme të Tatimeve, 

në zbatim të Udhëzimit nr. 37 datë 06.10.2020 të Ministrisë së Financave mbi detyrimet e krijuara 

rishtazi dhe stokun e detyrimeve të prapambetura për periudhën deri në 31 Dhjetor 2024, 

paraqiten në shumën 1,412 milionë lekë.  Këto detyrime nuk rezultojnë të jenë përfshirë në 

rishikimet e buxhetit përgjatë vitit, në asnjë prej akteve normative. Mospagesa e kësaj shume të 

TVSH-së së rimbursueshme dhe mos reflektimi i planit buxhetor përkatës, krijon kushtet për 

penalitete në zbatim të legjislacionit mbi pagesat e vonuara.  

Nga auditimi në DPT u konstatua se nuk është ndjekur zbatimi i parimit “FIFO” në shqyrtimin e 

kërkesave për rimbursim të TVSH-së për tatimpagues jo-eksportues për 191 kërkesa nga 530 

gjithsej, duke cënuar këtë parim në mospërputhje me udhëzimin standard të zbatimit të buxhetit. 

Gjithashtu, rezultoi tejkalim i afatit prej 5 ditësh për njoftimin e pranimit të kërkesës (vonesa 6–

79 ditë, pa arsyetim/dokumentim), si dhe mosrespektim i afatit 60-ditor ligjor për miratimin dhe 

disbursimin për 3 kërkesa me vlerë totale 6.39 milionë lekë, të cilat përbëjnë detyrime të 

papaguara dhe duhen raportuar si detyrime të prapambetura në stokun tatimor në fund të 

periudhës. Për rrjedhojë, stoku i kërkesave për rimbursime të papaguara vlerësohet në shumën 

1,418 milionë lekë. 

Të ardhurat nga tatimi mbi fitimin paraqiten në shumën 56,995 milionë lekë, me një mosrealizim 

në nivelet e planit përfundimtar në shumën 2,724 milionë lekë. Në krahasim me një vit më parë, 

këto të ardhura janë realizuar për 7,582 milionë lekë më pak, për shkak se përgjatë 2023 është 

arkëtuar tatimi specifik mbi sektorin energjitik për fitimet shtesë nga rritja e çmimit të energjisë.  

Nga auditimi në DPT konstatohet se vijon edhe për këtë vit, praktika e klasifikimit të  parapagimeve 

në llogarinë 4665504 si “të ardhura të periudhës”. Më 31.12.2024, gjendja e kësaj llogarie 

paraqitet në vlerën 259.62 milionë lekë (rreth +42 miliardë  lekë ndaj 2023), e krijuar kryesisht nga 

këstet e  tatim-fitimit (rreth 41.5 miliardë  lekë në 2024, kundrejt 40 miliardë  lekë në 2023). 

Mungesa e veprimeve rregulluese të këtyre parapagimeve me detyrimin faktik pas dorëzimit të 

deklaratës vjetore të tatim-fitimit , bën që kjo tepricë të raportohet si detyrim i shtetit për “mjete 

në ruajtje” ndaj tatimpaguesve dhe të mos pasqyrohet saktësisht pozicioni financiar në mbyllje të 

vitit. Për më tepër, duke qenë se parapagimet nuk përfshihen në planifikimin buxhetor, përfshirja 

e tyre në treguesin e realizimit shkakton mbivlerësim të të ardhurave të raportuara dhe cënon 

krahasueshmërinë ndërmjet planit dhe realizimit. 

Të ardhurat nga akciza paraqiten në shumën 63,437 milionë lekë, me një mosrealizim në shumën 

938 milionë lekë përkundrejt planit përfundimtar. Në krahasim me një vit më parë këto të ardhura 

janë realizuar më shumë për 5,043 milionë lekë. Rritja më e madhe në krahasim me vitin e kaluar, 

rezulton  të jetë nga sasitë më të larta të hedhura për qarkullim të mallrave kryesorë, konkretisht 

karburanteve dhe birrës. Sasia e produkteve cigare dhe kafe nuk ka ndryshuar në vlera të larta në 

krahasim me një vit më parë. Vlera e raportuar si akcizë e rimbursuar për vitin 2024 sipas tabelës 

së treguesve fiskalë të konsoliduar paraqitet në shumën 88 milionë lekë. 

Të ardhurat nga tatimi mbi të ardhurat personale të mbledhura nga administrata tatimore 

paraqiten në shumën 66,163 milionë lekë, me një realizim më tepër në shumën 1,724 milionë lekë 

përkundrejt planit përfundimtar. Në krahasim me një vit më parë këto të ardhura janë realizuar 

më shumë për 8,285 milionë lekë. Tejkalimi i të ardhurave sipas raportit të Ministrisë së Financave 

vjen kryesisht nga rritja e pagave në sektorin publik dhe privat dhe rritja e normave të interesit.  

Të ardhurat nga taksa nacionale dhe të tjera janë realizuar në shumën 47,418 milionë lekë ose 137 

milionë lekë më pak përkundrejt planit përfundimtar. Në krahasim me një vit më parë, këto të 

ardhura janë realizuar më shumë për 7,230 milionë lekë. Sipas raportit të Ministrisë së Financave, 

zërat që kanë ndikuar në rritje përfshijnë taksën e qarkullimit, taksën për automjetet e përdorura 

dhe taksën e karbonit, duke qenë kryesisht taksa të indeksuara në sasinë e karburantit të hedhur 

për konsum në Republikën e Shqipërisë. 

Të ardhurat nga taksa doganore janë realizuar në shumën 8,973 milionë lekë, ose 355 milionë lekë 

më pak përkundrejt planit përfundimtar. Edhe në krahasim me një vit më parë këto taksa janë 

realizuar për 161 milionë më pak. Arsyet kryesore sipas raportit të Ministrisë së Financave lidhen 

me ndryshimin e origjinës të disa produkteve të importuara përgjatë vitit 2024.  

KLSH ka kryer auditime për periudhën ushtrimore të vitit 2024, në drejtim të veprimtarisë së 

Drejtorisë së Përgjithshme të Tatimeve dhe drejtorive rajonale tatimore për dhënien e opinionit të 

përputhshmërisë për mbledhjen e të ardhurave tatimore dhe kontributeve për buxhetin e shtetit, 

nxitur vetëdeklarimin (përfshirë rritjen e pagesës së TVSH-së), përmirësuar cilësinë e kontrolleve, 

dhe ulur borxhin tatimor.  

Nga auditimi në DPT në lidhje me aktivitetin e mbledhjes së të ardhurave tatimore dhe 

kontributeve, në funksionin e Drejtorisë së Kontrollit Tatimor u konstatuan vonesa në evadimin e 

projekt-raporteve të kontrolleve për 7 Drejtori Rajonale Tatimore. Është konstatuar një stok i lartë 

i kontrolleve të papërfunduara në rang drejtorish rajonale, që përfshin raste të pezulluara, të 

pafilluara, si dhe kontrolle në proces në faza të ndryshme të procedurës administrative. Sipas të 

dhënave zyrtare të raportuara nga Drejtoria e Kontrollit, deri më datë 31.12.2024 rezultoi se numri 

i përgjithshëm i kontrolleve të papërfunduara është 876, duke u paraqitur me rritje krahasimisht 

me një vit më parë.  

Nga auditimi i Drejtorisë së Kontrollit të Specializuar, është konstatuar mosrespektim i 

procedurave standarde të dokumentimit dhe administrimit të kontrollit, përfshirë mungesën e 

dokumenteve bazë ligjore (njoftime, autorizime), analizave të detajuara të riskut financiar, 

intervistave me subjektet, vetëdeklarimeve tatimore dhe raporteve përfundimtare. 

Nga auditimi në funksionin e Drejtorisë së Hetimit, u konstatua se një numër i lartë dosjesh 

ndodhen përtej afateve ligjore të përcaktuara, me një kohëzgjatje nga 180 ditë në 2,986 ditë, duke 

përfshirë dhe raste për të cilat nuk ekzistojnë dokumente justifikuese apo vendime për zgjatje, si 

dhe raste për të cilat nuk janë përmbyllur procedurat e nevojshme. E njëjta situatë paraqitet gjatë 

vitit 2024 edhe në Sektorin e Parandalimit të Pastrimit të Parave, për administrimin e çështjeve 

hetimore dhe tatimore, ku u konstatua se një numër i konsiderueshëm dosjesh ndodhen përtej 

afateve të përcaktuara ligjore, ku konkretisht 53 raste hetimi rezultojnë në tejkalim të afatit 

maksimal 6-mujor të parashikuar në pikën 4.6 të Manualit të Hetimit Tatimor, si dhe në mungesë 

të akteve justifikuese për zgjatje të procesit hetimor. 

Nga auditimi mbi përputhshmërinë e aktivitetit të menaxhimit të riskut nga Drejtoria e 

Menaxhimit të Riskut dhe veprimeve verifikuese të kryera nga Drejtoria e Verifikimit dhe 

Koordinimit në Terren për vitin 2024, është konstatuar se një pjesë e konsiderueshme e 

kontrolleve janë zhvilluar me një shkallë të lartë mospërputhjeje ndërmjet planifikimit analitik dhe 

zbatimit operativ në terren, ku përmendim: mosrealizimi i verifikimeve sipas listave të riskut; 

devijime nga tematika e miratuar; raste të përsëritura të mosadresimit të riskut; mospërputhje 

me kërkesat e ligjit tatimor; shkelje e dispozitave proceduriale dhe dokumentuese. 

Nga auditimi i kryer në drejtoritë rajonale tatimore, janë evidentuar efekte negative në mbledhjen 

e të ardhurave tatimore si pasojë e mos respektimit të dispozitave të legjislacionit tatimor gjatë 

kontrolleve të kryera, konkretisht:  

‣ Trajtimi i parregullt fiskal i punimeve ndërtimore, të cilat janë faturuar si shitje të përjashtuara 

nga TVSH-ja, përpara miratimit dhe dhënies së autorizimit për përjashtim nga TVSH-ja nga ana 

e DPT-së; mospasqyrimi dhe mosanalizimi i diferencave të pajustifikuara në raportet tatimore 

midis inventarit fizik dhe atij kontabël të riklasifikuara si shitje/blerje pa faturë tatimore,  

‣ Mungesa e kreditimit të TVSH-së në raste të caktuara; raporte të larta të marzheve ndërmjet 

blerjeve dhe shitjeve të përjashtuara, veçanërisht nga subjektet e përfshira në procesin e 

rindërtimit, çka përbën risk për përfitime të padrejta nga TVSH-ja,  

‣ Paga të nëndeklaruara sipas përcaktimeve të Kodit të Punës për punën e kryer mbi 87 orë në 

muaj; mospërcaktimi dhe mungesa e analizës së detajuar për detyrimet financiare të 

shoqërisë ndaj ortakut, duke mos u shoqëruar me argumentim të duhur financiar dhe ligjor,  

‣ Njohja si të zbritshme e shpenzimeve të interesit për llogaritjen e fitimit, në kushte kur janë 

realizuar huadhënie ndaj ortakëve apo shoqërive të tjera pa aplikimin e normave të tregut, 

‣ Shitja e produkteve nën koston e blerjes, 

‣ Transaksione shitjeje të kryera ndjeshëm poshtë çmimeve të tregut të lirë, pa justifikime të 

vlefshme;  

‣ Kreditim i gabuar i TVSH-së për blerjet e karburantit të përdorur nga autoveturat,   

‣ Shitje të njësive ndërtimore nën çmimin e referencës të përcaktuar në VKM nr. 168, datë 

27.03.2019.  

Gjithashtu, janë konstatuar problematika të tjera që lidhen me mangësitë në procesin e 

monitorimit dhe mbikëqyrjes të të ardhurave tatimore gjatë kontrolleve nga zyra si:  

‣ Mungesa e ndjekjes së plotë të subjekteve me diferenca të konstatuara midis FDP të TVSH-së 

dhe deklaratës së tatim fitimit,  

‣ Mungesa e analizave të rasteve të subjekteve me humbje të përsëritura në 3 vite të 

njëpasnjëshme; vonesa në dorëzim dhe mos analizimi i pasqyrave financiare,  

‣ Penalitete të pa vendosura në lidhje me këstet e tatim fitimit dhe rishikimet e kësteve në rritje; 

Mungesa e një monitorimi efektiv të subjekteve pjesëmarrëse në procesin e rindërtimit, 

‣ Mangësi në ndjekjen e subjekteve që rezultojnë me diferenca në deklarimin e import/eksport 

në dogana, krahasimisht me deklarimin në sistemin C@ts, për rrjedhojë me risk në TVSH dhe 

të ardhura, etj. 

 

Mbi problematikat në procedurat e administrimit dhe mbledhjes së Borxhit tatimor 

Nga auditimi i Drejtorisë së Mbledhjes së Detyrimeve të Papaguara pranë Drejtorisë së 

Përgjithshme të Tatimeve, përfshirë Drejtorinë e Mbledhjes së Detyrimeve Tatimore në Rajonin 

Qendror, Rajonin Jugor, Rajonin Verior dhe Drejtorinë e Tatimpaguesve të Mëdhenj, rezultoi se 

në fund të vitit 2024, gjendja e detyrimeve tatimore të papaguara paraqitet në vlerën 162,535 

milionë lekë, duke shënuar një rritje prej 7,370 milionë lekë krahasuar me fundin e vitit 2023. Nga 

analiza në bazë rajoni, borxhi tatimor i raportuar nga Rajoni Qendror përfaqëson pjesën më të 

madhe të stokut total të borxhit tatimor me rreth 77% të tij.  

Pjesa dërrmuese e borxhit 81.8%, i përket 

detyrimeve më të vjetra se dy vjet, çka tregon 

risk të lartë për humbje fiskale për shkak të uljes 

së mundësisë së arkëtimit dhe rrezikut të 

parashkrimit. Borxhi mbi 5 vjet paraqitet në 

vlerën 104,774 milionë lekë ose 64% e totalit, 

kundrejt borxhit deri në 5 vjet, i cili rezulton 

57,762 milionë lekë ose 36% e totalit. 

Nga auditimi mbi vlerësimin e ecurisë, 

performancës dhe efektivitetit të masave të 

marra në lidhje me borxhin tatimor, u 

konstatuan mangësi në të gjitha fazat e ndjekjes 

dhe menaxhimit të borxhit tatimor. Struktura 

aktuale, në nivel qendror dhe rajonal, nuk funksionon mbi bazën e një sistemi të integruar, të 

automatizuar dhe të unifikuar, duke kufizuar aftësinë institucionale për kontroll efektiv të stokut 

të borxhit. Proceset kyçe, përfshirë pasqyrimin e detyrimeve në sistemin C@TS, e deri te trajtimi i 

pagesave me këste dhe zbatimi i masave shtrënguese, rezultuan të pakoordinuara dhe shpesh të 

pambështetura në dokumentacion të plotë.  

Nga auditimi mbi vlerësimin e saktësisë së raportimit të borxhit në datën 31.12.2024, u konstatuan 

mospërputhje midis të dhënave të regjistruara në sistem dhe atyre të pasqyruara në raportimet 

zyrtare. Kjo ka shkaktuar pasaktësi në evidencat zyrtare dhe mosdeklarim të vlerës reale të borxhit 

tatimor, i cili rezulton më pak në vlerën 391.3 milionë lekë. Kjo shumë e evidentuar është si 

rrjedhojë e: 

‣ Mungesës së një metodologjie të standardizuar dhe funksionale për përpunimin, pasqyrimin 

dhe analizimin e te dhënave mbi borxhin tatimor, 

‣ Kufizimeve të sistemit C@TS, ku përpunimi i të dhënave kryhet manualisht, duke rritur riskun 

për gabime njerëzore, pasaktësi dhe mungesë uniformiteti në raportim, 

‣ Praktikës së mosdeklarimit sistematik nga tatimpaguesit, për të shmangur deklarimin e 

detyrimeve në periudha kur nuk kishin mundësi reale pagese dhe për të evituar masat 

shtrënguese nga administrata tatimore. 

Gjithashtu u konstatua se, në sistemin tatimor ekzistojnë gjoba dhe interesa të llogaritura nga 

sistemi, ndaj tatimpaguesve, të cilat nuk pasqyrohen në mënyrë të plotë dhe të saktë në evidencat 

zyrtare të detyrimeve të papaguara. Këto zëra nuk raportohen në raportin analitik të detyrimeve 

të papaguara të gjeneruar nga sistemi informatik C@TS, pasi ato konsiderohen si të paregjistruara. 

Kontabilizimi i këtyre zërave ndodh vetëm në momentin kur tatimpaguesi kryen pagesën 

“Detyrime në kohë reale”.  

Mospasqyrimi i këtyre detyrimeve në mënyrë të integruar dhe të sinkronizuar me raportimet 

zyrtare krijon mospërputhje midis detyrimeve reale dhe atyre të raportuara, e cila ndikon 

negativisht në: saktësinë dhe transparencën e informacionit fiskal për administratën tatimore dhe 

tatimpaguesit; vlerësimin e saktë të detyrimeve të papaguara tatimore; pasaktësinë dhe 

pamundësinë për krahasueshmëri të informacionit ndërmjet institucioneve, evidentimin dhe 

ndjekjen e duhur të arkëtimeve në kohë për detyrimet përkatëse; përgatitjen e raporteve 

financiare dhe statistikore mbi performancën fiskale të administratës tatimore.  

Masat shtrënguese të vendosura nuk pasqyrohen plotësisht dhe saktë në sistemin elektronik 

C@TS, duke krijuar mospërputhje midis të dhënave të regjistruara dhe atyre të raportuara. 

Regjistri përkatës është i papërditësuar dhe përmban pasaktësi mbi subjektet, periudhat e borxhit, 

vlerat dhe statusin e masave apo marrëveshjeve me këste etj. 

Procedura ligjore për konfiskimin e të paktën 50% të qarkullimit ditor për tatimpaguesit me risk 

të lartë nuk është zbatuar, pasi mungon analiza dhe evidentimi nga sektori përgjegjës, çka ka sjellë 

mosdërgimin e listave dhe mosndjekjen e procedurave të mbledhjes me forcë.  

Edhe masat e tjera, si vendosja e masës së sigurimit, pezullimi i aktivitetit doganor, sekuestrimi 

dhe konfiskimi i pasurive, dhe procedurat e falimentit, janë zbatuar vetëm pjesërisht, duke 

kufizuar efektivitetin e kontrollit dhe reduktimit të borxhit. 

Për më tepër, arkëtimet nga këto veprime nuk pasqyrohen në mënyrë të unifikuar në raportimet 

mujore, duke sjellë pasaktësi në vlerësimin e borxhit të mbetur dhe në analizën e performancës. 

Këto mangësi tregojnë dobësi në sistemin e monitorimit dhe ndjekjes institucionale, si dhe 

mungesë kapacitetesh administrative, që ndikojnë negativisht në transparencën, 

gjurmueshmërinë dhe efikasitetin e mbledhjes së detyrimeve tatimore.  

Nga auditimi i dokumentacionit të akt-marrëveshjeve për pagesë me këste gjatë vitit 2024, u 

konstatua se regjistri përkatës nuk është standardizuar dhe mungon një format i miratuar nga 

Drejtoria e Tatimeve ose Drejtori i DMDTP-së, çka ka sjellë plotësim jo të unifikuar dhe pa 

elementët e nevojshëm për ndjekjen e ecurisë së tyre. Regjistri nuk përmban të dhëna mbi 

detyrimin total të subjektit para lidhjes së marrëveshjes, duke pamundësuar verifikimin e 

respektimit të kërkesës ligjore për pagesën paraprake prej 20% të detyrimit total.  

Nuk mbahet evidencë për krijimin e detyrimeve të reja gjatë periudhës së zbatimit të akt-

marrëveshjeve, çka kufizon ndjekjen efektive të përmbushjes së detyrimeve dhe krijon mundësi 

për vonesa të qëllimshme, duke cenuar parimin e trajtimit të barabartë të tatimpaguesve. 

Gjithashtu konstatohen mospërputhje ndërmjet numrit të marrëveshjeve aktive dhe regjistrimeve 

në sistemin elektronik C@TS. Pasaktësi në ndarjen e detyrimeve brenda akt-marrëveshjeve, duke 

mos bërë dallimin e duhur mes principalit, gjobave dhe interesave, si dhe mungesë në regjistrimin 

e saktë të tyre në regjistrat elektronikë.  

Referuar sa me sipër, auditimi evidentoi dobësi në të gjitha hallkat e menaxhimit të borxhit tatimor 

të papaguar, përfshirë mungesën e një metodologjie të standardizuar, pasaktësi në pasqyrimin 

dhe raportimin e detyrimeve, si dhe përdorimin joefektiv të masave shtrënguese. Sistemi 

elektronik C@TS rezulton i kufizuar dhe jo i integruar, duke ndikuar negativisht në saktësinë, 

transparencën dhe gjurmueshmërinë e të dhënave. Përpunimi manual dhe mungesa e evidencës 

së saktë kanë çuar në nënvlerësim të borxhit dhe ulje të efektivitetit të mbledhjes me forcë. 

KLSH ka kryer auditime për periudhën ushtrimore të vitit 2024, në drejtim të veprimtarisë së 

Drejtorisë së Përgjithshme të Doganave dhe degëve doganore për dhënien e opinionit të 

përputhshmërisë mbi mbledhjen e të ardhurave për buxhetin e shtetit, përmirësuar cilësinë e 

kontrolleve dhe ulur borxhin doganor.  

Nga auditimi u konstatua një performancë e ulët e rezultateve të kontrolleve të Departamentit të 

Akcizës në Drejtorinë e Përgjithshme të Doganave, ndaj totalit të kontrolleve. Nga auditimi i 

procedurave të kontrollit u konstatuan mangësi në verifikimin e kundërvajtjeve administrative, 

veçanërisht në plotësimin e kërkesave të procesverbalit të verifikimit, në trajtimin e 

kundërvajtjeve të lidhura me akcizën, si dhe në evidentimin e treguesve që lidhen me sekuestrimin 

ose konfiskimin e mundshëm të mallrave të akcizës. Gjithashtu, u konstatuan mangësi në marrjen 

ose planifikimin e masave për sigurimin e borxhit doganor/akcizës dhe gjobave përkatëse. 

Auditimi evidentoi mangësi në procedurat e mostrimit dhe administrimit të analizave laboratorike, 

si dhe në hartimin e certifikatave të verifikimit dhe klasifikimit tarifor. Për shkak të mostrimit 100% 

i karburanteve në eksport, mbi 90% e praktikave të kapitullit 2701 (lëndë djegëse) nuk janë mbyllur 

brenda afatit, duke lënë 6807 raste të hapura në sistemin LIMS. Mungesa e profileve efektive të 

riskut për mallrat e kapitullit 2710 ka shkaktuar vonesa në certifikimin tarifor dhe vështirësi në 

identifikimin e shkeljeve doganore. 

Nga auditimi u konstatua se praktikat e kontrollit të Drejtorisë së Antikontrabandës kanë rezultuar 

në kundërshtim me nenet 273–275 të Kodit Doganor, pasi për diferencat sasiore nuk janë 

rillogaritur detyrimet, nuk janë propozuar gjoba sa dyfishi i detyrimeve, shkeljet nuk janë trajtuar 

si “kundërvajtje doganore nga neglizhenca”, si dhe nuk janë konsideruar nenet 85 dhe 94 të ligjit 

nr. 61/2012 për detyrimin e pagesës dhe sekuestrimin e mjetit. Njëkohësisht, u evidentuan raste 

kur shkeljet e konstatuara në mjete u mbyllën me procedurë përfundimtare nga kryetarët e 

degëve doganore, ndonëse duhej të delegoheshin pranë Drejtorisë së Hetimit në DPD si 

“kontrabandë”, sipas nenit 266/10 të Kodit Doganor. 

Nga auditimi u konstatua se janë deklaruar mallra për përjashtim nga detyrimet doganore dhe nga 

pagesa e TVSH-së prej 602 milionë lekë, megjithëse për këto raste nuk janë kryer verifikime të 

gjendjes fizike të mallrave të përjashtuara me qëllimin e deklaruar të investimit, në funksion të të 

cilit janë lëshuar autorizimet. Gjithashtu, janë dhënë autorizime për përjashtim nga TVSH-ja, për 

investime në makineri/pajisje në vlerën totale të TVSH-së së përjashtuar në vlerën 385 milionë  

lekë, por në dosjet e miratuara mungonin plane të detajuara biznesi dhe dokumentacion sipas 

kërkesave të Ligjit nr. 111/2021 (afate investimi, kode tarifore, tituj pronësie, planimetri, 

evidenca/ foto të makinerive e projektit, detajim zërash, leje e licenca). 

Nga auditimi i veprimtarisë së degëve doganore, në drejtim të mbledhjes së të ardhurave 

doganore u konstatuan mangësi dhe parregullsi në procedurat doganore, veçanërisht në 

vlerësimin doganor dhe klasifikimin tarifor sipas Nomenklaturës së Mallrave të RSH: 

‣ Janë aplikuar në mënyrë të pasaktë elementët e vlerës së mallit,  

‣ Është përdorur vlera e transaksionit edhe kur dokumentacioni shoqërues nuk plotësonte 

kushtet për ta trajtuar si të tillë, 

‣ Për të njëjtin subjekt dhe të njëjtin artikull janë kryer rivlerësime të pjesshme dhe jo 

koherente; janë deklaruar çmime të produkteve të gatshme nën çmimin e lëndës së parë, 

‣ Nuk janë përfshirë skontot në vlerën doganore, 

‣ Nuk janë zbatuar procedurat e kontrollit dokumentar dhe fizik për importin e implanteve 

mjekësore (artikuj që përfitojnë përjashtim nga TVSH); si dhe  

‣ Janë trajtuar në mënyrë jo të unifikuar shkeljet doganore (si në vendosjen e penaliteteve, 

ashtu edhe në klasifikimin e shkeljes) nga strukturat vendimmarrëse të administratës 

doganore. 

‣ Keqklasifikim i mallrave në kodet tarifore të Nomenklaturës nga agjencitë 

doganore/deklaruesit, me pasojë rillogaritje të detyrimeve për taksën kombëtare të 

ambalazhit plastik (TAM), 

‣ Në regjimin e transitit (T1) dhe në magazinimin e përkohshëm u konstatuan mosrespektime 

të afateve (neni 126.1/a) administrative të mbërritjes pranë Degës Doganore Durrës; 

mospërfshirje e disa produkteve të importit në listën e artikujve plastikë njëpërdorimësh që 

duhet të paguajnë TAM,  

‣ Disa artikuj nuk janë klasifikuar si “produkte energjetike” sipas neneve 50-51 të Ligjit nr. 

61/2012 dhe nuk janë pasqyruar në Shtojcën nr. 1 “Mallrat e tatueshme me akcizë”, duke mos 

u ndjekur destinacioni i përdorimit të tyre si “Lëndë Djegëse”, 

‣ U evidentuan gjithashtu problematika në regjimet ekonomike RPA/RLP, nevoja për rillogaritje 

të detyrimeve doganore lidhur me shkallën e tarifës, mospërputhje ndërmjet treguesve DEMP 

në sistem dhe statusit doganor aktual të mallrave, si dhe veprime të tjera në kundërshtim me 

legjislacionin doganor.  

Mbi problematikat në procedurat për administrimin e Borxhi doganor 

Nga auditimi mbi ecurinë dhe efektivitetin e 

masave të marra në lidhje me borxhin 

doganor është konstatuar se, në fund të 

vitit 2024 rezulton një nivel i detyrimeve të 

papaguara doganore në shumën 48,588.5 

milionë lekë, e përfaqësuar nga 4684 

subjekte, me një rritje prej rreth 995 

milionë lekë ose 2.1% në krahasim me një 

vit më parë. Gjatë periudhës Janar- Dhjetor 

2024, referuar vendimeve përkatëse, 

detyrimet e papaguara të krijuara gjatë këtij 

viti  janë rritur me 334 milionë lekë ose 

0.7%. Sa i takon pakësimit të stokut të 

detyrimeve të papaguara doganore 

përgjatë vitit 2024, ai rezulton të jetë në 

shumën 403.7 milionë lekë ose 0.84% e totalit të detyrimeve të papaguara doganore, nga e cila 

vetëm 111.7 milionë lekë është pakësim i detyrimeve të prapambetura doganore më të hershme 

të krijuara gjatë viteve 2011-2023. Kjo tregon që veprimet administrative të organeve doganore 

rezultojnë të jenë efektive përkundrejt detyrimeve të reja të konstatuara, por jo në të njëjtën 

efektivitet kundrejt detyrimeve më të vjetra të mbartura nga vitet e kaluara. Pavarësisht pagesave, 

raporti i tyre kundrejt detyrimeve të reja të krijuara gjatë vitit 2024 rezulton 28.8%, ndërsa për 

vitin 2023 rezultonte 40%.  

Nga auditimi konstatohet se detyrimet e papaguara doganore mbi 5 vjet nga momenti i lindjes së 

detyrimit janë në vlerën 44,048 milionë lekë ose në masën 90% mbi totalin e stokut të detyrimeve. 

Kjo situatë evidenton menaxhimin jo efektiv për rikuperimin të detyrimeve të papaguara 

doganore, nga ana e strukturave të doganës me pasojë rritjen e riskut të parashkrimit të 

mbledhjes së tyre dhe rrjedhimisht humbjes e tyre. Kjo për shkak të vonesave në aplikimin e 

masave administrative për rikuperimin e detyrimeve doganore ose mungesa e plotë e tyre.  

Gjithashtu, konstatohet se megjithëse kanë kaluar vite nga data e Vendimit për rikuperimin me 

forcë të borxhit doganor, ende nuk është kryer kërkesa në gjykatë për lëshimin e urdhrit të 

ekzekutimit, në të paktën 840 raste në shumën 2,470.2 milionë lekë, në kundërshtim me pikën 1, 

të kapitullit VIII “Nxjerrja e urdhrit të ekzekutimit”.  

Nga auditimi konstatohet se pavarësisht se nga gjykata janë lëshuar urdhrat e ekzekutimit, nga 

Degët Doganore ende nuk është vepruar për dërgimin e tyre në përmbarim në të paktën 105 raste 

në shumën 404.3 milionë lekë. Nga auditimi mbi evidencën përmbledhëse të borxhit në fund të 

vitit 2024, konstatohen të paktën 765 raste në shumën 14,284.6 milionë lekë, ku megjithëse 

urdhër ekzekutimet janë dërguar për ekzekutim zyrës së Përmbarimit Shtetëror/privat, në asnjë 

rast nuk janë marrë masa nga vetë autoriteti doganor për rikuperimin e detyrimeve të papaguara 

nëpërmjet: bllokim NIPT-i, llogarish bankare, asete të tjera sipas kërkesave të pikës 2.2.2 të 

Udhëzimit nr.15, datë 03.12.2018 “Mbi evidentimin, kontabilizimin dhe rikuperimin e detyrimeve 

të papaguara doganore dhe të akcizës”, si dhe në kundërshtim me nenin 280 të Kodit Doganor. 

Edhe pse kryerja e veprimeve procedurale të mësipërme është në përgjegjësi të degëve doganore, 

konstatohet se nga ana e DPD ka munguar monitorimi i duhur për shmangien e këtyre 

parregullsive. Nga Degët Doganore jo në çdo rast ka informacion për statusin aktual të çështjeve 

të dërguara në përmbarim, nuk ka dokumentacion që provon komunikimin të vazhdueshëm me 

përmbaruesit gjyqësore. Nga auditimi i dosjeve të subjekteve debitore në degët doganore objekt 

auditimi, konstatohet se në asnjë rast nuk ka bashkëpunim ndërmjet degëve me strukturat e 

brendshme të Drejtorisë së Përgjithshme të Doganave për sekuestrimin sipas dokumentacionit të 

kërkuar sipas pikës XV, gërma l), ll) të Udhëzimit nr.15, datë 03.12.2018 “Mbi evidentimin, 

kontabilizimin dhe rikuperimin e detyrimeve të papaguara doganore dhe të akcizës”.  

Nga auditimi mbi saktësinë e evidencës së detyrimeve doganore, të paraqitur nga Drejtoria e 

Përgjithshme Doganave, konstatohen të paktën 613 raste në shumën 13,976 milionë lekë ose 28% 

e totalit të borxhit, për të cilat mungon e dhëna mbi marrjen e Vendimit për Rikuperimin me Forcë 

të Borxhit Doganor, pavarësisht përmbushjes së kushteve ligjore për rikuperimin me forcë të tyre.  

A.2.2 Të ardhura nga pushteti vendor 

Të ardhurat nga pushteti vendor janë realizuar në shumën 40,331 milionë lekë, me një realizim 

më tepër në shumën 1,017 milionë lekë ose në masën 102.6%, përkundrejt planit përfundimtar. 

Në krahasim me një vit më parë këto të ardhura janë realizuar më tepër për 8,646 milionë lekë. 

Ndër zërat kryesorë me rritje paraqiten edhe të ardhurat nga taksat lokale dhe tatimi mbi 

pasurinë. Sipas ligjit për buxhetin e vitit 2024, Akteve Normative të dala në ndryshim të tij dhe 

tabelës fiskale të buxhetit të konsoliduar, planifikimi dhe realizimi i të ardhurave nga pushteti 

vendor paraqitet në tabelën në vijim:  

 

Në milionë lekë 

 

 

 

 

 

 

 

Burimi: Ministria e Financave përpunuar nga KLSH  

 

Me ligjin fillestar të buxhetit, të ardhurat nga pushteti vendor janë planifikuar në vlerën 29,114 

milionë lekë, nga të cilat: të ardhurat nga taksat lokale janë planifikuar në vlerën 23,403 milionë 

lekë dhe të ardhurat nga tatimi mbi pasurinë janë planifikuar në vlerën 5,711 milionë lekë. 

Rezulton se të ardhurat e planifikuara kanë pësuar ndryshime me Aktin Normativ nr. 3 datë 

28.08.2024, në vlerën 37,114 milionë lekë, pra me një rritje prej 8,000 milionë lekë. Gjithashtu, 

edhe me AN5 të ardhurat nga pushteti vendor rezultojnë në vlerën 39,314 milionë lekë, pra me 

një rritje prej 10,200 milionë lekë krahasuar me ligjin fillestar të buxhetit, ose me një rritje prej 

2,200 milionë lekë krahasuar me Aktin Normativ nr. 3 datë 28.08.2024. 

Gjatë vitit 2024, të ardhurat nga taksat lokale janë realizuar në vlerën 32,564 milionë lekë, duke 

tejkaluar planin vjetor prej 32,003 milionë lekë me 561 milionë lekë ose 1.8% më shumë se 

parashikimi. Të ardhurat nga tatimi mbi pasurinë (ndërtesat) kontribuoi me 7,670 milionë lekë, 

kundrejt planit prej 7,311 milionë lekë, duke shënuar një rritje prej 359 milionë lekë ose 5% më 

shumë. Të ardhurat nga tatimi mbi biznesin e vogël u realizuan në nivelin 97 milionë lekë. Në total, 

të ardhurat e pushtetit vendor rezultuan 8,645 milionë lekë më të larta se një vit më parë pra me 

një rritje prej 27.3%.  

Referuar bazës së të dhënave të Drejtorisë së Financave Vendore, të ardhurat e pushtetit vendor 

nga taksat dhe tarifat vendore janë realizuar në vlerën 40,302 milionë lekë, kundrejt 40,331 

milionë lekë të raportuar nga Drejtoria e Thesarit në Tabelën e Treguesve Fiskalë të Konsoliduar, 

me diferencë në vlerën 29 milionë lekë. Kjo diferencë vjen si rezultat i përfshirjes në raportin e 

treguesve fiskal në zërin “Të ardhura nga pushteti vendor/Biznes i vogël" edhe të ardhurat e 

kontabilizuara në llogarinë ekonomike 7002300 "Tatim mbi të ardhurat personale të biznesit" të 

mbledhura nga tatimet. Në raportin që Drejtoria Vendore gjeneron, kjo vlerë nuk përfshihet pasi 

raporti i të ardhurave nga taksat dhe tarifat vendore përmban vetëm transaksionet për njësitë 

vendore.  

 

 

6,811 

Buxhet  
2024 AN 1 AN 3 Fakt 

2024 
Fakt  
2023 AN 5 

Të ardhura nga 
Pushteti Vendor 29,114 

23.403 

29,114 

23,403 

37,114 39,314 40,331 31,686 

30,303 32,003 

5,711 

32,564 

5,711 

25,455 

7,311 

Taksa Lokale 

7,670 6,181 Tatimi mbi Pasurinë 

Tatimi mbi fitimin e 
biznesit të vogël 

0 0 0 0 97 60 

Njësitë e vetëqeverisjes vendore që zënë peshën më të lartë në realizimin e të ardhurave 

paraqiten si në vijim: 

                                                                                                            
Burimi: Ministria e Financave, përpunuar nga KLSH 

 

Për sa më sipër konstatohet se 13 njësi të vetëqeverisjes vendore kanë realizuar 88.25% të totalit 

të të ardhurave. Për vitin 2024, të ardhurat jo tatimore të realizuara nga njësitë e qeverisjes 

vendore janë në vlerën 4,151 milionë lekë.  

Njësitë e qeverisjes vendore, kanë trashëguar në vitin 2024 fonde të papërdorura në shumën 

totale 36,434 milionë lekë, nga të cilat 35,959 milionë i përkasin bashkive dhe 475 milionë lekë 

qarqeve. Të ndara sipas kapitujve, të ardhurat e trashëguara rezultojnë: 

- Për kapitullin 1, “Çelje nga buxheti”, janë trashëguar fonde në vlerën 14,726 milionë lekë,  

- Për kapitullin 5 dhe 6 “Të ardhurat e veta”, janë trashëguar fonde në vlerën 21,702 milionë lekë, 

- Për kapitullin 2 “Financim i huaj” janë trashëguar fonde në vlerën për 6 milionë lekë. 

Në totalin e fondeve të trashëguara në vitin 2024 është e përfshirë edhe shuma 6,496 milionë 

lekë, e cila i përket fondeve të papërdorura për rindërtimin.  

Problematika në administrimin e të ardhurave nga njësitë e pushtetit vendor: 

‣ Nga auditimi i kontratave për pyje kullota dhe livadhe me afat 1-3 vite konstatohen 

problematika, jo në përputhje të plotë më Udhëzimit nr. 2 datë 20.07.2016 “Për kriteret 

teknike të klasifikimit të kullotave e livadheve dhe procedurat për dhënien e tyre për kullotje 

e kositje bari”, pasi bashkëlidhur kontratave mungon procesverbali i dorëzimit të parcelës, 

certifikata veterinare, vërtetimi nga njësia administrative/bashkia për vendbanimin, etj. 

‣ Kontratat Tip për dhënie më qira nuk janë në përputhje me nenet 801, 812 të të Ligjit Nr.7850, 

datë 29.7.1994 “Për Kodin Civil të Republikës së Shqipërisë”, i ndryshuar. 

‣ Nga auditimi për dhënie në përdorim të tokave bujqësore në pronësi të bashkisë, rezultoi se 

janë nënshkruar kontrata për dhënien me qira të tokës bujqësore të cilat, nuk janë  shoqëruar 

me planimetrinë e pasurisë që qiramarrësi do të marrë me qera. 

‣ Taksa e ndikimit në infrastrukturë është përllogaritur në mënyrë të gabuar, për shkak të mos 

aplikimit të normës së saktë të taksës mbi vlerën e preventivit të punimeve, apo kostos 

minimale fiskale sipas sipërfaqes së ndërtimit, me pasojë të ardhura të munguara në buxhetin 

e bashkive. 

‣ Në zonat pyjore e kullosore ushtrojnë subjektet e pajisura me leje minerare që nuk rezultojnë 

të kenë lidhur kontratë qiraje për sipërfaqet pyjore dhe kullosore, në shtatë njësi të 

vetëqeverisjes vendore.  

• Nga njësitë mbrojtjes së territorit nuk janë marrë masa për arkëtimin e gjobave për tejkalim 

të lejeve të ndërtimit.  

• Problematika në arkëtimin e gjobave për ushtrimin e aktivitetit të subjekteve të 

hidrokarbureve në tejkalim të lejes në shtatë njësi të vetëqeverisjes vendore. 

 

A.2.3 Të ardhura nga Fondet Speciale  

Të ardhura nga Fondet Speciale paraqiten në shumën 161,780 milionë lekë, me një realizim prej 

2,417 milionë lekë më shumë përkundrejt planit përfundimtar. 

në milionë lekë 

Burimi: Ministria e Financave, përpunuar nga KLSH 

Krahasuar me një vit më parë, këto të ardhura janë realizuar për 17,295 milionë lekë ose 12% më 

shumë. Të ardhurat nga kontributet për sigurimet shoqërore dhe sigurimi shëndetësor paraqiten 

me performancë pozitive ndikuar nga rritja e pagave, ndërkohë që të ardhurat nga kompensimi 

në vlerë i pronarëve paraqiten me mos realizim në shumën 72 milionë lekë përkundrejt planit 

përfundimtar dhe 6 milionë lekë më pak se realizimi i vitit të kaluar.  

Të ardhurat kryesore nga fondet speciale përfshijnë të ardhurat nga fondi i sigurimeve shoqërore 

dhe të ardhurat nga fondi i sigurimit të detyrueshëm të kujdesit shëndetësor. Pjesa më e madhe 

e financimit vjen nga kontributet që mblidhen nga Drejtoria e Përgjithshme e Tatimeve nëpërmjet 

listëpagesave të cilat dorëzohen në këtë institucion dhe më pas të ardhurat transferohen në ISSH 

dhe FSDKSH. Gjithashtu, FSDKSH dhe ISSH realizojnë ndër të tjera edhe të ardhura nga kontribute 

vullnetare, si një element jo shumë përfaqësues në burimet e financimit të tyre. Planifikimi, 

realizimi dhe krahasimi në raport me një vit më parë, i të ardhurave nga ISSH dhe FSDKSH 

paraqiten në tabelën e mëposhtme: 

në milionë lekë 

 
Burimi: Ministria e Financave, përpunuar nga KLSH  
 

Nga auditimi i të dhënave mbi planifikimin dhe realizimin e të ardhurave dhe shpenzimeve për 

kontributet e sigurimeve shoqërore për vitin 2024, rezultoi se plani i të ardhurave dërgohet në 

ISSH nga DPT, i pa detajuar sipas kategorive të subjekteve (buxhetor, jo buxhetor, biznes i madh, 

biznes i vogël, sigurime suplementare).  

Kontributet e sigurimeve shoqërore, të derdhura nga subjektet fizike dhe juridike, publike e 

private, kontribuuesit në sektorin e bujqësisë dhe ata vullnetarë, së bashku me të ardhura të tjera 

jo tatimore, janë realizuar në shumën 139,437 milionë lekë (me një rritje prej 14,819 milionë lekë 

ose 11.9% më shumë), krahasuar me realizimin faktik të vitit 2023 dhe 2,268 milionë lekë ose në 

masën 1% më shumë, në krahasim me planifikimin përfundimtar. 

Për vitin 2024 ato përbëhen nga vlera prej 134,295 milionë lekë të mbledhura nga DPT dhe vlera 

prej 5,141 milionë lekë të mbledhura nga ISSH. Për vitin 2024, pavarësisht rritjes me 534.82 

milionë lekë më shumë në kontribute të mbledhura nga ISSH përsëri kontributet vullnetare dhe 

nga të vetëpunësuar në bujqësi rezultuan me mosrealizim respektivisht 4% dhe 1% më pak se 

plani. 

Të ardhurat nga kontributet e sigurimeve shëndetësore janë raportuar në shumën 21,543 milionë 

lekë, me një realizim më shumë në masën 2.14% përkundrejt planit përfundimtar dhe 13.28% më 

shumë se realizimi i një viti më parë. Këto të ardhura përfshijnë kontributet e sigurimeve 

shoqërore dhe kontributet e sigurimeve shëndetësore, si dhe të ardhurat e kontabilizuara për 

gjoba, kamatëvonesa dhe parapagime të përkohshme për depozitimin e listëpagesës, në ndryshim 

nga paraqitja në treguesit fiskalë të konsoliduar, ku gjobat dhe kamatëvonesat raportohen në të 

ardhura tatimore të tjera.  

Vijon problematika e deklarimeve dhe pagesave jo të plota nga të gjithë grup subjektet 

Pavarësisht nga realizimi i të ardhurave nga kontributet, nga auditimi u konstatua se vijon 

problematika e mosdeklarimit të listëpagesave dhe mospagesa e plotë ose në kohë. Konkretisht 

për vitin 2024 rezultojnë 25,646 listëpagesa të padeklaruara nga tatimpaguesit si dhe, nga 

1,514,271 listëpagesa të dërguara vetëm 507,490 prej tyre janë paguar plotësisht (përveç TAP), 

duke krijuar mospërputhje mes deklarimit dhe pagesës faktike, me efekt në të ardhura të 

munguara për buxhetin e shtetit. 

Nga auditimi i të dhënave mbi listëpagesat e sigurimeve shoqërore të munguara, u konstatuan 

mangësi në drejtim të bashkëpunimit ndërmjet ISSH-së dhe DPT-së dhe pasaktësi procedurale të 

ndjekura prej këtyre institucioneve në transmetimin/pasqyrimin e listëpagesave të sigurimeve 

shoqërore, si: vendosje të pasakta të NIPT-ve personale, problematika të pambyllura që prej vitit 

2013 -2014, mungesë listëpagesash në sistemin informatik për gjyqfitues (për shkak të moslejimit 

nga DPT të gjenerimit individual) dhe mosreflektim të pagesave të pjesshme. Këto mangësi 

pengojnë gjurmueshmërinë e kontributeve, cenojnë saktësinë e bazës së të dhënave dhe 

rrezikojnë njohjen në kohë të të drejtave të të siguruarve. Sa i takon problematikës së mungesës 

së listëpagesave të periudhës 2006-2012, nga auditimi u konstatua se pavarësisht një ulje të lehtë 

të numrit të listëpagesave të munguara me 7574 listëpagesa ose 0.5%  nga 1,483,347 në fund të 

vitit 2023, për një numër të konsiderueshëm të Drejtorive Rajonale të Sigurimeve Shoqërore, 

problematika mbetet pothuajse e pandryshuar. 

Nga auditimi mbi problematikën në lidhje me rritjen e numrit të subjekteve me detyrime të 

prapambetura të kontributeve të sigurimeve shoqërore, në përgjegjësi mbledhje nga DPT, rezultoi 

se totali i detyrimeve (përfshirë gjoba dhe interesa) arriti mbi 20,226 milionë lekë.  

Peshën kryesore e mbajnë personat juridikë 54.9% dhe biznesi i vogël 38.9%, subjektet aktive 

debitore ishin 51,653 ose 42.8% e totalit me 9,352 milionë lekë ose 46% e shumës, ku vetëm SHPK-

të numërojnë 12277 subjekte me mbi 4,603 milionë lekë, ndërsa tek subjektet pasive borxhi arriti 

mbi 9,763 milionë lekë, i dominuar nga biznesi i madh privat 67.6% dhe biznesi i vogël 29.7%. Këto 

detyrime të subjekteve deklarues ndaj ISSH-së rezultojnë të jenë rritur me rreth 1,769.5 milionë 

lekë për vitin 2024, nga 18,456 milionë lekë që ishte stoku i detyrimeve një vit më parë.  

Edhe pse DPT i transmeton ISSH-së listat e debitorëve çdo tre muaj, stoku vijoi të jetë progresiv, 

duke rritur rrezikun për mos mbulim të të drejtave kontributive dhe mos realizimit të të ardhurave. 

Rritja e detyrimeve të prapambetura të kontributeve të sigurimeve shoqërore dhe mos 

administrimi i  listëpagesave mujore nga ISSH, krijon kushtet për mos përfitimin e shërbimeve nga 

skema e sigurimeve shoqërore për një numër të konsiderueshëm individësh të punësuar në këto 

subjekte. 

Nga auditimi mbi detyrimet e prapambetura të kontributeve të tjera nga ISSH rezultoi se debitorët 

për kontribute pension pleqërie, invaliditeti, familjare, trajtime të veçanta, kompensime etj., janë 

rritur nga viti në vit, sepse shtesat e borxhit janë më të mëdha se pakësimet, gjë e cila tregon një 

tendencë negative në mbledhjen e detyrimeve për sigurimet shoqërore. Nga auditimi rezultoi se 

në vitin 2024, pati një rritje të debitorëve për kontribute në vlerën 295 milionë lekë krahasuar me 

vitin 2023, e shprehur kjo në rritjen e numrit të subjekteve debitore me 10705, ku: 

‣ në sektorin publik buxhetor numri u ul me 72 subjekte, por detyrimi u rrit me 69.9 milionë 

lekë, 

‣ në sektorin publik jo buxhetor numri i ul me 27 subjekte por detyrimi u rrit me 99 milionë lekë,  

‣ në sektorin privat u evidentua rritje e konsiderueshme e borxhit si tek biznesi i madh me 

+2,877 subjekte dhe vlerë +422 milionë lekë ashtu edhe tek biznesi i vogël me +7,729 subjekte 

dhe vlerë +877 milionë lekë.  
 

A.3 Të ardhurat jo tatimore sipas raportimit në raportin e Ministrinë e Financave janë realizuar në 

shumën 43,694 milionë lekë ose 1,282 milionë lekë më shumë se plani përfundimtar. Në krahasim 

me një vit më parë, këto të ardhura janë realizuar më tepër për 21,109 milionë lekë dhe në raport 

me planin fillestar janë realizuar më shumë 18,293 milionë lekë. Tabela e mëposhtme paraqet 

zërat analitikë të të ardhurave jo tatimore në planifikim dhe realizim, në raport me planin dhe një 

vit më parë:  

në milionë lekë 

Burimi: Ministria e Financave, përpunuar nga KLSH 

Në zërin “Të tjera” konstatohet se janë përfshirë gjobat dhe kamatëvonesat. Gjithashtu, 

konstatohet se DPT në raportimin e saj ka përfshirë në kategorinë “të ardhura nga kontributet” 

edhe të ardhurat nga gjobat për deklarim të vonuar të kontributeve dhe TAP, gjobat për 

mosdeklarim punonjësish, si dhe depozitime të përkohshme për listëpagesën e kontributeve dhe 

TAP, në një vlerë totale prej 401 milionë lekë. Kjo shumë nuk është përfshirë si e ardhur në 

raportimet e dërguara në ISSH dhe FSDKSH, duke krijuar një mosrakordim në raportim midis 

këtyre dy institucioneve.  

Në të ardhurat jo tatimore janë përfshirë zëra jo tipikë në tabelën e treguesve 

fiskalë të konsoliduar në vlerën 15,916 milionë lekë.  

Nga auditimi u konstatua se, në ligjin nr. 97/2023 “Për buxhetin e vitit 2024”, të ndryshuar, neni 

4/3 është parashikuar që rezultati financiar pozitiv i ISSH-së në fund të vitit buxhetor të derdhet 

në të ardhurat e buxhetit të shtetit të vitit pasardhës, pas miratimit të pasqyrave financiare. Në 

zbatim të kësaj, në tabelën 4 “Treguesit fiskalë sipas buxhetit të konsoliduar” është planifikuar dhe 

raportuar zëri “Rezultati financiar i ISSH” në shumën 7,900 milionë lekë me realizim 7,916 milionë 

lekë, në vijim të shkresës së ISSH nr. 4776/1, datë 25.04.2024, për transferimin e likuiditeteve nga 

Llogaria Speciale e ISSH-së. Ky transferim nuk plotëson kushtet për t’u klasifikuar si e ardhur 

buxhetore, sipas nenit 3, pika 18, e ligjit nr. 9936/2008 “Për menaxhimin e sistemit buxhetor në 

Republikën e Shqipërisë”, i ndryshuar, pasi përbën një lëvizje të mjeteve monetare brenda 

qeverisjes së përgjithshme, që nuk sjell rritje të pasurisë neto. Po ashtu, nga shqyrtimi i kuadrit 

specifik të skemës (Kapitulli V i ligjit nr. 7703, datë 11.05.1993 “Për sigurimet shoqërore në 

Republikën e Shqipërisë”, i ndryshuar), ku parashikohet krijimi i fondit rezervë nga tepricat e 

rezultat financiar pozitiv në nivelin e shpenzimeve të një muaji, dhe në rast të tejkalimit të tij 

përsëri mbetet pjesë e fondit të ISSH-së, duke mos parashikuar transferim në Buxhetin e Shtetit.  

Nga korrespondenca dhe aktet përkatëse rezultoi mospërputhje midis shumave të transferuara. 

Me shkresën e MF nr. 5158, datë 17.04.2024, u kërkua derdhja e rezultatit financiar të vitit 2023 

ndërkohë me VKA nr. 4, datë 09.07.2024, u miratua rezultati pozitiv i vitit 2023 në shumën 

1,107.16 milionë lekë, prej të cilit 757.21 milionë lekë u destinuan për rritjen e fondit rezervë dhe 

349.95 milionë lekë për transferim në Buxhetin e Shtetit. Për pasojë, transferimi i kryer gjatë vitit 

2024 prej 7,916 milionë lekë nuk i korrespondon rezultatit të vitit 2023, por rezultatit të mbartur 

të viteve 2021 me 3,502 milionë lekë dhe 2022 me 4,414 milionë lekë.  

Sa më sipër, klasifikimi dhe raportimi i këtyre transfertave si “të ardhura” ka mbivlerësuar të 

ardhurat e buxhetit të shtetit, por nga ana tjetër ka reduktuar kapacitetin rezervë të skemës së 

sigurimeve shoqërore, në një kohë kur skema operon me defiçit dhe këto fonde mund të ishin 

përdorur për uljen e këtij defiçiti.   

Nga auditimi konstatohet se vetë vendimi i Këshillit Administrativ I ISSH-së, nr. 4, datë 09.07.2024, 

ka disa problematika në formë dhe përmbajtje. Kjo pasi, vendimi nuk citon bazën ligjore mbi të 

cilën mbështetet vendimmarrja, si dhe mungon relacioni teknik dhe ligjor shoqërues; vendimi 

është miratuar në korrik, përtej afatit ligjor të përcaktuar në ligjin vjetor të buxhetit, i cili 

parashikon miratimin e pasqyrave financiare dhe kalimin e rezultatit financiar pozitiv në buxhetin 

e shtetit jo më vonë se muaji prill 2024; vendimi është në mospërputhje me ligjin dhe statutin e 

ISSH-së lidhur me nivelin e fondit rezervë sipas të cilëve kërkohet që rezerva të mbulojë të paktën 

1 muaj pensione, ndërsa statuti 3 muaj.  

Nga auditimi u konstatua se, me Aktin Normativ nr. 3, datë 28.08.2024, në tabelën 4 “Treguesit 

fiskalë sipas buxhetit të konsoliduar” të ligjit nr. 97/2023, të ndryshuar, është shtuar në të ardhurat 

jo tatimore zëri “Të ardhura nga shpronësimet” në shumën 8,000 milionë lekë. Transferimi i 

mjeteve nga llogaria e shpronësimeve në Llogarinë e Unifikuar të Thesarit nuk gjeneron rritje të 

pasurisë neto dhe për rrjedhojë, nuk përbën të ardhur buxhetore në kuptim të nenit 3/18 të ligjit 

nr. 9936/2008 “Për menaxhimin e sistemit buxhetor”, i ndryshuar. Në vijim, me shkresën e 

Ministrit të Financave nr. 12316, datë 17.09.2024, Urdhri nr. 142, është urdhëruar kontabilizimi 

në SIFQ si “të ardhura”/“mjete në ruajtje”, veprim në kundërshtim me nenin 61 të ligjit nr. 

9936/2008, me kërkesat e Udhëzimit nr. 8, datë 09.03.2018, si dhe jo në përputhje me pikën 265 

të Udhëzimit nr. 9, datë 20.03.2018. Ky trajtim kontabël dhe raportimi financiar ka mbivlerësuar 

të ardhurat jo tatimore për vitin 2024 me 8,000 milionë lekë, duke përmirësuar balancën fiskale 

dhe duke cenuar krahasueshmërinë e treguesve fiskalë të konsoliduar si një zë i shtuar për herë 

të parë në tabelën e treguesve fiskal. 

B. PLANIFIKIMI DHE REALIZIMI I SHPENZIMEVE 

Shpenzimet e buxhetit të shtetit janë planifikuar me ligjin fillestar në shumën 737,378 milionë lekë 

të përbërë nga shpenzimet korrente në shumën 605,497 milionë lekë dhe shpenzime kapitale në 

shumën 129,381 milionë lekë (duke përfshirë në këtë grup edhe fondin e rindërtimit). Gjatë vitit 

2024, me anë të tre akteve normative, shpenzimet e përgjithshme janë rritur në planifikim me 

rreth 4.61%, me rritjen më të madhe me anë të aktit normativ nr.3. Përsa i përket zërave kryesore 

të cilat kanë ndryshuar përgjatë vitit, rritja më e madhe është pasqyruar në planin përfundimtar 

në krahasim me atë fillestar në zërat e shpenzime operative mirëmbajtje me rreth 23.24%, dhe 

shpenzime për buxhetin vendor me rreth 16.4%. Nga ana tjetër, ulje në planifikim konstatohet në 

shpenzimet e personelit me rreth -1.2%, subvencionet me rreth -7% dhe shpenzimet e interesit 

me rreth -8.8%. Paqëndrueshmëri në planifikim paraqesin shpenzimet kapitale të cilat megjithëse 

janë rritur me AN 1 dhe AN 3, kanë pësuar një ulje të konsiderueshme me aktin normativ nr.5. 

Referuar raportit të Ministrisë së Financave, shpenzimet e përgjithshme buxhetore për vitin 2024 

janë raportuar në shumën 728,571 milionë lekë, me një mos realizim në shumën 42,777 milionë 

lekë përkundrejt planit përfundimtar AN 5, ose 94.5% e totalit të shpenzimeve ndërkohë që, 

krahasuar me planin fillestar këto shpenzime janë realizuar më pak për 8,807 milionë lekë. 

Krahasuar me një vit më parë, shpenzimet buxhetore janë realizuar për 53,714 milionë lekë më 

shumë.  Tabela e mëposhtme paraqet planifikimin në ligjin e buxhetit, ndryshimet me akt normativ 

dhe realizimin përfundimtar të shpenzimeve sipas natyrës ekonomike:  

Në milionë lekë 

Burimi: Ministria e Financave, përpunuar nga KLSH 

Mos realizimi më i madh i shpenzimeve konstatohet në zërin e shpenzimeve korrente, të cilat 

megjithëse u realizuan në shumën 606,289 milionë lekë ose 59,250.26 milionë lekë më shumë se 

viti 2023, rezultuan me mos realizim në shumën 22,769.42 milionë lekë përkundrejt planit 

përfundimtar. Mos realizim paraqesin edhe shpenzimet kapitale të cilat janë raportuar në shumën 

115,433 milionë lekë, ose 16,787 milionë lekë më pak përkundrejt planit përfundimtar dhe 3,620 

milionë lekë më pak se realizimi i vitit të kaluar. Realizimi i shpenzimeve buxhetore, raportohet 

1.2% më i ulët edhe se planifikimi në ligjin fillestar. Nga auditimi i realizimit të shpenzimeve sipas 

zërave konstatohet se, plani fillestar ka përfshirë shpenzime në kategorinë “Të paklasifikuara”, pa 

destinuar përdorimin e tyre, në vlerën 171,713 milionë lekë ose 23% e totalit të shpenzimeve. 

Këto fonde janë alokuar gjatë vitit në fusha të ndryshme sipas tabelës së mëposhtme: 

Në milionë lekë 

 
Burimi: Ministria e Financave përpunuar nga KLSH 

Nga të dhënat rezulton se, nga shpërndarja e këtij fondi të paklasifikuar kanë përfituar shtesën më 

të lartë të fondeve grupi i shpenzimeve “Shërbimet e përgjithshme publike” duke u rritur nga 7% 

në 18% ndaj totalit të shpenzimeve dhe grupi i shpenzimeve “Çështje ekonomike” me rritje nga 

8% në 11%. Ndërkohë, shtesa në grup shpenzimet e tjera ka qenë në intervalin 1% deri 2%.  

 

8% 4% 7%

13%

0%

6%

12%

1%

10%

38%

18%

3%
7%

12%

1%
6%

10%

2%

10%

31%

0%

10%

20%

30%

40%

50%

Shërbimet e
përgjithshme

publike

Mbrojtja Rendi dhe
siguria publike

Çështjet
ekonomike

Mbrojtja e
Mjedisit

Strehimi dhe
Komoditetet e

Komunitetit

Shëndetësia Argëtimi,
Kultura dhe

Çështjet
Fetare

Arsimi Mbrojtja
Sociale

2023 2024



60 
 

KLSH  

 

Krahasuar me vitin 2023, shpenzimet e realizuara për disa fusha kanë pësuar ndryshime të 

dukshme, si: shërbimet e përgjithshme publike nga 8% në 18%, shpenzimet për mbrojtjen nga 4% 

në 3%. Fusha të tjera si çështjet ekonomike dhe arsimi kanë mbajtur nivele të ngjashme ndërsa 

mbrojtja sociale ka pësuar një ulje të konsiderueshme nga 38% në 31%. 

Shërbimet e Përgjithshme Publike rezultojnë të planifikuara fillimisht me një vlerë prej 55,047 

milionë lekësh, që përfaqëson 7% të totalit. Pas rishikimeve, plani u rrit në 135,531 milionë lekë, 

që është një rritje e konsiderueshme (1.46 herë më shumë). Shpenzimet faktike arritën në 129,804 

milionë lekë, ose me një realizim prej 95% të planit të korrigjuar. Mbrojtja kishte një plan fillestar 

prej 32,960 milionë lekësh (4% e totalit) dhe pas rishikimit, plani arriti në 34,552 milionë lekë dhe 

realizimi faktik i fondeve paraqitet ne 21,467 milionë lekë, që përfaqëson 62% të planit të 

rishikuar, duke treguar një realizim të dobët. Çështjet Ekonomike kishin plan fillestar 59,223 

milionë lekë (8% e totalit) dhe pas rishikimit, plani arriti në 79,239 milionë lekë dhe realizimi faktik 

i fondeve paraqitet në 89,498 milionë lekë, duke tejkaluar planin e rishikuar me 113%. Shërbimi 

dhe Komoditetet e Komunitetit fillimisht kishte plan 29,254 milionë lekë (4% e totalit), plani i 

rishikuar ishte 44,521 milionë lekë, dhe realizimi faktik i fondeve paraqitet në 46,636 milionë lekë 

ose 105% e të planit të rishikuar. Shëndetësia kishte plan fillestar 69,247 milionë lekë (9% e totalit), 

plani i rishikuar ishte 71,934 milionë lekë dhe realizimi faktik i fondeve paraqitet në 69,750 milionë 

lekë ose 97% e planit të rishikuar. Arsimi fillimisht planifikonte 55,691 milionë lekë (8% e totalit), 

plani i rishikuar ishte 76,912 milionë lekë dhe realizimi faktik i fondeve paraqitet në 76,092 milionë 

lekë ose 99% e planit të rishikuar. Mbrojtja Sociale kishte plan fillestar 216,055 milionë lekë (29% 

e totalit), plani i rishikuar ishte 228,135 milionë lekë dhe realizimi faktik I fondeve paraqitet ne 

226,753 milionë lekë ose 99% e planit të rishikuar. 

Sa i takon shpërndarjes së shpenzimeve përgjatë vitit, shpenzimet e muajit dhjetor paraqiten në 

masën 152,144 milionë lekë, ose rreth 21% e totalit të shpenzimeve të vitit 2024. Gjatë këtij muaji 

konstatohet jo vetëm akumulim i shpenzimeve të vitit por ndërmarrje e projekteve të reja të 

çelura me Aktin Normativ, me pasojë mbartjen e disa projekteve në vazhdim, duke rënduar 

buxhetin e vitit pasardhës dhe krijimin e detyrimeve të prapambetura.  

Nga auditimi është konstatuar se përqendrimi i shpenzimeve në muajin dhjetor ka ndodhur për 

pjesën më të madhe të zërave të shpenzimeve, ku shpenzimet korrente janë realizuar në vlera 

gati dyfish nga muajt e tjerë të vitit dhe shpenzimet për investime kapitale janë realizuar në vlera 

gati 5-fish nga muajt e tjerë të vitit, paraqitur në tabelën e mëposhtme: 

 

Nga analiza e pagesave të kryera në Sistemin Informatik Financiar të Qeverisë (SIFQ), për grupin e 

shpenzimeve operative dhe investimeve kapitale është konstatuar se faturat e regjistruara në 

muajin dhjetor 2024 datojnë në masën 40%, muajve të tjerë të vitit 2024 (Janar-Nëntor), nga të 

cilat rreth 20 miliardë  lekë për investime. Kjo tregon për një plan të miratuar për njësitë 

shpenzuese jo në përputhje me ecurinë normale të kontratave në vazhdim dhe krijimin e 

mundësive për prokurim të nevojave të reja, duke akumuluar faturat nga muajt më të hershëm, 

në kundërshtim me afatet e përcaktuara në legjislacionin buxhetor për regjistrimin e faturave dhe 

kontratave.  

B.1. Shpenzimet korrente 

Shpenzimet për personelin u rritën ndjeshëm me 12,222.55 milionë lekë krahasuar me një vit më 

parë, duke reflektuar rritjet graduale të pagave. Megjithatë, realizimi i vitit 2024 me 112,698.91 

milionë lekë ishte përsëri 5,756.59 milionë lekë nën parashikimin buxhetor, kjo për shkak të 

mosplotësimit të strukturave organizative të institucioneve publike, referuar të dhënave mbi numrin 

e punonjësve sipas tabelave shoqëruese të ligjit të buxhetit dhe ato të raportuara nga Ministria e 

Financave. Tabela e mëposhtme paraqet raportimet e planit dhe faktit për zërat analitik të 

shpenzimeve të personelit: 

Në milionë lekë 

 
Burimi: Ministria e Financave, përpunuar nga KLSH 

Me ligjin nr. 97/2023 “Për buxhetin e vitit 2024” është miratuar numri i përgjithshëm i 

punonjësve buxhetorë sipas tabelës nr. 2 “Numri i punonjësve”, duke përcaktuar gjithsej 

85,274 punonjës, nga të cilët 100 janë parashikuar si rezervë për institucionet qendrore përgjatë 

vitit. Plani përfundimtar i numrit të punonjësve pas ndryshimeve gjatë vitit ishte në nivelin 84,469 

punonjës, ndërkohë që realizimi faktik në numër punonjësish, sipas sistemit paraqitet në shifrën 

77,576 punonjës ose 6,893 punonjës më pak. Megjithëse numri i punonjësve paraqitet i 

paplotësuar sipas planifikimit, shpenzimet buxhetore në artikullin 600 janë planifikuar në rritje. 

Faktori që ka ndikuar në rritjen e këtyre shpenzimeve është efekti i rritjes së pagave në gjysmën e 

dytë të vitit, i cili u mbështet me anë të fondit të kontigjencës në shumën 11,000 milionë lekë, 

sipas përcaktimeve në pikën 3, të nenit 14 të ligjit nr. 97/2023. Kjo rritje rezulton se nuk është 

reflektuar në tavanet buxhetore të ligjit për vitin 2024, me efekt edhe në vitet e mëpasshme 

buxhetore.  

Fondi për rritjen e pagave.  Nga auditimi u konstatua se fondi prej 11,000 milionë lekësh për rritjen 

e pagave në administratën publike është parashikuar si fond kontigjence në treguesit fiskalë dhe 

më pas është rishpërndarë gjatë vitit: 7,433 milionë lekë drejt ministrive të linjës, 1,679 milionë 

lekë për buxhetin e sigurimeve shëndetësore, 1,425 milionë lekë si transfertë e pakushtëzuar 

shtesë për njësitë e vetëqeverisjes vendore, ndërsa 463 milionë lekë kanë mbetur të pa alokuara. 

Përdorimi i fondit të kontigjencës për rritjen e pagave në sektorin publik nuk është në përputhje 

me procedurën e përcaktuar në ligjin nr. 9936/2008 “Për Menaxhimin e Sistemit Buxhetor në 

Republikën e Shqipërisë”, të ndryshuar, pasi ky fond është i dedikuar për të mbuluar risqe të 

paparashikuara gjatë zbatimit të buxhetit të tilla si: mosrealizim të të ardhurave, luhatje të 

normave të interesit, etj. Rritja e pagave nuk është integruar në ligjin fillestar të buxhetit, si politikë 

e re e reflektuar në tavanet dhe tabelat e shpenzimeve korrente. Megjithëse rritja e pagave është 

parashikuar që në ligjin fillestar të buxhetit, efektet janë miratuar vetëm pas ndryshimeve në VKM 

përcaktuese të nivelit të pagave në administratën publike. 

Fondi për diferencën e pagave të magjistratëve. Nga auditimi u konstatua se në buxhetin e vitit 

2024, sipas ligjit nr. 97/2023 “Për buxhetin e vitit 2024”, të ndryshuar, në pikën 10 të nenit 11 

është përcaktuar fondi prej 520 milionë lekë për pagesën (këstin) e fundit të diferencës së pagës 

së magjistratit me efekte nga 1 janari 2019 e në vazhdim, sipas vendimit të nr. 35 Gjykatës 

Kushtetuese datë 22.11.2022. Nga auditimi u konstatua se edhe për këtë detyrim të njohur në 

zbatim të vendimit të gjykatës, nuk janë parashikuar fondet e nevojshme sipas tabelave përkatëse 

të ligjit për pagesën e këtyre detyrimeve. Fondet janë alokuar dhe vendosur në dispozicion vetëm 

në fund të vitit nëpërmjet aktit normativ nr. 5, datë 19.12.2024, duke mos ndjekur procedurën 

normale të programimit të shpenzimeve buxhetore, sipas tabelave të miratuara të ligjit.  

Gjithashtu u konstatua se detajimi i këtyre fondeve në nivel artikulli, sipas modulit të rishikimeve 

buxhetore është kryer në llogari të  ndryshme ekonomike, në zërin e pagave llog.600 dhe në zërin 

e shpenzimeve operative, llog.602. Përdorimi i llogarive të ndryshme për detajimin e fondeve 

buxhetore krijon kushtet për trajtim të diferencuar të detyrimeve me efekte në pagesën e 

kontributeve shtesë dhe tatimit mbi të ardhurat nga punësimi.  

Nga auditimi mbi detajimin e punonjësve me kontratë të përkohshme gjatë vitit 2024, rezulton se 

është miratuar VKM nr. 39 datë 24.01.2024 “Për përcaktimin e numrit të punonjësve me kontratë 

të përkohshme, për vitin 2024, në njësitë e qeverisjes qendrore”, ku numri i përgjithshëm sipas 

lidhjes 1 të këtij vendimi është 2167 punonjës me kontratë. Kjo listë është shtuar me VKM nr. 164, 

datë 20.3.2024 me 94 punonjës të tjerë. Nga auditimi konstatohet se në këto dokumente nuk 

është përcaktuar efekti financiar respektiv për buxhetin e shtetit për vitin 2024. Në krahasim me 

vitin 2023, konstatohen se përgjithësisht paraqiten të njëjtat pozicione me të njëjtën kohëzgjatje 

për institucionet që kanë numrin më të madh të punonjësve të parashikuar, si dhe janë miratuar 

të njëjtat kuota për punonjës me kontratë të përkohshme, për të njëjtat pozicione, duke mos 

përmbushur kushtin e “përkohshmërisë”. Përdorimi i këtyre kontratave në mënyrë të 

njëpasnjëshme shoqërohet me riskun e kalimit të afateve dhe shndërrimit automatikisht në 

kontrata me afat të pacaktuar, duke shmangur procedurat normale konkurruese të rekrutimit.  

Shpenzimet për interesa të borxhit, u buxhetuan në nivelin 66,177 milionë lekë dhe u rishikuan me 

AN5 në nivelin 60,328 milionë lekë. Megjithatë, shpenzimet e vitit 2024 në shumën 54,459 milionë 

lekë rezultuan 5,869 milionë lekë nën parashikimin buxhetor si rezultat i mosrealizimit të 

kontigjencës për risqet e borxhit e planifikuar në vlerën 5,420 milionë lekë. Tabela e mëposhtme 

paraqet raportimet e planit dhe faktit për zërat analitik të shpenzimeve të interesit: 

Në milionë lekë 

Burimi: Ministria e Financave, përpunuar nga KLSH 

Shpenzimet për interesa përgjatë vitit 2024, kanë rezultuar në rritje përkundrejt 47,591 milionë 

lekë të realizuara një vit më parë me 6,868 milionë lekë, ose me rreth 15%. Rritja më e madhe në 

interesat e borxhit konstatohet në interesat e borxhit të brendshëm me rreth 4,088 milionë lekë 

përkundrejt 2,780 milionë lekë interesa të paguara më shumë për borxhin e jashtëm. 

Shpenzimet operative mirëmbajtje. Në këtë zë buxheti u rrit me 9,719 milionë lekë krahasuar me një 

vit më parë. Megjithatë,  realizimi i vitit 2024 me 80,208 milionë lekë rezultoi 2,436 milionë lekë nën 

parashikimin buxhetor.  
Në milionë lekë 

Burimi: Ministria e Financave, përpunuar nga KLSH 

Nga auditimi mbi bazën e të dhënave të pagesave të kryera për llogari të buxhetit të vitit 2024 për 

shpenzime operative, u konstatua se zërat më përfaqësues analitik përbëhen nga materiale të 

ndryshme, shërbime, karburant, dieta, honorare, mirëmbajtje dhe ekzekutim vendimesh gjyqësore 

sipas grafikut të mëposhtëm: 

                                                                                                                                                                  Në milionë lekë 

 

Burimi: Ministria e Financave, përpunuar nga KLSH 

Sipas të dhënave të regjistruara në SIFQ, raportohet se njësitë e qeverisjes së përgjithshme 

angazhojnë një pjesë të konsiderueshme të buxhetit operativ në materiale dhe shërbime speciale 

me rreth 14,322 milionë lekë në dy llogari buxhetore.  Zëri “Ilaçe dhe materiale mjekësore” me 

buxhet përfaqësues në sektorin e shëndetësisë, paraqitet në rreth 6,149 milionë lekë, ndërkohë që 

për shërbimet e pastrimit janë paguar rreth 5,272 milionë lekë. Aktivitetet e furnizimit me shërbime 

dhe ushqim për mensat, në kuadër të përkujdesjes sociale kanë angazhuar rreth 5,071 milionë lekë. 

Mirëmbajtja e pajisjeve të zyrës, objekteve ndërtimore apo rrugëve e objekteve të tjera në katër 

llogari të ndryshme përfshin pagesa në rreth 10,864 milionë lekë. Në pagesën e faturave të energjisë 

elektrike janë angazhuar 4,569 milionë lekë ndërkohë që për karburant janë paguar 3,953 milionë 

lekë.  

Kostoja e vendimeve gjyqësore për largim nga puna paraqitet në shumën 1,367 milionë lekë, 

dhe përbën një shpenzim për të cilin vazhdimisht buxheti i shtetit angazhon burime financiare shtesë 

mbi fondin pagave. Për këto vendime gjyqësore nuk publikohet një bazë të dhënash për të gjithë 

sektorin publik, për të provigjonuar fonde për detyrimet e pritshme nga vendimet gjyqësore me 

qëllim parashikimin e fondeve për shlyerjen e tyre, si dhe institucionet nuk publikojnë grafikun e 

shlyerjes së vendimeve gjyqësore.  

Gjithashtu, nga auditimet në institucione e qeverisjes së përgjithshme janë konstatuar problematika 

në lidhje regjistrimin, planifikimin por edhe me rradhën e kryerjes së pagesave ndaj gjyqfituesve. 

Nga auditimi i veprimtarisë së Komisioneve të Posaçme konstatohet se nuk merren masat e duhura 

për sistemin apo kthimin në punë të gjyqfituesve për të cilët vazhdojnë të kryhen pagesa për pagat 

mujore, duke gjeneruar kosto shtesë për buxhetin e shtetit vit pas viti.  

Sa i takon gjyqfituesve të larguar nga shërbimi civil dhe që ndodhen në listë pritjeje për sistemim 

në pozicionet përkatëse, konstatohet një tendencë në rritje të numrit të tyre. 

Fondet për transferta drejt të tretëve. Nga auditimi mbi fondet e detajuara në llogarinë “transferta 

drejt të tretëve” u konstatua se janë parashikuar pagesa nga buxheti i shtetit me përfitues 

institucione shtetërore në një këst të vetëm, të cilat ekzekutohen jashtë sistemit të thesarit. Kjo 

procedurë bën të pamundur gjurmueshmërinë e përdorimit të këtyre fondeve. Kështu: 

Me aktin normativ nr. 5, datë 19.12.2024, është miratuar një fond prej 2,000 milionë lekë, i 

përcaktuar si mbështetje financiare në formën e huasë për Albcontrol sha, në llogarinë 

ekonomike 604 “Të tjera transferta për institucionet jofitimprurëse”, në të cilën regjistrohen  

grante ose subvencione, dhe jo hua, siç përcaktohet në aktin normativ dhe ndryshe nga huaja e 

mëparshme për Albcontrol e cila ishte trajtuar sipas zërave të saktë fiskalë “Hua e dhënë për 

Albcontrol”. Transferimi i fondeve në një këst të vetëm, me kalim direkt në llogaritë bankare të 

institucionit për të mbuluar aktivitetin vjetor (për shkak të bllokimit të llogarive), nuk respekton 

parimin e zbatimit të buxhetit përmes sistemit të thesarit duke mos garantuar  gjurmueshmërinë 

dhe kontrollin mbi përdorimin e këtyre fondeve. 

Kontrata e huadhënies lidhur më 17.01.2025 ndërmjet Albcontrol dhe Ministrisë së 

Infrastrukturës dhe Energjisë nuk përmban elementët thelbësorë financiarë, si afati i shlyerjes, 

normat e interesit apo penalitetet për vonesë dhe këto elementë janë lënë për t’u përcaktuar në 

një marrëveshje të mëvonshme mes Ministrisë së Financave dhe Ministrisë së Infrastrukturës dhe 

Energjisë, e cila konstatohet se ende nuk është përmbushur.  

Agjencia Shtetërore e Kadastrës (ASHK) ka kërkuar financim shtesë për zgjatjen e projektit të 

digjitalizimit të të dhënave kadastrale dhe për projektin e regjistrimit fillestar të 106 zonave 

kadastrale, në shumën totale 1,577 milionë lekë, përmes Ministrisë së Financave. Kjo kërkesë 

është miratuar nëpërmjet aktit normativ nr. 5, datë 19.12.2024 dhe fondet janë transferuar 

përmes programit “Ekzekutimi i pagesave të ndryshme” dhe është regjistruar në llogarinë 

ekonomike 604 “Të tjera transferime korrente”, që nuk përputhet me natyrën e transaksionit dhe 

krijon pasaktësi në pasqyrimin buxhetor. Gjithashtu, konstatohet se kërkesa për fondet është 

nënshkruar NPA në rolin e NA në kundërshtim me nenin 19 të ligjit nr. 9936/2008, i ndryshuar, i 

cili përcakton qartë rolin e nëpunësit autorizues në njësinë buxhetore. Nga Ministria e Financave 

është miratuar dhe transferuar shuma e kërkuar për vitet 2024-2025, duke përdorur buxhetin e 

vitit 2024 për financimin e viteve të ardhshme.  

Me shkresën nr. 7906/1, datë 19.12.2024, zëvendësministri i Ministrisë së Arsimit dhe Sportit i ka 

dërguar MF “Kërkesë për shtesë buxheti për vitin 2024 (AN5)”, sipas të cilës Komiteti Olimpik 

Kombëtar Shqiptar ka kërkuar financimin e vlerës së mbetur të projektit “Ekipet Sportive në 

Shkolla”. Nga verifikimi në modulin e pagesave konstatohet se KOKSH ka përfituar fondet 

nëpërmjet dy transfertave përkatësisht në shumën 200 milionë lekë dhe në shumën 150 milionë 

lekë nëpërmjet llogarisë 604.  

Subvencionet. Në këtë zë përfshihen transferta të kryera nga buxheti drejt të tretëve. Fondet e 

akorduara u realizuan në shumën 1,794 milionë lekë ose 70 milionë lekë mbi planin përfundimtar 

me aktin normativ nr.5 dhe 112 milionë lekë më pak se një vit më parë. 

Fondi për dëmshpërblimin financiar të ish të përndjekurve politikë. Menaxhimi i procesit të 

shpërndarjes së dëmshpërblimit financiar për ish-të dënuarit dhe të përndjekurit politikë kryhet nga 

Drejtoria e Pagesave dhe Dëmshpërblimeve, pjesë e strukturës së Drejtorisë së Përgjithshme të 

Thesarit, ndërsa planifikimi i fondeve buxhetore të çelur për programin 01190 “Rehabilitimi i të 

Përndjekurve Politik” kryhet nga Ministria e Shëndetësisë dhe Mbrojtjes Sociale, e cila bazuar në 

VKM nr. 609, datë 20.10.2021 ka në fushëveprimin e saj ndjekjen e çështjeve që kanë të bëjnë me 

integrimin e të ish-të përndjekurve politikë nga regjimi komunist. Për vitin 2023 treguesi i shlyerjes 

së detyrimit paraqitej në 45% dhe gjatë vitit 2024 është dëshmuar një rritje e ngadaltë e pagesës me 

rreth 2% në vit. Sipas përllogaritjeve të grupit të auditimit, procesi do të përfundonte në rreth 27 

vite, nëse nuk ndryshon buxheti vjetor i akorduar dhe vijon ky ritëm pagese (2% në vit).  

Shpenzimet për fondet special. Në këtë zë buxheti u rrit me 25,003 milionë lekë krahasuar me një 

vit më parë, megjithatë realizimi i vitit 2024 në shumën 251,791 milionë lekë ishte 86 milionë lekë 

nën planin përfundimtar. Tabela e mëposhtme paraqet raportimet e planit dhe faktit për zërat 

analitik të shpenzimeve për fondet speciale: 

Në milionë lekë 

 

Mbi skemën e sigurimeve shoqërore 

Skema e sigurimeve shoqërore financohet kryesisht nga të ardhurat nga kontributet si dhe 

transfertat nga buxheti i shtetit. Plani fillestar i fondeve për sigurimet shoqërore është miratuar 

me Ligjin nr. 97/2023 “Për buxhetin e shtetit të vitit 2024”, në shumën totale 185,825 milionë 

lekë. Ky plan është rishikuar me akte normative duke arritur në shumën 188,825 milionë lekë, dhe 

realizimi është 188,626 milionë lekë. Për vitin 2024, gjatë ndryshimeve të buxhetit janë rishikuar 

treguesit e skemës duke përfshirë edhe fondet e indeksimit dhe bonusit të pensioneve sipas 

tabelës së mëposhtme: 

Në milionë lekë 

Pjesa e financimit të shpenzimeve nga të 

ardhurat nga kontributet është rritur me 

1,128 milionë lekë ndërkohë që transferta 

nga buxheti i shtetit është ulur me 1,908 

milionë lekë, sipas ndryshimeve në planin e 

buxhetit me akte normative. Nga bonusi i 

pensionistëve rezulton të jetë rritur me 

6,224 milionë lekë, si burim financimi për 

shpenzimet e fundvitit, ndërkohë që 

transferta për indeksimin e pensioneve 

është realizuar në plan me 2,444 milionë 

lekë.  

Për realizimin e shpenzimeve, ISSH nuk ka kërkuar ulje të financimit nga buxheti i shtetit, 

pavarësisht se të ardhurat nga kontributet e mbledhura janë realizuar në vlerën 959.7 milionë 

lekë, ose 559.7 milionë lekë më shumë se plani (240% mbirealizim). Krahasimisht me vitin 2023, 

financimi nga buxheti i shtetit është rritur për shumën 4,730 milionë lekë ose në masën 10% më 

shumë, pavarësisht se nevojat për financim kanë rezultuar 2,268 milionë lekë më pak.  

Nga analiza e të dhënave për realizimin e shpenzimeve për sigurimet shoqërore në vitin 2024, 

rezultoi se janë realizuar në vlerën 188,626 milionë lekë, duke shënuar një rritje prej 18,388 

milionë lekë ose 10.8% në krahasim me vitin 2023. Konkretisht, tejkalim të shpenzimeve krahasuar 

me planifikimet fillestare patën disa programe buxhetore, si: Programi “Transferta për buxhetet 

familjare dhe individët” në vlerën 227.9 milionë lekë, ose 12% më shumë se fondi i miratuar dhe 

Programi “Shpenzime për përfitime” në vlerën 303.7 milionë lekë ose 19% më shumë se fondi i 

miratuar.  

Ky tejkalim lidhet kryesisht me rritjen e numrit të përfituesve dhe nivelit të përfitimeve, për shkak 

të faktorëve si, rritja e pagave, rritja e pensioneve si dhe faktorë socialë. 

Disa programe të tjera kanë rezultuar me mosrealizim të fondit të planifikuar si: Programi 

“Shpenzime për programe të veçanta shtetërore” me një mosrealizim prej 75.7 milionë lekë, ose 

0.5% më pak se fondi i planifikuar dhe Programi “Shpenzime administrative” me mosrealizim në 

vlerën 426.8 milionë lekë ose 11% të fondit të parashikuar.  

Rritja më e madhe në shpenzimet për fondet speciale konstatohet se ka ardhur nga bonusi i 

pensionistëve të parashikuar në shumën 9,874 milionë lekë sipas planit përfundimtar i cili fillimisht 

ishte parashikuar 3,650 milionë lekë.  

Sa i takon indeksimit, ai në planin përfundimtar rezulton në shumën 1,693 milionë lekë nga 4,137 

milionë lekë planifikimi fillestar, ndërkohë që shpenzimet për sigurime shëndetësore janë rritur 

me 3,558 milionë lekë më shumë se viti i kaluar. 

 

 



68 
 

KLSH  

 

Financimi nga buxheti i shtetit përfshin grantet për mbulimin e disa skemave të pensioneve, si dhe 

fondet për mbulimin e defiçitit të skemës së pensioneve. Llogaria 720 “Grant nga buxheti për 

pagesa të posaçme” paraqitet në realizimin faktik të vitit 2024, për 17,656 milionë lekë, me një 

rritje prej 1,601 milionë lekë, ose në masën 10% më shumë se një vit më parë.  

Kjo rritje lidhet kryesisht me shtimin e bonusit për pensionistët nga 3,650 milionë lekë në mbi 

9,800 milionë lekë duke treguar një angazhim më të madh social për të mbështetur kategoritë në 

nevojë dhe për të përballuar efektet e inflacionit. Transferta nga buxheti i shtetit për indeksimin 

e pensioneve u ul nga 4,137 milionë lekë në 1,693 milionë lekë. Pra, rritja e bonusit për 

pensionistët ka kompensuar uljen e vlerës së indeksimit të pensioneve, duke ruajtur mbështetjen 

totale ndaj përfituesve. 

Në total, gjatë vitit 2024, defiçiti financiar i skemës së pensioneve ka zbritur në -17,724 milionë lekë ose  

0.71%  i PBB, krahasuar me -18,358 milionë lekë në vitin 2023, me një përmirësim prej 634.1 milionë 

lekë ose 0,03% të PBB.  

Përmirësimi i defiçitit për vitin 2024, ka qenë kryesisht si rezultat i rritjes së të ardhurave për shkak 

të rritjes së pagave mesatare dhe i rritjes së numrit të kontribuuesve. Për skemën e qytetit, 

shpenzimet për vitin 2024 rezultuan në vlerën 148,756 milionë lekë, duke shënuar një rritje në 

masën 11% krahasuar me vitin 2023.  

Në nivel degësh shpenzimet krahasuar me 2023 paraqiten:  

‣ shpenzimet për sëmundje janë rritur me 80.22 milionë lekë ose 11.5% më shumë ;  

‣ shpenzimet për barrëlindje janë rritur me 906.40 milionë lekë ose 20% më shumë;  

‣ shpenzimet për pensione janë rritur me 14,140 milionë lekë ose 11% më shumë;  

‣ shpenzimet për aksidente kanë pësuar rritjen më të madhe në përqindjeje me 9.68 milionë 

lekë ose rreth 41% më shumë. 

Sa më sipër, në lidhje me skemën e qytetit, defiçiti rezultoi në shumën 14,054 milionë lekë nga 

13,086 milionë lekë që ishte në vitin 2023, pra është rritur me 968 milionë lekë, ose 0.04% ndaj 

PBB. Duke krahasuar ritmet e rritjes së të ardhurave me ato të shpenzimeve me vitin 2023, rezultoi 

që të ardhurat janë rritur më pak se shpenzimet.  

Nga auditimi i skemës së fshatit për vitin 2024 konstatohet se kontributet për degët e barrëlindjes 

dhe pensioneve u rritën me 22%, duke arritur në 9,810 milionë lekë, ndërsa shpenzimet totale u 

rritën me 1.5%, në 13,480 milionë lekë. Për sa i përket strukturës së shpenzimeve totale, ato për 

pensione u rritën me 2.8% nga 12,823 në 13,178 milionë lekë, ndërsa shpenzimet për barrëlindje 

u ulën me 35% (nga 463 në 301.8 milionë lekë), si pasojë e uljes së numrit të përfituesve, e lidhur 

kryesisht me rënien e lindshmërisë në zonat rurale, emigrimin e popullsisë në moshë riprodhuese 

dhe zhvendosjen drejt zonave urbane. Në lidhje me skemën e fshatit, defiçiti rezultoi në shumën 

3,670 milionë lekë nga 5,272 milionë lekë që ishte në vitin 2023, pra është ulur në shumën 1,602 

milionë lekë ose me 0.06% ndaj PBB.   

                   Fondi i bonusit të pensionistëve dhe indeksimit të pensioneve 

Planifikimi dhe rishpërndarja e fondeve për bonusin e pensionistëve. Nga auditimi u konstatua se, 

sipas ligjit nr. 97/2023 “Për buxhetin e vitit 2024”, neni 4, pika 3, ishte parashikuar një shtesë e 

përhershme nëpërmjet indeksimit të pensioneve në shumën 4,137 milionë lekë dhe një bonus për 

pensionistët në shumën 3,650 milionë lekë, në total 7,787 milionë lekë. Vetëm 12 ditë para 

mbylljes së vitit buxhetor, me VKM nr. 736, datë 27.11.2024 “Për shpërblimin e pensionistëve për 

festat e fund vitit 2024”, u rishpërndanë fondet duke ulur indeksimin në 1,693 milionë lekë dhe 

duke rritur bonusin në 9,874 milionë lekë, çka e rriti paketën totale në 11,567 milionë lekë. VKM-

ja përcaktoi si burime financimi: kursimet nga ulja e fondit të indeksimit me 2,444 milionë lekë 

dhe shtesë të fondit për bonusin me 6,224 milionë lekë nga buxheti i shtetit dhe buxheti i 

planifikuar për sigurimet shoqërore. Megjithatë, në momentin e miratimit të VKM-së u konstatua 

se fondet nuk ishin disponibël për të mbuluar këtë shpenzim i cili u realizua pas miratimit të aktit 

normativ nr. 5, datë 19.12.2024. 

Përllogaritja e indeksimit të pensioneve. Nga auditimi në ISSH, rezultoi se sipas VKA-së nr. 9, datë 

12.09.2024, dhe procesit pasues të indeksimit të pensioneve, për vitin 2024 është përzgjedhur 

muaji gusht 2024, si bazë për përllogaritjen e indeksit. Kjo ka ndikuar në mënyrë të drejtpërdrejtë 

në uljen e përqindjes së indeksimit për përfituesit e skemës. Ky nivel më i ulët i indeksimit rezulton 

si pasojë e ndryshimeve të bëra me VKM nr. 11, datë 11.01.2023, “Për disa shtesa dhe ndryshime 

në Vendimin nr. 131, datë 22.02.2017 të Këshillit të Ministrave, për përcaktimin e listës së 

mallrave të zgjedhura dhe metodën e llogaritjes së indeksit”  që e zëvendësoi metodologjinë e 

mëparshme të përllogaritjes vjetore, duke mundësuar përdorimin e muajve me inflacion më të 

ulët si referencë. 

Ndryshe nga praktika e ndjekur në vitet 2019 - 2022, kur vendimet për indeksimin miratoheshin 

në muajin mars mbi bazën e indekseve të janarit/shkurtit kur inflacioni ishte zakonisht më i lartë, 

për vitin 2024 u aplikua një afat më i vonë (shtator), duke përdorur si referencë muajin me vlerë 

më të ulët të indeksit të çmimeve. Nga analiza krahasuese e të dhënave të muajve të parë të vitit 

rezultoi se, në janar 2024 indeksi për shportën e pensionistëve ishte 5.7%. Nëse do të ishte ndjekur 

praktika e viteve paraardhëse, ku indeksimi bazohej në të dhënat e muajit janar të vitit përkatës, 

përqindja e indeksimit për vitin 2024 do të kishte qenë 5.7% në vend të 4.1%. Ky ndryshim ka 

ndikuar negativisht në masën reale të rritjes së pensioneve, duke rezultuar në një nivel indeksimi 

më të moderuar I cili nuk reflekton plotësisht tendencën e rritjes së kostos së jetesës për 

pensionistët, kjo edhe për faktin se vlera 4.1% e aplikuar është më e ulët edhe se mesatarja 

aritmetike e thjeshtë e indekseve mujore të raportuara nga INSTAT për periudhën janar–gusht 

2024, e cila arrinte në rreth 4.6%.  

Mbi procedurat e kontrollit në drejtim të përfituesve të skemës së detyrueshme të 

sigurimeve shoqërore 

Nga auditimi në Drejtorinë e Inspektimit të Përfitimeve (DIP), rezultoi se kjo drejtori gjatë vitit 

2024 nuk ka planifikuar inspektime pranë Drejtorive Rajonale të Sigurimeve Shoqërore 

(DRSSH),Tiranë, Fier, Lezhë dhe Berat, pavarësisht faktit se këto DRSSH-të, kanë një numër të 

konsiderueshëm përfituesish nga skema e detyrueshme e sigurimeve shoqërore, përfshirë 

pensionet afatgjata, përfitimet e invaliditetit, familjare dhe sociale. Mungesa e inspektimeve ka 

krijuar mangësi në ushtrimin e kontrollit dhe mbikëqyrjes së rregullt të veprimtarisë së këtyre 

strukturave, duke rritur ekspozimin ndaj riskut për dhënie përfitimesh të parregullta apo për 

vonesa në rikuperimin e shumave të paguara në mënyrë të pasaktë. DIP nuk ka inspektuar të gjitha 

dosjet e paraqitura për kontroll, duke devijuar nga plani i miratuar vjetor si dhe nga detyrimet 

ligjore në fuqi, mos realizimit në kohë të planeve të inspektimit është në kundërshtim me 

parashikimet e nenit 62, pika 3 të ligjit nr.7703, datë 11.05.1993 “Për sigurimet shoqërore në 

Republikën e Shqipërisë”, i ndryshuar, afati për rikuperimin e shumave të konstatuara si të 

përfituara në mënyrë të padrejtë nga përfituesit e pensioneve është 3 vjet.  

Nga auditimi mbi zbatimin e afateve nga përfundimi i inspektimit në terren deri në mbajtjen e 

Raportit Paraprak dhe të Raportit Përfundimtar, rezultoi se nga ana Drejtorisë së Inspektimit të 

Përfitimeve (DIP) këto afate nuk janë të njëjta dhe variojnë deri në 60 ditë vonesë.  Në disa raste 

përfituesit në momentin e lidhjes së pensionit kanë vijuar të jenë të punësuar, duke përfituar 

njëkohësisht pension.  

DIP dhe inspektorët pranë DRSSH-ve, në momentin e çertifikimit nuk kanë përllogaritur saktë 

vlerat debitore dhe kreditore dhe në disa raste përfituesit edhe pse janë shpallur debitor pas 

çertifikimit për vlerën e përfituar padrejtësisht, kanë vijuar të kryejnë të njëjtin veprim duke u 

punësuar dhe duke përfituar pension pleqërie. 

Mbi skemën e detyrueshme të sigurimeve shëndetësore 

Skema e sigurimeve shëndetësore është ngritur dhe funksionon sipas përcaktimeve në ligjin nr. 

10383, datë 24.02.2011 “Për sigurimin e detyrueshëm të kujdesit shëndetësor në Republikën e 

Shqipërisë”, i ndryshuar. FSDKSH administron dhe zhvillon skemën e sigurimit të detyrueshëm të 

kujdesit shëndetësor në Republikën e Shqipërisë dhe garanton përfitimet e sigurimeve 

shëndetësore për popullatën dhe qëndrueshmërinë e skemës së sigurimeve. Legjislacioni 

parashikon se sigurimi i detyrueshëm shëndetësor bazohet në pagesën e kontributeve përkatëse 

për të gjithë personat ekonomikisht aktive, me banim të përhershëm në Shqipëri dhe kategorinë 

e personave ekonomikisht joaktivë, pagesa e kontributeve të të cilëve financohet nga Buxheti i 

Shtetit ose burime të tjera të përcaktuara me ligj. 

Sigurimi i detyrueshëm financon paketat e shërbimeve të sigurimit të detyrueshëm, ku përfshihen: 

‣ vizitat, ekzaminimet dhe trajtimet mjekësore në qendrat e kujdesit shëndetësor parësor 

publik dhe në spitalet publike; 

‣ vizitat, ekzaminimet dhe trajtimet mjekësore në dhënës privat të kujdesit parësor dhe spitale 

private; 

‣ barnat, produktet dhe trajtimet mjekësore nga dhënës të kontraktuar shërbimesh 

shëndetësore. 

Buxheti i miratuar me Ligjin nr. 97/2023 “Për buxhetin e vitit 2024”, për Fondin e Sigurimit të 

Detyrueshëm të Kujdesit Shëndetësor, është 58,052 milionë lekë. Fondi pёr rimbursimin e 

medikamenteve nuk e tejkalon tavanin prej 12,000 milionë lekë. Me Vendim të Këshillit të 

Ministrave nr. 26, datë 17.01.2024, “Për financimin e shërbimeve shëndetësore spitalore nga 

skema e detyrueshme e sigurimeve të kujdesit shëndetësor për vitin 2024”, është detajuar buxheti 

për shërbimin spitalor. 

Në strukturën e të ardhurave për vitin 2024, për skemën e sigurimit shëndetësor, peshën specifike 

më të madhe e zënë transfertat e buxhetit të shtetit me 63.8% (nga të cilat 55.4% për shërbimin 

spitalor dhe 8.4% për shërbimin parësor), ndjekur nga të ardhurat e kontributeve të sigurimeve 

shëndetësore me 35.7%, ndërkohë që të ardhurat nga burime të tjera zënë një peshë specifike të 

vogël prej 0.5%.  

Në strukturën e shpenzimeve faktike, peshën specifike më të madhe e zënë shpenzimet e 

shërbimit spitalor me 56.8%, ndjekur nga shpenzimet e kujdesit parësor (financimi i Qendrave 

Shëndetësore e kontrollit mjekësor bazë) me 21.1%, shpenzimet për rimbursimin e barnave e 

pajisjeve me 20.3%, shpenzimet administrative (pagat e shpërblimet, sigurimet shoqërore-

shëndetësore, mallra e shërbime) me 1.8 % dhe investimet me një peshë jo të konsiderueshme. 

Mbi procedurat e kontrollit në drejtim të përfituesve të skemës së 

detyrueshme të sigurimeve shëndetësore 

Lista e Barnave të Rimbursueshme(LBR). Nga auditimi i raport-kontrolleve të Drejtorisë së 

Kontrollit në FSDKSSH u konstatua se nuk është kryer verifikimi i çmimeve dhe e kontrollit fizik të 

faturave/transaksioneve duke mos lejuar vlerësimin objektiv të përputhshmërisë me çmimet e 

referencës rrjedhimisht e ka bërë të pazbatueshme dispozitën e nenit 18, për ndërprerjen e 

kontratës në rast shkeljesh të përsëritura. Në kontrolle është regjistruar vetëm sasia fizike e 

barnave, pa datat e skadencës, çka përbën mangësi thelbësore duke mos mundësuar vlerësimin 

objektiv të disponibilitetit, sipas nenit 5 të kontratës dhe të përmbushjes së gjendjeve minimale 

për alternativat e para/të vetme në LBR.  

Nga auditimi i dokumentacionit të dosjeve së raport-kontrollit me inventarizim të plotë në depot 

farmaceutike, u konstatuan problematika që lidhen me mosdeklarim të saktë të të dhënave në 

sistemin elektronik “e-Depo”, me mospërfshirjen e plotë dhe të justifikuar të hyrjeve të barnave 

në procesin e inventarizimit, shkeljen e dispozitave kontraktuale dhe ligjore në lidhje me 

menaxhimin e inventarit, raportimin elektronik dhe dokumentacionin financiar, mungesë kontrolli 

dhe dokumentimi të qartë në procesin e inventarizimit, përdorim të gabuar të kodeve të barnave, 

mospërputhje të të dhënave të depozituara nga subjekti dhe daljes së barnave në sistemin e-depo, 

si dhe diferenca të paargumentuara në gjendjen fizike. Megjithëse kontratat me depot 

farmaceutike kanë përcaktuar detyrimin për sigurimin e disponibilitetit të barnave alternative të 

para dhe të vetme, grupet e kontrollit nuk e kanë konsideruar mungesën e tyre si shkelje të 

kushteve kontraktuale, situatë kjo që evidenton mungesë të verifikimit dhe monitorimit efektiv të 

disponibilitetit të barnave alternativë e parë dhe e vetme, duke rritur riskun e mungesës së 

barnave të nevojshme në tregun farmaceutik. 

Nga auditimi rezultoi se, Këshilli Administrativ i FSDKSSH ka miratuar ndryshime thelbësore në 

draft-kontratat e vitit 2024, pa relacion teknik/juridik shoqërues, duke kufizuar kontrollin fizik të 

Fondit vetëm te barnat e reja të Listës së Barnave të Rimbursueshme (LBR-së). Nga auditimi i LBR 

të vitit 2024 u konstatua se janë përfshirë 28 barna për të cilat mungon çmimi CIF i miratuar për 

vitin përkatës, si dhe 14 barna të tjera të pajisura vetëm me leje importi, për të cilat mungon 

deklarimi i çmimit CIF në 12 muajt e fundit, duke përbërë shkelje të barazisë në trajtim.  

Gjatë vitit 2024 janë lidhur 7 marrëveshje të posaçme (MEA) ndërmjet MSHMS-së dhe kompanive 

farmaceutike, për zbatim nga FSDKSH, por dy prej tyre janë finalizuar në tejkalim të afatit 60-ditor 

sipas pikës 8 të VKM nr. 314, datë 24.05.2023, parashikuan hyrje në fuqi me VKM nr. 491, datë 

24.07.2024.  

LBR 2024 përfshiu 59 barna pa asnjë konsum dhe pa kontrata (8 në LBR I, 51 në LBR II) dhe, 

pavarësisht 17 njoftimeve zyrtare të importuesve për ndërprerje furnizimi, 16 prej tyre u mbajtën 

sërish në listë, në mospërputhje me nenin 16, pika d)–dh) të Ligjit nr. 105/2014.  

Gjatë hartimit të LBR 2024, propozimet e kompanive farmaceutike për përfshirjen e barnave 

antitumorale origjinatore edhe pse të shoqëruara me ulje të çmimit CIF dhe impakt pozitiv 

buxhetor, nuk u morën në konsideratë nga Komisioni Teknik për shkak të mungesës së fondeve 

buxhetore. U konstatua se FSDKSH nuk ka lidhur kontrata për një sërë barnash “alternativë e 

parë/e vetme”, në kundërshtim me nenet 10 dhe 29 të Ligjit nr. 10383/2011, duke sjellë mungesa 

në treg dhe vështirësi në mbulimin e nevojave të pacientëve.  

Në programin vjetor të kontrollit të farmacive për vitin 2024 nuk janë përfshirë subjekte me luhatje 

të konsiderueshme të vlerave të rimbursimit si dhe nga grupet e kontrollit nuk janë kryer 

verifikimet mbi tregtimin e barnave me rimbursim sipas firmave prodhuese, të përfshira në LBR 

dhe të shpërndara nga depot me kontratë me FSDKSH-në. Kontrata kërkon që hyrjet nga 

importuesi të jenë të regjistruara në mënyrë të kompjuterizuar dhe të shoqëruara me faturë 

tatimore në mungesë të të cilave hyrjet nuk merren në konsideratë për kontroll përmes inventarit. 

Nga auditimi i veprimtarisë së Sektorit të Kontrollit Parësor, u konstatua se kontrolli është kufizuar 

te mjekët me vlerë rimbursimi vjetor mbi 12 milionë lekë duke lënë jashtë 160 mjekë që kanë 

realizuar vlera më të ulëta rimbursimi. Nuk është siguruar mbulimi i plotë me kontrolle në spitale, 

duke realizuar kontrolle vetëm në 20 spitale (3 universitare, 7 rajonale, 10 bashkiake) ndaj 

kërkesës për 5 universitare, 11 rajonale dhe 13 bashkiake me mungesë kontrollesh në 2 spitale 

universitare (“Nënë Tereza”, “Trauma”), 3 rajonale (Dibër, Gjirokastër, Kukës) dhe 2 bashkiake 

(Has, Skrapar), të cilat duhej të kontrolloheshin respektivisht çdo vit dhe të paktën një herë në dy 

vjet. 

U konstatua se përgjatë vitit 2024, një numër importuesish kanë shfaqur vonesa të përsëritura, 

duke shkelur kontratat dy-/trepalëshe, ndërkohë që Sektori i Kontrollit të Depove Farmaceutike 

nuk ka ushtruar kontrolle në depo, nuk ka vlerësuar sinjalizimet dhe nuk ka marrë masa 

administrative sipas nenit 16 (dypalëshe) dhe nenit 20/2 e 20/11 (trepalëshe), në kundërshtim me 

Rregulloren nr. 1 (Kapitulli XI). Sipas “Kushtit penal”, për 20 raste të mungesës së alternativës së 

vetme dhe 10 raste të alternativës së parë, importuesit duhej të ishin penalizuar me 20 milionë 

lekë dhe 5 milionë lekë respektivisht, por është marrë në konsideratë vetëm shkelja e parë 

pavarësisht përsëritjeve. Janë konstatuar gjithashtu, mospërmbushje të detyrimeve kontraktuale 

(neni 15 dhe neni 20/1), pasi nuk janë marë masa administrative/penalizuese pavarësisht 7 

rasteve të mungesës së alternativës së vetme dhe 16 raste të alternativës së parë, për të cilat 

duhej të aplikoheshin penalitete, respektivisht 7 milionë lekë dhe 8 milionë lekë. Gjithashtu, 

FSDKSH nuk ka vënë në dijeni AKBPM sipas nenit 16/1/d të Ligjit nr. 105/2014, gjë që ka penguar 



73 
 

KLSH  

 

masat rregullatore dhe ka rritur rrezikun e mungesave si në rrjetin e hapur, ashtu edhe në atë 

spitalor.  

Gjatë janar–korrik 2024 nuk u realizuan kontrolle në depot farmaceutike, pavarësisht mungesave 

të raportuara dhe në kundërshtim me nenin 6, pikat 3 dhe 5 të marrëveshjeve. Gjithashtu, rezultoi 

mungesë koordinimi/transparence, me përjashtime të justifikuara si “jo më në LBR”, ndonëse 

barnat kanë vazhduar të qarkullonin dhe janë ri-përfshirë me VKM nr. 491, datë 24.07.2024;  

Nga auditimi i procesit të verifikimit të disponibilitetit të barnave alternativë e parë dhe e vetme, 

gjatë vitit 2024 Drejtoria e Kontrollit nuk ka kryer verifikime në terren në 17 raste (janar–korrik) si 

dhe për një subjekt me 59 barna (tetor–dhjetor), me gjithë njoftimet e importuesve për stok nën 

konsum mesatar, të pambështetura me dokumentacion, siç kërkohet nga neni 6 i kontratës së 

mëparshme dhe nenit 5 i kontratës aktuale, si dhe nuk janë aplikuar penalitete sipas neneve 15 

dhe 16 “Kushtet Penale”. 

Nga auditimi mbi vlerësimin e funksionimit dhe efektivitetit të sistemit e-Depo lidhur me 

regjistrimin, monitorimin dhe kontrollin e hyrje-daljeve të barnave nga subjektet importuese 

farmaceutike, për vitin 2024 u konstatua se, nga kompanitë importuese farmaceutike janë kryer 

dalje për barna të klasifikuara si “spitalore” në një sasi prej 3,690,084 njësi, me vlerë 3,225 milionë 

lekë. Nga kjo sasi, 159,760 njësi me vlerë të rimbursueshme 60,485 milionë lekë janë shpërndarë 

në rrjetin e hapur (jo përmes farmacive spitalore publike). Referuar Anekseve 1, të LBR-së 2021 

dhe LBR-së 2024 barnat e klasifikuara si “spitalore” janë të destinuara ekskluzivisht për përdorim 

brenda institucioneve spitalore publike, në bazë të rekomandimeve nga mjekët specialistë, ku e 

gjithë sasia e importuar e tyre sipas kontratave 3-palëshe (FSDKSH – Depo Importuese – QSUT), 

duhet të bëhet dalje vetëm tek farmacitë spitalore publike, sipas të drejtave dhe detyrimeve të 

kontratës. Sa më sipër, veprime në kundërshtim me pikën 1 të VKM nr.489, datë 30.07.2021 “Për 

miratimin e listës së barnave, që rimbursohen nga FSDKSH dhe masën e mbulimit të çmimit të 

tyre”, me pikën 1 të VKM nr.491, datë 24.07.2024“Për miratimin e listës së barnave, që 

rimbursohen nga FSDKSH dhe masën e mbulimit të çmimit të tyre”, të cilat përcaktojnë qartësisht 

se përdorimi dhe rimbursimi i barnave spitalore mund të bëhet vetëm nëpërmjet sistemit spitalor 

publik.  

Për këtë situatë, Drejtoria e Kontrollit në FSDKSH nuk ka marrë veprime parandaluese dhe nuk ka 

ushtruar kontrolle të thelluara ndaj depove farmaceutike që kanë kryer dalje të barnave spitalore 

drejt rrjetit të hapur. Gjithashtu, nuk janë marrë masa për të penalizuar importuesit për shkeljet 

e kushteve kontraktuale. 

Nga auditimi i të dhënave të gjeneruara nga sistemi “e-depo”, për periudhën janar–dhjetor 2024 

u konstatuan raste të shumta të daljeve të barnave nga importuesit/shpërndarësit farmaceutik të 

shoqëruara me fatura me vlerë zero lekë për të cilat çmimi i barit nuk është gjeneruar 

automatikisht nga sistemi, siç parashikohet në manualin e përdorimit të “e-depove” por është 

vendosur manualisht. Për këto barna është përfituar rimbursim të plotë nga FSDKSH në vlerën e 

çmimit të barit sipas LBR-së, plus marzhin tregtar të miratuar prej 24% për tregtimin me pakicë 

dhe 8% për shumicën, sipas përcaktimeve në VKM-së nr. 489 datë 30.07.2021 “Për miratimin e 

listës së barnave që rimbursohen nga FSDKSH dhe të masës së mbulimit të çmimit të tyre” i 

ndryshuar dhe nenit 4 të VKM-së nr. 491, datë 24.07.2024 “Për miratimin e listës së barnave që 

rimbursohen nga FSDKSH-ja dhe të masës së mbulimit të çmimit të tyre”.  

Nga auditimi i të dhënave të gjeneruara nga sistemi “e-depo” për daljet e barnave nga 

importuesit/shpërndarësit farmaceutike gjatë vitit 2024, si dhe të transaksioneve të regjistruara 

në sistemin “e-depo” u konstatua së nga 207 transaksione të regjistruara në sistemin “e-depo”, 

në 37 raste fatura shitjeje për gjithsej 102,778 njësi barna, ato kanë datë skadencë identike me 

datën e shitjes/hyrjes në farmaci dhe në 170 fatura shitjeje për 143,598 njësi barnash janë bërë 

dalje nga depot me datë skadencë me afat 1-5 ditë nga data e shitjes/hyrjes në farmaci.   

Kjo situatë ka ardhur si rezultat i mungesës së mekanizmave efektivë të mbikëqyrjes, monitorimit 

dhe kontrollit, nga ana e strukturave përkatëse të FSDKSH-së, lidhur me qarkullimin e barnave me 

afat skadence të afërt ose të njëjtë me datën e daljes nga depot farmaceutike.  

Nga verifikimi i procedurave, rezultoi se FSDKSH nuk ka kryer kontrolle ose monitorime të 

vazhdueshme dhe të dokumentuara për këto raste. Si pasojë, është lejuar qarkullimi dhe 

përdorimi i barnave të skaduara ose pranë skadencës, në rrjetin farmaceutik, duke u rimbursuar 

nga fondet publike kur shiten në farmacitë me kontratë. Ky fenomen përbën shkelje të 

standardeve të menaxhimit farmaceutik dhe të protokolleve të sigurisë së barnave.  

Nga auditimi i kryer mbi disponibilitetin e barnave në trajtimin e sëmundjeve tumorale është 

evidentuar se, nga institucionet e përfshira në auditim, konkretisht nga Ministria e Shëndetësisë 

dhe Mbrojtjes Sociale, FSDKSH, Agjencia e Barnave dhe Pajisjeve Mjekësore, Qendra Spitalore 

Universitare “Nënë Tereza”, nuk janë ezauruar në mënyrë të plotë veprimet e ndërmarra në 

kuadër të sigurimit të disponibilitetit të barnave, për trajtimin e sëmundjeve tumorale, veçanërisht 

në kuadër të mekanizmave të kontrollit dhe mbikëqyrjes, si dhe bashkëpunimit ndërinstitucional.  

Buxheti i akorduar për sektorin shëndetësor (përkatësisht për barna) rezultoi i nënfinancuar, me  

mangësi në planifikimin e bazuar në nevoja reale nga shërbimet, vonesa proceduriale, kombinuar 

me parregullsi përgjatë procesit të administrimit të barnave, mbikëqyrjes së furnizimeve, si dhe 

mungesës së monitorimit nga organet përgjegjëse. Gjithashtu, janë evidentuar mangësi në 

marrjen e masave për përditësimin e protokolleve të trajtimit të sëmundjeve tumorale, 

planifikimin e nevojave për barna ashtu dhe në mirëadministrimin e tyre.  

Procesi i furnizimit është gjithashtu i ndikuar negativisht nga mungesa e penaliteteve për vonesat 

në zbatimin e kontratave, si dhe nga praktikat joefektive të mbikëqyrjes së zbatimit të kontratave 

dhe kushteve të furnizimit, të cilat në raste të caktuara kanë çuar në certifikimin e padrejtë të 

operatorëve ekonomikë si “pa probleme”, pavarësisht mungesave të gjata të barnave gjatë 

periudhave kritike për trajtimin e pacientëve. 

Në Spitalin Rajonal Vlorë, planifikimi i buxhetit për barna dhe materiale mjekimi, kryhet në një 

procedurë të pa detajuar dhe të pa analizuar, duke mos u bazuar në nevojat reale të fondeve për 

barna. Nga shërbimet spitalore u konstatua se nuk ka analiza të hollësishme të nevojave për barna, 

të tilla si konsum historik i llojit të barnave, nevojat për bana sipas mjekimit, numrit të sëmurëve 

në periudhat e mëparshme dhe sasinë e barnave të akorduara sipas pacientëve etj. Problematikat 

në planifikim kushtëzohen edhe nga kufizimet në tavanet buxhetore të përcjella nga FSDKSH. 

Shpenzimet për buxhetin vendor 

Në zërin shpenzime, buxheti vendor u parashikua me një rritje prej 5,565 milionë lekë krahasuar 

me një vit më parë. Megjithatë, realizimi i vitit 2024 në shumën 74,407 milionë lekë ishte në masën 

89.91% ose 8,344 milionë lekë nën planin përfundimtar të miratuar me aktin normativ nr. 5. 

Pavarësisht se plani i shpenzimeve sipas burimeve të ndryshme të financimit është shoqëruar me 

rritje të njëpasnjëshme sipas akteve normative gjatë vitit 2024, realizimi i tij nuk ka ndjekur të 

njëjtën linjë. Tabela e mëposhtme paraqet raportimet e planit dhe faktit të shpenzimeve për 

buxhetin vendor: 

në milionë lekë 

 
Burimi: Ministria e Financave, përpunuar nga KLSH 

 

Me ligjin fillestar të buxhetit, shpenzimet për buxhetin vendor janë planifikuar në vlerën 71,249 

milionë lekë, nga të cilat shpenzimet nga transfertat e buxhetit të shtetit janë planifikuar në vlerën 

36,657 milionë lekë ose 51% e buxhetit total. Me Aktin Normativ 5, datë 19.12.2024, shpenzimet 

për buxhetin vendor janë rritur për vlerën 11,501 milionë lekë, krahasuar me buxhetin fillestar.  

Megjithatë, ky akt normativ nuk reflekton ndryshimet që ka pësuar ky plan me VKM-t për 

shpërndarje nga fondi i kontigjencës, fondi i rindërtimit apo shkresa të tjera (ri-alokim fondesh), 

duke sjellë planin përfundimtar në nivelin 92,045 milionë lekë, ose 9,655 milionë lekë me shumë 

se plani i parashikuar me AN nr. 5, datë 19.12.2024, dhe me realizim në masën 80.52%.  

Sa i takon nivelit të shpenzimeve të realizuar nga çdo njësi e vetëqeverisjes vendore, rreth 21 njësi 

prej tyre përbëjnë 76.34% të totalit të shpenzimeve të realizuara, ku peshën kryesore e zë Bashkia 

Tiranë, Bashkia Durrës, Bashkia Kamëz, Bashkia Elbasan, Bashkia Vlorë etj. Paraqitja grafike e 

shpenzimeve të realizuara nga bashkitë, në zërin e shpenzimeve për pushtetin vendor paraqitet 

në grafikun në vijim:  

Për vitin 2024, shpenzimet korrente të 
buxhetit vendor janë realizuar për vlerën 
61,087 milionë lekë ose në masën 80.7% të 
totalit të shpenzimeve, ndërsa shpenzimet 
kapitale zënë 19.3% të totalit të 
shpenzimeve dhe janë realizuar në shumën 
14,561 milionë lekë ose 89.9% kundrejt 
planit përfundimtar sipas AN5. Referuar 
bazës së të dhënat të Drejtorisë së 
Financave Vendore, shpenzimet e 
pushtetit vendor janë realizuar në vlerën 
75,648 milionë lekë, kundrejt 74,407 
milionë lekë të raportuar nga Drejtoria e 
Përgjithshme e Thesarit në Tabelën e 
Treguesve Fiskalë të Konsoliduar, me 
diferencë në vlerën 1,241 milionë lekë, 

Burimi: Ministria e Financave, përpunuar nga KLSH 

e cila përfaqëson në përbërje edhe shpenzimet e 

pushtetit vendor për borxhin, sipas llogarive 

ekonomike  dhe eliminime të tjera për efekt të 

kontabilizimit dhe raportimit të shpenzimeve sipas 

natyrës, ku peshën më të madhe të shpenzimeve 

vendore e zënë shpenzimet korrente, ku shpenzimet 

për paga dhe sigurime janë në vlerën 34,014 milionë 

lekë ose 45% e totalit të shpenzimeve.  

        
 

         Mbi detyrimet e prapambetura dhe gjendjen financiare të njësive të 
vetëqeverisjes vendore 

Në fund të vitit 2024, stoku i detyrimeve të prapambetura për njësitë e vetëqeverisjes vendore, 

sipas të dhënave të publikuara në faqen zyrtare të Ministrisë së Financave është 3,258.8 milionë 

lekë, nga të cilat detyrimet e prapambetura për bashkitë janë 3,239.2 milionë lekë dhe për qarqet 

janë në shumën 19.6 milionë lekë. Në krahasim me vitin e mëparshëm, stoku i detyrimeve të 

prapambetura është ulur për shumën 1,580.5 milionë lekë edhe pse referuar bazës së të dhënave 

së pagesave të SIFQ, gjatë vitit 2024, nga bashkitë janë paguar detyrime të prapambetura që i 

përkasin periudhës 2007-2023, në shumën totale 7,267 milionë lekë. 

Për pjesën e detyrimeve të bashkive, stokun më të lartë të detyrimeve të prapambetura e ka 

Bashkia Kavajë, në shumën 737.6 milionë lekë ose 22.7% e totalit të detyrimeve, Bashkia Tiranë 

me detyrime në shumën 570.4 milionë lekë ose 17.6% e totalit, Bashkia Pogradec në shumën rreth 

238.1 milionë lekë ose 7.3% e totalit, Bashkia Rrogozhinë në shumën 161 milionë lekë ose 4.9% të 

totalit etj. Në lidhje me statusin e gjendjes financiare të njësive të vetëqeverisjes vendore për vitin 

2024, 53 bashki janë klasifikuar pa probleme financiare, 5 bashki janë klasifikuar me probleme 

financiare (Pogradec, Vorë, Peqin, Konispol, Cërrik) dhe 3 bashki janë klasifikuar në vështirësi 

financiare (Rrogozhinë, Dimal, Kavajë). Për sa u përket qarqeve, 10 qarqe janë klasifikuar pa 

probleme financiare dhe 2 qarqe janë klasifikuar në vështirësi financiare (Durrës, Berat). 

në milionë lekë 

 

Krahasuar me vitin 2023, konstatohet se Bashkia Rrogozhinë ka kaluar nga statusi me probleme 

financiare në statusin në vështirësi financiare. Bashkia Cërrik dhe Vorë kanë përmirësuar statusin 

krahasuar me vitin e kaluar, duke kaluar nga statusi në vështirësi financiare në statusin me 

probleme financiare. Bashkia Pogradec ka një stok të detyrimeve të prapambetura në nivelin 

18.45% të shpenzimeve vjetore faktike, Bashkia Vorë në nivelin 16.91%, Bashkia Peqin në nivelin 

19.01%, Bashkia Konispol në nivelin 19.46% dhe Bashkia Cërrik në nivelin 22.85% të shpenzimeve 

faktike. Bashkia Dimal dhe Kavajë vijojnë me statusin në vështirësi financiare. Për bashkinë Dimal, 

niveli i detyrimeve të prapambetura paraqitet në nivelin 28.78% të shpenzimeve vjetore faktike, 

bashkinë Rrogozhinë në nivelin 34.64% dhe bashkinë Kavajë në nivelin 54.75% të shpenzimeve 

vjetore faktike. Nga auditimi mbi saktësinë e raportimit të detyrimeve të prapambetura dhe 

përcaktimit të statusit të gjendjes financiare të njësive të vetëqeverisjes vendore, rezultoi se në 

22 bashki detyrimet e prapambetura të raportuara në fund të vitit 2023 rezultojnë 1,730 milionë 

lekë më pak se pagesat e kryera gjatë vitit 2024 për detyrime më të hershme se tetor 2023, pra 

për detyrime të  prapambetura të pa raportuara më parë. Kjo evidenton pasaktësitë në raportimin 

e detyrimeve të prapambetura të mbartura nga vitet e kaluara dhe  duke ndikuar në saktësinë e 

vlerësimit të gjendjes financiare të njësive të vetëqeverisjes vendore3. 

                                                             
3 Ligji nr. 68/2017 “Për financat e vetëqeverisjes vendore”, i ndryshuar me ligjin nr. 40/2023, parashikon llogaritjen e gjendjes financiare nga 
shpenzimet vjetore të miratuara te shpenzimet vjetore faktike, duke dhënë vlerësim më realist të situatës. Parashikohen katër nivele: (i) me 
probleme financiare - vonesa >30 ditë dhe detyrime të papaguara ≥15% të shpenzimeve faktike; (ii) në vështirësi financiare – vonesat vijojnë 

Në nivel sistemi vendor, për vitin 2024, raporti i stokut të detyrimeve të prapambetura, ndaj totalit 

të të ardhurave të veta faktike rezulton të jetë rreth 7.3%. Krahasuar me një vit më parë, ky raport 

është zvogëluar me rreth 6.5%. Megjithatë, një pjesë e bashkive kanë një raport mjaft të lartë, 

mbi 100% të stokut të detyrimeve të vitit 2024 ndaj të ardhurave të veta, si Dibra (105%), Konispoli 

(110%), Rrogozhina (111%) dhe Peqini (128%). Kapaciteti fiskal mjaft i ulët i këtyre bashkive dhe 

menaxhimi jo i mirë i mbledhjes së të ardhurave dhe planifikimit të shpenzimeve ka krijuar këto 

problematika në stokun e detyrimeve. Bashkitë me përqindjen më të lartë të këtij raporti janë 

paraqitur në grafikun në vijim: 

 

Burimi: Ministria e Financave  

Shpenzime të tjera. Në zërin shpenzime të tjera, buxheti i vitit 2024 u parashikuar me 16 milionë 

lekë më pak krahasuar me një vit më parë dhe realizimi faktik në shumën 30,931 milionë lekë ose 

349 milionë lekë nën parashikimin buxhetor. Tabela e mëposhtme paraqet raportimet e planit dhe 

faktit për zërat analitik të shpenzimeve të tjera: 

në milionë lekë 

Burimi: Ministria e Financave, përpunuar nga KLSH 

                                                             
muajin pasues dhe detyrimet >25%; (iii) në vështirësi serioze financiare - borxhe afatgjata + detyrime të papaguara >80%; (iv) paaftësi paguese 
– dështim i planit të rehabilitimit dhe/ose borxhe + detyrime >130% të shpenzimeve vjetore faktike. 

Zëri më përfaqësues i këtyre shpenzimeve paraqitet “ndihma ekonomike dhe paaftësia”, i 

realizuar në shumën 26,841 milionë lekë ose 1,891 milionë lekë më shumë se plani përfundimtar 

dhe 1,154 milionë lekë më shumë se realizimi i vitit të kaluar. Kjo rritje ka ardhur nga zgjerimi i 

fondit të mbështetjes financiare për shtresat në nevojë në fund të vitit financiar, akorduar me 

aktin normativ nr. 5 datë 19.12.2024. 

Transferime kapitale. Transferimet kapitale përfshijnë pagesat e kryera për krijimin e kapitalit 

fillestar të shoqërive të krijuara, dhe rritjen e tyre. Në vitin 2024 transfertat kapitale paraqiten në 

vlerën 550 milionë lekë, me një ulje prej 216.48 milionë lekë krahasuar me 2023. Për këtë zë 

buxhetor nuk është parashikuar plan sipas tabelës 4 të aktit normativ nr. 5 datë 19.12.2024, duke 

mbivlerësuar raportimin e realizimit të zërave të shpenzimeve. 

B.2. Shpenzimet kapitale 

Në zërin e shpenzimeve kapitale, buxheti u ul me 3,620 milionë lekë krahasuar me faktin e një viti 

më parë. Gjithashtu, realizimi i vitit 2024 në shumën 115,433 milionë lekë rezultoi 16,787 milionë 

lekë nën planin buxhetor përfundimtar. Tabela e mëposhtme paraqet raportimet e planit dhe 

faktit për zërat analitik të shpenzimeve kapitale: 

në milionë lekë 

 
Burimi: Ministria e Financave, përpunuar nga KLSH 

 

Gjatë vitit 2024, vlera e planifikuar e investimeve publike është rritur nga ligji i buxhetit deri në 

aktin normativ nr.3. Ndërsa Akti Normativ nr. 5 datë 19.12.2024, ka kryer shkurtime në nivelin e 

investimeve duke reflektuar efektin e mosrealizimeve në nivel projekti. Pavarësisht rishikimeve 

realizimi i këtij treguesi paraqitet poshtë planit të rishikuar, ku konkretisht financimi i huaj është 

nënrealizuar me rreth 11,403 milionë lekë dhe financimi i brendshëm në shumën 4,487 milionë 

lekë.  

Shpenzimet kapitale me financim të huaj janë realizuar në masën 60.4% kundrejt planit 

përfundimtar dhe me mosrealizim në vlerën 26,603 milionë lekë ose 39.58% e planit fillestar. 

Megjithatë, krahasuar me vitin 2023, është shënuar një rritje prej 3,666 milionë lekë ose 26.6% 

më shumë. 

Nisur nga fakti që në treguesit fiskalë të raportuar janë përfshirë në zërin e investimeve 

publike edhe realizimet e financuara nga fondi rezervë i buxhetit të shtetit, në shumën 1,537 

milionë lekë, efekti i mosrealizimit paraqitet në shumën 18,323 milionë lekë, ose 13.8% të planit 

përfundimtar. 

Nga auditimi konstatohet gjithashtu se, shpenzimet për investime kapitale nuk janë realizuar në 

mënyrë të njëtrajtshme përgjatë vitit buxhetor, duke arritur vlerën më të lartë të realizimit prej 

51,660 milionë lekë, ose 45% të totalit në muajin dhjetor 2024. Pas paraqitjes së kërkesave në 

projekt buxhet, me ligjin nr. 97/2023 “Për buxhetin e vitit 2024”, janë miratuar fonde sipas tabelës 

shoqëruese nr. 1, në shumën 922,800 mijë lekë më shumë se kërkesat e paraqitura për investimet 

kapitale me financim të brendshëm. Fondet për investime shtesë janë paraqitur në tabelën e 

mëposhtme: 

             në mijë lekë 

 
Burimi: Ministria e Financave, përpunuar nga KLSH 

Pakësime janë konstatuar vetëm për Ministrinë e Financave, ndërkohë që shtesat paraqiten 

kryesisht në institucionet e Sistemit të Drejtësisë, buxhetin e Kuvendit dhe grupit 87 “Institucione 

të tjera qeveritare” për AKSHI-n, në programin “E-qeverisja”. 

Me Aktin Normativ nr. 1 datë 21.02.2024, janë parashikuar shtesa në planin e investimeve publike 

në shumën 6,200 milionë lekë, nga të cilat shtesa në investimet me financim të brendshëm në 

shumën 10,200 milionë lekë dhe pakësime në investimet me financim të huaj në shumën 4,000 

milionë lekë. Me këtë akt janë pasqyruar ndryshimet edhe në buxhetin vjetor të riorganizimit të 

ministrive të reja, duke u bazuar në fushat e përgjegjësisë funksionale dhe ndarjen institucionale 

dhe buxhetore mes Ministrisë së Financave dhe Ministrisë së Ekonomisë, Kulturës dhe Inovacionit, 

në zbatim të VKM nr. 30 dhe VKM nr. 31 datë 17.01.2024. Ndryshimet më të mëdha në programet 

dhe institucionet përkatëse për investimet publike me financim të brendshëm dhe të huaj 

paraqiten në tabelën e mëposhtme: 

                 Në mijë lekë 

 
Burimi: Ministria e Financave, përpunuar nga KLSH 

Shtesat më të mëdha konstatohen vetëm një muaj pas detajimit fillestar të fondeve të investimeve 

në programin “Transporti Rrugor” në shumën 1,000 milionë lekë, në programin “Transporti Detar” 

në shumën 1,200 milionë lekë (së bashku me ndryshimin e burimit të financimit nga ai i jashtëm 

në të brendshëm për projektin e “Portit të ri tregtar - Porto Romano, Durrës” me vlerë të 

përgjithshme 9,000 milionë lekë), në programin e transportit hekurudhor në shumën 1,000 

milionë lekë, në programin “Furnizimi me ujë dhe kanalizime” në shumën 1,000 milionë lekë dhe 

në programin “Programe zhvillimi” të FSHZH në shumën 2,000 milionë lekë. Në konkluzion, 

konstatohet se efektet e Aktit Normativ nr. 1, janë: 

‣ kanë ndryshuar burimin e financimit për projektin madhor për “Portin e ri tregtar - Porto 

Romano, Durrës”, duke rritur njëkohësisht vlerën e financimit për vitin 2024 vetëm një muaj 

pas miratimit të ligjit dhe ende pa u kryer procesi i detajimit fillestar të investimeve; 

‣ kanë rritur financimin e huaj në 3,000 milionë lekë për MIE, vetëm një muaj pas miratimit të 

buxhetit për projekte ekzistuese; 

‣ kanë rritur financimin e huaj në 1,600 milionë lekë për FSHZH vetëm një muaj pas miratimit 

të buxhetit për projekte ekzistuese; 

‣ kanë rritur financimin për investimet me financim të brendshëm për FSHZH në projektin e 

investimit M56009 “Projekte investimi” me 400 milionë lekë, pa një projekt specifik dhe në 

vijim është kryer shpërndarja e tij në projekte të reja/vazhdim. 

 

Me aktin normativ nr. 3 datë 28.08.2024 janë ndryshuar fondet për investime kapitale në shumën 

14,925 milionë lekë, nga 135,581 milionë lekë sipas aktit normativ nr. 1 datë 21.02.2024, në 

shumën 150,506 milionë lekë, duke ndryshuar fondet për: 

‣ shtesë në investimet kapitale me financim të brendshëm në shumën 12,925 milionë lekë; 

‣ shtesë për rindërtimin në shumën 2,000 milionë lekë; 

‣ financimin e huaj me lëvizje ndërmjet programeve, konkretisht pakësimin e programit 4220 

“Siguria ushqimore dhe mbrojtja e konsumatorit” në shumën 170 milionë lekë dhe programit 

4250 “Zhvillimi Rural duke mbesht. Prodh. Bujq, Blek, Agroind dhe Market.” në shumën 400 

milionë lekë të MBZHR dhe shtesën e programit 6210 “Programe zhvillimi” në shumën 570 

milionë lekë për FSHZH. 

Nga auditimi konstatohet se në MIE janë shtuar fondet për 6,750 milionë lekë në dy programe 

buxhetore, në FSHZH janë shtuar fondet buxhetore në shumën 5,000 milionë lekë për 3 programe 

buxhetore dhe në grupin 87 për institucione të tjera janë shtuar fonde për AKSHI-n në një program 

buxhetor në shumën 600.5 milionë lekë. 

Me aktin normativ nr. 5 datë 19.12.2024 janë pakësuar fondet për investime kapitale me 18,286 

milionë lekë, nga 150,506 milionë lekë sipas aktit normativ nr. 3 datë 28.08.2024, në 132,219 

milionë lekë, duke ndryshuar fondet për: 

‣ pakësim në investimet kapitale me financim të brendshëm në shumën 7,086 milionë lekë, 

‣ pakësim në financimin e huaj në shumën 11,200 milionë lekë. 

Megjithëse në muajin dhjetor 2024, me anë të Aktit Normativ nr. 5 datë 19.12.2024 janë shkurtuar 

fondet e investimeve me rreth 18,000 milionë lekë në krahasim me planin e përditësuar, 

konstatohet se ato nuk kanë reflektuar ecurinë e projekteve të cilat paraqiten me mosrealizim në 

fund të vitit buxhetor. Lista e institucioneve për të cilat kanë ndryshuar fondet për investimet 

kapitale në muajin dhjetor paraqitet në tabelën e mëposhtme: 
                         

 Në mijë lekë 

 
Burimi: Ministria e Financave, përpunuar nga KLSH 

Në të gjitha institucionet ka shkurtime në fondet në dispozicion për investime kapitale me 

përjashtim të MIE dhe MEPJ. Pakësimet më të mëdha paraqiten në MBZHR, MM, FSHZH etj. 

Problematika të konstatuara në investimet publike me financim të brendshëm 

Nga auditimi mbi listën e investimeve publike të detajuara për periudhën 2024-2026, pjesë e 

projekt ligjit “Për buxhetin e vitit 2024”, të paraqitur në Kuvend, u konstatua se ky dokument 

mbart pasaktësi në plotësimin e tij, si më poshtë: 

-U konstatuan pasaktësi në vlerat e raportuara ndërmjet viteve ku vlera totale e projekteve nuk 

përputhet me vlerat sipas kolonave: financime deri në 2022, plani 2023, parashikimet 2024–2026 

dhe “pas 2026”, ku totali rezulton 509,303.8 milionë lekë, ndërsa shuma e kolonave 487,316.8 

milionë lekë, duke lënë të pambuluar 21,986.9 milionë lekë. Kjo pasaktësi përsëritet gjerësisht në 

programet buxhetore të ministrive të linjës. 

-U konstatuan pasaktësi ndërmjet shumës totale të projekteve në nivel programi buxhetor dhe 

shumës aritmetike të projekteve analitike përkatëse, të përhapura gjerësisht në të gjitha 

programet. Dokumentacioni i paraqitur nuk është sipas parashikimeve të nenit 29 “Projektbuxheti 

vjetor”, të ligjit nr. 9936/2008 “Për menaxhimin e sistemit buxhetor në Republikën e Shqipërisë”, 

i ndryshuar, referuar komponentëve të listës së investimeve publike për çdo program buxhetor. 

-Në dokument është përfshirë kolona “Për tu paguar pas vitit 2026” e cila paraqitet në total në 

shumën 86,383.4 milionë lekë (megjithëse mbart pasaktësi në shumën aritmetike të vlerës 

analitike në nivel projekti sipas programit dhe ministrisë së linjës), ndërkohë që referuar kuadrit 

ligjor për buxhetin, shpërndarja e fondeve duhet të kryhet për tre vite buxhetore. Nga auditimi 

konstatohet se angazhimet e parashikuara në listën e investimeve publike, janë përtej tavaneve 

trevjeçare të propozuar për t’u miratuar me ligjin vjetor të buxhetit, për shkak të projekteve në 

vazhdim nga vitet e kaluara, si dhe projektet e reja të propozuara për tu financuar. 

Problematika të konstatuara në miratimin e detajimit të shpenzimeve kapitale nga 

autoriteti përgjegjës.  

Nga auditimi i shkresave të detajimit të fondeve buxhetore konstatohet se për shpenzimet 

operative miratimi i detajimit kryhet nga nëpunësi i parë autorizues, ndërkohë që për fondet e 

investimeve nga Ministri i Financave. Në nenin 43 të ligjit nr. 9936/2008 “Për menaxhimin e 

sistemit buxhetor në Republikën e Shqipërisë”, i ndryshuar parashikohet që nëpunësi i parë 

autorizues miraton detajimin e fondeve buxhetore, të shpërndara për çdo njësi shpenzuese dhe 

është përgjegjës që kjo të reflektohet në kohë në sistemin e thesarit. Të drejtat dhe limitet të 

ministrit të financave në rishpërndarjen e fondeve përkundrejt fondeve të investimeve janë 

parashikuar vetëm në nenin 44 të ligjit “Rishpërndarja e fondeve buxhetore”. Sipas nenit 30 të 

këtij ligji, për rishpërndarjet e fondeve të projekteve të investimeve brenda të njëjtit program të 

njësisë së qeverisjes qendrore miratimi kryhet nga Ministri i Financave.  

Nga auditimi mbi miratimin e listës unike së investimeve u konstatua se në VKM nr. 887 datë 

27.12.2022 “Për procedurat e menaxhimit të investimeve publike”, të ndryshuar është 

parashikuar që, projektet e reja të investimeve publike mbi kufijtë e vendosur me udhëzim nga 

ministri përgjegjës për financat, të klasifikohen si projekte investimi me rëndësi strategjike dhe si 

rrjedhojë i nënshtrohen procesit të vlerësimit për përfshirjen e tyre në Listën Unike të Projekteve 

me Rëndësi Kombëtare. Këto projekte investimi përfshihen në PBA apo buxhetin vjetor në 

përputhje me hapësirën fiskale, vetëm pasi të jenë bërë pjesë e listës unike të projekteve me 

rëndësi kombëtare, të rankuar dhe të miratuar me vendim të Këshillit të Ministrave. Kjo listë, sipas 

pikës 5 të kësaj VKM-je miratohet jo më vonë se data 31 Janar dhe rishikohet jo më vonë se data 

1 Korrik, nëse vlerësohet e nevojshme. Për vitin buxhetor 2024, rezulton se listat janë miratuar 

me VKM nr. 161 datë 20.03.2024 “Për miratimin e dokumentit të politikave prioritare 2025-2027” 

dhe VKM nr. 533 datë 12.08.2024 “Për një ndryshim në Vendimin nr. 161 datë 20.03.2024”. Për 

sa më sipër konstatohet se nga Këshilli i Ministrave nuk janë respektuar afatet për miratimin në 

kohë të Listës Unike të Projekteve me Rëndësi Kombëtare. 

Nga auditimi rezulton se, një pjesë e konsiderueshme e fondeve të disbursuara menjëherë pas 

miratimit të Aktit Normativ nr. 5 datë 19.12.2024, janë përdorur për të mbuluar detyrimet për 

projekte për të cilat nuk është detajuar në kohë plani buxhetor, si dhe për shlyerjen e detyrimeve 

të prapambetura nga vitet e kaluara, duke lejuar rritjen e borxheve të reja të investimeve në 6-

mujorin e parë.  

Në 7 raste nga projektet e audituara, financimi i projekteve të investimit publik, nuk ka shkuar 

plotësisht për kontrata në vazhdim, duke qenë në kundërshtim me pikën 23 të Udhëzimit Standard 

të Zbatimit të Buxhetit nr. 9 datë 20.03.2018, i ndryshuar dhe udhëzimin nr.1 datë 24.01.2024 

“Për zbatimin e buxhetit të vitit 2024”. Për këto projekte, konstatohet se shpërndarja e financimit 

nuk ndjek përcaktimet e detajimit të buxhetit minimalisht 20% viti 1, 30% viti 2 dhe 30% viti 3, 

përgjatë zbatimit të tij, si dhe shlyerja e tyre është parashikuar të kryhet pas tre viteve buxhetore. 

Konstatohet ulja e fondeve buxhetore me Akt Normativ, me efekt mbylljen e 11 projekteve për të 

cilat ndërkohë janë zhvilluar procedura e prokurimit gjatë periudhës shtator-dhjetor 2024 dhe që 

në shumicën e rasteve kanë rezultuar edhe me lidhje të kontratave, ka bllokuar mundësinë e 

regjistrimit të angazhimeve në sistemin informatik financiar të qeverisë.  

Në 23 raste nga projektet e audituara, autoritetet kontraktore kanë iniciuar procedurat e 

prokurimit për një vlerë 42,465 milionë lekë, e cila është më e lartë se fondet në dispozicion sipas 

shpërndarjes 3-vjeçare të buxhetit të miratuar, në kundërshtim me përcaktimet e nenit 50 të ligjit 

për menaxhimin e sistemit buxhetor.  

Në 20 raste nga projektet e audituara, procedura e prokurimit/angazhimi është kryer përtej afatit 

ligjor 15 tetor të vitit buxhetor, si afati i fundit për ndërmarrjen e angazhimeve të reja në zbatim 

të nenit 51 të ligjit për menaxhimin e sistemit buxhetor.  

Në 19 raste me vlerë totale prej 5,723 milionë lekë nga projektet e audituara është konstatuar 

lidhja e kontratave përtej fondeve në dispozicion, në kundërshtim me përcaktimet e nenit 50 të 

ligjit për menaxhimin e sistemit buxhetor. 

Në 25 raste nga projektet e audituara konstatohen çelje të projekteve të investimit publik me akte 

normative, të cilat nuk ka qenë pjesë e PBA-së 2024-2026 si dhe as pjesë e listës së investimeve 

publike të paraqitur me Projekt Buxhetin e vitit 2024. Kjo praktikë financimi të projekteve që nuk 

kanë ndjekur procesin e miratimit në fazat e planifikimit, zhvleftëson procesin planifikues 

afatmesëm buxhetor. 

                                                                                                                                                             Në milionë lekë 

 

Në 21 raste nga projektet e audituara, detajimi i fondeve është kryer për një periudhë 3-vjeçare 

ndërkohë që, kohëzgjatja e projektit sipas të dhënave të prokurimeve nga APP rezulton të jetë më 

pak se shpërndarja e fondeve (6 muaj, 1 vit apo 2 vjet). 

Në 9 raste nga projektet e audituara, vlera e detajuar në ligjin fillestar për vitin 2024 është më e 

vogël se kosto e projektit e planifikuar në projekt buxhet, si dhe shpërndarja e shumave nuk është 

e njëjtë sipas viteve të fillimit dhe mbarimit. 

Nga auditimi konstatohet se në përgjithësi është respektuar rregulli 20%, 30% dhe 30% i 

shpërndarjes së fondeve për 3 vite, por pas lidhjes së kontratës, fondet e investimeve janë 

shkurtuar në favor të projekteve të reja dhe duke mos respektuar këtë rregull në vijim. Megjithatë, 

në 12 raste është konstatuar se përfshirja në listën e investimeve publike në projekt buxhet dhe 

në detajim fillestar të fondeve nuk respekton shpërndarjen e buxhetit sipas viteve në masën 20%, 

30% dhe 30% të kostos totale të projektit, sipas përcaktimeve të VKM nr.887 datë 27.12.2022 “Për 

procedurat e menaxhimit të investimeve publike”, i ndryshuar. 

Detajimi i fondeve të investimeve në masën 20% të vlerës së projekteve me aktin normativ nr. 3 

datë 28.08.2024, nëpërmjet pikës 4 të nenit 11 të ligjit nr. 97/2023 “Për buxhetin e vitit 2024”, 

përbën risk për përdorim në kohë të këtyre fondeve, si pasojë e kohës së mbetur në dispozicion 

për realizimin e fondeve buxhetore deri në fund të vitit.   

Në 11 raste nga projektet e audituara, detajimi i fondeve në fillim të vitit është kryer në masën 

20% të vlerës së projektit, ndërkohë që pas lidhjes së kontratës, fondet janë pakësuar por më pas 

në muajin dhjetor këto fonde janë rritur përsëri. 

Në milionë lekë 

 

 

Për 245 projekte investimi, çeljet janë kryer për herë të parë në muajt shtator-dhjetor në shumën 

14,774 milionë lekë. Vetëm në muajin dhjetor evidentohen 16 projekte investimi, në shumën 355 

milionë të çelura për herë të parë me aktin normativ nr. 5 datë 19.12.2024, të cilat paraqesin një 

vlerë realizimi 345 milionë lekë. Gjithashtu, në një numër të konsiderueshëm projektesh, vlera e 

fondit të detajuar përputhet plotësisht me faturat e lëshuara.  

Vetëm në muajin Dhjetor, janë mbyllur 323 projekte investimi të cilët janë çelur nga muaji janar-

tetor, ndërkohë që konstatohen edhe projekte të cilat kanë qëndruar të hapura vetëm për 2-3 

muaj, në 78 raste në shumën 6,673 milionë lekë. Gjithashtu, në muajin dhjetor evidentohen dhe 

150 projekte me financim të brendshëm të cilat kanë vlerë realizimi 0 lekë, ndërkohë që nuk janë 

marrë masa për rishpërndarjen e fondeve të këtyre në projekteve pa realizime duke mbetur të 

papërdorura.  

Nga auditimi janë konstatuar raste të klasifikimit të shpenzimeve operative në zërin e 

shpenzimeve për investime. Në Fondin Shqiptar të Zhvillimit, në programin buxhetor 6210 

“Programe zhvillimi” raportohet si investim i realizuar kosto lokale e menaxhimit të projekteve të 

investimit në shumën 668 milionë lekë, me kod projekti M560322 “Projekti i rrugëve dytësore dhe 

lokale”, ndërkohë që këto fonde administrohen në llogari bankare të nivelit të dytë nga Fondi 

Shqiptar i Zhvillimit për aktivitetin e shpenzimeve korrente të institucionit, për menaxhimin e 

52,658.00 

projekteve të investimit. Në programin 4250 “Zhvillimi rural” në AZHBR konstatohet se janë 

raportuar investime kapitale me kod projekt 18AL301 “Përfitues nga Programi IPARD II nga masa 

1” në shumën 152 milionë lekë, kapitulli 3 “kosto lokale”. Këto pagesa kryhen në kuadër të 

bashkëfinancimit të fondeve të BE-së për mbështetjen e fermerëve/agroturizimit në kryerjen e 

investimeve nga ana e investitorëve, pra për nga natyra, nuk kemi të bëjmë me investim kapital, 

por me grant të dhënë të tretëve. Në këtë mënyrë, treguesit e investimeve publike janë të 

mbivlerësuar për këto fonde të cilat përfshijnë shpenzimin e tyre në zëra të shpenzimeve 

operative dhe jo investime publike. 

Nga auditimi i projekteve të investimeve me financim të brendshëm janë konstatuar 130 

institucione të qeverisjes qendrore që  kanë paguar detyrime të prapambetura në vlerën 8,385 

milionë lekë, të cilat përfaqësojnë rreth 9.4% të investimeve kapitale me financim të brendshëm 

të realizuara për vitin 2024. Pagesa e këtyre detyrimeve të cilat janë raportuar si investime të vitit 

2024, është në kundërshtim me pikën a, të nenit 61, të ligjit nr. 9936/2008 “Për menaxhimin e 

sistemit buxhetor në Republikën e Shqipërisë”. Si pasojë, treguesit e realizimit të investimeve 

publike për vitin 2024 rezultojnë të mbivlerësuar në këtë masë dhe kërkojnë rishikim e korrigjim 

përmes riklasifikimit të pagesave si shlyerje detyrimesh të prapambetura. 

Nga Ministria e Financave është dhënë miratimi për 4 kontrata të Fondit Shqiptar të Zhvillimit për 

parapagime në vlerën 453.8 milionë lekë. Këto kontrata nuk paraqesin elementë për të qenë të 

një rëndësie të veçantë, si dhe nuk ka dokumentacion bashkëlidhur për të vërtetuar rëndësinë e 

veçantë të tyre, duke sjellë si pasojë financimin me fonde buxhetore të operatorëve ekonomikë 

privatë pa filluar punën për kryerjen e investimeve publike. Këto parapagime janë kryer në 

kundërshtim me pikën 160 dhe 161 të Udhëzimit nr. 9, datë 20.03.2018 “Për procedurat 

standarde të zbatimit të buxhetit”, i ndryshuar. 

Nga auditimet në njësitë e qeverisjes së përgjithshme në lidhje me shpenzimet u  konstatuan 

problematika në realizimin e tyre, si më poshtë:  

‣ Parregullsi lidhur me hartimin e preventivave dhe përllogaritjen e fondit limit, pasi janë 

përfshirë në mënyrë jo të drejtë dhe të pa argumentuar zëra punimi dhe në disa raste 

vendosja e çmimeve të zërave të punimit, nuk është në përputhje me manualet e ndërtimit, 

duke rritur në mënyrë joreale fondin limit në shtatë njësi të vetëqeverisjes vendore dhe në dy 

njësi te qeverisjes qendrore, 

‣ Mos përputhje mes afatit të lëvrimit të objektit që prokurohet në raport me natyrën e mallit, 

shërbimit apo punëve që prokurohen në dy njësi të vetëqeverisjes vendore, dhe në tre njësi 

te qeverisjes qendrore, 

‣ Në hartimin e specifikimeve teknike nuk janë angazhuar anëtarët e komisioneve përkatëse 

sipas përcaktimeve ligjore në një njësi të vetëqeverisjes vendore dhe në një njësi te qeverisjes 

qendrore, 

‣ Kërkesat për prokurim nuk argumentohen me disponibilitetin në inventar të mallrave që 

kërkohen të prokurohen në një njësi të vetëqeverisjes vendore dhe në një njësi te qeverisjes 

qendrore,  

‣ Janë parashikuar dhe kryer procedura me copëzim të fondit të prokurimit me vlerë të vogël,  

‣ Janë konstatuar prokurime të drejtpërdrejta, pa dokumentacion të përllogaritjes së fondit 

limit në dy njësi të vetëqeverisjes vendore, dhe në tre njësi te qeverisjes qendrore, 

‣ Grupi i punës i ngritur/miratuar për specifikime teknike/vlerësimit të ofertave të procedurave 

të prokurimit/zbatimit të kontratës nuk ka në përbërje të tij specialist të fushës në dy njësi të 

vetëqeverisjes vendore , dhe në dy njësi te qeverisjes qendrore, 

‣ Mangësi në kriteret e specifikimeve teknike të vendosura në procedurat e prokurimit, në disa 

raste jashtë objektit të kontratës dhe jo në përpjesëtim me volumin dhe natyrën e punimeve, 

si dhe mos argumentim apo analizim i nevojës për numrin e punonjësve, apo numrin e 

makinerive të kërkuar në trembëdhjetë njësi të vetëqeverisjes vendore, dhe në pesë njësi te 

qeverisjes qendrore, 

‣ Plani buxhetor i pa detajuar dhe pa analizë duke u anashkaluar procedurat e prokurimit publik, 

si dhe me mungesë të aktit të marrjes në dorëzim në dy njësi te qeverisjes qendrore, 

‣ Mangësi në hartimin e raportit përmbledhës të prokurimit në pesë njësi te qeverisjes 

qendrore, 

‣ Mangësi në verifikimin e dokumentacionit të prokurimit duke shpallur fitues operatorë 

ekonomik me mangësi në plotësimin e kritereve të kualifikimit, si gjatë vlerësimit të 

vetëdeklarimeve, ashtu edhe gjatë verifikimit të dokumentacionit fizik të dorëzuar nga fituesit 

në katërmbëdhjetë njësi të vetëqeverisjes vendore, dhe në gjashtë njësi te qeverisjes 

qendrore. Mangësitë kryesore konstatohen në disponimin e licencave përkatëse të kërkuara, 

mungesë dokumentacioni për makineritë e deklaruara,  mos plotësim dokumentacioni në 

referencë të “Kritereve të Përgjithshme”, 

‣ Vonesa në marrjen në dorëzim të mallrave apo mos kryerje e të gjitha shërbimeve të 

përcaktuara në kontratë në dy njësi të vetëqeverisjes vendore, dhe në tre njësi te qeverisjes 

qendrore, 

‣ Duplikim i procedurave të blerjes për të njëjtin qëllim, referuar objektit të kontratës në një 

njësi te qeverisjes qendrore, 

‣ Diferenca midis punimeve faktike dhe ato të raportuara në situacionin përfundimtar në 

pesëmbëdhjetë njësi të vetëqeverisjes vendore,  në një njësi te qeverisjes qendrore, 

‣ Pagesa të kryera pa konfirmimin e strukturave përkatëse autorizuese dhe në një njësi te 

qeverisjes qendrore, 

‣ Mangësi në dokumentacionin justifikues për urdhër shërbimet, në rastet e shpenzimeve pritje 

përcjellje në dy njësi te qeverisjes qendrore, 

‣ Janë lidhur kontrata me operatorë të huaj me TVSH duke ngarkuar me kosto shtesë buxhetin 

e shtetit në një njësi te qeverisjes qendrore. 

 

Problematika të konstatuara në ekzekutimin e investimeve publike me financim të huaj 

Në vitin 2024, planifikimi fillestar në raport me planin përfundimtar paraqet shkurtime në rreth 

15,200 milionë lekë ose rreth 34% për investimet kapitale me financim të huaj.  
 

Efekti më i madh në këtë ndryshim konstatohet se ka ardhur nga ndryshimi i burimit të financimit 

për projektin madhor për “Portin e ri tregtar - Porto Romano, Durrës” në rreth 8,900 milionë lekë, 

duke rritur njëkohësisht vlerën e financimit për vitin 2024 vetëm një muaj pas miratimit të ligjit 

dhe ende pa u kryer procesi i detajimit fillestar të investimeve. Konstatohet se është kryer rishikim 

i buxhetit me akt normativ për Ministrinë e Infrastrukturës dhe Energjisë vetëm një muaj pas 

miratimit të ligjit, për projekte të cilat janë në vazhdim duke ndryshuar në mënyrë të 

konsiderueshme vlerën e financimit, nëpërmjet përdorimit të fondit të ngrirë në vlerë 106 milionë 

lekë, dhe ku vlera e projekteve të shtuara në total paraqitet 3,106 milionë lekë për Ministrinë e 

Infrastrukturës dhe Energjisë. Gjithashtu me Aktin Normativ nr.5 të fund vitit në 19.12.2024, në 

Ministrinë e Mbrojtjes, programi “Forca e Luftimit”, janë pakësuar fondet buxhetore vetëm 12 

ditë nga mbyllja e vitit buxhetor në vlerën 5,400 milionë lekë, me qëllim zbutjen e efektit të 

mosrealizimeve në treguesit e konsoliduar fiskalë. 

Në fund të vitit 2024, për 4 projekte investimi me financim të huaj, konkretisht 4 grante në vlerën 

19.2 milionë lekë, disbursimet janë regjistruar në vlerë negative. Regjistrimi i disbursimeve në 

vlerë negative nuk ka logjikë ekonomike, deri sa kemi të bëjmë me të ardhura, si dhe ul vlerën 

totale të disbursimeve, me një efekt prej 17,744.28 milionë lekë, kjo jo në përputhje me pikën 6.3 

të Udhëzimit të MFE nr. 35, datë 21.09.2020. 

Për 123 projekte në shumën 326.91 milionë lekë nuk rezulton të ketë plan buxhetor për realizimin 

e tyre edhe pas ndryshimit me AN nr. 5, datë 19.12.2024. Realizimi i projekteve të investimeve me 

financim të huaj pa pasur plan buxheti apo në tejkalim të planit buxhetor të miratuar, si dhe mos 

marrja e masave për sistemimin e tyre nëpërmjet rialokimeve gjatë vitit apo gjatë procesit të 

rishikimit të buxhetit është në kundërshtim me pikën 28 të Udhëzimit Plotësues të Ministrisë së 

Financave nr. 1, datë 24.01.2024 “Për zbatimin e buxhetit të vitit 2024”.  

Në 126 projekte në vlerën 1,007.66 milionë lekë, konstatohet realizim në tejkalim të planit të 

buxhetit të miratuar. Janë raportuar si investime kapitale fonde të cilat janë përdorur për paga, 

sigurime shoqërore, shëndetësore dhe operative të tjera në shumën 513.79 milionë lekë nga 

grantet dhe 62.28 milionë lekë nga kreditë. 

Nga auditimi rezulton se investimet me financim të huaj kanë arritur në vlerën 17,725.07 milionë 

lekë, nga të cilat disbursimet në formë granti në vlerën 4,757.29 milionë lekë, ndërsa disbursimet 

në formë kredie, janë regjistruar në vlerën 12,968 milionë lekë.  

Nga auditimi rezultoi se për investimet me financim të huaj ka mospërputhje midis regjistrimeve 

të strukturës së borxhit dhe Thesarit. Edhe pse është kryer akt-rakordim nëpërmjet dy strukturave, 

rakordimi është bërë në monedhë origjinale dhe jo në monedhë kombëtare, duke krijuar diferenca 

në treguesit fiskalë të raportuar. Gjithashtu, diferenca në raportim konsiston edhe në përfshirjen 

e komisioneve të disbursimit nga struktura përgjegjëse e borxhit, ndërsa Thesari raporton neto pa 

komisione disbursimi. Konstatohet se disbursimet në formë kredie së bashku me komisionet e 

disbursimit raportohen në shumën 13,016 milionë lekë sipas borxhit dhe 12,968 milionë lekë sipas 

thesarit, me një diferencë në shumën 48 milionë lekë, e cila sipas shpjegimeve konsiston në 

diferencat e kursit të këmbimit nga raportimi i njësive të zbatimit të projektit në thesar ndërkohë 

që në sistemin e borxhit pasqyrohen të regjistruara me kursin e datës në të cilin ka ndodhur 

disbursimi.  

Nga auditimi mbi raportimin e të dhënave të projekteve me financim të huaj, nga Njësitë e 

Zbatimit të Projekteve (NJZP) në Ministrinë e Financave, për vitin 2024, u konstatuan 40 raste që 

institucionet nuk kanë bërë raportim, për të cilat nga ana e Ministrisë së Financave, është tërhequr 

vëmendja, por nuk është vijuar me masa administrative drejt këtyre njësive, në kundërshtim me 

pikën 7.3 të Udhëzimit nr. 35 datë 21.09.2020 dhe pikën 10.2 të udhëzimit nr. 10 datë 12.07.2024. 

Sa i takon monitorimit të kontratave me financim të huaj, KLSH ka audituar Drejtorinë e 

Përgjithshme të Financimeve dhe Kontratave për Fondet e BE-së, BB-së dhe Donatorë të tjerë, në 

Ministrinë e Financave, misioni i të cilës është të sigurojë një menaxhim efektiv administrativ, 

financiar dhe teknik të projekteve të miratuara, në përputhje me Marrëveshjet Financiare me 

Komisionin Evropian e donatorë të tjerë. Nga auditimi janë konstatuar problematikat si me poshtë:  

‣ Nga ana e CFCU nuk janë identifikuar dhe raportuar kontratat objektivat e të cilëve kanë 

pësuar ndryshime apo kanë patur nevojë për ndryshime në varësi të ecurisë së tyre; nuk 

rezulton të jetë kryer një analizë / apo vlerësim mbi impaktin në outputin final, se si është 

arritur ai, në zbatim dhe reflektim të ndryshimeve të ndodhura krahasuar me zërat e 

parashikuar.  

‣ Nga auditimi i projektit të “Zhvillimit të kontabilitetit në Sektorin Publik”, me përfitues 

Ministrinë e Financave, ka filluar procedurën e prokurimit në 17.05.2018 parashikuar të 

përfundojë në 30.06.2020 dhe për të cilin janë lidhur gjithsej 5 kontrata implementimi i të 

cilave ka përfunduar në dhjetor 2022, rezulton se ende nuk ka një produkt final për zbatimin 

në praktik të Standardeve të Kontabilitetit në Sektorin Publik.  

‣ Në projektet e binjakëzimit janë identifikuar parregullsi në respektimin e afateve procedurale, 

si p.sh. përcaktimi i kohës më të shkurtër se sa parashikon manuali për përgatitjen e 

propozimeve dhe zhvillimi me vonesë i mbledhjeve të komisioneve të përzgjedhjes, e cila 

cënon korrektësinë e procedurave.  

‣ Kontrollet “on the spot” për fondet e huaja nuk janë kryer plotësisht sipas planifikimit, shpesh 

janë zhvilluar me vonesa, pa dokumentacion të plotë mbështetës, duke mos garantuar 

kontroll të plotë dhe efektiv mbi kontratat e granteve dhe shërbimeve.  

‣ Procesi i miratimit të raporteve narrative për grantet është kryer me mungesa 

dokumentacioni dhe vonesa në procedura, çka ka sjellë shtyrje të pagesave përtej afateve të 

parashikuara dhe mosrealizim të fondeve sipas planifikimit. 

‣ Mos realizim të fondeve të TVSH-së për vitin sipas së cilit janë buxhetuar, për rastet kur këto 

pagesa nuk realizohen sipas planifikimit të duhur, duke mos mundësuar rialokimin në kohë të 

tyre për investime me ecuri më të mirë. 

Nga auditimet në lidhje me projektet me financim të huaj, janë konstatuar problematikat, të cilat 

përfshijnë: 

Nga auditimi i projektit “Ndërtimi i qendrës rajonale të menaxhimit të integruar të mbetjeve në 

Sherishtë të Vlorës”, u konstatua vonesë e zbatimit të projektit dhe shtyrje e afatit të disbursimit 

deri më 30.12.2024, si pasojë e mosrishikimit në kohë të projektit, vonesa në lejen e ndërtimit, 

planifikim jo realist i afateve të prokurimit dhe vonesa në ekzekutim. Këto parregullsi kanë 

gjeneruar kosto shtesë dhe efekte financiare negative: tarifa e zotimit financiar u rrit nga 68,070 

euro në 108,293 euro dhe kontrata e konsulencës/mbikëqyrjes u shtua rreth 38% (nga 1,395,940 

në 1,930,000 euro), duke vonuar ofrimin e shërbimit publik, pamundësuar mbylljen e vend-

depozitimeve ekzistuese dhe amplifikuar risqet mjedisore e të shëndetit publik. Gjatë zbatimit u 

miratuan 8 ndryshime kontrate duke e çuar vlerën e kontratës në 3,004,143 euro, pa u shoqëruar 

me shtesë të “Garancisë së performancës” në masën 10% të kësaj shtese. U konstatuan pagesa 

para-financimi për pajisje, kryerje e pagesave të ndërmjetme nën pragun 5% dhe para-financime 

pa mbështetje kontraktuale, si dhe u evidentuan mangësi në realizimin e punimeve në përputhje 

me specifikimet kontraktuale. 

Nga auditimi i projektit “INFRASTRUKTURA BASHKIAKE V” – AKUK, u evidentua mospërputhje e 

afateve financiare me kohëzgjatjen kontraktuale, duke ekspozuar 1.5 muaj pa mbulim financiar 

dhe duke cenuar afatin përfundimtar të përcaktuar në Marrëveshjen e Veçantë. Deri më 

31.12.2024 është paguar tarifë angazhimi 453,824 euro, si kosto e shtuar nga ecuria e ngadaltë 

dhe mosdisbursimi në kohë sipas grafikut. Po ashtu, përmes Shtesës së Kontratës është miratuar 

rritje për Komponentin A/B (Elbasan) dhe Komponentin A (Kamëz) ndonëse Faza 1 ishte mbyllur 

dhe/ose anuluar, me pagesa jashtë strukturës financuese të Fazës 2. U konstatuan gjithashtu 

vonesa dhe mangësi në procedurat e përzgjedhjes së konsulentëve të angazhuar, si dhe 

mospërputhje në realizimin e objektivave me specifikimet kontraktuale. 

B.2.1 Fondi i rindërtimit 

Nga auditimi i të dhënave nga SIFQ, rezulton se fondi i rindërtimit është realizuar në shumën 8,271 

milionë lekë, nga të cilat, shpenzimet për qeverisjen qendrore janë realizuar në shumën 542.6 

milionë lekë për shpenzime kapitale, ndërsa shpenzimet e qeverisjes vendore janë realizuar në 

shumën 7,728.8 milionë lekë nga të cilat 5,478.3 milionë lekë për shpenzime kapitale dhe 2,250.5 

milionë lekë për shpenzime operative dhe transfertat te të tretët.  

Në milionë lekë 

Nga auditimi konstatohet se 

raportimi në zërin e shpenzimeve 

kapitale në tabelën e treguesve 

fiskalë si nën komponent i 

investimeve kapitale të fondit të 

rindërtimit, denatyron vlerat e 

raportuara për investimet kapitale 

pasi konstatohen të paktën 2,250.5 

milionë lekë shpenzime korrente të 

raportuara në nënzëra të 

shpenzimeve kapitale.  

Fondet për rindërtimin për vitin 

2024 janë përcaktuar në tabelën 

shoqëruese nr.5 të shpenzimeve, në 

shumën 7,000 milionë lekë, pa e 

destinuar në mënyrë specifike 

pjesën që i atribuohet njësive të vetëqeverisjes vendore. Kjo nuk rezulton të jetë reflektuar në 

tabelën nr.3 “Transferta e pakushtëzuar për bashkitë 2024” edhe pas ndryshimeve të buxhetit me 

Akte Normative. Sipas të dhënave të marra nga SIFQ dhe nga Drejtoria e Financave Vendore 

konstatohet se Fondi i Rindërtimit që i atribuohet Njësive të Vetëqeverisjes Vendore përfshin një 

plan përfundimtar në shumën 13,639 milionë lekë dhe një realizim në shumën 7,729 milionë lekë. 

Në raportimin e këtij zëri konstatohet mospërputhje pasi, sipas nenit 7 të ligjit 99/2023 “Për 

qeverisja 
vendore

qeverisja vendore

qeverisja 
qendrore

qeverisja 
qendrore

shpenzime kapitale

shpenzime totale

 -  2,000  4,000  6,000  8,000

Fondet e rindërtimit

buxhetin e vitit 2024”, i ndryshuar, plani buxhetor është parashikuar në zërin e shpenzimeve të 

buxhetit vendor (formë e transfertës së pakushtëzuar), ndërsa realizimi është raportuar në zërin 

e Fondit të Rindërtimit sipas tabelës nr.4 të të njëjtit ligj.  

Plani përfundimtar vjetor në shumën 13,639 milionë lekë nuk përputhet me planin buxhetor 

përfundimtar prej 9,000 milionë lekë parashikuar në Aktin Normativ nr.5. Kjo vjen si pasojë e 

fondeve të trashëguara nga vitet e mëparshme buxhetore, të cilat nuk reflektohen në treguesit 

fiskalë. Rezulton se gjatë vitit 2024, bashkive u janë shtuar fonde në shumën 8,194 milionë lekë 

në formën e transfertave të pakushtëzuara për Fondin e Rindërtimit. 

Gjithashtu, nga auditimi konstatohet se shpenzimi dhe raportimi i fondeve të rindërtimit është 

kryer në llogari të ndryshme për natyrë të njëjtë të fondeve të alokuara. Kjo është konstatuar në 

Bashkinë Krujë, Bashkinë Kavajë dhe Bashkinë Mirditë, ku janë kryer veprime nëpërmjet llogarisë 

606 “transferta drejt individëve” për rindërtimin e banesave. 

Konstatohet se, në vlerën e raportuar në tabelën e treguesve fiskalë janë përfshirë edhe 

shpenzimet për rindërtimin që janë realizuar nga të ardhurat e veta të institucioneve në vlerën 

36.5 milionë lekë, duke e bërë të pasaktë raportimin sipas klasifikimin ekonomik dhe burimit të 

financimit.  

Rezulton se, për projektet e rindërtimit është përdorur i njëjti kod projekti/produkti për disa 

investime të ndryshme, duke mos identifikuar specifikisht investimet e kryera për çdo 

projekt/produkt. Kjo sjell vështirësi në ndjekjen, monitorimin dhe auditimin e ecurisë së tyre si 

dhe raportimin mbi krahasueshmërinë ndër vite të treguesve. 

Konstatohet se në ligjin nr. 97/2023 “Për buxhetin e vitit 2024”, i ndryshuar, fondet për rindërtimin 

janë planifikuar në shumën 9,000 milionë lekë për vitin 2024, për vitin 2025 është 2,000 milionë 

lekë dhe për vitin 2026 është 0 lekë. Referuar të dhënave të vendosura në dispozicion nga 

Drejtoria e Buxhetit konstatohet se kosto totale e fondeve të shpërndara sipas VKM-ve të 

miratuara nga 2020-2024 paraqitet në shumën 122,794 milionë lekë progresivisht për të gjitha 

VKM-të e procesit, ndërkohë që realizimi faktik për të njëjtën periudhë paraqitet në shumën 

100,030 milionë lekë, duke rezultuar në një diferencë progresive në shumën 22,764 milionë lekë. 

Diferenca prej 22,764 milionë lekësh evidenton se angazhimet e miratuara nuk janë reflektuar 

plotësisht në tabelat dhe tavanet shumëvjeçare. Pra, rezulton se kosto totale e projekteve të 

deritanishme të miratuar me VKM nuk është shoqëruar me ndryshimet përkatëse dhe paraqitje 

të drejtë të vlerës së planifikuar në vitet vijuese të këtij programi në ligjin e buxhetit, duke rritur 

riskun për mbulimin financiar në vijimësi të programit të rindërtimit. 

Në vijim të mos planifikimit të fondeve të nevojshme në tabelën e treguesve fiskalë të konsoliduar 

në buxhetin e vitit 2024 dhe për vitet në vijim konstatohet se nuk janë respektuar përcaktimet e 

bëra në nenin 7 të ligjin 97/2023“Për buxhetin e vitit 2024”, ku parashikohet se fondi i rindërtimit 

për përballimin e pasojave të tërmetit të vitit 2019 prej 9,000 milionë lekësh përdoret për të 

përballuar kostot për projektet e miratuara dhe të pa financuara të viteve të mëparshme dhe pjesa 

e mbetur për projekte të reja. Gjatë vitit 2024 jo vetëm që nuk janë financuar të plota projektet 

në vazhdim por janë miratuar VKM për projekte të reja pa ndjekur prioritetin e ecurisë së 

projekteve. Në 11 raste, këto VKM për projekte të reja në vlerën 1,493 milionë lekë janë miratuar 

vetëm pak ditë para mbylljes së vitit buxhetor, duke e bërë të pamundur përdorimin e këtij fondi. 

Transferta për Llogarinë e Fondit të Pensioneve 

Nga auditimi u konstatua se me Aktin Normativ nr. 5, datë 19.12.2024, është planifikuar zëri 

“Transfertë për Llogarinë e Fondit të Pensioneve në BSH” në shumën 6,300 milionë lekë, i cili është 

kontabilizuar në SIFQ si shpenzim në llogarinë 604 “Transferime”, me Urdhrin e Ministrit të 

Financave nr. 7, datë 20.01.2025. Ky kalim mjetesh nga llogaria e unifikuar e Thesarit në llogarinë 

e mbështetjes për pensionistët në Bankën e Shqipërisë nuk ka sjellë pakësim të pasurisë neto dhe, 

rrjedhimisht, nuk ka plotësuar përkufizimin e “shpenzimit buxhetor” sipas nenit 3, pika 17, dhe 

nenit 61 të ligjit nr. 9936/2008 të ndryshuar, si dhe rregullave për kontabilitetin dhe raportimin të 

Udhëzimit nr. 8, datë 09.03.2018 “Për procedurat e përgatitjes , paraqitjes dhe raportimit të 

pasqyrave financiare vjetore në njësitë e qeverisjes së përgjithshme”, të ndryshuar  dhe pikës 265 

të Udhëzimit nr. 9, datë 20.03.2018  “Për procedurat standarde të zbatimit të buxhetit”, i 

ndryshuar. 

B.3. Fondi rezervë dhe kontigjenca 

Fondi rezervë përdoret për rastet e financimit të shpenzimeve të cilat janë të pamundura të 

parashikohen gjatë procesit të përgatitjes së buxhetit. Për vitin 2024, Fondi Rezervë është 

parashikuar në shumën 3,770 milionë lekë nga të cilat 520 milionë lekë fondi për diferencat e 

pagës së magjistratëve sipas aktit normativ nr. 5 datë 19.12.2024. Në tabelën e treguesve fiskalë 

të konsoliduar realizimi i Fondit Rezervë është raportuar i shpërndarë në zërat sipas destinacionit 

ku ai është përdor, pavarësisht se në planifikim qëndron si një zë më vete.  

Fondi rezervë sipas planit të rishikuar në 

shumën 3,250 milionë lekë, është përdorur 

në shumën 2,426.7 milionë lekë ose 74.7%, 

nëpërmjet 13 Vendimeve të Këshillit të 

Ministrave, me destinacion: rreth 1,537 

milionë lekë ose 63% e planit për 

shpenzime kapitale, rreth 877.9 milionë 

lekë ose 36% e planit për shpenzime 

operative dhe transferta të brendshme dhe 

rreth 11.6 milionë lekë ose 1% e planit, janë 

akorduar për shpenzime personeli.  

Nga auditimi u konstatua se është miratuar 

përdorimi i fondit rezervë të buxhetit të 

shtetit për shpenzime që nuk plotësojnë kriterin e paparashikueshmërisë së tij gjatë 

përgatitjes/rishikimit të buxhetit dhe në mungesë të plotësimit të kritereve të nenit 45 të ligjit nr. 

9936/2008 “Për menaxhimin e sistemit buxhetor në Republikën e Shqipërisë”, i ndryshuar. Në disa 

raste, sikurse është evidentuar edhe në komentet e Ministrisë së Financave, në kërkesat për 

përdorim këto aktivitete nuk kanë qenë pjesë e planifikimit fillestar nga institucioni kërkues dhe 

këto fonde nuk kanë ndjekur alternativën e miratimit të fondeve shtesë apo të rishikimit buxhetor. 

Konkretisht, janë shpërndarë: 

‣ 1,504 milionë lekë për Ministrinë e Mbrojtjes, miratuar me VKM-së nr. 300, datë 17.05.2024. 

Në relacionin shoqërues është përcaktuar që, qëllimi i tij është rritja e buxhetit për 

modernizimin e Forcave të Armatosura dhe përmbushja e angazhimit për të akorduar 2% të 

PBB në sektorin e mbrojtjes, angazhim që nuk ishte përmbushur shkak të veprimeve 

korrigjuese në vijim të vlerësimeve të ndryshme të PBB-së nga institucionet ndërkombëtare. 

‣ 56 milionë lekë të miratuara me VKM nr. 861, datë 26.12.2024 “Për një shtesë fondi në 

buxhetin e miratuar për vitin 2024 për Agjencinë Kombëtare të Planifikimit të Territorit”, 

bazuar në kërkesën nr. 3645/5 datë 23.09.2024 të Ministrisë së Ekonomisë Kulturës dhe 

Inovacionit. Kërkesa ka përfshirë shqyrtimin dhe miratimin projekt- aktit dhe relacionit 

shpjegues, duke siguruar shtesën e fondit për financimin e konkursit të projektimit dhe të 

projekt idesë përfundimtare për “Expo Albania”, nga të cilat 23.5 milionë lekë për shpenzime 

korrente dhe 33.2 milionë lekë për investime. 

‣ 12.2 milionë lekë për Drejtorinë e Shërbimeve Qeveritare miratuar me VKM nr. 635, datë 

10.10.2024 “Për një shtesë fondi në buxhetin e miratuar për vitin 2024 për drejtorinë e 

shërbimeve qeveritare, për përballimin e shpenzimeve të organizimit të konferencës 

shkencore ndërkombëtare “Nanobalkan 2024””. Kërkesa për fonde nga Drejtoria e 

Shërbimeve qeveritare me shkresë nr. 1481/5 datë 08.10.2024 drejtuar Ministrisë së 

Financave, është iniciuar në bazë të kërkesës së Akademisë së Shkencave drejtuar DSHQ me 

nr. 181/3 datë 18.04.2024 dhe 181/5 datë 11.06.2024, për organizimin e konferencës në 

ambientet e Pallatit të Kongreseve dhe Pallatit të Brigadave.  

‣ 17.7 milionë lekë me VKM nr. 324, date 29.05.2024 “Për miratimin e kalendarit të integruar 

të veprimtarive në kuadër të vitit mbarëkombëtar të 80-Vjetorit të Çlirimit", ku sipas pikës 2, 

Ministrisë së Ekonomisë Kulturës dhe Inovacionit i shtohen fonde në programin “Arti dhe 

Kultura”, në llogarinë 604. 

‣ 48.1 milionë lekë me VKM nr. 531, date 1.08.2024 "Për një shtesë fondi në Buxhetin e vitit 

2024, miratuar për Ministrisë së Ekonomisë Kulturës dhe Inovacionit për sezonin turistik 

2024", në vijim të kërkesës me nr. 9873 datë 31.07.2024. 

‣ 36 milionë lekë janë akorduar për Ministrinë e Drejtësisë me VKM nr. 615, datë 2.10.2024 

“Për një shtesë fondi në buxhetin e vitit 2024, miratuar për Ministrinë e Drejtësisë, për 

pagesën e tarifës për konsulencën e ofruar nga subjekti ndërkombëtar Boston Consulting 

Group (BCG) për ofrimin e shërbimit të konsulencës, për identifikimin e mekanizmave 

eficientë për të nxitur më tej luftën kundër korrupsionit dhe mundësinë e përdorimit të 

inteligjencës artificiale (IA) për këtë qëllim, si dhe për pagesën e tarifës për konsulencën e 

ofruar nga subjekti ndërkombëtar G37 chambers, për ofrimin e shërbimit të konsulencës për 

analizimin dhe vlerësimin e të dhënave që duhet të mblidhen nga Ministria e Drejtësisë, me 

qëllim vlerësimin e fushave të rekomandimeve prioritare në luftën kundër kriminalitetit dhe 

për hartimin e metodologjisë për mënyrën e vlerësimit e të ndjekjes në vazhdimësi të zbatimit 

të këtyre rekomandimeve”, nga të cilat 30 milionë lekë për subjektin Boston Consulting Group 

dhe 6 milionë lekë për këstin e parë të tarifës për konsulencën e ofruar nga subjekti G37 

Chambers. 

Përdorimi i fondeve të kontigjencës në vitin 2024, për financimin e shpenzimeve buxhetore 

konstatohet se nuk ndjek ciklin e planifikimit të rregullt të shpenzimeve buxhetore nëpërmjet 

tabelave dhe parimeve të ligjit për menaxhimin e sistemit buxhetor në Republikën e Shqipërisë. 

Në të njëjtën kohë, përdorimi i kontigjencës në këtë masë nuk përputhet me qëllimin e krijimit 

dhe përdorimit të saj, që sipas kuadrit rregullator në fuqi lidhet me efektet e rasteve të 

mosrealizimit të të ardhurave apo efektet e paparashikuara të normave të interesit. 

            Mbi respektimin e nivelit të rezervës dhe kontigjencës ndaj totalit të shpenzimeve në 

planifikim buxhetor 

Sipas ligjit organik të buxhetit përcaktohet që “Fond kontigjence” është fondi i pashpërndarë në 

zëra/projekte konkrete, që krijohet për të mbuluar risqet e mundshme, për të ardhurat dhe 

shpenzimet, gjatë zbatimit të buxhetit. Në vijim, përcaktohet që në çdo vit buxhetor të planifikuar 

duhet të përfshihet një kontingjencë e veçantë, prej jo më pak se 0.7% e shpenzimeve totale të 

buxhetit, për të kompensuar rreziqe potenciale nga luhatjet në kurset e këmbimit ose normat e 

interesit, me ndikim në nivelin e borxhit. Gjithashtu, Buxheti i Shtetit përfshin një fond rezervë 

dhe një fond kontigjence, i cili miratohet nga Kuvendi në ligjin të buxhetit vjetor, deri në masën 

3% të vlerës totale të fondeve të miratuara. Në planifikim fillestar, sipas tabelës 5 të ligjit nr. 

97/2023 konstatohet se nuk janë respektuar kufijtë e nivelit 3% për fondet rezervë dhe të 

kontigjencës, pasi në llogaritje nuk është përfshirë kontigjenca për risqet e borxhit. 

Nga auditimi konstatohet se sipas planit përfundimtar të buxhetit, shuma e fondit rezervë dhe i 

kontigjencës, i parashikuar në aktin normativ nr. 5 datë 19.12.2024 “Për buxhetin e vitit 2024”, të 

ndryshuar, nuk respekton kufirin prej 3% të totalit të shpenzimeve buxhetore të planifikuara pasi 

kalon vlerën prej 23,140 milionë lekë (3% të 771,348 milionë lekë). Sipas tabelës 5 shoqëruese të 

ligjit të buxhetit kjo shumë raportohet në total 26,337 milionë lekë (pa efektin e kontigjencës për 

risqet e borxhit).  

 

B.4. Mbi Risqet fiskale dhe Impaktin buxhetor  

Risqet fiskale janë faktorë që mund të shkaktojnë devijim nga parashikimet fiskale dhe buxhetore 

gjatë ciklit të buxhetit, si pasojë e ngjarjeve të paparashikuara dhe zhvillimeve makroekonomike, 

vendimeve mbi politikat fiskale dhe materializimit të detyrimeve kontingjente. Për vitin 2024, 

sipas Ministrisë së Financave është vijuar me monitorimin e risqeve kryesore buxhetore që kanë 

të bëjnë me performancën e ndërmarrjeve shtetërore kryesore të cilat ndikojnë financat publike 

dhe buxhetin e shtetit; shpenzimeve për kontratat koncesionare dhe të partneritetit publik privat 

(PPP) me mbështetje buxhetore; detyrimet e prapambetura të qeverisjes së përgjithshme dhe 

detyrime të tjera kontigjente për çështjet gjyqësore ndërkombëtare. 

Ministria e Financave, me shkresën nr. 17308 prot., datë 17.12.2024, ka përcjellë për informim në 

Këshillin e Ministrave dokumentin “Deklarata e Risqeve Fiskale për vitin 2023”. Kjo deklaratë është 

orientuar kryesisht pas faktit, duke analizuar risqe tashmë të materializuara, çka e kufizon 

funksionin parandalues të instrumentit dhe rolin e tij proaktiv për identifikimin, vlerësimin dhe 

zbutjen e të ekspozimeve fiskale. Kështu, procesi aktual i vlerësimit të risqeve fiskale rezulton i 

kufizuar në mbulim dhe në qasje (me orientim retrospektiv), dhe nuk garanton efektshmëri të 

plotë në përmbushjen e rolit të tij si instrument proaktiv për parandalimin ose minimizimin e 

ndikimeve të mundshme mbi buxhetin e shtetit. 

Mbi Entet publike me kapital shtetëror 

Reforma e sektorit të energjisë ka pasur si synim të saj përmirësimin e cilësisë së furnizimit me 

energji elektrike dhe arritjen e qëndrueshmërisë financiare të sektorit. Qëndrueshmëria financiare 

e sistemit energjitik në Shqipëri varet nga shumë faktorë, ku ndër të tjera qarkullimi i likuiditeteve 

ndërmjet shoqërive OSHEE, KESH, OST si dhe kryerja në kohë e pagesave të përdoruesve fundorë, 

privatë apo publikë është thelbësore. 

Nga auditimet në ndërmarrjet e sektorit energjetik rezultoi se moskorrektësia e pagesave 

ndërmjet shoqërive në sistem ka sjellë vështirësi në shlyerjen e furnitorëve, akumulimin e 

penaliteteve e shoqëruar me faturat përkatëse, duke sjellë rritje të detyrimeve, mosmarrëveshje 

mes palëve dhe mungesë dakordësie për detyrimet e ndërsjellta. Detyrimet e prapambetura për 

energji elektrike nga njësitë e tjera publike, veçanërisht ndërmarrjet e ujit, mbeten problem për 

shkak të mekanizmit të dobët të ekzekutimit të pagesave. Për rrjedhojë, procesi i reduktimit të 

detyrimeve të prapambetura dhe parashikueshmëria e të ardhurave janë penguar, duke krijuar 

vështirësi për likuiditetin dhe planet e investimit. Marrja e masave për të ndaluar akumulimin e 

borxheve të reja është një parakusht i rëndësishëm për reduktimin e përgjithshëm të detyrimeve 

të prapambetura në sektor. 

Nga auditimet u konstatua se nuk ka përfunduar ende procesi i rakordimit të detyrimeve të 

ndërsjella ndërmjet sektorit energjetik dhe enteve të tjera publike (KESH, OST, OSHEE, MF DPT). 

Në raportin “Mbi zbatimin e buxhetit vjetor, situatën makroekonomike dhe fiskale gjatë vitit 

2024”, këto detyrime paraqiten në vlerën 171.24 miliardë  lekë. Për periudhën objekt auditimi 

konstatohet se sektori i energjisë ka përfituar mbështetje buxhetore në vlerën 6,045 milionë lekë, 

me një rritje prej 762 milionë lekë krahasuar me vitin 2023. Për sa më sipër, Ministria e Financave 

dhe Ministria e Infrastrukturës dhe Energjisë nuk kanë arritur përmbushjen dhe zbatimin e Urdhrit 

të përbashkët nr. 304, datë 17.12.2020 “Për miratimin e planit të veprimit për uljen e detyrimeve 

të prapambetura në sektorin e energjisë elektrike” dhe Urdhrit nr. 379, datë 30.09.2021 “Për 

zbatimin e planit të masave për uljen e detyrimeve të prapambetura në sektorin e energjisë 

elektrike”, pasi konstatohet një nivel i lartë i detyrimeve të ndërsjella, ende të pa rakorduara dhe 

me një përmirësim minimal nga rreth 180 miliardë  lekë, referuar konstatimeve në auditimet e 

mëparshme të KLSH.  

 

Problematika në menaxhimin e sektorit të energjisë me impakt në performancën 

financiare 

Nga verifikimi i planifikimit operacional për vitin 2024 u konstatua se, në agjencitë/ njësitë me 

humbje më të larta (p.sh. Tirana 1; Shkodër 5 dhe Shkodër 6; Njësia Krujë dhe Shijak), nuk janë 

nxjerrë urdhra pune të dedikuara dhe nuk janë kërkuar “matje specifike” nga OSSH Qendrore për 

analizë. Kjo qasje pasive ka kufizuar parandalimin/uljen e humbjeve jo-teknike dhe ka ndikim 

negativ në performancën operacionale e financiare të shoqërisë. 

Nga verifikimi i humbjeve të energjisë për Janar–Dhjetor 2024 u konstatua diferenca midis 

humbjeve totale në rrjet dhe rasteve të konstatuara me “ndërhyrje të paautorizuar” në të tre 

rajonet: në OSSH Tiranë humbjet ishin 11.18% ndaj total energjisë që OSSH Tiranë ka futur në 

rrjet; në OSSH Shkodër 32.30% dhe në OSSH Durrës 17.56%.  

Nga verifikimi i aplikimeve për lidhje të reja/modifikime, për vitin 2024 u konstatua mosrespektim 

i afateve dhe vonesa të theksuara në të tre rajonet: në OSSH Tiranë u paraqitën 17564 aplikime, 

prej të cilave 12096 mbetën “ende në proces të pa lidhura me tension”, 4377 u kryen jashtë afatit, 

5124 u bllokuan në fazën e vendosjes së sistemit matës dhe 4924 u “administruan me vonesë”; 

në OSSH Shkodër 4584 aplikime, prej të cilave 3154 “ende në proces të pa lidhura me tension”, 

1181 jashtë afatit, 1121 të mbetura në fazën e matësit dhe 1373 “administruar me vonesë” ; në 

OSSH Durrës 6064 aplikime, prej të cilave 3711 “ende në proces të pa lidhura me tension”, 2005 

jashtë afatit, 1311 të mbetura në fazën e matësit dhe 2029 “administruar me vonesë”.  

U konstatua mosrespektim i përsëritur i afatit 3-mujor dhe i rregullave të faturimit sipas 

Metodologjisë së Vlerave Referuese për anomalitë “01” (matësi nuk u gjend) dhe “51” (matësi i 

dëmtuar). Në Tiranë u raportuan 206 raste “01” dhe 661 raste “51”; në Shkodër 243 raste “01” 

dhe 856 raste “51”; në Durrës 258 raste “01” dhe 1050 raste “51”. Gjithashtu u evidentua raportim 

i gabuar nga lexuesit në shkallë të gjerë në 478 raste. Nga auditimi në njësitë rajonale të OSSH u 

konstatua dëm ekonomik si rezultat i mosarkëtimit të energjisë elektrike të faturuar dhe për raste 

me ndërhyrje të paligjshme. 

Nga auditimi në njësitë e OSSH u konstatua se: në OSSH Tiranë dhe OSSH Shkodër rezultojnë aktive 

të cilësuara si “të paidentifikuara” gjatë inventarizimit fizik: për Tiranën në vlerën 939 milionë lekë 

dhe për Shkodrën në vlerë 8.8 milionë lekë. Në OSSH Durrës, procesi i inventarizimit është 

shoqëruar me parregullsi duke e bërë të pamundur shprehjen mbi vërtetësinë dhe saktësinë e 

gjendjeve kontabël dhe fizike të mallrave në magazinë. 

Sektori i Ujësjellës Kanalizimeve vijon të paraqitet me vështirësi financiare në pagimin e detyrimeve 

dhe mbledhjen e të ardhurave të faturuara korrente dhe të prapambetura. Për vitin 2024, buxheti 

i shtetit ka alokuar një vlerë totale subvencioni prej 350 milionë lekë në strukturën buxhetore të 

Ministrisë së Infrastrukturës dhe Energjisë. Nga auditimi konstatohet se në raportin “Mbi zbatimin 

e buxhetit vjetor, situatën makroekonomike dhe fiskale gjatë vitit 2024”, mungojnë të dhëna në 

lidhje me monitorimin dhe raportimin e të dhënave financiare të ndërmarrjeve të këtij sektori. Për 

sa më sipër konstatohet se kundrejt këtij sektori, monitorimi konsiston vetëm në drejtim të 

mbledhjes dhe raportimit të të dhënave statistikore në lidhje me detyrimet e ndërsjella. Sipas 

raportit për zbatimin e buxhetit të vitit 2024, OSHEE Group SH.A raporton se detyrimet e 

akumuluara të ndërmarrjeve të ujësjellës-kanalizimeve rezultojnë të jenë rreth 32.6 miliardë  lekë 

nga të cilat rreth 16.6 miliardë  lekë janë detyrime të faturuara ndaj kompanisë dhe rreth 16 

miliardë  lekë janë detyrime për kamatëvonesa. Nga totali detyrime vetëm ndërmarrja e UK Durrës 

SH.A ka rreth 5.62 miliardë  lekë detyrime të akumuluara ndër vite (pa kamatëvonesa). 

Për sa më sipër, nga ana e Ministrisë së Financave, përveç evidentimit të tyre në raportime, nuk 

rezulton të jenë ndërmarrë masa konkrete për të monitoruar ndikimin e këtyre detyrimeve në 

buxhetin e shtetit dhe për të nxitur përmirësime strukturore në praktikat e rakordimit dhe 

shlyerjes së tyre, me qëllim minimizimin e ekspozimit fiskal për buxhetin e shtetit. 

Nga auditimi në Korporatën e Investimeve Shqiptare (Korporata), në lidhje me projekt-propozimet 

në fushën e pronave shtetërore, rezulton se ky aktivitet bazohet në Ligjin nr. 71/2019 “Për 

Korporatën e Investimeve Shqiptare” dhe VKM-në nr. 137, datë 06.03.2024“Për përcaktimin e 

kritereve dhe të procedurës për dhënien e pronës shtetërore me qira, enfiteozë, leasing, shitje, 

përdorim si kolateral dhe të përdorimit në forma të tjera nga ana e Korporatës së Investimeve 

Shqiptare”, të cilat funksionojnë të lidhura me njëra-tjetrën, ku ligji përcakton misionin dhe 

objektivat themelore të Korporatës, ndërsa VKM-ja krijon rregullat operative për të realizuar këto 

objektiva për pronat shtetërore. Baza ligjore e sipërcituar i jep Korporatës një pavarësi në 

administrimin, menaxhimin dhe përdorimin e pronave shtetërore, duke përfshirë dhënien e tyre 

me qira, enfiteozë, leasing, shitje apo përdorim si kolateral, si dhe zhvillimin e projekteve përmes 

procedurave të veçanta konkurrimi dhe negocimi të drejtpërdrejtë.  

Nga auditimi u konstatua se këto akte ligjore nuk ofrojnë mekanizma të qartë për monitorimin 

dhe vlerësimin e vazhdueshëm të efektivitetit të procedurave dhe të ekzekutimit të projekteve, 

të cilat paraqesin një risk të lartë operacional dhe institucional për menaxhimin e pronave 

shtetërore, si dhe nuk garantojnë sigurinë e tyre. Për më tepër, proceset e përcaktuara në këto 

akte ligjore nuk janë në përputhje me legjislacionin shqiptar mbi Prokurimet Publike, por 

mbështeten ekskluzivisht në kompetencat dhe procedurat e brendshme të Korporatës për të cilat 

ajo nuk ka hartuar, akte nënligjore, rregullore ose manuale specifike për të gjitha proceset e punës 

që do të kryhen nga struktura, duke filluar nga përzgjedhja dhe administrimi i pronave shtetërore 

për zhvillim, si dhe mbi llojet e procedurave mbi të cilat do të operojë në përputhje me këtë bazë 

ligjore dhe me karakteristikat specifike të praktikave të parashikuara.  

Nga ana e Korporatës nuk është hartuar një Plan Strategjik Afatmesëm, mbi veprimtarinë e saj, 

për të identifikuar objektivat strategjikë institucional duke cënuar vijueshmërinë institucionale të 

saj. Edhe pse përbërja e Këshillit Mbikëqyrës ka qenë pothuajse e njëjtë, në projekt propozimet e 

vitit 2024 konstatohet një ndërprerje në realizimin e projekt-propozimeve të mëparshme (2021-

2023), duke përfshirë ato në sektorin e energjisë dhe zhvillimit të zonave prioritare.  

Për projektet e përzgjedhura në kuadër të Zhvillimit të Pronave Shtetërore përgjatë vitit 2024, 

konstatohet se nuk ka një dokument/rregullore/manual, mbi identifikimin dhe përzgjedhjen e 

tyre, si dhe nuk ka një analizë mbi përfitueshmërinë, kostove financiare, risqet potenciale, vlerën 

e shtuar të parasë, rentabilitetin e investimit, apo për hapat konkrete që do duhet të ndiqen për 

çdo projekt propozim përpara shpalljes së tij, të tilla si parafizibliteti/fizibiliteti sikundër vepruar 

për projektet e periudhës 2022-2023; si dhe një analizë krahasuese nëse këto projekt-propozimet 

do të zhvilloheshin nga vetë Institucionet, me financim të brendshëm nga buxheti i shtetit. 

Nga auditimi rezulton se institucioni ka raportuar humbje të akumuluar në rezultatin financiar prej 

139.68 milionë lekë, të cilat kanë ardhur si rrjedhojë e mos gjenerimit të të ardhurave nga 

projektet e investimeve. Nga viti në vit humbjet kanë ardhur në rritje të konsiderueshme 

ndërkohë, nga strukturat drejtuese të Korporatës, nuk janë marrë masa për analizimin e kësaj 

situate, veprime në kundërshtim me ligjin nr. 71/2019 “Për Korporatën e Investimeve Shqiptare”, 

dhe me ligjin nr.10296/2010 “Për menaxhimin financiar dhe kontrollin”, i ndryshuar.  Deri në fund 

të periudhës objekt auditimi u konstatua se Korporata nuk disponon një plan vjetor apo strategjik 

lidhur me të ardhurat që parashikohen të gjenerohen nga veprimtaria e saj. 

 

Problematika në menaxhimin dhe përdorimin e fondeve në dispozicion nga shoqëritë 

aksionere me kapital shtetëror 

Nga auditimi mbi zhvillimin e procedurave të prokurimit publik, me efekt edhe në zbatimin e 

kontratave, u konstatuan disa problematika si më poshtë: 

‣ Përllogaritja e fondit limit, nuk është e dokumentuar me dokumentacion mbështetës si 

preventivat ose analizat përkatëse të tregut (UK Lezhë), si dhe gjatë testimit të tregut, ofertat 

janë marrë para daljes së urdhrit të prokurimit; me mangësi edhe nga ana e formës dhe 

përmbajtjes në pesë raste, 

‣ Mangësi në përcaktimin e kritereve të kualifikimit në gjashtë raste,  

‣ Mangësi në vlerësimin e ofertave, duke kualifikuar dhe shpallur fitues operatorë ekonomik të 

cilët kanë mangësi në përmbushjen e kritereve të kualifikimit, si dhe skualifikimin e 

operatorëve ekonomikë në raste të devijimeve më të vogla, apo jo materiale në tre raste, 

‣ Në procedurat e prokurimit blerje të vogla, janë realizuar prokurime për produkte të 

ngjashme, që duhej të trajtoheshin si një grup mallrash dhe të prokuroheshin me një 

procedurë të vetme tenderimi në dy raste, 

‣ Gjatë zbatimit të kontratave për punime civile kanë rezultuar punime ndërtimi të pakryera në 

volumet e stacionuara dhe jo në përputhje me specifikimet teknike apo vonesa/ mangësi në 

realizimin në afat të shërbimeve të kontraktuara, por të pa penalizuara në tre raste, 

‣ Në njësinë e prokurimit dhe në KVO mungon specialisti i fushës, si dhe është konstatuar 

mungesë e përcaktimit të saktë të objektit të kontratës, si kontratë shërbimesh dhe jo si 

kontratë e punimeve civile në dy raste, 

‣ Mangësi në krijimin dhe përbërjen e komisioneve të marrjes në dorëzim të 

mallrave/shërbimeve të prokuruar në dy raste, 

‣ Në lidhje me vendimet gjyqësore me objekt marrëdhëniet e punës, konstatohet se “TEC 

Vlorë” SHA është penalizuar në vlerën gjithsej prej 23.1 milionë lekë;  OST Sh.a në shumën 

7.67 milionë lekë;  OSSH Tirane në shumën 6.6 milionë lekë; OSSH Shkodër në shumën 4.9 

milionë lekë; OSSH Durrës  në shumën 945 mijë lekë, 

‣ Parregullsi në akordimin e shpërblimeve mbi pagë, në llogaritjen e shtesës së vështirësisë në 

pagë, për trajtimin ushqimor dhe dieta në tre raste, 

‣ Programe ekonomike të hartuara pa u mbështetur në Strategjinë Kombëtare të Zhvillimit 

Ekonomik e Social dhe strategjitë sektoriale përkatëse; në disa raste programet nuk janë 

përcjellë për miratim, ose nuk kanë kaluar ciklin e plotë të miratimit nga ministria përgjegjëse, 

bashkë me paketën shoqëruese. Gjithashtu, kërkesat buxhetore dhe rritjet e kostove nuk 

shoqërohen me argumentime, llogaritje të verifikueshme dhe elementët thelbësorë. 

 

Kontratat koncesionare 
 

Për vitin 2024 rezultojnë 11 kontrata koncesionare dhe të Partneritetit Publik-Privat (PPP)  me 

mbështetje buxhetore, për 10 prej të cilave janë kryer pagesa faktike. Në total, plani përfundimtar 

për këto projekte paraqitet në shumën 13,644 milionë lekë, ndërkohë që pagesat rezultuan në 

shumën 13,293 milionë lekë, me një realizim në masën 97.4%. Pagesat vjetore faktike nga njësitë 

e qeverisjes së përgjithshme, për kontratat koncesionare apo PPP, në shumën prej 13,293 milionë 

mijë lekë përbëjnë 2.22% e totalit të të ardhurave tatimore faktike të vitit 2023, prej rreth 598,661 

milionë lekë, duke qenë brenda kufirit të pagesave prej 5% të të ardhurave tatimore faktike. Sipas 

raportit të buxhetit faktik 2024, të detajuara sipas kontratave respektive plani dhe pagesat për 

secilën kontratë koncesionare/PPP paraqitet si në vijim: 

në milionë lekë 

 
     Burimi: Ministria e Financave 

 Në lidhje me pagesat e kryera për vitin 2024 u konstatuan problematikat, si në vijim: 

Me buxhetin e vitit 2024 janë shlyer detyrime të viteve të mëparshme për projektin "Për 

Projektimin, Financimin, Ndërtimin, Mobilimin, Mirëmbajtjen, Mbikëqyrjen dhe Kolaudimin e pesë 

objekteve arsimore në Zonën Tirana 1 dhe për 4 objektet arsimore në zonën Tirana 4", në vlerën 

138.37 milionë lekë. 

Për koncesionin “Shërbimi i Skanimit në Dogana”, pagesat e kryera në vitin 2024 rezultojnë në 

shumën 1,289.7 milionë, ndërkohë në raportin “Mbi zbatimin e buxhetit vjetor, situatës 

makroekonomike dhe fiskale gjatë vitit 2024”, raportohen 1,412 milionë lekë, pra 122 milionë lekë 

më tepër sesa pagesat faktike.Kontrata koncesionare “Ndërtimi i Landfillit, inceneratorit dhe 

rehabilitimit të vend depozitimeve ekzistuese Tiranë dhe prodhimin e energjisë elektrike" nuk 

është mbuluar nga programi 06220 “menaxhimi i mbetjeve urbane”, por nga buxheti i Bashkisë 

Tiranë. Sipas të dhënave të Ministrisë së e Financave, pagesat për këtë kontratë janë regjistruar 

vetëm nga Bashkia e Tiranës, në shumën 931.3 milionë lekë. Megjithatë, në databazën e pagesave 

në SIFQ rezulton se përveç pagesave të Bashkisë Tiranë, janë paguar fonde nga buxheti i shtetit 

edhe nga njësi të tjera shpenzuese si: 204 milionë lekë janë paguar nga Bashkitë Kamëz, Kavajë, 

Vorë, si dhe 295.5 milionë lekë nga Bashkia Durrës, duke e çuar vlerën totale të pagesave në 1,431 

milionë lekë.  

Për kontratën koncesionare “Ofrimi i shërbimeve laboratorike spitalore”, nga sistemi SIFQ pagesat 

faktike të vitit 2024 rezultojnë 1,843 milionë lekë, ose 40.49 milionë lekë më tepër sesa pagesat e 

raportuara nga Ministria e Financës. 

Nga auditimi mbi planifikimin dhe realizimin e fondeve për kontratat PPP, në sektorin e 

shëndetësisë, rezultoi se për vitin 2024 janë evidentuar problematika që lidhen me pagesat e 

kryera për shërbime të parealizuara, konkretisht:  

Nga auditimi i kontratës koncesionare nr. 3082/20, datë 07.01.2015, të lidhur ndërmjet Ministrisë 

së Shëndetësisë dhe Mbrojtjes Sociale (MSHMS), Fondit të Sigurimit të Detyrueshëm të Kujdesit 

Shëndetësor (FSDKSH) dhe shoqërisë koncesionare për shërbimin e Kontrollit Mjekësor Bazë 

(KMB)/ Check up, evidentuan një sërë dobësish në projektim dhe zbatim, të cilat kanë ndikuar në 

ofrimin efikas të shërbimit dhe në administrimin ekonomik të fondeve publike. Kontrata 

parashikon ofrimin e 475,000 kontrolleve mjekësore në vit, me një tarifë 1,844.4 lekë/kontroll me 

TVSH, me një fond vjetor planifikimi në shumën 876.09 milionë lekë. Nga auditimi rezulton se, 

gjatë vitit janë realizuar faktikisht 461,376 raste, ndërkohë që pagesa është kryer për numrin e 

parashikuar në kontratë prej 475,000 rastesh, duke shkaktuar një mbipagesë në shumën 25.13 

milionë lekë. 

FSDKSH nuk ka realizuar asnjë verifikim mbi përmbushjen e detyrimeve të kontraktuara nga 

koncesionari, si: instalimin dhe funksionimin e infrastrukturës teknologjike si dhe raportet e 

dorëzuara nga koncesionari përmbajnë vetëm të dhëna statistikore mbi numrin e kontrolleve dhe 

analizave të kryera, por nuk dokumentojnë përmbushjen e komponentëve të tjerë kontraktualë 

apo funksionimin e sistemeve mbështetëse të kërkuara.  

Kontrata PPP për Shërbimin e Dializës me nr. 710, datë 10.02.2016, ndërmjet FSDKSH-së dhe 

shoqërisë koncesionare, përcakton ofrimin e shërbimeve të dializës në pesë qendra të 

specializuara, ku pagesa bëhet mbi bazën e seancave të realizuara, por jo më pak se projeksioni 

minimal vjetor i kontratës, i cili për vitin 2024 ka qenë 79,560 seanca dialize. Nga auditimi ka 

rezultuar se gjatë vitit 2024 janë realizuar faktikisht 69,828 seanca, ku në disa qendra janë 

realizuar dhe paguar 10,389 seanca më pak se projeksioni vjetor, ndërkohë që në disa të tjera u 

tejkalua me 657 seanca.  

Për vitin 2024 nuk është vënë në dispozicion asnjë dokumentacion që të vërtetojë ushtrimin e 

kontrolleve të drejtpërdrejta apo monitorimeve të plota nga ana e FSDKSH-së, mbi: 

‣ Ndërtimin/rikonstruksionin e qendrave të dializës sipas specifikimeve kontraktuale 

‣ Pajisjen me makineri dhe aparatura të kërkuara 

‣ Sigurimin e stafit të kualifikuar dhe trajnimin e tij sipas kritereve 

‣ Zbatimin e protokolleve mjekësore dhe regjistrimin e të dhënave sipas standardeve 

‣ Dixhitalizimin e raportimit dhe ndjekjes së seancave të dializës. 

Nga ana e FSDKSSH-së nuk disponohej informacion lidhur me ushtrimin e kontrolleve të 

mësipërme nga ana e MSHMS, apo institucioneve të tjera të ngarkuar nga MSHMS për realizimin 

e monitorimeve për realizimin e objektivave të kontratës koncesionare. Gjithashtu, nuk është 

dokumentuar asnjë plan monitorimi periodik, raport vlerësimi apo plan korrigjimi lidhur me 

zbatimin e kontratës, sidomos për qendrat që historikisht nuk kanë realizuar projeksionet e 

kontraktuara (Shkodër, Vlorë, Korçë). 

Nga auditimi u konstatua se nuk është vendosur në funksion një sistem efektiv sinjalizimi dhe 

ndjekjeje për rastet e mosfunksionimit të aparaturave apo ndërprerjes së shërbimit në qendrat e 

dializës, siç parashikohet në dispozitat kontraktuale. Mungesa e këtij mekanizmi ka kufizuar 

ndjeshëm kapacitetin për të monitoruar performancën dhe për të verifikuar cilësinë e shërbimeve 

të ofruara nga koncesionari. Për pasojë, FSDKSH ka vijuar me pagesat mujore ndaj koncesionarit, 

në mungesë të dokumentacionit justifikues mbi përmbushjen cilësore dhe sasiore të shërbimeve 

të kontraktuara. 

Nga auditimi i kontratës së PPP për ofrimin e shërbimeve laboratorike mjekësore, lidhur në zbatim 

të VKM-së nr. 258, datë 24.04.2019, u evidentua një sërë mangësish në përmbushjen e 

detyrimeve kontraktuale nga palët përgjegjëse, në kundërshtim me dispozitat e kontratës 

koncesionare dhe shtojcat përkatëse të saj. Nga auditimi i zbatimit të kontratës së koncesionit u 

konstatua se strukturat përgjegjëse për administrimin dhe mbikëqyrjen e saj, Komiteti Ndërlidhës, 

koncesionari dhe FSDKSH, nuk kanë garantuar realizimin dhe dokumentimin e procesit të 

monitorimit, raportimit dhe trajtimit të ankesave, duke mos garantuar cilësisë dhe transparencën 

e shërbimeve të ofruara për pacientët.  

Nga FSDKSH nuk u vendos në dispozicion asnjë raport kontrolli apo inspektimi në lidhje me këtë 

kontratë për periudhën objekt auditimi, si dhe nuk disponohej informacion lidhur me ushtrimin e 

kontrolleve të mësipërme nga ana e MSHMS, apo institucioneve të tjera të ngarkuar nga MSHMS. 

Gjithashtu, nuk është vënë në dispozicion asnjë raport vjetor mbi performancën e koncesionarit 

siç parashikohet në shtojcës 2 dhe shtojcës 14 të VKM-së, i cili duhet të përmbajë informacion mbi 

performancën, përputhshmërinë me indikatorët e kontratës, si dhe sistemet e kontrollit të 

brendshëm të zbatuara. Referuar shtojcës 10 pika 1.12, u konstatua se nga FSDKSH nuk 

dispononohej asnjë dokumentacion mbi funksionimin e sistemit të vlerësimit dhe ankesave nga 

pacientët apo mjekët.  

Nga auditimi i kontratës koncesionare për furnizimin, trajtimin dhe dezinfektimin e pajisjeve 

kirurgjikale sterile u konstatua se zbatimi dhe monitorimi i kësaj kontrate nuk është realizuar në 

përputhje me kërkesat e përcaktuara në kontratë, duke evidentuar parregullsi dhe mungesa të 

rëndësishme në dokumentacionin dhe proceset e kontrollit të shërbimeve, përfshirë anekset e 

kontratës, dokumentet standarde të koncesionit (pika 12), projektin teknik sipas pikës 6.3 dhe 6.4 

të kontratës, formularët standard për raportimin ditor dhe mujor (pika 11, 24), si dhe raportet 

vjetore dhe tremujore të investimeve (pika 13), e cila pengoi verifikimin efektiv të përmbushjes së 

detyrimeve kontraktore dhe vlerësimin e cilësisë së shërbimit.  

Në aspektin financiar, u konstatua rritje në përdorimin e seteve kirurgjikale sterile dhe 

shpenzimeve për vitin 2024 krahasuar me vitin 2023, ndërkohë që diferencat midis faturave të 

koncesionarit dhe verifikimeve në spitalet përfituese (muajt Qershor dhe Shtator 2024), sidomos 

për sterilizimin me avull, tregojnë mos përputhje dhe pagesa të papaguara për shërbime të 

faturuara, në kundërshtim me përcaktimet e pikës 10 dhe 26.  

FSDKSH nuk dispononte të dhëna lidhur me investimet e kryera, trajnimet profesionale të 

personelit (pikat 13 dhe 17), teknologjitë e instaluara (pika 18) dhe qendrat back-up (pika 22), të 

cilat janë detyrime të përcaktuara për t’u realizuar nga koncesionari. Monitorimi i realizuar nga 

FSDKSH është i kufizuar vetëm në analizën e të dhënave raportuese, pa përfshirë kontrolle fizike 

dhe verifikime të detajuara, duke rrezikuar cilësinë e shërbimit dhe pa garantuar verifikimin e 

përmbushjes së kërkesave të përcaktuara në pikën 12 të kontratës koncesionare dhe pikën 6 të 

kontratës së financimit. Gjithashtu, FSDKSSH nuk dispononte informacion nëse MSHMS apo 

institucioneve të tjera të ngarkuar kanë ushtruar kontrollet e nevojshme. 

Referuar të dhënave lidhur me financimin dhe likuidimin e shpenzimeve për kontratën e 

koncesionit “PPP-Kontrolli Mjekësor Bazë” dhe “PPP-Sterilizimi i pajisjeve mjekësore”, është 

likuiduar me TVSH vlera e shpenzimeve të kryera për dhënien e këtyre shërbimeve. 

Nga ana e Ministrisë së Financave nuk është finalizuar dhe nuk është publikuar raporti i 

Performancës së Kontratave të Koncesionit dhe të Partneritetit Publik Privat për vitin 2024, raport 

i cili përfshin mbledhjen dhe raportimin e të dhënave të ecurisë dhe performancës financiare dhe 

jo financiare të kontratave të koncesionit/PPP dhe synon të sigurojë që risqet kryesore fiskale nga 

kontratat e koncesionit/PPP janë identifikuar dhe raportuar në mënyrë sistematike, në 

kundërshtim me pikën 4 dhe 7 të nenit 10 të ligjit nr. 125/2013 “Për koncesionet dhe partneritetin 

publik privat”, i ndryshuar ku përcaktohet detyrimi për mbikëqyrjen, vlerësimin dhe raportimin e 

rregullt mbi ecurinë dhe ndikimet fiskale të kontratave koncesionare dhe PPP.  

Detyrimet e prapambetura të qeverisjes së përgjithshme  

Për vitin 2024 pavarësisht se evidentohet 

ulje krahasuar me vitin e kaluar, 

konstatohet ende një nivel i lartë i stokut 

ekzistues dhe gjithashtu krijim i detyrimeve 

të reja nga institucione të ndryshme 

publike. 

Deri në fund të muajit Dhjetor 2024 u 

regjistrua një stok kumulativ prej 7.32 

miliardë  lekë nga të cilat: totali i detyrimeve 

të qeverisë qendrore rreth 2.66 miliardë 

lekë, totali detyrimeve të qeverisë vendore 

rreth 3.26 miliardë lekë, totali detyrimeve 

për rimbursimin e TVSH-së rreth 1.4 

miliardë  lekë ku kjo e fundit ka qenë 0 lekë në fund të vitit 2023. 

Përsa u përket njësive të vetëqeverisjes vendore konstatohet se vetëm 13 bashki (në totalin 

bashki/qarqe) përbëjnë rreth 79.5% të totalit të stokut të detyrimeve të prapambetura të njësive 

të vetëqeverisjes vendore ku peshën kryesore e zënë Bashkia Kavajë me rreth 737.6 milionë lekë 

ose rreth 23% e totalit të detyrimeve, Bashkia Tiranë me 570.4 milionë lekë ose 17.5%, Bashkia 

Pogradec me 238.1 milionë lekë, Bashkia Rrogozhinë me 161 milionë lekë, Bashkia Vlorë me 153.8 

milionë lekë etj. 

Krahasuar me vitin 2023 për njësitë e vetëqeverisjes vendore detyrimet “për investime” kanë 

pësuar ulje nga 47.4% në vitin 2023 në 28.6% në vitin 2024. Ndërsa detyrimet e prapambetura “të 

tjera” janë rritur ndjeshëm nga 25.6% në 32.2%, duke u bërë kategoria më e madhe në strukturën 

e përgjithshme. Rritje të ndjeshme ka shënuar edhe zëri shërbime nga 11.3% në 16.2%, si dhe 

vendimet gjyqësore nga 7.2% në 11.7%. 

qeverja 
qendrore

36%

qeverisja 
vendore

45%

rimbursimi 
TVSH 19%

Detyrimet e prapambetura



104 
 

KLSH  

 

Përsa i përket njësive të qeverisjes qendrore vetëm 5 Ministritë përkatësisht: Ministria e 

Infrastrukturës dhe Energjetikës, Ministria e Brendshme, Ministria e Mbrojtjes, Ministria e 

Shëndetësisë dhe Mbrojtjes Sociale dhe Ministria e Financave përbëjnë rreth 86% të totalit të 

stokut të detyrimeve të prapambetura të njësive të qeverisjes qendrore. Krahasuar me vitin 2023 

rezulton se detyrimet për investime kanë pësuar rritje të ndjeshme, nga 31.2% në 41.2%, duke u 

bërë zëri me peshën më të madhe në total. Vendimet gjyqësore, edhe pse mbeten një kategori 

me ndikim të lartë, kanë rënë nga 39.6% në 34.3%.  

Në përmbledhje, struktura e detyrimeve të prapambetura për vitin 2024 tregon një zhvendosje 

drejt investimeve si zëri kryesor, një ulje të barrës nga vendimet gjyqësore dhe një reduktim të 

detyrimeve të tjera e të sigurimeve shoqërore, ndërkohë që disa kategori të vogla kanë marrë 

peshë disi më të madhe në krahasim me vitin paraardhës.  

Për sa i përket saktësisë dhe plotësisë së të dhënave të raportuara për pagesat e detyrimeve të 

prapambetura gjatë vitit 2024, si dhe për stokun në datën 31 dhjetor 2024, u evidentua se ky 

raportim nuk rezulton i plotë dhe i saktë. Sipas të dhënave të audituara nga sistemi SIFQ, rezulton 

se vlera faktike e pagesave të kryera për detyrime të prapambetura gjatë vitit 2024 (duke përfshirë 

edhe ato detyrime të vitit 2024 mbi 60 ditë) është rreth 15,777 milionë lekë më e lartë sesa ajo e 

raportuar. 

Kjo diferencë tregon se një pjesë e konsiderueshme e institucioneve kanë kryer pagesa për 

detyrime të prapambetura pa i regjistruar ato përmes skemës së përcaktuar të kontabilizimit, pra 

pa përdorur grupin buxhetor 486 dhe llogarinë 4864 “Shpenzime të periudhave të ardhshme, 

fatura të prapambetura”, me efekt në pasaktësi të vlerës së raportuar të pagesave të detyrimeve 

të prapambetura gjatë vitit 2024, duke nënvlerësuar detyrimet e prapambetura të periudhës së 

mëparshme dhe periudhës objekt auditimi 31.12.2024. 

Nga analizat e kryera, 491 institucione nga 1094 të testuara rezultojnë me mospërputhje midis 

pagesave faktike dhe atyre të raportuara. Më konkretisht: 

Nga 97 institucione janë raportuar pagesa më të vogla sesa pagesat faktike që rezultojnë nga 

sistemi SIFQ, me një diferencë prej 11,958 milionë lekë, si Autoriteti Rrugor Shqiptar me diferencë 

rreth 4,519 milionë lekë, Agjencia Kombëtare e Shoqërisë së Informacionit me 1,606 milionë lekë, 

Bashkia Kamëz me 785 milionë lekë, Aparati i Ministrisë së Infrastrukturës dhe Energjisë me 752 

milionë lekë, Bashkia Tiranë me 639 milionë lekë, etj. 

Nga 69 institucione janë raportuar pagesa më të mëdha sesa pagesat faktike që rezultojnë në 

sistemi SIFQ, me një diferencë prej 1,873 milionë lekë si, Bashkia Kurbin me diferencë rreth 459 

milionë lekë, Aparati i Drejtorisë së Përgjithshme të Tatimeve me 384 milionë lekë, Prokuroria e 

Rrethit Tiranë me 195 milionë lekë, Bashkia Durrës me 191 milionë lekë, Inspektorati Ndërtimor 

Urbanistik Kombëtar (INUK) me 105 milionë lekë.  
 

Institucionet me shtesën më të lartë të detyrimeve për vitin 2024 konstatohen: ARRSH rezulton 

me një shtesë prej 8,122 milionë lekë, AKSHI me një shtesë prej rreth 1,998 milionë lekë, Bashkia 

Tiranë me një shtesë prej 1,904 milionë lekë, Aparati i Ministrisë së Infrastrukturës dhe 

Energjetikës me një shtesë prej 753 milionë lekë dhe Drejtoria e Përgjithshme e Ujësjellës 

Kanalizime me një shtesë prej 524 milionë lekë. 

Këto devijime tregojnë se procesi i raportimit të detyrimeve të prapambetura nuk është 

monitoruar në mënyrë të plotë dhe nuk ka garantuar saktësinë dhe plotësinë e vlerave të 

raportuara në përputhje me të dhënat faktike të pagesave, sipas kritereve të përcaktuara në 

Udhëzimin nr. 37 datë 06.10.2020 "Për monitorimin dhe publikimin periodik të stokut të 

detyrimeve të prapambetura të Qeverisjes së Përgjithshme". Sa i takon, skemës së kontabilizimit 

të faturave të prapambetura si “shpenzime të periudhave të ardhshme”, ajo ka mbetur e 

pandryshuar dhe në kundërshtim me pikën 36 të Udhëzimit nr. 8, datë 09.03.2018, sipas të cilit 

shpenzimi duhet të njihet në momentin kur ndodh ose kryhet, duke sjellë devijime të pasqyrave 

financiare dhe treguesve fiskalë. 

Detyrime të tjera kontigjente për çështjet gjyqësore ndërkombëtare 

Në detyrimet kontigjente detyrimet e mundshme që kanë lindur apo mund të lindin nga Vendimet 

e Gjykatës së të Drejtave të Njeriut në Strasburg (GJEDNJ), çështje që lidhen me kthimin dhe 

kompensimin e pronave tek ish-pronarët, si dhe Vendimet e Gjykatës Ndërkombëtare të 

Arbitrazhit që kanë të bëjnë me vendimet e formës së prerë për zgjidhjen e konflikteve në 

mosmarrëveshjet dy/shumëpalëshe, në ngarkim të shtetit shqiptar. 

a) Vendimet e Gjykatës së të Drejtave të Njeriut në Strasburg (GJEDNJ) : Gjatë vitit 2024, Këshilli i 

Ministrave ka miratuar 2 VKM me një vlerë prej 186,700 Euro (rreth 19 milionë lekë) të cilat janë 

përballuar nga Fondi Rezervë i buxhetit të shtetit dhe Ministria e Financave ka ekzekutuar edhe 

27 vendime të GJEDNJ për vlerë prej 102,049 Euro (rreth 1.4 milionë lekë) pra në total 29.4 milionë 

lekë pagesa për vendime të GJEDNJ. 

Deri në fund të vitit 2024, detyrimet faktike dhe kontingjente për vendimet e GJEDNJ-së 

raportohen në vlerën 17,996,950 Euro, vlerë e cila i takon 10 vendimeve të cilat janë në tejkalim 

të afatit 3 mujor dhe rrezikojnë pagesa interesi për likuidim të vonuar të vendimeve. Vetëm për 

tre vendime interesat/kamatëvonesat e përllogaritura deri më datë 31.12.2024 janë në shumën 

4,002,982 euro(nga 3,422,744 euro që rezultonte në 31.12.2023). 

b) Vendimet e Gjykatës Ndërkombëtare të Arbitrazhit: Vendimet e Gjykatës Ndërkombëtare të 

Arbitrazhit kanë të bëjnë me vendimet e formës së prerë për zgjidhjen e konflikteve në 

mosmarrëveshjet dy/shumëpalëshe, në ngarkim të shtetit shqiptar, me efekte të konsiderueshme 

financiare dhe për pasojë me risk të lartë për buxhetin e shtetit. 

Vlera totale e kostove të vendimeve të arbitrazhit të paguara nga buxheti i shtetit (kosto 

ligjore/mbrojtje/shpenzime gjyqësore apo kosto të tjera), për vitin 2024 rezulton në shumën rreth 

495.7 milionë lekë, nga të cilat Autoriteti Portual Durrës 223 milionë lekë, Ministria e Financës 

143.4 milionë lekë, Ministria e Infrastrukturës dhe Energjisë 56.2 milionë lekë, Albpetrol sha 52.2 

milionë lekë dhe Ministria e Bujqësisë dhe Zhvillimit Rural 20.9 milionë lekë. 

Nga auditimi mbi raportimet e Vendimeve të Gjykatës Ndërkombëtare të Arbitrazhit rezulton se 

deri në fund të vitit 2024, detyrimet faktike dhe kontingjente për vendimet e Arbitrazhit paraqiten 

në vlerën 179,948,214 Euro. Detyrimet e GJEDNJ-së, Arbitrazhit Ndërkombëtar si dhe 

mosekzekutimi i tyre në kohë paraqesin një risk të shtuar fiskal, jo vetëm për treguesit buxhetor 

të institucioneve përgjegjëse por edhe në nivel makroekonomik për financat publike, pasi 

pavarësisht se këto detyrime nuk llogariten dhe nuk regjistrohen në treguesit e borxhit publik, e 

implikojnë dhe e nënvlerësojnë këtë të fundit, pasi janë detyrime që do të shlyhen në të ardhmen. 

C. DEFIÇITI BUXHETOR 

Të ardhurat buxhetore janë realizuar në mënyrë të njëtrajtshme gjatë vitit buxhetor 2024, me 

përjashtim të zërave jo tatimorë të klasifikuar si e ardhur, për transfertën e rezultatit të skemës 

së sigurimit shoqëror dhe transfertën nga llogaria e shpronësimeve. Ndërkohë shpenzime 

buxhetore janë realizuar në mënyrë të njëtrajtshme gjatë vitit buxhetor 2024, duke akumuluar 

kryerjen e pagesave në fund të vitit. Në këtë mënyrë, për periudhën Janar- Nëntor raporti të 

ardhura dhe shpenzime rezulton me suficit. Akumulimi i shpenzimeve në muaji dhjetor ka ndikuar 

në rezultatin e këtij raporti duke rezultuar në mbyllje të vitit me një defiçit buxhetor në shumën 

17,984 milionë lekë. Ecuria mujore e të ardhurave dhe shpenzimeve në rezultati në defiçit/suficit 

paraqitet në tabelën e mëposhtme: 

 

në milionë lekë

 

Suficiti fiskal i akumuluar gjatë muajve janar-nëntor është ekzekutuar plotësisht në muajin dhjetor 

pasi në këtë muaj shpenzimet e realizuar përbëjnë rreth 21% e totalit vjetor të shpenzimeve 

vjetore, ndërkohë që realizimi i të ardhurave mujore ka ndjekur një trend më linear. Ekzekutimi i 

lartë i fondeve në fund të vitit tregon se është bërë një grumbullim i pagesave në fund të vitit duke 

ndikuar në rezultatin përfundimtar të buxhetit vjetor dhe duke rritur riskun për menaxhimin e 

likuiditetit, tejkalim të tavaneve buxhetore etj. 

Konkretisht, evidentohet se përqendrimi i shpenzimeve në muajin dhjetor është kryer për pjesën 

më të madhe të zërave të treguesve fiskalë, me vlerën më të lartë për shpenzimet korrente (gati 

dyfish nga muajt e tjerë të vitit) dhe shpenzimet për investime kapitale gati 5-fish nga muajt e tjerë 

të vitit, paraqitur në tabelën e mëposhtme: 

Janar

Shkurt

Mars

Prill

Maj

Qershor

Korrik

Gusht

Shtator

Tetor

Nentor

Dhjetor
Ecuria e deficitit 

Të ardhurat Shpenzimet Suficiti/Deficiti

Muajt 
Totali te 
Ardhurave 

Totali 
Shpenz. 

Suficiti/ 
Defiçit 

Janar  54,516 39,078 15,438 
Shkurt  104,298 83,718 20,580 

Mars 164,282 131,945 32,337 

Prill 231,993 186,381 45,612 

Maj 287,226 236,927 50,298 

Qershor 343,113 291,283 51,830 

Korrik 403,090 348,248 54,843 

Gusht 464,716 405,980 58,735 
Shtator 528,853 459,586 69,267 

Tetor 590,233 519,201 71,031 

Nëntor 648,002 576,428 71,575 

Dhjetor 710,587 728,571 -17,984 



107 
 

KLSH  

 

në milionë lekë 
 

Burimi: Ministria e Financave, përpunuar nga 
KLSH  

 

Gjatë vitit 2024, defiçiti buxhetor u ngushtua ndjeshëm krahasuar edhe me realizimin e vitit 2023, 

i cili u mbyll në nivelin 31,180 milionë lekë, ndërkohë që plani fillestar për 2024 e parashikonte atë 

në -61,280 milionë lekë. Pas rishikimeve me Akte Normative, niveli i defiçitit u ul në -

57,280 milionë lekë, por realizimi faktik rezultoi vetëm -17,984 milion lekë, ose 39,296 milionë më 

pak se plani fillestar dhe 13,196 milionë lekë më pak se viti i kaluar.  

Ky nivel i realizimit të defiçitit nuk tejkalon kufijtë e defiçitit vjetor të planifikuar dhe është brenda 

nivelit prej 2% të PBB, sipas kërkesave në planifikim të legjislacionit për menaxhimin e sistemit 

buxhetor. 

në milionë lekë 

 
Burimi: Ministria e Financave, përpunuar nga KLSH 

Zërat e 
Shpenzimeve 

 Shpenzime 
Janar- 
Nëntor 

Mesatarja 
mujore 

Realizimi 
Muaji 

Dhjetor 

Shpenzime 
Korrente 

512,460 46,587 93,829 

Shpenzime 
Operative 
Mirëmbajtje 

54,842 4,986 25,365 

Shpenzime për 
fonde speciale 

214,134 19,467 37,658 

Shpenzime për 
Buxhetin 
Vendor 

61,905 5,628 12,502 

Shpenzime te 
tjera sociale 

25,378 2,307 5,554 

Shpenzime 
Kapitale 

63,772 5,797 51,660 

Nga auditimi u konstatua se, faktorë të tjerë që kanë ndikuar në nivelin e defiçitit buxhetor të 

raportuar janë: 

Mbivlerësimi i të ardhurave të buxhetit nëpërmjet zërit “të ardhura nga shpronësimet” si një nën 

zë i ri i shtuar në të ardhurat jo tatimore me Aktin Normativ nr. 3, datë 28.08.2024, në shumën 

8,000 milionë lekë. Transferimi i mjeteve nga llogaria e shpronësimeve në Llogarinë e Unifikuar të 

Thesarit nuk gjeneron rritje të pasurisë neto dhe, për rrjedhojë, nuk përbën të ardhur buxhetore 

në kuptim të nenit 3/18 të ligjit nr. 9936/2008 “Për menaxhimin e sistemit buxhetor”, i ndryshuar. 

Mbivlerësimi i të ardhurave të buxhetit nëpërmjet zërit “të ardhura nga rezultati financiar i ISSH” 

në shumën 7,916 milionë lekë parashikuar në ligjin nr. 97/2023 “Për buxhetin e vitit 2024”, të 

ndryshuar, neni 4/3 në nivelin 7,900 milionë lekë, transferim i cili nuk plotëson kushtet për t’u 

klasifikuar si e ardhur buxhetore, sipas nenit 3, pika 18, të ligjit nr. 9936/2008 “Për menaxhimin e 

sistemit buxhetor në Republikën e Shqipërisë”, i ndryshuar. 

Mbivlerësim i shpenzimeve në zërin “transferta drejt të tretëve” në shumën 3,777 milionë lekë 

nga buxheti i vitit 2024 për shpenzime të vitit të ardhshëm, drejt enteve jo buxhetore si: Albcontrol 

në shumën 2,000 milionë lekë, ASHK në shumën 1,577 milionë lekë dhe KOKSH-in në shumën 200 

milionë lekë. 

Mbivlerësim i shpenzimeve për ndryshimin neto të detyrimeve të prapambetura ku përfshihen 

pagesat nga buxheti i vitit 2024 në shumën 10,6 miliardë  lekë4, për llogari të detyrimeve të viteve 

të kaluara, dhe detyrime të prapambetura të raportuara nga MF në shumën -7.32 miliardë  lekë, 

të cilat nuk janë njohur si shpenzim i vitit buxhetor në vitin 2024. Për shkak të parregullsive në 

regjistrimin, njohjen dhe raportimin të detyrimeve të prapambetura në SIFQ, kjo përllogaritje 

paraqitet me rezerva.   

Mbivlerësim i shpenzimeve buxhetore nëpërmjet zërit “transfertë për llogarinë e fondit të 

pensioneve në BSH” me Aktin Normativ nr. 5, datë 19.12.20245 në shumën 6,300 milionë lekë.  

Nënvlerësim i shpenzimeve për vendime gjyqësore ndërkombëtare: GJEDNJ përkatësisht në 

shumën 57.1 milionë lekë nga interesat të akumuluara për vitin 2024. Në këtë përllogaritje nuk 

përfshihen si shpenzim vendimet gjyqësore ndërkombëtare të viteve të kaluara, të cilat vazhdojnë 

të mos njihen dhe paguhen nëpërmjet buxhetit të shtetit, duke gjeneruar kosto shtesë për çdo 

vonesë në ekzekutim. 

Problematikat e mësipërme vijnë si rezultat i mos aplikimit të drejtë të metodologjive për njohjen 

e të ardhurave dhe shpenzimeve në treguesit fiskal. 

 

 

 

 

                                                             
4 Trajtuar në kapitullin “PLANIFIKIMI DHE REALIZIMI I BUXHETIT” 
5 Trajtuar në kapitullin “PLANIFIKIMI DHE REALIZIMI I SHPENZIMEVE” 

D. BORXHI PUBLIK: MENAXHIMI DHE RAPORTIMI 

Gjatë vitit 2024, kufizimet për borxhin e ri të emetuar dhe shlyerjen e borxhit ekzistues janë 

përcaktuar në nenet 10, 19 dhe 20 të Ligjit Nr.97/2023 “Për buxhetin e vitit 2024”, i ndryshuar. 

Në këtë ligj është përcaktuar financimi i defiçitit prej 61,280 milionë lekë, nëpërmjet rritjes së 

huamarrjes totale neto nga burime të brendshme në kufirin maksimal prej 50,000 milionë lekë si 

dhe pjesa tjetër e financimit të defiçitit faktik të buxhetit të shtetit financohet nëpërmjet 

huamarrjes neto nga burime të huaja, si dhe ndryshimit pakësues ose shtues të gjendjes së 

llogarisë unike të Këshillit të Ministrave në Bankën e Shqipërisë dhe llogarive të fondeve speciale 

në bankat e nivelit të dytë dhe të huaja.  

Vlera indikative e financimit nëpërmjet huamarrjes neto nga burime të huaja u parashikua në rreth 

-15,545 milionë lekë. Raportimi në tabelën e treguesve fiskalë të konsoliduar për financimin e 

defiçitit të vitit 2024, së bashku me planet e ndryshuara përgjatë vitit paraqiten: 

                                                                               në milionë lekë 

Burimi: Ministria e Financave. 

 

Me Aktin Normativ nr.1 datë 21.02.2024, u vendos ndryshimi i defiçitit nga -61,280 milionë lekë 

në -57,280 milionë lekë. Në këtë akt, kufirin maksimal prej 50,000 milionë lekë nuk ndryshoi 

ndërsa vlera indikative e financimit nëpërmjet huamarrjes neto nga burime të huaja u ndryshua 

në -14,066 milionë lekë.  

Me Aktin Normativ nr.3 datë 28.08.2024 dhe me Aktin Normativ nr.5 datë 19.12.2024, nuk janë 

bërë ndryshime të defiçitit të parashikuar por janë bërë rialokime në strukturën e borxhit të 

brendshëm dhe të jashtëm brenda kufirit të defiçitit. Nga auditimi u konstatua se defiçiti faktik i 

vitit 2024 ishte 17,984 milionë lekë dhe u mbulua me kontribut neto nga burimet e brendshme 

33,360 milionë lekë dhe kontribut neto pakësues nga burimet e huaja -15,376 milionë lekë.  

Huamarrja e brendshme me anë të instrumenteve të bonove të thesarit dhe obligacioneve sipas 

raportimit në treguesit fiskalë të konsoliduar paraqitet në shumën 49,718 milionë lekë, me nën 

realizim përkundrejt planit me 282 milionë lekë.  

Ripagesat për borxhin e huaj kanë rezultuar nën nivelin e planifikuar, me shlyerje të principalit në 

shumën 40,453 milionë lekë përkundrejt 52,146 milionë lekë të planifikuara. Nga auditimi 

konstatohet se komponenti “hua afatgjatë (e marrë)” u realizua në shumën 12,968 milionë lekë 

kundrejt planit të fundit 17,600 milionë lekë, “ripagesat” u realizuan në shumën 40,453 milionë 

lekë kundrejt 45,379 milionë lekë të planifikuara.  

Sipas ligjit fillestar, mbështetja buxhetore për vitin 2024 ishte planifikuar në shumën 6,571 milionë 

lekë, vlerë e cila vetëm dy muaj më pas u rrit në shumën 12,050 milionë lekë me Aktin Normativ 

nr. 1.  

Në ndryshimet e mëvonshme të buxhetit me Aktin Normativ nr. 3 dhe nr.5, ky burim financimi ka 

pësuar përsëri rritje, duke rezultuar në planin përfundimtar në shumën 15,232 milionë lekë. 

Megjithatë, në përfundim të vitit buxhetor mbështetja buxhetore raportohet me një mos realizim 

në shumën 2,866 milionë lekë. Në raport me një vit më parë, ky burim financimi është realizuar 

më pak për 6,849 milionë lekë. 

Në përfundim, u konstatua se kufiri ligjor i huamarrjes së brendshme u respektua, por struktura 

përfundimtare e financimit u ndikua ndjeshëm nga nënrealizimi i projekteve të investimit me 

financim të huaj. 

Sipas raportimit të Ministrisë së Financave në treguesit e borxhit publik, raporti i borxhit publik 

ndaj PBB për vitin 2024 ka rezultuar në rënie në krahasim me një vit më parë, nga 57.5% në 54% 

të PBB.  

Treguesit kryesorë të borxhit publik dhe ecuria e tij sipas raportimit të Ministrisë së Financave dhe 

stokut të raportuar për vitin 2024, paraqitet në tabelën e mëposhtme: 
 

    në milionë lekë 

Burimi: Ministria e Financave 

Ulja e raportit të borxhit publik ndaj PBB-së është ndikuar kryesisht nga rritja e vetë PBB-së, e cila 

në terma nominalë është vlerësuar në rreth 160,137 milionë lekë ose 6.7% më e lartë se një vit 

më parë. Ndërkohë, niveli i borxhit gjatë vitit 2024 është rritur me 2,177 milionë lekë krahasuar 

me fundin e vitit 2023. Është llogaritur një efekt i kursit të këmbimit në portofolin e borxhit të 

shprehur në valutë prej rreth 28,697 milionë lekësh, ose rreth 1.13% të PBB-së. Ky efekt, duke 

marrë në konsideratë vetëm tepricën e huasë së rivlerësuar në raport me një vit më parë për njësi 

të monedhës së huaj (pa efektin e disbursimeve apo pagesave të principalit) vlerësohet në rreth 

28,697 milionë lekë dhe ndikimin më të madh e ka nga borxhi në monedhën EURO dhe SDR. 

Kompozimi i borxhit shtetëror paraqitet në tabelën e mëposhtme:  

 
në milionë lekë

 

1,224,038 1,382,625 1,378,421 1,362,727 1,364,981

432 315 204 101 24
73.94% 74.09% 64.13% 57.51% 54%

100%

Struktura dhe limiti i borxhit ndaj PBB

Borxhi i qeverisë qëndrore Borxhi i pushtetit lokal Stoku i borxhit / PBB (%)

Burimi: Ministria e Financave, përpunuar nga KLSH 

Ndryshimi në stokun e borxhit të qeverisjes qendrore i atribuohet kryesisht rënies së stokut të 

borxhit të jashtëm në rreth 44,327 milionë lekë, për shkak se gjatë vitit 2024 nuk u emetua 

Eurobond, niveli i mbështetjes buxhetore ishte më e ulët se vitin e kaluar dhe gjithashtu vlera e 

kredive të disbursuara për financimin e projekteve është më e ulët se në vitin 2023. Për sa i përket 

kompozimit të portofolit të borxhit publik sipas instrumenteve, më shumë se 60% të peshës 

vazhdojnë ta mbajnë instrumentet e tregtueshme si: bono thesari, obligacione, eurobond.  

Stoku i borxhit të brendshëm dominohet kryesisht nga instrumentet afatgjatë të obligacioneve me 

një vlerë stoku në fund të vitit 2024 në shumën 581,211 milionë lekë, përkundrejt 192,987 milionë 

lekë të stokut të instrumenteve afatshkurtër. Të krahasuara me të njëjtën periudhë të vitit më 

parë, stoku i instrumenteve të tregut të brendshëm paraqitet si më poshtë: 

Tendenca përgjatë vitit 2024, ka shkuar në drejtim të rikompozimit të portofolit me instrumente 

më afatgjatë duke qenë në përputhje me objektivat strategjike afatmesëm për rritjen e maturitetit 

të portofolit të borxhit. 

Borxhi i brendshëm i garantuar, në fund të vitit 2024 ka pasur rënie me 2,217 milionë lekë duke 

kaluar nga niveli i 16,379 milionë lekë në fund të vitit 2023 në 14,163 milionë lekë, i detajuar në 

tabelën e mëposhtme: 

                  Në milionë lekë 

Burimi: Ministria e Financave. 

Ulja e stokut të garancive të brendshme konstatohet se vjen nga dy faktorë, nga efekti i kursit të 
këmbimit për garancitë e brendshme në monedhë të huaj dhe nga efekti i dy garancitë sovrane, 
konkretisht: Garancia Sovrane nr.2 dhe Garancia Sovrane nr.3, stoku i të cilës është zvogëluar si 
rezultat i pagesave të bëra nga bizneset përfituese. Ndërkohë ka pasur disbursime të reja gjatë 
vitit 2024 për “Garancinë Sovrane Nr.4”. Kjo garanci është parashikuar në shumën 4,000 milionë 
lekë për bankat tregtare, që ushtrojnë aktivitetin e tyre në territorin e Republikës së Shqipërisë, 
për të mundësuar huadhënien ndaj subjekteve të industrisë përpunuese (kategoria NACE 2), për 
investime në teknologji dhe në inovacion, si dhe për blerje të lëndës së parë. 

Sa i takon Borxhit të jashtëm shtetëror, përgjatë vitit 2024 janë regjistruar në sistemin e 

brendshëm të menaxhimit të borxhit transaksionet e disbursimit për 32 kredi, me një total në 

monedhë kombëtare në shumën 27,010 milionë lekë nga të cilat 3 kredi janë evidentuar si garanci 

që kanë pasur disbursime gjatë vitit në shumën 1,166 milionë lekë. Pjesa tjetër prej 29 projektesh 

përfshin një shumë të disbursuar prej 25,843 milionë lekë. Nga këto 29 projekte 4 prej tyre 

projektet që janë klasifikuar si mbështetje buxhetore në shumën 12,827 milionë lekë që kanë 

pasur këtë trajtim duke qenë se janë transferuar drejtpërsëdrejti në llogarinë e unifikuar të 

thesarit në monedhën të huaj dhe jo në llogarinë speciale në Bankën e Shqipërisë për projektin 

përkatës nga IBRD, KFŴ dhe AFD.  

Regjistrimi i transaksioneve të disbursimit vlerësohet të jetë kryer në mënyrë të rregullt, duke 

pasur parasysh vlerën e raportuar në ditë të caktuara në lekë sipas kursit zyrtar të këmbimit të 

publikuar nga Banka e Shqipërisë. Projektet specifike të cilat janë financuara më shumë përgjatë 

vitit 2024, duke përfshirë edhe mbështetjen buxhetore sipas disbursimeve të kredive respektive 

rezultojnë si në vijim: 

Burimi: Ministria e Financave 

Përgjatë vitit 2024 janë nënshkruar 5 marrëveshje huaje në kuadër të huamarrjes së jashtme, për 

financim të projekteve, kredi të garantuara apo mbështetje buxhetore, për të cilat deri në fund të 

vitit nuk është realizuar asnjë disbursim: 

Ministria e Infrastrukturës dhe Energjisë (HSH) ka përfituar një hua prej 98,750 milionë lekësh nga 

EBRD për rehabilitimin e linjës hekurudhore Vorë–Hani i Hotit, si dhe një tjetër hua prej 100,000 

milionë lekësh për projektin “Porta globale”; Ministria e Infrastrukturës dhe Energjisë (AKUM) dhe 

Ministria e Turizmit dhe Mjedisit kanë përfituar 75,500 milionë lekë nga IBRD për projektin “Mjedis 

i pastër dhe me aftësi ripërtëritëse, deti blu”; Ministria e Financave ka përfituar 120,000 milionë 

lekë nga AFD për mbështetjen e politikave publike për zhvillimin e gjelbër; dhe Ministria e Arsimit 

dhe Sportit së bashku me AKSHI kanë përfituar 27,000 milionë lekë nga CEB, për dixhitalizimin e 

sistemit arsimor në Shqipëri – Smart Labs, duke e çuar totalin e huave në 421,250 milionë lekë. 

Buxheti i 
Shtetit

48%

Njësia 
Përfitues

e
52%

Garanci Shtetërore

Buxheti i Shtetit Njësia Përfituese

Borxhi i Jashtëm i Garantuar, përgjatë vitit 

2024, paraqitet në rënie me 5,535 milionë 

lekë sipas raportimeve në regjistrin e borxhit 

në krahasim me të njëjtën periudhë të një 

viti më parë, nga 24,958 milionë lekë në 

19,423 milionë lekë. 

Borxhi i jashtëm i garantuar për shkak se 

është në valutë të huaj, ndryshimi në kursin 

e këmbimit ka dhënë efekt pozitiv në uljen e 

stokut të raportuar të këtij komponentit të 

borxhit shtetëror.  

Sa i takon pagesave të principalit, në sistemin e brendshëm të regjistrimit të transaksioneve të 

borxhit janë evidentuar shlyerje principali në shumën 40,459 nga të cilat 37,873 milionë lekë për 

kreditë shtetërore dhe 2,586 milionë lekë për garancitë shtetërore.  

 

 

Nga auditimi në lidhje me pasqyrimin e transaksioneve të shlyerjes të principalit në llogarinë e 

unifikuar të thesarit të marrë nga strukturat e thesarit rezultuan diferenca për shkak të 

raportimeve të ndryshme midis Drejtorisë së Përgjithshme të Thesarit dhe Drejtorisë së Borxhit. 

Buxheti i Shtetit për vitin 2024, ka paguar detyrime për rastet e garancive të huaja, kur 

institucionet përfituese kanë dështuar të përmbushin këto detyrime, tendencë kjo në vijueshmëri 

nga viti i kaluar.   

Gjithashtu, nga auditimi është konstatuar se pagesat e kryera nga Buxheti i Shtetit për garancitë e 

huaja jo performuese kryhen jo në përputhje me kërkesat e nenit 42, të Ligjit nr. 9665/2006 “Për 

huamarrjen shtetërore, borxhin shtetëror dhe garancitë shtetërore të huasë në Republikën e 

Shqipërisë”, i ndryshuar, për shkak të mos verifikimit të aftësisë paguese nga institucioni i krijuar 

me ligj.  

Mbi mos arkëtimin e të drejtave në marrëveshjet e nënhuasë, garancitë shtetërore 

dhe kredive të tjera  

Buxheti i shtetit ndër vite është angazhuar në projekte të financuara me kredi shtetërore të huaja, 

të cilat më pas i ka nënhuazuar sipas përcaktimeve të ligjit të huamarrjes, drejt përfituesve të 

projekteve (kryesisht në sektorin energjitik, ujësjellës dhe njësi të vetëqeverisjes vendore). Në të 

njëjtën kohë, ndër vite, për kredi të huaja apo të brendshme, buxheti i shtetit ka dalë garant për 

shlyerjen e këtyre kredive të palëve të treta sipas për përcaktimeve të ligjit të huamarrjes.  

Megjithëse, projektet janë implementuar ose janë në proces implementimi, përfituesit e 

nënhuave dhe garancive nuk respektojnë detyrimet e tyre kontraktuale, duke angazhuar fonde 

buxhetore shtesë dhe në të njëjtën kohë duke mos marrë masa për kthimin e këtyre shumave. 

Kjo, jo në përputhje me përcaktimet e Ligjit nr.9665 datë 18.12.2006 “Për huamarrjen shtetërore, 

borxhin shtetëror dhe garancitë shtetërore të huas në Republikën e Shqipërisë”. Të dhënat në 

lidhje me të drejtat e shtetit për të arkëtuar përkundrejt marrëveshjeve të nënhuave,  tregojnë 

rritje të së drejtës për të arkëtuar dhe për vitet e fundit paraqiten: 

Në milionë Lekë 

 
Burimi: Ministria e Financave përpunuar nga KLSH 

Kostoja shtesë për vitin 2024 ishte 4,283 milionë lekë ku sektorët me përkeqësim të situatës 

financiare paraqiten, sektori i energjitikës kryesisht me nënhuatë e KESH, OSHEE dhe OST me një 

shtesë prej rreth 3,971 milionë lekë. Janë shtuar detyrime të reja nga Hekurudha Shqiptare me 

242 milionë lekë dhe Albcontrol me 61 milionë lekë, sektori i ujësjellësve me rreth 320 milionë 

lekë dhe Institucionet e Mikrokredisë me nënhuanë rreth 11 milionë lekë.  

Të drejtat për tu arkëtuar nga marrëdhëniet e garancive shtetërore paraqiten në tabelën në vijim 

referuar institucioneve dhe projekteve specifike: 

Në milionë lekë 

 
Burimi: Ministria e Financave përpunuar nga KLSH 

Për vitin 2024, gjendja e detyrimeve në lidhje me garancitë shtetërore që subjektet përfituese 

kanë ndaj shtetit është rritur nga 19,132 milionë lekë në 19,892 milionë lekë, me një rritje vjetore 

prej 760 milionë lekë.  

Këto detyrime të krijuara janë pasojë e pagesave të kryera nga Ministria e Financave si institucioni 

përgjegjës për detyrimet e rrjedhura në kuadër të garancive shtetërore, të huasë dhënë shoqërive 

aksionere shtetërore, në rastet e paaftësisë paguese të këtyre shoqërive.  

Detyrimet janë akumuluar në masën më të madhe nga institucionet përfituese me kapital 

shtetëror që operojnë në sektorin energjetik dhe që mbartin një stok të detyrimeve në shumën 

15,923 milionë lekë.  

Gjithashtu, gjatë vitit 2024 konstatohet se Buxheti i Shtetit ka kryer pagesa si pasojë e paaftësisë 

paguese edhe të Radio Televizionit Shqiptar, duke rritur stokun e detyrimeve me 185 milionë lekë; 

ka kryer pagesa për detyrime të rrjedhura nga  projektet në Ujësjellës Kanalizime Tirana, sektor ky 

i cili mbart një stok të detyrimeve në shumën 1,613 milionë lekë.  

Konstatohet se, pavarësisht krijimit me ligj nr.55/2023 “Për menaxhimin e garancive dhe kredive 

shtetërore të pakthyera” të Agjencisë së Menaxhimit të Garancive dhe Kredive të Pakthyera 

(AMGKP), përgjegjësia e të cilës është zbatimi i procedurave për marrjen e masave për 

menaxhimin e skemave të veçanta të garancive, të kërkojë dhe të marrë nga bankat informacion 

mbi gjendjen e llogarive bankare të subjekteve përfituese të garancisë përpara kryerjes së pagesës 

nga buxheti i shtetit, nuk është përmirësuar situata nga viti i kaluar.  

Mbetet në përgjegjësinë e kësaj Agjencie dhe të Ministrisë së Financave, si institucion autorizues 

dhe vendimmarrës, analizimi i situatës së pandryshuar dhe marrja e masave për përmirësimin e 

saj.  

 

 

 

 

 

 

 

 

 

 

 

 

 

 



119 
 

KLSH  

 

E. MBI KONTABILITETIN E SEKTORIT PUBLIK, SISTEMIN E KONTROLLIT TË 

BRENDSHËM DHE MENAXHIMIN FINANCIAR, SI DHE AUDITIMIN E 

BRENDSHËM 

Neni 63 i ligjit nr. 9936/2008 “Për menaxhimin e sistemit buxhetor“, i ndryshuar, ndër të tjera ka 

parashikuar se “Kontrolli i Lartë i Shtetit shqyrton dhe certifikon pasqyrat e konsoliduara vjetore 

për transaksionet financiare të shtetit dhe i paraqet Kuvendit një raport të plotë për zbatimin e 

buxhetit të vitit të mëparshëm fiskal”. Nga auditimi konstatohet se edhe për vitin 2024, pasqyrat 

financiare të sektorit publik, nuk janë̈ përshirë në raportin vjetor të zbatimit të buxhetit të shtetit, 

të përgatitur nga ana e Ministrisë̈ së Financave rrjedhimisht KLSH nuk është shprehur në këtë 

raport me një opinion mbi pasqyrat financiare për vitin e mbyllur më 31.12.2024. 

Në zbatim të nenit 62 “Përgatitja e llogarive vjetore të buxhetit”, të Ligjit nr. 9936/2008 “Për 

Menaxhimin e Sistemit Buxhetor në Republikën e Shqipërisë”, i ndryshuar dhe Udhëzimit nr. 8, 

datë 09.03.2018 “Për procedurat e përgatitjes, paraqitjes dhe raportimit të pasqyrave financiare 

vjetore në njësitë e qeverisjes së përgjithshme”, i ndryshuar, njësitë publike duhet të përmbushin 

detyrimin e dorëzimit në Drejtorinë e Përgjithshme të Thesarit të pasqyrave financiare vjetore 

individuale. Në këtë kuadër, nga auditimi në këtë drejtori u konstatua se 43 institucione nuk kanë 

dorëzuar ose kanë dorëzuar më vonesë pasqyrat financiare individuale respektive.   

Sa i takon dorëzimit të pasqyrave financiare të konsoliduara nga institucionet me njësi varësie, në 

zbatim të Udhëzimit të Ministrit të Financave nr. 8, datë 09.03.2018”, nga auditimi rezultoi se 47 

institucione, përkatësisht 5 ministri linje, 6 këshilla qarku dhe 36 bashki kanë dorëzuar me vonesë 

pasqyrat financiare të konsoliduara (pas dërgimit të shkresës së tërheqjes së vëmendjes nga 

DPTH), ndërsa 25 institucione, përkatësisht 1 ministri linje, 2 këshilla qarku dhe 22 bashki nuk i 

kanë dorëzuar këto pasqyra të konsoliduara.  

Nga auditimet e kryera për qëllim të këtij raporti, u konstatuan devijime dhe mangësi ndaj 

kërkesave të kuadrit ligjor dhe rregullator në fuqi, të cilat kanë cenuar saktësinë, plotësinë dhe 

gjurmueshmërinë e të dhënave financiare, kanë dobësuar mekanizmat e kontrollit të brendshëm 

dhe kanë rritur rrezikun e pasaktësive materiale në pasqyrat financiare. Problematikat më 

kryesore të konstatuara janë:  

‣ Mungesa e një sistemi të integruar informatik për menaxhimin financiar dhe kontabël në 

nivelin e njësisë vendore.  Gjatë auditimeve u konstatua se 29 njësi të vetëqeverisjes vendore 

vijonë të mbajnë dhe të përditësojë të dhëna financiare në skedarë Excel (regjistra paralelë), 

jashtë sistemeve zyrtare të kontabilitetit dhe/ose sistemit të Thesarit duke cenuar kështu 

sigurinë e të dhënave dhe rritur rrezikun e pasaktësive materiale në pasqyrat financiare të 

raportuara. 

‣ Mosregjistrim i saktë dhe i plotë i detyrimeve të prapambetura duke çuar në një paraqitje jo 

të drejtë të pozicionit të tij të detyrimeve ndaj të tretëve në fund të periudhës raportuese, në 

mungesë të rakordimeve periodike me furnitorët dhe sistemin e Thesarit dhe/ose përdorimit 

të regjistrave paralelë për detyrimet e prapambetura, në 4 njësi të vetëqeverisjes vendore 

dhe 2 njësi të qeverisjes qendrore. 

‣ Mosregjistrim i saktë dhe i plotë i të drejtave të arkëtueshme duke çuar në një paraqitje jo të 

drejtë të këtij pozicioni në pasqyrat financiare gjithashtu edhe në vlerësimin e të ardhurave të 

pritshme dhe të pozicionit real të flukseve monetare, duke krijuar një paraqitje jo të drejtë 

dhe jo të besueshme të situatës financiare, në 19 njësi të vetëqeverisjes vendore dhe 3 njësi 

të qeverisjes qendrore. 

‣ Problematika në përllogaritjen e amortizimit të aktiveve 28 njësi të vetëqeverisjes vendore 

dhe 7 njësi të qeverisjes qendrore, shoqëruar me regjistrime të paplota në kontabilitet duke 

cenuar saktësinë e pasqyrës së pozicionit financiar të aktiveve të qëndrueshme, si pasojë e 

zbatimit jo të njëtrajtshëm të metodologjisë së amortizimit dhe e  keqklasifikimit të aktiveve 

në kategoritë përkatëse.  

‣ Regjistrime korrigjuese të paargumentuara me dokumentacion mbështetës të plotë dhe të 

verifikueshëm ose pas dorëzimit zyrtar në 5 njësi të vetëqeverisjes vendore dhe 1 njësi të 

qeverisjes qendrore ; mospasqyrim të rezultateve të dala nga procesi i inventarizimit në 

kontabilitet ose mungesë e plotë e procesit të inventarizimit në 11 njësi të vetëqeverisjes 

vendore dhe 5 njësi të qeverisjes qendrore.  

‣ Pasaktësi në evidentimin kontabël të vlerës së ndërtesave dhe rikonstruksioneve kundrejt 

listës së inventarit të pronave të paluajtshme shtetërore si pasojë e dokumentacion teknik 

dhe ligjor të paplotë, përfshirë mungesën e akteve të kolaudimit, procesverbaleve të marrje-

dorëzimit dhe titujve të pronësisë në 19 njësi të vetëqeverisjes vendore dhe 2 njësi të 

qeverisjes qendrore; Inventarizime të paplotë të aseteve në 23 njësi të vetëqeverisjes vendore 

dhe 5 njësi të qeverisjes qendrore. Gjithashtu evidentohet se trajtimi i gabuar kontabël i 

investimeve në proces në 17 njësi të vetëqeverisjes vendore dhe 2 njësi të qeverisjes 

qendrore. 

‣ Mos transferim i aseteve nga 11 njësi të vetëqeverisjes vendore te shoqëritë e Ujësjellës-

Kanalizimeve sh.a, sipas VKM-ve respektive të kaluara në administrim dhe pronësi të tyre. Ky 

transferim nuk është pasqyruar në regjistrat kontabël dhe në pasqyrat financiare, si pasojë e 

mos koordinimit ndërmjet institucioneve përgjegjëse dhe mangësive në dokumentacionin 

shoqërues të këtyre pronave. 

‣ Gjatë auditimit u konstatua se 5 njësi të vetëqeverisjes vendore, sipas të dhënave të Qendrës 

Kombëtare të Biznesit (QKB), figurojnë si aksionare në shoqëri, por vlera e këtyre aksioneve 

nuk ishte pasqyruar në llogaritë e investimeve në pjesëmarrje në pasqyrat financiare të 

institucionit.  

‣ Është konstatuar se llogaria 467 “Kreditorë të ndryshëm” është debituar gabimisht ne 

llogarinë 4342 “Operacione me shtetin (të drejta)”, duke rezultuar në pasaktësi në regjistrim 

dhe me ndikim në saktësinë dhe klasifikimin korrekt të detyrimeve dhe shpenzimeve në 10 

njësi të vetëqeverisjes vendore. 

‣ Në llogaritë 230“Investime për aktive afatgjata jo materiale” /231“Investime për aktive 

afatgjata materiale”  janë identifikuar mospërputhje dhe mungesë konsistence në krahasim 

me llogaritë përkatëse të kapitalit 115“Fondet e veta të investimeve ” /105“Tepricat e 

granteve të brendshëm” /106“Tepricat e granteve kapitale të brendshme”, duke ndikuar ne 

pasaktësinë dhe paraqitjen e kapitalit neto, të konstatuara në 19 njësi të vetëqeverisjes 

vendore). 

‣ Mosrespektim i afateve ligjore për dorëzimin e pasqyrave në 3 njësi të vetëqeverisjes vendore, 

duke përbërë shkelje të kërkesave ligjore dhe rregullatore për raportim financiar. 

Për sa më sipër, evidentohet se situata mbetet e pandryshuar krahasuar me vitin 2023, ku 

mungesa e një kuadri të plotë, të miratuar të standardeve të kontabilitetit publik, së bashku me 

dobësitë në procedurat e raportimit dhe konsolidimit të pasqyrave financiare cenon 

besueshmërinë dhe transparencën e informacionit financiar që ofrohet nga sektori publik.   

 

Mbi auditimin e brendshëm në sektorin publik 

Pika 1 të nenit 10 të Ligjit nr.114/2015 Mbi auditimin e brendshëm në sektorin publik”, të 

ndryshuar përcakton se “Të gjitha njësitë publike, të përfshira në nenin 3, të këtij ligji, sigurojnë 

shërbimin e auditimit të brendshëm sipas njërës prej formave të përcaktuara në germat a-c të 

kësaj pike”. Në këtë kuadër, KLSH ka kryer auditimin në Drejtorinë e Përgjithshme të Harmonizimit 

të Kontrollit të Brendshëm Financiar Publik dhe Kontabilitetit si dhe e ka përfshirë këtë komponent 

në auditimet individuale të kryera, pjesë përbërëse e këtij raporti.  

Nga auditimi në lidhje me ofrimin e shërbimit të auditimit sipas një prej formave të parashikuara 

në nenin 10 të ligjit për auditimin e brendshëm, rezultoi se gjatë vitit 2024 kanë funksionuar 136 

njësi dhe se ky shërbim nuk shtrihet në të gjitha njësitë e përcaktuara në fushën e veprimit e këtij 

ligji. Konkretisht sipas të dhënave që disponon Drejtoria e Harmonizimit të Auditimit të 

Brendshëm (DH/AB) nuk janë mbuluar me shërbim auditimi 33 institucione (27 institucione të 

pavarura dhe 6 njësi të pushtetit vendor).  

Nga auditimi i formave të mbulimit të shërbimit të auditimit, rezultoi se 19 institucione varësie të 

Kryeministrisë e marrin shërbimin nga njësia e auditimit të brendshëm në aparatin e 

Kryeministrisë dhe në 5 institucione shërbimi i auditimit mbulohet nga njësia e auditimit e një 

njësie tjetër publike, nëpërmjet një marrëveshjeje ndërmjet titullarëve të njësive publike 

përkatëse. Për këto marrëveshje DH/AB nuk disponon në të gjitha rastet kopje të tyre, veprim ky 

në kundërshtim me pikën 2.2.4 të Manualin e Auditimit të Brendshëm në Sektorin Publik.  

Në lidhje me  numri e audituesve, rezulton se në nivel sistemi janë pjesë e strukturës 475 auditues 

krahasuar me 526 të parashikuar në organikë, ç’ka paraqet risk për veprimtarinë audituese si 

rezultat i mos pasjes së burimeve të nevojshme dhe kapaciteteve profesionale njerëzore që do të 

mundësonin realizimin në kohë dhe me cilësi të shërbimit të auditimit.  

Nga auditimi i përmbushjes së kriterit të certifikimit të audituesve në strukturat e Njësive të 

Auditimit të Brendshëm (NJAB), rezultoi se 48 NJAB kanë në përbërje më shumë se 1/3 e 

audituesve të pa certifikuar, në kundërshtim me pikën 3, të VKM nr. 83, datë 04.02.2016. Në total, 

në nivel sistemi rezultojnë 130 auditues të pa certifikuar, ose rreth 28.4% të numrit faktik të 

punonjësve pranë njësive të auditimit të brendshëm. Ndërkohë, nga auditimi, rezultoi gjithashtu 

se regjistri i audituesve të certifikuar nuk paraqet informacion të plotë mbi audituesit e certifikuar 

dhe nuk është i përditësuar.  

Burimi: Ministria e Financave përpunuar nga KLSH 

Gjatë 2 viteve të fundit (2023-2024) struktura përgjegjëse për Harmonizimin e Auditimit të 

Brendshëm, nuk ka iniciuar dhe organizuar procesin e certifikimit të audituesve të brendshëm në 

sektorin publik, siç përcaktohet në nenin 24 të Ligjit nr. 114/2015 “Për auditimin e brendshëm në 

sektorin publik”, i ndryshuar. 

Nga verifikimi i raportimeve të bëra nga NJAB-t pranë Dh/AB, rezultoi se: 4 nga 136 njësi nuk kanë 

dorëzuar pranë DH/AB planet e auditimit, 25 njësi nuk kanë zbatuar afatin e përcaktuar në 

Manualin e Auditimit të Brendshëm, 5 njësi ndonëse kanë raportuar, nuk kanë paraqitur të dhëna 

të plota dhe të qarta, 9 njësi kanë raportuar jo në përputhje me pikën “c” të nenit 14, të Ligjit nr. 

114/2015 “Për auditimin e brendshëm në sektorin publik”, të ndryshuar, 8 njësi kanë dorëzuar 

planin pa miratimin përkatës nga titullari i institucionit, Këshilli Mbikëqyrës ose Bordi Drejtues, në 

kundërshtim me Manualin e Auditimit të Brendshëm. 

Sa i takon pyetësorit të vetëvlerësimit për vitin 2024, ai është plotësuar nga 127 nga 136 njësi që 

kanë detyrimin për të raportuar veprimtarinë e tyre pranë DH/AB, duke ndikuar në plotësinë dhe 

cilësinë e përgatitjes së raportit të vlerësimit të funksionimit të kontrollit të brendshëm financiar 

publik. 

Referuar realizimit të Planit vjetor të Auditimeve gjatë 2024, nga 1054 auditime të planifikuara 

janë realizuar 958 auditime gjithsej, vërehet se gjatë vitit ka 435 auditime të kombinuara dhe 372 

auditime përputhshmërie, si dhe një numër i konsiderueshëm i auditimeve të pa planifikuara, 38 

me kërkesë të titullarëve të njësive publike. 

 
Burimi: Të dhënat nga DH/AB, përpunuar nga KLSH. 

2021 2022 2023 2024

Nr.audituesve 433 435 441 457

Vende Vakante 52 64 64 69

Auditues te pacertifikuar 91 51 86 130

Nga të dhënat rezulton se mos realizimi i planit vjen më së shumti nga mos realizimi i planit të 

auditimeve të performances me 50% dhe auditime IT me 73%. Nga ana tjetër auditimet financiare 

rezultojnë me tejkalim 11% të planit vjetor. Në 958 auditime të brendshme të realizuara janë lënë 

7292 rekomandime me një shkallë pranueshmërie 99.6% dhe nivel zbatimi 31% ose 2259 

rekomandime. Tipologjia e gjetjeve paraqiten në grafikun e mëposhtëm: 

 

Burimi: Ministria e Financave përpunuar nga KLSH  

Për vitin 2024, DH/AB janë parashikuar të kryhen 20 vlerësime të jashtme të cilësisë (VJC) së 

veprimtarisë së njësive të auditimit të brendshëm, nga të cilat janë realizuar 18 vlerësime. 

Referuar metodologjisë të Vlerësimit të Jashtëm të Cilësisë ku citohet se frekuenca e vlerësimit të 

jashtëm të cilësisë duhet të kryhet të paktën 1 herë në 5 vjet, ky kriter nuk siguron mbulimin e 

plotë në rang sistemi, si në planifikim ashtu edhe në realizim.  

KLSH në auditimet e kryera ka vlerësuar, punën e njësive të auditimit të brendshëm në njësitë e 

qeverisjes së përgjithshme dhe shoqëritë aksionare me kapital shtetëror, ku janë konstatuar 

problematika, të cilat të grupuara sipas natyrës, paraqiten si më poshtë: 

‣ Strukturë e paplotësuar e Njësisë së Auditit të Brendshëm në 4 njësi të vetëqeverisjes vendore 

dhe 3 njësi të qeverisjes qendrore, duke kufizuar mbulimin me auditim të fushave me risk dhe 

realizimin në kohë të planit vjetor të auditimit. Kjo situatë vjen si pasojë e mungesës së 

procedurave të rekrutimeve dhe lëvizjet e shpeshta të stafit. 

‣ Mos ngritje e njësive të auditimit të brendshëm në 4 njësi të vetëqeverisjes vendore dhe 1 

njësi të qeverisjes qendrore, si dhe mosngritja e Komitetit të Auditimit të Brendshëm në 

kundërshtim me kuadrin ligjor në 17 njësi të vetëqeverisjes vendore dhe 2 njësi të qeverisjes 

qendrore. 

‣ Ndryshime të shpeshta dhe të paargumentuara të planit të auditimit në 3 njësi të 

vetëqeverisjes vendore dhe 2 njësi të qeverisjes qendrore, pa u mbështetur në analiza të 

dokumentuara të riskut, duke sjellë mungesë koherence në programin e punës dhe dobësim 

të efektivitetit të planifikimit të auditimit. 

‣ Plane formale të pashoqëruar me një analizë dhe vlerësim të riskut në institucionet ku 

operojnë në 10 njësi të vetëqeverisjes vendore dhe 3 njësi të qeverisjes qendrore. 

‣ Nuk janë audituar fushat me risk të lartë, duke treguar mungesë fokusimi në zonat me ndikim 

të lartë financiar dhe operacional, çka kufizon efektivitetin e auditimit të brendshëm në 5 njësi 

të vetëqeverisjes vendore dhe 3 njësi të qeverisjes qendrore. 

‣ Mangësi në dokumentimin dhe cilësinë metodologjike të dosjeve të auditimit, përfshirë 

mungesën e inventarit standard, dokumentacionit të takimeve dhe planeve të veprimit të 

subjekteve në 7 njësi të vetëqeverisjes vendore dhe 2 njësi të qeverisjes qendrore. 

Problematika në hartimin e dokumenteve të auditimit të brendshëm si karta e auditimit të 

brendshëm në 4 njësi të vetëqeverisjes vendore dhe 1 njësi të qeverisjes qendrore.  

‣ Mungesë kualifikimi dhe trajnimi të specialistëve në 11 njësi të vetëqeverisjes vendore, jo në 

përputhje me kërkesat ligjore.  

‣ Mosndjekja e rekomandimeve nga NjAB në 5 njësi të vetëqeverisjes vendore, nëpërmjet 

planeve të veprimit për zbatimin e rekomandimeve. 
 

Mbi menaxhimin financiar dhe kontrollin 

Drejtoria e Harmonizimit të Menaxhimit Financiar, Kontrollit dhe Kontabilitetit (DH/MFKK) 

koordinon ngritjen dhe zhvillimin e sistemit të kontrollit të brendshëm financiar publik në 

institucionet e sektorit publik, duke siguruar monitorimin sistematik të funksionimit të këtyre 

sistemeve, qëllim mbledhjen e informacionit të nevojshëm për përmirësimin e metodologjisë dhe 

standardeve të punës. 

Nga auditimi u konstatua se DH/MFKK nuk ka përmbushur kërkesat e përcaktuara në urdhrin nr. 

311, datë 23.12.2020, sipas të cilit vlerësimi i cilësisë së sistemit të kontrollit të brendshëm duhet 

të kryhet të paktën një herë në 5 vjet për çdo njësi të qeverisjes së përgjithshme. Nga 201 njësi të 

tilla, gjatë vitit 2024 janë realizuar vetëm 20 kontrolle cilësie dhe me këtë performancë, frekuenca 

e rikontrollit do të ishte 10 vite e jo 5 siç përcaktohet në Urdhrin e lartpërmendur. Nga auditimi 

rezultoi se nuk është bërë përcaktim i saktë dhe konkret i afateve për evadimin e dokumentacionit 

në procesin e kontrolleve të cilësisë, pavarësisht rekomandimeve të mëparshme të KLSH-së. Në 

disa dosje të shqyrtuara nga grupi i auditimit, koha mes përfundimit të vlerësimit në terren dhe 

dërgimit të raportit është mbi 60 ditë kalendarike, ndërkohë që afati maksimal sipas metodologjisë 

është 32-35 ditë pune.  

Në Planin Vjetor të miratuar me urdhrin nr. 338, datë 26.01.2024, për aktivitetet e DH/MFKK, 

lidhur me vlerësimet e cilësisë, asistencat teknike dhe trajnimet nuk janë përcaktuar afate 

konkrete të realizimit, por vetëm përshkrimi “gjatë vitit”, gjë që vështirëson ndjekjen dhe 

kontrollin e progresit. DH/MFKK nuk ka hartuar dhe miratuar një program vjetor trajnimi me tema 

të përcaktuara dhe afate kohore për zhvillimin e tyre. Trajnimet janë ofruar në bazë të kërkesave 

të institucioneve, pa një strategji të centralizuar, duke e kufizuar efektivitetin e ndërtimit të 

kapaciteteve. Mungon baza e të dhënave të strukturuar, që të dokumentojë informacionin mbi 

trajnimet e realizuara (pjesëmarrësit, institucionet, temat, kohëzgjatja), si dhe personave 

përgjegjës për ndjekjen e tyre.  

Mungon një plan i detajuar për procesin e ofrimit të asistencës teknike, mënyrat e vlerësimit dhe 

marrjes së feedback-ut. Nga kërkesat për raportim mbi zbatimin e instrumenteve të MFK, të 

drejtuara nga DH/MFKK për 4 subjekte, vetëm një ka kthyer përgjigje, dhe jo në formatin e 

kërkuar. DH/MFKK nuk ka përgatitur asnjë raport përmbledhës mbi rezultatet dhe ndikimin e 

asistencës teknike të ofruar, as nuk ka plan konkret në lidhje me këtë proces. Nga dokumentacioni 

i shqyrtuar rezulton se janë organizuar mbledhje dhe trajnime me subjektet përkatëse me 

subjektet përkatëse, por mungon dokumentimi i veprimeve pasuese dhe një vlerësim sistematik i 

arritjes së objektivave të asistencës teknike.  

U konstatua se DH/MFKK ka dërguar 201 pyetësorë për vetëvlerësim, prej të cilëve janë kthyer të 

plotësuar vetëm 179, ose rreth 88%. Gjithashtu, disa njësi nuk kanë raportuar në mënyrë të plotë 

dhe në kohë, duke paraqitur mangësi në dokumentacion dhe vonesa në depozitimin e të dhënave. 

Si pasojë, konsolidimi dhe vlerësimi në nivel kombëtar nga DH/MFKK rezulton i paplotë dhe jo 

gjithëpërfshirës. Për këto njësi, deri në përfundimit të auditimit në terren, nuk është marrë asnjë 

masë disiplinore nga Sekretari i Përgjithshëm të Ministrisë përgjegjëse për Financat, pavarësisht 

dërgimit nga DH/MFKK e listës me institucionet që nuk kanë raportuar, në kundërshtim me pikën 

3 dhe 4 të nenit 31, të ligjit nr. 10296/2010, i ndryshuar. Nga përgjigjet e pyetësorit të 

vetëvlerësimit janë evidentuar vlerësimet në vijim nga DH/MFKK sipas paraqitjes në tabelë : 

 

    Burimi: DH/MFKK në Ministrinë e Financave 

Nga krahasimi me vitin 2023, asnjë prej elementëve nuk paraqitet në përmirësim me përjashtim 

të një ulje e efektivitetit për parimin nr. 10, pjesë e Aktiviteteve të Kontrollit nga viti i kaluar. Këto 

rezultate të dala nga procesi i vetëvlerësimit të sistemeve të kontrollit të brendshëm financiar janë 

në një linjë me konstatimet e KLSH-së nga auditimet e kryera në njësitë e qeverisjes së 

përgjithshme dhe shoqëritë aksionare me kapital shtetëror, ku problematikat kryesore referuar 

komponentëve të menaxhimit financiar dhe kontrollit, paraqiten si më poshtë: 

MJEDISI I KONTROLLIT 

‣ Mungesë e prioriteteve, vizionit, misionit dhe Planit Strategjik të Zhvillimit Afatmesëm në 7 

institucione,  

‣ Mungesë e dokumenteve të politikave institucionale në 7 institucione, dokumente këto të 

cilat duhet të drejtojnë vendimmarrjen duke sjellë fragmentim në proceset vendimmarrëse 

dhe cenuar efektivitetin e mjedisit të kontrollit, 

‣ Mungesë e objektivave të matshme dhe të përcaktuar qartë në 5 institucione, duke bërë të 

pamundur matjen e performancës së institucionit, 

‣ Mungesë e Rregullores së Brendshme të Organizimit dhe Funksionimit  në 4 institucione dhe 

Kodit të Etikës dhe procedurave për raportimin e shkeljeve në 7 institucione duke krijuar 

paqartësi në ndarjen e detyrave dhe përgjegjësive, 

‣ Mosngritje e Ekipit të Menaxhimit të Programeve dhe Grupit të Menaxhimit Strategjik në 8 

institucione, të cilat kanë rol kyç në monitorimin e programeve dhe koordinimin institucional. 

Në 16 institucione rezulton mosdokumentim të vendimmarrjeve të GMS, 

‣ Në 10 institucione mungojnë planet e veprimit për zhvillimin e sistemit të kontrollit të 

brendshëm, 

‣ Në 13 institucione nuk janë përgatitur manualet e proceseve të punës, dhe në 17 institucione 

mungon përcaktimi i hartës së proceseve sipas sektorëve apo drejtorive, 

‣ Në 29 institucione nuk janë hartuar apo përditësuar gjurmët standarde të auditimit (GjSA), 

duke vështirësuar gjurmueshmërinë e proceseve, 

‣ Në 5 institucione nuk janë vendosur mekanizmat antikorrupsion për sinjalizimin e brendshëm; 

ndërsa janë konstatuar institucione të mospërcaktimit të qartë të përgjegjësive për NA dhe 

NZ dhe parregullsi në procedurat e vetëvlerësimit institucional, 

‣ Në 5 institucione mungon rregullorja për mirëadministrimin e aktiveve, dhe në 9 institucione 

janë konstatuar mangësi në zbatimin e kuadrit për Protokoll-Arkivën dhe ruajtjen e 

informacionit, 

‣ Në 19 institucione mungojnë plane vjetore dhe afatmesme për trajnimin e stafit, si dhe 

programe të dedikuara për zhvillimin profesional; ndërkohë në 14 institucione nuk janë 

zhvilluar trajnime për menaxherët dhe stafin mbi SKB, 

‣ Në 8 institucione nuk janë reflektuar ndryshimet strukturore në rregulloret e brendshme, 

ndërsa janë konstatuar parregullsi në procedurat e delegimit të kompetencave. 

Nga auditimet e teknologjisë dhe informacionit u konstatua: 

‣ Infrastrukturë IT e vjetruar dhe joefikase; mungesë komponentësh bazë sigurie (firewall, 

switch-e të menaxhueshme), pajisje/periferikë të amortizuar, sisteme operative jo të sigurta, 

lidhje ADSL jo stabil në 2 institucione, 

‣ Mbrojtje kibernetike e pamjaftueshme; mungesë licenca, politika të paqarta/pa zbatuara për 

aksesin dhe menaxhimin e fjalëkalimeve; ekspozim fizik i pajisjeve; mungesë qendre 

menaxhimi rrjeti në 3 institucione, 

‣ Mungesë kuadri rregullator dhe dokumentacioni bazë për TI në 4 institucione, 

‣ Mungesë kontrollesh dhe mekanizmash për krijim/mirëmbajtje/zhvillim të burimeve IT; 

mungesë delegimi përgjegjësish për sisteme kritike/online në 2 institucione, 

‣ Mospërputhje sistemesh dhe rrezik për integritetin e të dhënave në 1 institucion. 

Nga auditimet e performancës u konstatua: 

‣ Kuadër ligjor/rregullator i paplotë ose i pazbatuar në 5 institucione, 

‣ Struktura dhe koordinim i pamjaftueshëm institucional në 12 institucione, 

‣ Planifikim strategjik dhe financiar i pamjaftueshëm në 9 institucione,  

‣ Procese, dokumentim dhe evidencë të pamjaftueshme në 6 institucione. 

MENAXHIMI I RISKUT 

‣ Mosngritja e strukturës së menaxhimit të riskut dhe përcaktimit të përgjegjësive në 14 

institucione si dhe në 18 institucione u konstatua mungesë e regjistrit dhe matricës së riskut, 

‣ Analiza e riskut jo periodike dhe jo e lidhur me planifikimin në 19 institucione, me impakt në 

devijime ndërmjet burimeve të planifikuara dhe risqeve reale, duke rritur ekspozimin ndaj 

vonesave dhe shpenzimeve joefikase, 

‣ Në lidhje me menaxhimin e riskut dhe mekanizmat mbështetës të kontrollit të brendshëm, 

është konstatuar se në 8 institucione nuk është caktuar Koordinatori i Riskut dhe MFK, si dhe 

Koordinatori i Deleguar i Riskut, duke kufizuar përfshirjen e këtyre strukturave në proceset e 

vendimmarrjes dhe monitorimit të risqeve, 

‣ Gjithashtu, në 10 institucione është vërejtur mungesa e një procedure të veçantë për 

mbledhjen, dokumentimin dhe analizën e gabimeve apo ankesave, duke cenuar ndërtimin e 

një sistemi efektiv të komunikimi dhe informimi. 

Nga auditimet e teknologjisë dhe informacionit u konstatua: 

‣ Mungesë masash bazë sigurie dhe politika të paformalizuara, në 1 institucion, 

‣ Kontroll i pamjaftueshëm teknik i TI në, 3 institucione, 

‣ Mospërputhje dhe shkëputje nga sistemet qendrore ose ndërveprueshmëri e ulët, në 1 

institucion, 

‣ Sisteme kritike jo-funksionale dhe praktikë manuale që cënon integritetin e të dhënave, në 1 

institucion. 

Nga auditimet e performancës u konstatua: 

‣ Kuadër rregullator/strategjik i paplotë në, 4 institucione, 

‣ Planifikim dhe indikatorë të pamjaftueshëm për matjen e performances, në 8 institucione, 

‣ Mbikëqyrje dhe instrumente kontrolli të pamjaftueshëm, në 8 institucione, 

‣ Nivel i lartë risqesh për mjedisin, në 10 institucione, 

‣ Mungesë gjurme auditimi, në 5 institucione. 

 

AKTIVITETET E KONTROLLIT 

‣ Mungesë manualesh dhe dokumentesh standarde të punës dhe kontrollit në 30 institucione, 

të cilat sigurojnë uniformitet dhe gjurmueshmëri të veprimtarive, 

‣ Ndarje e pamjaftueshme detyrash dhe funksionesh kyçe në 15 institucione, duke rritur riskun 

e mbivendosjeve, paqartësive dhe përgjegjësive, 

‣ Mangësi në prokurime dhe menaxhim kontratash në 14 institucione në të cilat proceset e 

prokurimit nuk ishin të shoqëruara me dokumentacion të plotë, nuk ishte përcaktuar qartë 

fondi limit, ndërsa mbikëqyrja e kontratave rezultoi e mangët. Kjo ka sjellë risk të lartë për 

shpenzime joefikase dhe mosrespektim të parimeve të konkurrencës e transparencës, 

‣ Kontrolle të pamjaftueshme në teknologjinë e informacionit në 25 institucione, ku mungonin 

politika për administrimin e aksesit në sisteme, rregullat dhe sistemet e backup-et e të 

dhënave dhe nuk mbahej gjurma e auditimit me pasojë rritjen e riskut të humbjes së 

informacionit. 

Nga auditimet e teknologjisë dhe informacionit u konstatua: 

‣ Kuadër dhe masa sigurie të pamjaftueshme në infrastruktura kritike, në 3 institucione, 

‣ Mungesë kontrollesh teknike dhe plane vazhdimësie/rikuperimi, në 1 institucion, 

‣ Mangësi në ruajtjen dhe garantimin e integritetit të të dhënave, në 2 institucione, 

‣ Kapacitete të pamjaftueshme operacionale të TI, në 1 institucion. 

Nga auditimet e performancës u konstatua: 

‣ Mungesë planesh masash/zhvillimi për pasuritë UNESCO, në 1 institucion, 

‣ Menaxhim i papërshtatshëm dhe kapacitete të pamjaftueshme inspektimi në, 9 institucione, 

‣ Pamjatueshmëri e dokumentimit të proceseve mbikëqyrëse, në 5 institucione, 

INFORMIMI DHE KOMUNIKIMI 

‣ Mungesë e një sistemi të unifikuar i raportimit të brendshëm, me afate dhe format të 

paracaktuara, duke sjellë vonesa dhe mospërputhje në informacionin e dorëzuar për 

vendimmarrje në 8 institucione, 

‣ Komunikim i brendshëm jo i formalizuar ndërmjet njësive organizative në 4 institucione duke 

sjellë moskoordinim, informacion të fragmentuar dhe risk për vendimmarrje të pjesshme, 

‣ Transparencë dhe akses i kufizuar në të dhëna ndaj publikut dhe institucioneve të tjera në 

mospërputhje me programin e transparencës në 6 institucione. 

Nga auditimet e teknologjisë dhe informacionit u konstatua: 

‣ Kanale dhe infrastrukturë komunikimi joefektive, në 3 institucione, 

‣ Menaxhim i pamjaftueshëm i aksesit dhe kredencialeve, në 1 institucion, 

‣ Mungesë e gjurmës dokumentare dhe planit të vazhdimësisë, në 1 institucion. 

 

Nga auditimet e performancës u konstatua: 

‣ Koordinim i munguar për dosjet UNESCO dhe detyrimet e konventave, në 2 institucione, 

‣ Menaxhim jo i standardizuar dhe pa struktura të dedikuara për plazhet, në 6 institucione, 

‣ Transparencë e pamjaftueshme dhe mungesë platformash zgjidhjeje mosmarrëveshjesh, në 

4 institucione, 

‣ Informim publik i pamjaftueshëm në 6 institucione, Gjurmë audituese jo e plotë në sistemin 

e-Inspektim në 4 institucione. 

MONITORIMI 

‣ Mos kryerje e procesit të vetëvlerësimit periodik të sistemit të MFK në 6 institucione dhe/apo 

mungesë e raporteve për funksionimin e kontrolleve, duke penguar identifikimin e hershëm 

të dobësive dhe përmirësimin e qëndrueshëm të këtyre kontrolleve në 10 institucione , 

‣ Mungesë e planeve të veprimit dhe ndjekjes së tyre për zbatimin e rekomandimeve, duke 

sjellë përsëritjen e problematikave të konstatuara në 10 institucione,  

‣ Raportim i pjesshëm ose jashtë afatit mbi funksionimin e MFK në 10 institucione. 

 

Nga auditimet e teknologjisë dhe informacionit u konstatua: 

‣ Kapacitete të pamjaftueshme monitoruese dhe reagimi ndaj incidenteve në 3 institucione, 

‣ Mungesë planesh dhe mekanizmash formalë monitorimi/vazhdimësie në 1 institucion, 

‣ Sisteme jo-funksionale dhe mungesë kontrolli mbi mirëmbajtjen në 1 institucion. 

 

Nga auditimet e performancës u konstatua: 

‣ Monitorim i pamjaftueshëm dhe mungesë plani menaxhimi në 3 institucione, 

‣ Zbatim i pjesshëm i PKMM dhe mungesë raportimi plani në 3 institucione, 

‣ Funksionim jo i rregullt i organit këshillimor dhe mungesë qasjeje të koordinuar për 

aksesueshmërinë në 4 institucione, 

‣ Mbikëqyrje mjedisore e pamjaftueshme në 7 institucione. 

F. ANEKSET 

Aneksi 1. Lista e auditimeve për raportin e zbatimit të buxhetit 2024 

Nr Auditime 
 Departamenti i Auditimit të Buxhetit të Shtetit 

1 Ministria e Financave mbi Zbatimin e Buxhetit 

2 Ministria e Financave (Aparati) 

3 Drejtoria e Përgjithshme e Doganave 

4 Drejtoria e Përgjithshme e Tatimeve 

5 Dega Doganore Rinas 

6 Dega e Doganës Durrës 

7 Drejtoria Rajonale Tatimore Durrës 

8 Drejtoria Rajonale Tatimore Elbasan 

9 Instituti i Sigurimeve Shoqërore 

10 Fondi i Kujdesit të Detyrueshëm Shoqëror 

11 Disponibiliteti i barnave në trajtimin e sëmundjeve tumorale 

12 Korporata e Investimeve Shqiptare 

13 
Mbi ecurinë, performancën dhe efektivitetin e masave të marra në lidhje me borxhin 
doganor 

14 Mbi vlerësimin e ecurisë, performancës dhe efektivitetit të masave të marra në lidhje 
me borxhin tatimor 

15 Drejtoria e Përgjithshme e Financimeve dhe Kontraktimeve për Fondet e BE-së, BB-
së dhe Donatorëve të tjerë 

16 QendrA Burimore “Ramazan Kabashi” 

17 Avokati i Popullit 

18 Cirku i Tiranës 

19 Inspektorati i Lartë i Deklarimit dhe Kontrollit të Pasurive dhe Konfliktit të Interesave 

20 Instituti i Sigurisë Ushqimore dhe Veterinarisë 

21 Mbi Përputhshmërinë e monitorimit të HEC “Sasaj” Sarandë 

22 Mbi përputhshmërinë në ofrimin e shërbimit rezidencial dhe procedurat për 
birësimin e të miturve 

23 Shkolla e Magjistraturës 

24 Universiteti "Luigj Gurakuqi" Shkodër 

25 Universiteti i Tiranës: Fakulteti i Ekonomisë dhe Gjuhëve te Huaja 

26 Universiteti i Tiranës: Gjuhët e Huaja 

27 
Agjencia Kombëtare e Shoqërisë së Informacionit me temë: “Përmirësimi i aksesit të 
barabartë në shërbimet publike të standardit të lartë nëpërmjet operacionit 
Govtech” 

 Departamenti i Auditimit të Njësive të Vetqeverisjes Vendore dhe Pronës Publike 

28 Bashkia Belsh 

29 Bashkia Berat 

30 Bashkia Bulqizë 

31 Bashkia Dimal 

32 Bashkia Divjakë 

33 Bashkia Delvinë 

34 Bashkia Devoll 

35 Bashkia Dropull 

36 Bashkia Durrës 

37 Bashkia Finiq 

38 Bashkia Fushë Arrëz 

39 Bashkia Gjirokastër 

40 Bashkia Gramsh 

41 Bashkia Has 

42 Bashkia Kamëz 

43 Bashkia Kavajë 

44 Bashkia Këlcyrë 

45 Bashkia Klos 

46 Bashkia Kolonjë 

47 Bashkia Konispol 

48 Bashkia Korçë 

49 Bashkia Krujë 

50 Bashkia Kukës 

51 Bashkia Kurbin 

52 Bashkia Lezhë 

53 Bashkia Libohovë 

54 Bashkia Lushnje 

55 Bashkia Malësi e Madhe 

56 Bashkia Mallakastër 

57 Bashkia Mat 

58 Bashkia Memaliaj 

59 Bashkia Mirditë 

60 Bashkia Patos 

61 Bashkia Përmet 

62 Bashkia Pogradec 

63 Bashkia Poliçan (financiar) 

64 Bashkia Prrenjas 

65 Bashkia Pukë 

66 Bashkia Pustec 

67 Bashkia Roskovec 

68 Bashkia Rrogozhinë 

69 Bashkia Shijak 

70 Bashkia Skrapar 

71 Bashkia Tepelenë 

72 Bashkia Tropojë 

73 Bashkia Vau i Dejës 

74 Bashkia Vorë 

75 Bashkia Poliçan evaduar 2024 

 Departamenti i Auditimit të Institucioneve të Sigurisë, Shoqërive Publike dhe 
Investimeve të Huaja 

76 Operatori i Sistemit të Shpërndarjes, Drejtoria Rajonale Durrës 

77 Operatori i Sistemit të Shpërndarjes, Drejtoria Rajonale Shkodër 

78 Operatori i Sistemit të Shpërndarjes, Drejtoria Rajonale Tiranë 

79 Projekti: “Infrastruktura Bashkiake V” 

80 Shoqëria Rajonale e Ujësjellës Kanalizime Lezhë SHA 

81 Spitali Rajonal Vlorë 

82 Termocentrali i Vlorës SHA 

83 KESH, OST,OSHEE, mbi detyrimet e ndërsjellta 

84 
Ndërtimi i Qëndrës Rajonale të Menaxhimit të Integruar të Mbetjeve në Sherishtë të 
Vlorës 

85 Operatori i Sistemit të Transmetimit SHA  

86 Agjencia Kombëtare e Ujësjellës Kanalizimeve 
 Departamenti i Auditimit IT 

87 Agjencia e Administrimit të Pasurive të Sekuestruara dhe të Konfiskuara 

88 Drejtoria Rajonale të Arsimit Parauniversitar Lezhë 

89 Gjykata e Shkallës së Parë të Juridiksionit të Përgjithshëm Shkodër 

90 Qendra e Arsimit Bashkia Lushnje 

91 Qendra e Studimeve dhe Publikimeve për Arbëreshët 

92 Qendra Kombëtare e Kinematografisë 

93 Siguria kibernetike në infrastrukturën kritike e-Taxation 

94 Universiteti i Sporteve të Tiranës 

95 Zyra Rajonale Statistikore Fier 
 Departamenti i Auditimit të Performancës 

96 Orientimi për karrierë i nxënsve, në Sistemin Arsimor Parauniveristar  

97 Mbrojtja e vlerave dhe pasurive të vendit tonë në UNESCO  

98 Menaxhimi i hapësirave publike në plazhe  

99 Cilësia dhe certifikimi i ujit të pijshëm që hidhet në treg për qytetarin 

100 
Agjencia Kombëtare e Zonave të Mbrojtura Tiranë, në Administratën e Zonave të 
Mbrojtura AdZM  Kukës, AdZM Berat dhe  AdZM Vlorë 

101 Aksesueshmëria për personat me aftësi të kufizuar 

102 Blerjet online në Shqipëri, taksat dhe shërbimi ndaj qytetarit 

103 
Masat e ndërmarra nga institucionet përgjegjëse për eliminimin e derdhjes së ujërave 
të përdorura në Lumin e Lanës në Tiranë 

104 Ndikimi  në mjedis dhe shëndet i aktivitetit të shfrytëzimit të naftës dhe gazit në 
zonën Patos-Marinëz 

105 Ndotja e Liqenit Artificial të Tiranës 

106 Roli dhe efektiviteti i oficerëve të sigurisë në shkolla 

Aneksi 2- Përmbledhja e dëmit ekonomik dhe efekteve financiare negative, për buxhetin 2024 

 

Në mijë lekë 

Dëm ekonomik 

Shpenzime 21,029 

Shpenzime për paga, shpërblime & sigurime shoqërore   1,186 

Shpenzime të tjera       506 

Zbatim punimesh / investime  19,337 

Të Ardhura 121,700 

Të Ardhura nga aktiviteti  doganor  73,534 

Të Ardhura të tjera   48,166 

Totali 142,729 

 

Në mijë lekë 

Efekte financiare negative 

Shpenzime 1,886,258 

Shpenzime për investime     301,089 

Shpenzime operative    508,358 

Shpenzime për paga, shpërblime & sigurime shoqërore    109,985 

Shpenzime të tjera     966,826 

Të Ardhura 8,493,409 

Të ardhura nga keqadministrimi i pasurisë shtetërore dhe 

marrëdhëniet kontraktuale me palët e treta 

  397,014 

Të Ardhura nga aktiviteti doganor   565,974 

Të Ardhura nga aktiviteti tatimor   370,180 

Të Ardhura të tjera  5,881,658 

Të ardhurat nga sektori i tatimeve në qeverisjen vendore 1,278,583 

Totali 10,379,667 

	Shpenzimet për fondet special. Në këtë zë buxheti u rrit me 25,003 milionë lekë krahasuar me një vit më parë, megjithatë realizimi i vitit 2024 në shumën 251,791 milionë lekë ishte 86 milionë lekë nën planin përfundimtar. Tabela e mëposhtme paraqet ra...
	Shpenzimet për buxhetin vendor
	Shpenzime të tjera. Në zërin shpenzime të tjera, buxheti i vitit 2024 u parashikuar me 16 milionë lekë më pak krahasuar me një vit më parë dhe realizimi faktik në shumën 30,931 milionë lekë ose 349 milionë lekë nën parashikimin buxhetor. Tabela e mëpo...
	Transferime kapitale. Transferimet kapitale përfshijnë pagesat e kryera për krijimin e kapitalit fillestar të shoqërive të krijuara, dhe rritjen e tyre. Në vitin 2024 transfertat kapitale paraqiten në vlerën 550 milionë lekë, me një ulje prej 216.48 m...
	B.2. Shpenzimet kapitale
	Me Aktin Normativ nr. 1 datë 21.02.2024, janë parashikuar shtesa në planin e investimeve publike në shumën 6,200 milionë lekë, nga të cilat shtesa në investimet me financim të brendshëm në shumën 10,200 milionë lekë dhe pakësime në investimet me finan...
	Në mijë lekë
	Burimi: Ministria e Financave, përpunuar nga KLSH
	Shtesat më të mëdha konstatohen vetëm një muaj pas detajimit fillestar të fondeve të investimeve në programin “Transporti Rrugor” në shumën 1,000 milionë lekë, në programin “Transporti Detar” në shumën 1,200 milionë lekë (së bashku me ndryshimin e bur...
	‣ kanë ndryshuar burimin e financimit për projektin madhor për “Portin e ri tregtar - Porto Romano, Durrës”, duke rritur njëkohësisht vlerën e financimit për vitin 2024 vetëm një muaj pas miratimit të ligjit dhe ende pa u kryer procesi i detajimit fil...
	‣ kanë rritur financimin e huaj në 3,000 milionë lekë për MIE, vetëm një muaj pas miratimit të buxhetit për projekte ekzistuese;
	‣ kanë rritur financimin e huaj në 1,600 milionë lekë për FSHZH vetëm një muaj pas miratimit të buxhetit për projekte ekzistuese;
	‣ kanë rritur financimin për investimet me financim të brendshëm për FSHZH në projektin e investimit M56009 “Projekte investimi” me 400 milionë lekë, pa një projekt specifik dhe në vijim është kryer shpërndarja e tij në projekte të reja/vazhdim.
	Me aktin normativ nr. 3 datë 28.08.2024 janë ndryshuar fondet për investime kapitale në shumën 14,925 milionë lekë, nga 135,581 milionë lekë sipas aktit normativ nr. 1 datë 21.02.2024, në shumën 150,506 milionë lekë, duke ndryshuar fondet për:
	‣ shtesë në investimet kapitale me financim të brendshëm në shumën 12,925 milionë lekë;
	‣ shtesë për rindërtimin në shumën 2,000 milionë lekë;
	‣ financimin e huaj me lëvizje ndërmjet programeve, konkretisht pakësimin e programit 4220 “Siguria ushqimore dhe mbrojtja e konsumatorit” në shumën 170 milionë lekë dhe programit 4250 “Zhvillimi Rural duke mbesht. Prodh. Bujq, Blek, Agroind dhe Marke...
	Me aktin normativ nr. 5 datë 19.12.2024 janë pakësuar fondet për investime kapitale me 18,286 milionë lekë, nga 150,506 milionë lekë sipas aktit normativ nr. 3 datë 28.08.2024, në 132,219 milionë lekë, duke ndryshuar fondet për:
	‣ pakësim në investimet kapitale me financim të brendshëm në shumën 7,086 milionë lekë,
	‣ pakësim në financimin e huaj në shumën 11,200 milionë lekë.
	Në vitin 2024, planifikimi fillestar në raport me planin përfundimtar paraqet shkurtime në rreth 15,200 milionë lekë ose rreth 34% për investimet kapitale me financim të huaj.
	B.3. Fondi rezervë dhe kontigjenca
	B.4. Mbi Risqet fiskale dhe Impaktin buxhetor
	Risqet fiskale janë faktorë që mund të shkaktojnë devijim nga parashikimet fiskale dhe buxhetore gjatë ciklit të buxhetit, si pasojë e ngjarjeve të paparashikuara dhe zhvillimeve makroekonomike, vendimeve mbi politikat fiskale dhe materializimit të de...
	C. DEFIÇITI BUXHETOR
	D. BORXHI PUBLIK: MENAXHIMI DHE RAPORTIMI
	Neni 63 i ligjit nr. 9936/2008 “Për menaxhimin e sistemit buxhetor“, i ndryshuar, ndër të tjera ka parashikuar se “Kontrolli i Lartë i Shtetit shqyrton dhe certifikon pasqyrat e konsoliduara vjetore për transaksionet financiare të shtetit dhe i ...
	Në zbatim të nenit 62 “Përgatitja e llogarive vjetore të buxhetit”, të Ligjit nr. 9936/2008 “Për Menaxhimin e Sistemit Buxhetor në Republikën e Shqipërisë”, i ndryshuar dhe Udhëzimit nr. 8, datë 09.03.2018 “Për procedurat e përgatitjes, paraqitjes dhe...
	Sa i takon dorëzimit të pasqyrave financiare të konsoliduara nga institucionet me njësi varësie, në zbatim të Udhëzimit të Ministrit të Financave nr. 8, datë 09.03.2018”, nga auditimi rezultoi se 47 institucione, përkatësisht 5 ministri linje, 6 këshi...

